
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓄᕕᐱᕆ 5, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓂᖅ ᐱᒋᐊᖅᑐᖅ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᐅᓪᓗᒃᑯᑦ ᐃᓄᐃᑦ. ᐱᒋᐊᕐᓂᐊᕋᑉᑕ ᒥᔅᑕ ᓯᓚᐃᒪᒃ, ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᐱᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ ᐃᓘᓐᓇᓯ. (ᑐᓵᔨᑎᒎᕈᓐᓃᖅᑐᖅ) ᑏᕖᒃᑯᓪᓗ ᑕᐅᑐᒃᑐᑦ, ᓈᓚᐅᑎᒃᑯᓪᓗ 

ᓈᓚᒃᑐᑦ ᑐᙵᓱᒋᑉᓯ. ᓄᓇᕘᓕᒫᕐᒥᐅᑦ. (ᑐᓵᔨᑎᒎᓕᖅᑐᖅ) ᓈᓴᐅᑎᓕᒃ 2-ᒨᓚᐅᖏᓂᓐᓂ 

ᓇᓗᓇᐃᖅᓯᑲᐃᓐᓇᕈᒪᒐᒪ. ᓯᕗᓕᖅᑎ 40-ᕈᖅᑐᐊᓘᖕᒪᑦ ᐅᓪᓗᒥ, ᓇᓪᓕᐅᑎᑦᑎᐊᕆᑦ. ᐊᒻᒪᓗ ᒥᔅᑕ ᓚᐃᑦᓯᑑᓐ 

ᐃᕐᓂᑯᓗᐊ 5-ᖑᕐᒪᑦ ᐅᓪᓗᒥ.  

 

ᐊᒻᒪᓗ ᐅᓪᓗᒥ 1977-ᖑᑎᓪᓗᒍ ᓄᓕᐊᕋ ᐋᓂ ᑲᑎᑎᑕᐅᓚᐅᖅᓯᒪᒐᓐᓄᒃ 47-ᓂᑦ ᐊᕐᕌᒎᓕᖅᑐᑦ ᐊᒻᒪᓗ 

ᖁᔭᓐᓇᒦᕐᔪᐊᕐᒪᕆᐊᓗᒃ ᓄᓕᐊᕋ. ᐅᓪᓗᒥ ᐱᑕᖃᖏᓐᓂᖅᐸᑦ ᐃᑲᔪᖏᓐᓂᖅᐹᖓ ᑕᕝᕙᓂ ᐃᒃᓯᕚᕋᔭᖏᑦᑐᖓ. 

ᑕᐃᒫᒃ ᐃᓂᖅᑎᖅᐸᒃᖢᓂᖓᓗ, ᑕᑯᓐᓇᖅᑐᒃᓴᐅᖕᒪᑦ ᒫᓐᓇ ᐅᖃᐅᑎᖅᑲᐅᒐᒃᑯ ᑕᒪᑐᒥᖓ 

ᓇᓗᓇᐃᖅᓯᓂᐊᖅᑲᐅᒐᒪ. 47-ᓂᑦ ᐊᕐᕌᒍᓂᒃ ᑲᑎᑎᑕᐅᓯᒪᓕᕋᓐᓄᒃ, ᐊᒃᓱᐊᓗᒃ ᓇᒡᓕᒋᕙᒋᑦ.  

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᔪᓕᖅᖢᖓ. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 506 - 6(2): ᓴᓂᑭᓗᐊᑉ ᕼᐋᒻᒪᓚᖓᑕ ᓄᓇᕘᓪᓗ ᒐᕙᒪᖓᑕ ᐃᒡᓗᔾᔪᐊᖁᑎᖓ 

(ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑕᐃᒃᑯᐊ ᓇᓪᓕᐅᑎᔪᑦ 

ᓇᓪᓕᐅᓂᖅᓯᐅᑦᑎᐊᕆᔅᓯ ᐊᒻᒪᓗ ᓄᓕᐊᓪᓗ ᖁᕕᐊᓲᑎᕙᒋᑦ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᖃᐅᔨᒃᑲᐃᔪᒪᓪᓗᖓ ᐱᓕᕆᐊᖑᕐᔪᐊᓚᐅᖅᑐᓂᒃ ᐱᓕᕆᕝᕕᖕᒪ ᐊᑭᑐᔫᑎᓄᑦ 

ᐱᓕᕆᐊᒃᓴᖏᓐᓂᒃ ᐊᒻᒪ ᕿᑭᖅᑖᓗᖕᒥ ᐊᐅᓚᔪᓐᓇᐅᑎᓕᕆᔨᓂᒃ ᓴᓂᑭᓗᐊᕐᒥ ᕼᐋᒻᒪᓚᒃᑯᑦ ᓴᓇᔭᐅᓯᒋᐊᖁᓪᓗᒍ 

ᐊᒻᒪ ᓄᓇᕗᑦ ᒐᕙᒪᒃᑯᑦ ᑎᑎᕋᕐᕕᐊ.  

 

ᐅᖃᖅᑎᑦᑎᔨ, 2019−ᒥ ᐱᓕᕆᕝᕕᒋᔭᒃᑲ ᐱᒋᐊᓚᐅᖅᐳᑦ ᓇᓗᓇᐃᖅᓯᓪᓗᑎᒃ ᓈᒻᒪᖅᑰᑦᑎᓪᓗᑎᒃ 

ᖃᐅᔨᓴᖅᑕᐅᓂᖏᓐᓂᒃ ᓴᓂᑭᓗᐊᕐᒥ ᕼᐋᒻᒪᓚᒃᑯᑦ ᐱᔭᕆᐊᖃᕐᓂᖏᓐᓂᒃ ᓄᑖᓂᒃ ᕼᐋᒻᒪᓚᒃᑯᓐᓂ ᐊᒻᒪ ᓄᓇᕗᑦ 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᑦ ᑎᑎᕋᕐᕕᖏᓐᓂᒃ. ᓯᑎᐱᕆ 2020 ᐱᒋᐊᓵᖅᑎᓪᓗᒍ ᓯᓚᓗᕐᔪᐊᖅᑎᓪᓗᒍ ᒪᖁᒃᖢᓂ ᐊᓄᕌᖅᖢᓂᓗ 100 

ᑭᓚᒦᑕ/ᐃᑲᕐᕋᒧᑦ ᑎᑭᖦᖢᒍ ᓱᕋᒃᑎᕆᓚᐅᕐᐳᖅ ᕼᐋᒻᒪᓚᒃᑯᑦ ᑎᑎᕋᕐᕕᖏᓐᓂᑦ ᐋᖅᑭᒐᒃᓴᐅᔪᓐᓃᕐᖢᓂ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᕕᕝᕗᐊᕆ 2022−ᒥᑦ ᑕᑯᓚᐅᖅᐳᒍᑦ ᐱᐊᓂᒃᑕᐅᓂᖓᓂ ᓴᓇᒪᓂᖓᓂᑦ ᓄᑖᒧᑦ 

ᕼᐋᒻᒪᓚᑦᑯᑦ ᑎᑎᕋᕐᕕᒃᓴᖓᓄᑦ ᐃᓚᖃᓚᐅᖅᑐᖅ ᐃᓂᒃᓴᒥᑦ ᓄᓇᕗᑦ ᒐᕙᒪᒃᑯᖏᑦᑕ ᑎᑎᕋᕐᕕᖏᓐᓂᑦ. 

ᐊᐅᔭᐅᓕᖅᑎᓪᓗᒍ, ᓴᓇᔭᐅᓂᕐᒧᑦ ᑳᓐᑐᕌᒃ ᑐᓂᔭᐅᓚᐅᖅᑐᖅ ᐱᔭᕇᖅᑕᐅᕕᔅᓴᖓᓐᓂᑦ ᐅᑐᐱᕆ 2024−ᒥᑦ. 

 

ᐅᖃᖅᑎᑦᑎᔩ, ᓴᓇᔭᐅᓵᓕᓂᖓ ᑖᔅᓱᒪ ᐱᓕᕆᐊᒃᓴᐅᑉ ᓴᖅᑭᑎᑦᑎᓪᓗᓂ ᐅᓄᖅᑐᓂᒃ ᐊᒃᓱᕈᕐᓇᖅᑐᓂᒃ, 

ᑕᐃᒪᐃᒃᑲᓗᐊᖅᑎᓪᓗᒍ ᑕᐃᒪᐃᒃᑲᓗᐊᖅᑎᓪᓗᒍ ᖁᕕᐊᓱᒃᐳᖓ ᑐᓴᖅᑎᑦᑎᓂᕐᒥᒃ ᐃᒡᓗᕐᔪᐊᖅ 

ᐱᔭᕇᖅᑕᐅᕙᓪᓕᐊᓕᕐᒪᑦ ᐊᑐᓕᖅᑎᑕᐅᓂᖓᓂ ᓂᕆᐅᒋᔭᐅᓪᓗᓂᓗ ᑐᓂᔭᐅᓂᐊᕐᓂᖓᓂᒃ Hᐋᒻᒪᓚᒃᑯᓐᓄᑦ 

ᕿᑎᐊᓂ ᑕᕝᕙᓂ ᓄᕕᐱᕆᐅᔪᒥ.  

 

ᐅᖃᖅᑏ, ᐊᓕᐊᓇᐃᒍᓱᒃᑐᖓ ᑐᑭᒧᐊᒃᑎᑦᑎᓂᖕᒥᑦ ᓯᕗᓕᖅᑎᐅᓂᖕᒥᓪᓗ ᐱᓕᕆᕝᕕᒃᐳᑦ ᓴᖅᑭᔮᖅᑎᑦᑎᓚᐅᖕᒪᑕ 

ᐊᐅᓚᑦᑎᓂᖕᒥᑦ ᑕᒪᑐᒥᖓ ᐱᓕᕆᐊᒥᑦ ᐱᐊᓂᒃᑕᐅᓇᓱᖕᓂᖓᓂᑦ. ᐱᕕᖃᕈᒪᕗᖓ ᖁᔭᓕᔪᒪᓪᓗᒋᑦ ᐊᒃᓱᕈᖅᖢᑎᒃ 

ᐱᓕᕆᓚᐅᖅᑐᑦ ᑖᔅᓱᒥᖓ ᐱᓕᕆᐊᒃᓴᒥᑦ ᐱᐊᓂᒃᓯᓇᓱᒃᖢᑎᒃ. ᓂᕆᐅᒃᐳᖓ ᑕᑯᔭᕆᐊᒃᓴᖅ ᓄᑖᒥᑦ ᓴᓂᑭᓗᐊᖕᒥᑦ 

ᕼᐋᒻᓚᑦᑯᖏᓐᓂᑦ ᓄᓇᕗᑦ ᒐᕙᒪᒃᑯᖏᓐᓂᓪᓗ  ᑎᑎᕋᕐᕕᒃᓴᑦ ᐊᑐᖅᑕᐅᓗᑎᒃ ᑕᒪᐃᓐᓄᑦ ᓄᓇᕗᒻᒥᑦ ᓄᓇᓕᖕᓂᓪᓗ 

ᒐᕙᒪᓄᑦ ᐱᓕᕆᐊᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 507 - 6(2): ᓴᖅᑭᑕᐅᓂᖓ ᐊᕐᕌᒍᓄᑦ 25−ᓄᑦ ᒪᑭᒪᓂᐊᓄᑦ ᓄᓇᓯᐅᑎᑦ 

ᓚᐄᓴᓐᓯᖁᑎᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᑭᐅᖅ 2024 

ᓇᓪᓕᐅᓐᓂᖅᓯᐅᕐᓇᐅᕗᖅ ᓄᓇᕗᑦ ᐱᙳᖅᑎᑕᐅᓚᐅᖅᓯᒪᑎᓪᓗᒍ ᐅᑭᐅᑦ 25−ᖑᓕᖅᖢᑎᒃ ᑕᐃᒪᙵᑦ 

ᓴᖅᑭᓚᐅᖅᓯᒪᖕᒪᑦ ᓄᓇᕗᑦ.  ᑕᒪᓐᓇ ᐱᔾᔪᑎᒋᓪᓗᒍ, ᐊᒃᓱᕈᖅᖢᑕ ᐱᓕᕆᓯᒪᔪᒍᑦ ᐅᑎᖅᑎᑦᑎᓇᓱᒃᖢᑕ 

ᓄᓇᓯᐅᑎᓄᑦ ᓇᓗᓇᐃᒃᑯᑕᕐᓂᒃ ᓇᓄᙳᐊᓂᒃ.  

 

ᐅᑭᐅᖑᓵᖅᑐᖅ, ᐊᑎᓕᐅᖃᑎᖃᓚᐅᕋᑦᑕ ᓄᓇᑦᓯᐊᕐᒥᐅᑦ ᒐᕙᒪᒃᑯᖏᓐᓂᒃ ᐊᖏᕈᑎᒥᒃ ᐅᕙᑦᑎᓐᓄᑦ 

ᐊᔪᕈᓐᓃᖅᑎᑦᑎᔪᒥᒃ ᓇᖕᒥᓂᖅ ᓇᓄᙳᐊᒥᒃ ᓄᓇᓯᐅᑎᓄᑦ ᓇᓗᓇᐃᒃᑯᑕᖅᑖᕈᓐᓇᖅᓯᓪᓗᑕ ᒪᓕᒐᓂᒃ 

ᐃᓕᓴᕆᔭᐅᓯᒪᓂᕐᒧᓪᓗ ᒪᓕᒋᐊᓕᖕᓂᒃ ᓱᕋᐃᙱᖦᖢᑕ. ᖁᔭᓕᔪᒪᕙᕋ ᒪᓕᒐᓕᐅᖅᑎ ᑭᐅᕈᓚᐃᓐ ᐅᐋᔅᓂ, ᒥᓂᔅᑕ 

ᒪᑭᒪᐅᑎᓄᑦ ᓄᓇᑦᓯᐊᕐᒥᐅᓪᓗ ᒥᓂᔅᑕᐅᑎᖏᑦ ᐊᖏᖃᑕᐅᓚᐅᕐᓂᖏᓐᓄᑦ ᓇᓄᙳᐊᕐᒥᒃ ᓇᓗᓇᐃᒃᑯᑕᖅᑖᕐᓂᕐᒧᑦ 

ᐱᑖᖃᑕᐅᔪᓐᓇᕐᓂᑦᑎᓐᓂ.  

 

ᐅᖃᖅᑏ, ᑖᓐᓇ ᓇᓄᙳᐊᖃᕐᓂᖅ ᐊᔾᔨᒌᒍᑎᒋᕙᕗᑦ ᐅᑭᐅᖅᑕᖅᑐᕐᒥᐅᑕᐅᖃᑎᑦᑎᓐᓂ, ᑭᓯᐊᓂᑦᑕᐅᖅ 

ᐃᒻᒥᑰᖓᒋᕗᖅ ᓄᓇᕗᑦ ᐊᔾᔨᒋᔭᐅᙱᓐᓂᖓᓄᑦ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᐊᖃᖅᓯᒪᕗᑦ ᑕᒪᑐᒥᖓ ᐱᓕᕆᐊᒃᓴᒥᒃ ᓴᖅᑭᑎᑦᑎᔪᒪᓪᓗᑎᒃ 

ᓄᑖᒥᒃ ᓄᓇᓯᐅᑎᓄᑦ ᓇᓗᓇᐃᒃᑯᑕᒥᒃ ᓚᐃᓴᔅᓯᐅᔪᖅ ᓴᖅᑭᔮᖅᑎᑦᑎᓗᓂ ᐊᑐᖅᓯᒪᔭᑦᑎᓐᓂᒃ, ᑭᓯᐊᓂᑦᑕᐅᖅ 

ᐊᑕᐅᑦᑎᒃᑯᑦ ᓴᖅᑭᔮᖅᑎᓐᓇᓱᐊᕐᒥᓗᒍ ᐊᔾᔨᐅᙱᑦᑐᒻᒪᕆᐅᓂᑦᑎᓐᓂ ᓯᓚᖅᔪᐊᕐᒥ.  

 

ᐅᖃᖅᑎᑦᑎᔩ, ᑖᓐᓇ ᐱᓕᕆᐊᖅ ᐱᒋᐊᓚᐅᖅᑐᖅ 2024 ᐱᒋᐊᓵᖅᑎᓪᓗᒍ ᐱᐊᓂᒃᑕᐅᓛᕋᓱᒋᔭᐅᓪᓗᓂᓗ ᑎᓯᐱᕆ 

2024−ᒥ. ᑖᒃᑯᐊ ᓈᓴᐅᑎᓕᖅᓱᖅᓯᒪᔪᑦ ᒫᓐᓇ ᐊᑐᖅᑕᐅᔪᑦ, ᓄᓇᕗᒻᒥᐅᑦ ᐊᑐᕈᓐᓇᕈᒪᑉᐸᑕ ᒫᓐᓇ ᐊᑐᖅᑕᖏᓐᓂᑦ 

ᐊᒻᒪᓗ ᐊᓯᔾᔩᓗᑎᑦ ᑖᔅᓱᒧᖓ ᓄᑖᒧᑦ ᓇᓗᓇᐃᒃᑯᑕᕐᒧᐊᖔᕈᓐᓇᖅᖢᓂᒋᑦ.  

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᓇᓄᙳᐊᖑᓪᓗᓂ ᓚᐃᓇᔅᓯ ᓄᓇᓯᐅᑎᓄᑦ ᓇᓗᓇᐃᒃᑯᑕᖅ ᐊᖏᕐᕋᕐᓂᐊᓕᖅᑐᖅ! 

ᓇᓪᓕᐅᑎᑦᑎᐊᕆᑦ ᓄᓇᕗᑦᑎᐊᕚᓗᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᖁᓪᓗᒃᑯᑦ ᐆᒻᒪᖅᑯᑎᓕᕆᔨᖏᑦ ᑎᒥᖁᑖᓄᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 508 - 6(2): ᑭᒻᒥᕈᒻᒥ ᖃᒥᙵᓂᐅᓚᐅᖅᑐᒧᑦ ᑲᒪᒋᔭᐅᓂᕆᓚᐅᖅᑖᓄᓪᓗ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᓪᓗᑦᓯᐊᖅ ᑲᑎᒪᔨᐅᖃᑎᒃᑳ. ᐅᖃᖅᑎᑦᓯᔩ, ᓇᓗᓇᐃᖅᓯᔪᒪᔪᖓ 

ᒫᓐᓇᕋᑖᖅ ᖃᒥᙶᕐᓂᐅᓚᐅᖅᑐᖅ ᑭᒻᒥᕈᒻᒥ, ᐊᑦᑐᐃᓂᖃᓚᐅᖅᑐᖅ ᓄᓇᓕᒻᒥᐅᓕᒫᓂᒃ ᐊᒻᒪᓗ ᓇᒻᒥᓂᖃᑦᑎᐅᔪᓂᒃ 

ᐊᒃᓱᕈᓐᓇᖅᑐᒥᒃ ᐅᓪᓗᓄᑦ ᐱᖓᓱᓄᑦ. ᐊᐃᑦᑖᖑᒐᓗᐊᕐᓕ, ᖃᔅᓯᐊᕐᔪᐃᑦ ᐊᒃᑐᐊᓂᖃᙱᑦᑐᑦ ᖃᓄᐃᓐᓂᐅᔪᑦ 

ᐊᑯᓂᐅᔾᔪᑕᐅᓚᐅᖕᒪᑕ ᖃᒥᙶᕐᓂᖕᒧᑦ. ᒫᓐᓇᒧᑦ ᑎᑭᖦᖢᒍ, ᑕᒪᕐᒥᑦᑎᐊᖅ ᐆᒻᒪᖅᑯᑎᖃᕐᓂᕐᒧᑦ 

ᐅᑎᖅᑎᑕᐅᓯᒪᓕᖅᐳᑦ ᓄᓇᓕᖕᓄᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᓕᕆᔨᖏᑦ ᓇᐅᑦᑎᖅᓱᐃᓐᓇᖅᐳᑦ 

ᑕᒪᑐᒥᖓ ᖃᓄᐃᓕᖓᓂᕆᔭᐅᔪᒥᒃ ᑲᒪᒋᔭᖃᕐᓗᑎᒡᓗ ᐊᑐᖅᑕᐅᕙᒃᑐᓄᑦ ᓄᑖᙳᕆᐊᖅᑎᑕᐅᓂᖏᓐᓄᑦ.  

 

ᖁᔭᓕᑦᑎᐊᖅᑕᒃᑲ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᒋᑦᑎᐊᖅᑕᒃᑲ, ᐱᓗᐊᖅᑐᒥᒃ ᐊᐅᓚᑦᑎᔨᐅᖃᑎᒌᑦ. 

ᐊᖏᖅᓯᒪᓂᖏᑦ, ᐊᔪᙱᓐᓂᖏᑦ, ᑐᑭᒧᐊᒃᑎᓪᓗᒋᓪᓗ ᐊᒃᓱᕉᑕᐅᔪᑦ ᐊᑑᑎᖃᒻᒪᕆᓚᐅᖅᑐᑦ ᐋᖅᑭᒐᓱᐊᕐᓗᒋᑦ 

ᐱᔾᔪᑕᐅᔪᑦ ᐆᒻᒪᖅᑯᓯᐅᒃᑲᓐᓂᖕᓂᖏᓪᓗ ᐊᑦᑕᖕᓇᙱᑦᑐᒃᑯᑦ. ᐃᓕᓴᕆᔪᒪᕙᒃᑲ ᑐᓴᐅᒪᔪᓕᕆᔨᒃᑯᑦ 

ᑐᓴᖅᑎᑦᑎᓵᕐᓂᖏᓐᓂᒃ ᐅᓪᓗᓄᑦ ᐱᖓᓱᓄᑦ ᓄᓇᓖᑦ ᑐᓴᐅᒪᑏᓐᓇᕋᓱᒃᖢᒋᒃ.  

 

(ᑐᓵᔨᑎᒎᓕᖅᑐᖅ) ᐅᖃᙱᓪᓗᖓ ᓄᓇᕗᑦ ᒐᕙᒪᒃᑯᖏᓐᓂ, ᑭᒻᒥᕈᕐᒥ ᕼᐋᒻᒪᓚᒃᑯᖏᓐᓂᒃ, ᐊᒻᒪᓗ ᓄᓇᓕᓐᓂ 

ᑎᒥᐅᔪᓂᒃ. ᑭᖑᕙᙱᑦᑐᒃᑯᑦ ᐃᑲᔪᖅᓱᐃᓃᑦ ᑭᒻᒥᕈᒻᒥᐅᓄᑦ ᐱᔭᕆᐊᖃᒻᒪᕆᓚᐅᖅᑐᖅ, ᑕᑯᒃᓴᐅᑎᑦᑎᓗᓂ 

ᓴᙱᓂᖓᓂᒃ ᐱᓕᕆᖃᑎᒌᖕᓂᕐᓂ ᐱᑕᖃᖅᑐᓂᒃᓗ ᐊᒥᖅᑳᕐᓂᕐᒥᒃ ᐱᔭᕆᐊᖃᖅᑐᖃᖅᑎᓪᓗᒍ. 

 

ᐃᓕᓴᕆᔪᒪᕙᒃᑲ ᕿᓄᐃᓵᕈᓐᓇᑦᑎᐊᕐᓂᖏᑦ ᐊᒻᒪ ᐊᓂᒍᐃᔪᓐᓇᑦᑎᐊᕐᓂᖏᑦ ᑭᒻᒥᕈᒻᒥᐅᑦ ᖃᒥᙶᖅᑎᓪᓗᒋᑦ. 

ᐃᓕᓴᖅᓯᕗᒍᑦ ᑕᒪᓐᓇ ᐸᒡᕕᓴᐃᓂᖅ ᓴᖅᑭᑎᑦᑎᓚᐅᕐᓂᖓᓂᒃ ᐊᖏᔪᑲᓪᓚᖕᒥᒃ ᐊᑲᐅᙱᓕᐅᕈᑎᒥᒃ 

ᓇᓗᓇᕈᔪᒃᑐᒥᒡᓗ, ᐃᓕᓂᒡᓗ ᓇᓗᓇᐃᖅᐳᖓ ᐊᑲᐅᙱᓪᓕᐅᕈᑎᑦ ᑭᒡᒐᖅᑐᕐᖢᒍ ᖁᓪᓕᒃᑯᑦ. ᓴᙱᓂᖅ ᐊᒻᒪ 

ᐊᑕᐅᓯᐅᖃᑎᒌᖕᓂᖅ ᑕᑯᒃᓴᐅᑎᑕᐅᔪᑦ ᑭᒻᒥᕈᒻᒥᐅᓄᑦ ᐃᖅᑲᐃᓯᔾᔪᑎᒋᕙᕗᑦ ᑐᙵᕕᒋᔭᐅᔪᓂᒃ ᐱᓕᕆᖃᑎᒌᓐᓂᖅ, 

ᐱᓕᕆᖃᑎᒌᖕᓂᖅ ᑖᔅᓱᒧᖓᔅᓴᐃᓐᓇᖅ ᐱᔾᔪᑎᖃᖅᖢᑎᒃ. ᖁᔭᓕᑦᑎᐊᖅᐸᕗᑦ ᓄᓇᓕᖕᒥᐅᑦ 

ᐱᓕᕆᖃᑕᐅᑦᑎᐊᕐᓂᖏᓐᓂᒃ, ᐱᓕᕆᔨᕗᑦ ᐱᓕᕆᑦᑎᐊᕈᓐᓇᖅᑎᖦᖢᒍ ᐊᑦᑕᕐᓇᙱᑦᑐᒃᑯᓪᓗ. 

 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᖏᖅᓯᒪᓂᖃᖅᑐᑦ ᖃᐅᔨᓴᕐᓂᕐᒥᑦ ᐱᔾᔪᑕᐅᔪᓂᑦ ᑖᑦᓱᒧᖓ 

ᖃᒥᓐᓂᐅᔪᒧᑦ ᐊᑐᓕᖅᑎᑦᓯᓂᕐᒥᓪᓗ ᐋᖅᑭᒋᐊᕆᐊᓕᓐᓂᑦ ᒥᑭᓪᓕᕚᓪᓕᑎᑦᓯᓂᕐᒥᑦ ᓯᕗᓂᑦᓴᕐᒥᑦ ᖃᓄᐃᓐᓂᐅᔪᓂᑦ. 

ᐱᐅᓯᕚᓪᓕᖅᑎᑦᑎᓂᖅ ᓄᓇᓖᑦ ᒪᑭᒪᔾᔪᑎᖏᓐᓂᑦ ᑕᑎᒋᔭᐅᔪᓐᓇᕐᓂᕆᔭᖏᓐᓂᑦ ᐊᒻᒪ 

ᑐᐊᕕᕐᓇᖅᑐᓕᕆᖃᑦᑕᖅᑐᓄᑦ ᑐᐊᕕᕐᓇᖅᑐᓕᕆᖃᑦᑕᕈᒪᓪᓗᑕ ᓯᕗᓪᓕᖅᐸᐅᑎᔭᐅᓯᒪᔪᖅ. ᐱᓕᕆᐊᖃᒻᒪᕆᒍᒪᕗᒍᑦ 

ᑲᔪᓰᓐᓇᖅᑐᒥᒃ ᐊᑐᖅᑕᐅᕙᒃᑐᒧᑦ ᐱᐅᓯᒋᐊᖅᑎᑦᑎᓂᕐᒥᒃ ᓇᓗᙱᑦᑎᐊᕈᒪᓂᕐᒥᓄᑦ ᑕᒪᕐᒥᑦᑎᐊᖅ ᓄᓇᕗᒻᒥᐅᑦ 

ᐊᑐᕈᓐᓇᕋᓗᐊᕐᒪᖔᑕ ᖁᐊᖅᓵᕐᓇᙱᑦᑐᒥᒃ, ᐊᑕᐅᓰᓐᓇᓕᔪᒥᒃ ᐆᒻᒪᖅᑯᒻᒥᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᒃᑲᓐᓂᕈᒪᕗᖓ ᖁᔭᓕᓂᓐᓂᒃ ᖁᔭᓕᓂᕐᒥᒡᓗ ᐱᓕᕆᓪᓚᕆᒍᒪᕙᖕᓂᖏᓐᓄᑦ 

ᐃᖅᑲᓇᐃᔭᖅᑏᑦ ᐱᓕᕆᐊᖃᓪᓚᕆᒍᒪᕙᖕᓂᖏᓐᓄᑦ ᐱᑎᑦᑎᔪᒪᓪᓗᑎᒃ ᐊᑐᖅᑕᐅᑦᑎᐊᕈᓐᓇᖅᑐᒥᒃ 

ᐆᒻᒪᖅᑯᑎᖃᕐᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ, ᓄᓇᕗᑦ ᒐᕙᒪᖓᓂᒃ, ᕼᐋᒻᒪᓚᒋᔭᐅᔪᒥᒃ ᑭᒻᒥᕈᒻᒥᐅᓄᑦ, ᓄᓇᓕᖕᓂ 

ᐱᓕᕆᖃᑎᒋᔭᐅᕙᒃᑐᓄᑦ, ᓄᓇᓕᖕᒥᐅᓄᓪᓗ ᐊᓂᒍᐃᔪᓐᓇᑦᑎᐊᕐᓂᖏᓐᓄᑦ. ᒪ'ᓇ, ᐅᖃᖅᑎᑦᓰᔩ. 

 

>>ᐸᒃᑕᑐᖅᑐᑦ 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 682 - 6(2): ᖁᔭᓕᑦᑎᐊᖅᑐᐊᖓ ᐅᐃᓐᓄᑦ ᓴᐃᒪᓐ ᖁᐊᓴᒧᑦ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓪᓕᐅᑎᓯᒪᔪᑦ ᕼᐋᐱ ᐴᔅᑕᐃᖅᐸᒃᑲ, ᑲᑎᑎᑕᐅᕕᒃᓯᓗ, ᑲᑎᑎᑕᐅᕝᕕᓯ 

ᓇᓪᓕᐅᕐᓂᖅᓯᐅᑦᑎᐊᕐᓕᑦ, ᓄᓇᕗᒻᒥᐅᓪᓗ ᐅᓪᓗᒃᑯᑦ.  

 

ᐅᕙᓂᑦᑎᒍᑦ, ᐃᓛᒃ, ᓇᖏᖅᓯᔪᖓ ᐅᕙᓃᑦᑐᑎᒍᑦ ᐃᓄᑑᓗᑕ ᐱᓕᕆᔭᕆᐊᒃᓴᖅ ᐊᔪᕋᑦᑕ. ᖁᔭᓕᔪᓪᓗᖓ 

ᐃᑲᔪᖅᑎᒋᖃᑦᑕᖅᓯᒪᔭᓐᓄᑦ, ᑲᔪᖏᖅᓴᐃᕙᒃᖢᓂᓗ ᐊᒻᒪᓗ ᐅᖃᔾᔨᒋᐊᖅᐸᒃᖢᓂ ᐱᓕᕆᐊᕆᔭᓐᓄᑦ 

ᖁᔭᒋᓯᒪᑦᑎᐊᕋᒃᑯ ᐅᕙᓃᒻᒪᑦ ᐱᖃᑎᒐ, ᓴᐃᒪᓐ ᖁᐊᓴ.  

 

>>ᐸᒃᑕᑐᖅᑐᑦ  

 

ᖁᐊᓴ: ᖁᔭᓐᓇᒦᒐᔪᖏᓗᐊᖅᑰᔨᔪᐊᓘᓕᖃᑦᑕᕋᑦᑕ ᐃᓛᓐᓂᒃᑯᑦ, ᖁᔭᒋᑦᑎᐊᖅᐸᕋ ᑕᐃᒫᒃ ᐃᑲᔪᖅᑐᐃᑦᑎᐊᖃᑦᑕᕐᒪᑦ 

ᑲᔪᖏᖅᓴᖅᐸᒃᖢᓂᖓᓗ ᐊᒻᒪᓗ ᐅᖃᐅᑎᒋᐊᒃᑲᓐᓂᖅᐸᒃᖢᓂᖓ ᑕᐃᒪᐃᓐᓇᐃᑦᑑᓂᖓᓄᑦ ᖁᔭᒋᒻᒪᕆᑉᐸᕋ. ᐊᒻᒪ 

ᐃᓄᑑᑎᖃᑦᑕᖏᒻᒫᖓ ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ> 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᑦᑎᐊᕆᑦᑐᖅ ᐱᖃᑎᓪᓚᕆᐊᓗᒐ. ᒪᓕᒐᓕᐅᖅᑏᑦ, ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 683 - 6(2): ᑲᑎᑎᑕᐅᕝᕕᐊᑕ ᓇᓪᓕᐊᓐᓂᖅᓯᐅᑦᑎᐊᖁᓪᓗᒍ ᐅᖃᖅᑎᕗᓐ 

ᐋᖁᐊᖅ ᓄᓇᓕᐊᖓᓗ (ᖂᑭᐊᖅ)  

 

ᖂᑭᐊᖅ: ᖁᔭᓐᓇᒦᒃ, ᐅᖃᖅᑏᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐊᑦᑕᒐ ᐋᓂ ᐋᖁᐊᖅ, ᑕᐃᓐᓇ ᑲᑎᑎᑕᐅᕝᕕᖓ ᓇᓪᓕᐅᑎᖕᒪᑦ. ᐊᒻᒪᓗ 

ᐅᖃᖅᑏ, 47-ᓂᑦ ᐊᕐᕌᒍᓂᑦ ᑲᑎᑎᑕᐅᓯᒪᓕᕋᕕᑦ ᖁᕕᐊᓲᑎᕙᒋᑦ. ᐊᒻᒪᓗ ᖁᔭᓐᓇᒦᖅᐸᒋᑦ ᑕᐃᒪᖓᓕᒫᖅ 

ᐅᓪᓗᒥᒧᑦ ᑎᑭᒃᖢᒍ ᐃᑲᔪᐃᓐᓇᐅᔭᕋᕕᖓ, ᖃᐅᑕᒫᑦᑎᐊᖅ. ᑕᐃᒪᑐᖅ ᐅᓪᓗᖃᑦᑎᐊᓂᐊᖅᐳᓯᑦᑐᖅ.  

 

ᑕᐃᒃᑯᐊ ᐊᖏᖅᓯᒪᓂᕐᓄᑦ ᐊᑐᖅᑕᑎᑦ, ᐅᖃᖅᑎᑦᑎᔩ, ᐄ’, ᐅᓄᖅᑐᓂᑦ ᐊᒃᓱᕉᑎᖃᕋᕕᑦ. ᐱᖓᔪᐊᓂ 

ᐃᓱᓕᑦᑎᕙᓪᓕᐊᓕᕋᕕᑦ, ᑲᔪᓯᑦᑎᐊᖁᕙᒋᑦ. ᓯᕙᑖᕐᕕᒻᒥ ᐊᖏᕐᕋᓛᓕᕋᑦᑕ, ᓄᓕᐊᑦ ᑕᑯᓛᓕᕋᖕᓂ ᐊᑦᑕᒐ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 684 - 6(2): ᔪᐊᑕᓐᒧᑦ ᑐᙵᕕᓕᐊᖑᓯᒪᔪᖅ ᐊᑐᓕᒻᒪᓪᓗ ᐊᑭᑦᑐᕆᐊᓐᓂᖏᑦ 

ᓂᖀᑦ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᖄᕐᔪᒍᒪᓪᓗᖓ ᑕᐃᒃᑯᐊ ᔪᐊᑕᓐ ᐳᕆᓐᓯᐳᒃᑯᑦ ᓄᓇᓖᑦ ᐊᒥᓱᑦ 

ᐱᖃᑦᑕᓕᕐᒪᑕ. ᐃᑲᔪᕐᓂᖃᓪᓚᑦᑖᕐᓂᖓᓂ ᓄᓇᓕᕗᒻᒥᐅᓂᑦ. ᑖᕐᒃᑯᐊ ᐱᖃᑕᐅᓯᒪᒻᒪᑕ ᑭᒡᒐᑐᖅᑕᒃᑲ ᑕᒪᕐᒥᒃ 

ᑖᔅᓱᒧᖓ. ᑳᙱᐹᓪᓕᓂᕐᒥᒃ ᓂᕿᑦᑎᐊᕙᖕᓂᑦ ᐱᔪᓐᓇᖅᓯᖃᑦᑕᕐᓂᖏᖕᓄᑦ ᑕᖅᑭᑕᒫᖅ.  



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᐅᑦᑎᐊᖃᑦᑕᕐᓕ ᒪᓂᒪᑎᑕᐅᒻᒪᑦ ᓄᓇᕗᒻᒥᐅᓄᑦ ᐃᓄᖕᓄᐃᓛᒃ. ᐃᑲᔫᑎᖃᕐᓂᖓᓂᒃ ᐃᓕᓐᓂᐊᖅᑐᓄᑦ 

ᓄᑕᕌᕐᓄᑦ ᐱᔾᔪᑎᖃᕐᒪᑦ. ᑖᒃᑯᓄᖓ ᐊᑐᖅᑕᐅᑦᑎᐊᖃᑦᑕᕐᓕᑦ ᓂᕆᔭᒃᓴᖏᓐᓂᑦ ᓂᐅᕕᑦᑎᐊᖃᑦᑕᕐᓕᑦ. 

ᐊᑐᖅᑕᐅᑦᑎᐊᖁᓪᓗᒍ ᑖᔅᓱᒥᖓ ᓇᓗᓇᐃᖅᓯᒋᐊᕈᒪᓪᓗᖓ.  

 

ᐊᒻᒪᓗ ᑖᒃᑯᓂᖓ ᐱᔾᔪᑎᖃᖅᑐᑦ ᓂᐅᕕᖅᑏᑦ ᓂᐅᕕᕐᕕᐅᖃᑦᑕᖅᑐᐃᑦ, ᑖᓐᓇ ᐊᑐᓕᓚᐅᖅᑎᓪᓗᒍ, ᐊᑭᖏᑦ 

ᓂᐅᕕᐊᒃᓴᐃᑦ ᖁᕝᕙᖅᐹᓪᓕᖅᓯᒪᒻᒪᑕ. ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕ ᓇᓗᓇᐃᖅᓯᕕᒋᕙᕋ ᑖᒃᑯᐊ ᐱᔾᔪᑎᒋᓪᓗᒋᑦ 

ᐊᐱᖅᑯᑎᖃᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 685 - 6(2): ᓇᓪᓕᐊᓐᓂᖅᓯᐅᑦᑎᐊᓪᓕ ᐃᕐᖑᑕᔾᔪᐊᕋ (ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐅᑉᓗᒥ ᐃᕐᖑᑕᕋ ᐃᓕᑕᕆᔪᒪᕙᕋ, ᕋᐃᓕ ᑭᙱᓕᑦᑐᐊᖅ. ᐅᓪᓗᒥ 

ᓇᓪᓕᐅᑎᒻᒪᑦᑕᐅᖅ. ᒪᕐᕉᖕᓂᒃ ᐅᑭᐅᖃᓕᖅᑐᖅ. ᓇᓪᓕᐅᑎᑦᑎᐊᓂᐊᖅᑯᑎᑦ, ᐃᕐᖑᑖᖅ. ᓇᓪᓕᒋᕙᒋᑦ. ᐃᕐᖑᑖᖅ, 

ᓇᓪᓕᒋᕙᒋᑦ. ᐊᔪᙱᓗᐊ, ᐃᒻᒥᓐᓂᓕᓕᓗᐊᓕᕋᕕᑦ. ᐅᑉᓗᖃᑦᓯᐊᓂᐊᖅᐳᑎᑦ, ᐃᕐᖑᑖᖅ. ᒪ’ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᖅᑎᒃᑐᕐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 686 - 6(2): ᐃᓕᓴᖅᓯᓂᖅ ᐃᒃᐱᐊᔾᔪᒻᒥᐅᓂᒃ ᑖᒪᓯ ᓕᕙᐃ ᐊᒻᒪᓗ ᕋᒃᔅ ᕕᓕ 

(ᐊᕿᐊᕈᖅ. ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓪᓕᐅᑎᔪᐃᓪᓗ, ᑲᑎᑎᑕᐅᓂᒥᓂᖏᑦ 

ᓇᓪᓕᐅᓯᒪᔪᑦ ᖁᕕᐊᓱᖃᑎᒋᑦᑎᐊᐸᔅᓯ. ᐅᓪᓗᒥᐅᔪᖅ ᑖᓐᓇᒥᓂᔅᑑᖃᑎᒪ ᐅᓂᒃᑳᕆᓚᐅᖅᑕᖓ ᑖᒃᑯᐊ 

ᐱᙳᐊᖅᑐᓕᕆᔨᒃᑯᓐᓄᑦ ᐃᓕᓴᕆᔭᐅᓚᐅᖅᑐᐃᑦ ᐃᓚᒋᐊᒃᑲᓂᐊᕐᔪᒍᒪᒐᒃᑭ, ᑖᒃᑯᐊ ᒪᕐᕉᒃ ᐃᒃᐱᐊᕐᔪᒻᒥᐅᑖᒃ 

ᐊᒃᓱᐊᓗᒃ ᐱᓕᕆᖃᑦᑕᖅᓯᒪᒻᒪᑕ ᐊᒻᒪᓗ ᐱᓕᕇᓇᕐᒪᑕ. ᑖᓐᓇ ᑖᒪᔅ ᓕᕙᐃ ᐃᓕᓴᕆᔭᐅᓚᐅᕐᒪᑦ 

ᐊᑭᓕᖅᓱᖅᑕᐅᓇᓂ ᑕᕝᕙᓂ ᐊᕐᕌᒍᑦᑎᓐᓂ ᐱᓕᕆᓯᒪᔭᖓ ᐃᓕᓴᕆᔭᐅᓚᐅᕐᒪᑦ.  

 

ᑖᓐᓇ ᐱᒋᐊᖅᑎᑦᑎᓯᒪᒻᒪᑦ ᑖᒃᑯᐊ ᐊᓪᓚᐃᑦ ᐱᙳᐊᕈᓯᖓᓂᒃ ᑕᑉᐹᓂ ᐃᒃᐱᐊᕐᔪᒻᒥ, ᐊᒻᒪᓗ ᑕᕝᕙᓂ 

ᐱᓇᓱᐊᕈᓯᑕᒫᖅ ᒫᓐᓇᒧᑦ ᑎᑭᔅᓱᒍ ᐱᙳᐊᖃᑦᑕᕐᒪᑕ. ᑕᐃᓐᓇ ᐱᒋᐊᖅᑎᑦᑎᓯᒪᓪᓗᓂ ᐊᒻᒪᓗ ᑕᒪᒃᑯᓂᖓ 

ᐱᓕᕆᔭᐅᔭᕆᐊᓕᖕᓂᒃ ᐃᑲᔪᖅᑕᐅᔭᕆᐊᓕᖕᓂᑦ ᐃᑲᔪᕋᓱᐃᓐᓇᐅᔭᖃᑦᑕᕐᒪᑦ ᑖᒪᔅ. ᐊᒃᓱᐊᓗᒃ ᖁᔭᓐᓇᒦᖅᐸᒋᑦ 

ᐊᒻᒪᓗ ᐊᓕᐊᓇᐃᑦ ᑖᒃᑯᓄᖓ ᐱᙳᐊᖅᑐᓕᕆᔨᒃᑯᓐᓄᑦ ᐃᓕᓴᕆᔭᐅᔪᓐᓇᑦᑎᐊᓚᐅᕋᕕᑦ. ᐅᐱᒋᑦᑎᐊᖅᐸᒋᑦ.  

 

ᐊᒻᒪᓗ ᑖᓐᓇ ᐱᖃᑖ, ᕆᐊᔅ ᐅᐃᓕ, ᑕᕝᕙᓂ ᐊᓪᓚᐃᑦ ᐱᙳᐊᕈᓯᖏᓐᓂᒃ ᑖᒃᑯᐊ ᐅᐊᑦᑎᔩᑦ 

ᐊᓪᓚᐅᒋᐊᖃᓲᖑᒻᒪᑕᒎᖅ. ᑭᓯᐊᓂ ᑖᒃᑯᓂᖓ ᐱᓕᕆᓯᒪᔾᔫᔭᕐᓂᑰᓂᖓᓄᑦ ᑕᐃᒃᑯᐊ ᐊᓪᓚᐃᑦ ᑕᐅᕙᓂ 

ᐅᐊᓕᓂᕐᒦᑦᑐᐃᑦ ᐊᖏᓚᐅᕐᒪᑕ ᑖᔅᓱᒥᖓ ᐅᐊᑦᑎᔨᐅᖃᑕᐅᔪᓐᓇᕐᓂᕋᖅᑕᐅᓪᓗᓂ ᑕᐃᑲᓂ ᐊᓛᔅᑲᒥ 

ᐱᙳᐊᕐᔪᐊᕆᐊᖅᑐᑎᓪᓗᒋᑦ, ᐃᓅᓪᓗᓂ ᓯᕗᓪᓕᖅᐹᖑᓪᓗᓂ ᑕᐃᒪᓐᓇ ᐅᐊᑦᓯᔨᙳᓚᐅᕐᒪᑦ. ᑕᐃᒪᓐᓇ 

ᐅᐱᒋᔪᒪᑦᑎᐊᖅᐸᕋ.  

 

ᑕᕝᕙᓂᓗ ᐱᓇᓱᐊᕈᓯᖅᑕᒫᖏᑕ ᑕᐃᑲᓂ ᐃᖅᑲᓇᐃᔭᕐᕕᖓᓂ ᐱᙳᐊᖅᑎᑦᑎᖃᑦᑕᕐᒪᑦ. 

ᐊᓕᐊᓇᐃᖅᔪᐊᕌᓘᖃᑦᑕᖅᓱᓂ ᐃᓚᒋᔭᐅᓪᓗᖓ ᐊᓕᐊᓇᐃᑦᑎᐊᖃᑦᑕᒥᒻᒪᑦ ᑕᐃᒪᓐᓇᐃᑎᓪᓗᒍ. ᑖᒃᑯᐊ ᒪᕐᕉᒃ 

ᖁᔭᓕᔪᒪᖅᑲᐅᕚᒃᑲᒃ. ᑖᒃᑯᐊ ᐋᑎ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒥᔅ ᒍᕌᔅ.  



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 687 - 6(2): ᓇᓕᐅᑎᔪᖁᑎᕗᓐ ᐊᒻᒪᓗ ᑲᑎᑎᑕᐅᕝᕕᐊᓂᒃ 

ᓇᓪᓕᐅᓐᓂᖅᓯᐅᖅᑐᓄᓐ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᓐᓄᓴᖃᑦᑎᐊᕆᔅᓯ ᑕᒡᕙᓂ ᑲᑎᒪᕕᐅᑉ 

ᐃᓗᐊᓂ ᐊᒻᒪ ᐃᖃᓗᒃᑑᑦᓯᐊᕐᒥ ᐅᑉᓗᖃᑦᑎᐊᕐᓕᑦ.  

 

ᐅᖃᖅᑲᐅᒐᕕᑦ, ᖁᕕᐊᓲᑎᖃᕋᑦᑕ ᐅᑉᓗᒥ, ᑕᐃᒪᓐᓇᑦᑕᐅᖅ ᓯᕗᓪᓕᐅᖅᑎᕗᑦ ᓇᓪᓕᐅᑎᒻᒪᑦ 40 ᐊᕐᕌᒍᖃᓕᖅᖢᓂ. 

ᑕᒪᓐᓇ ᖁᕕᐊᓇᖅᑐᖅ ᑎᑭᖦᖢᒍ. ᑕᒪᓐᓇ ᓇᓪᓕᐅᑎᑎᓪᓗᑎ. ᐊᒻᒪ ᐃᓗᐊᕐᔪᒐ, ᓇᓪᓕᐅᑎᔪᑦᑕᐅᖅ, ᕆᕗ ᕼᐋᕕ, 

ᓇᓪᓕᐅᑎᑦᑎᐊᕐᓕ ᐅᑉᓗᖃᑦᑎᐊᕐᓕ ᐊᕐᕌᒍᖃᑦᑎᐊᕐᓕ ᐱᓕᕆᓂᖓᓗ.  

 

ᐊᒻᒪ, ᓇᓪᓕᐅᑎᑦᑎᐊᕐᓕ ᐃᕐᓂᐊᓄ ᑲᑎᒪᔨᐅᖃᑎᑦᑕ ᐊᒻᒪ ᐃᕐᖑᑕᕆᔭᐅᔪᖅ ᑲᑎᒪᔨᒧᑦ. ᐊᒻᒪ ᐃᒡᕕᑦ, ᐅᖃᖅᑏ, 47 

ᐊᕐᕌᒍᐃᑦ ᖁᕕᐊᓱᖃᑎᒋᕙᑦᓯᒃ ᐋᓂᓗ. ᐊᕐᕌᒍᑕᑦᓯᐊᓂᐊᖅᐳᓯ. ᑕᐃᒪᓇᑦᑕᐅᖅ ᐱᖃᑕᐅᔪᓐᓇᖅᑐᖅ 

ᐅᖓᓯᑦᑐᐊᓘᔮᕋᓗᐊᖅᑎᓪᓗᒍ. ᑖᒃᑯᐊ ᐊᒥᓱᐃᑦ ᖁᕕᐊᓇᖅᑐᐃᑦ ᓇᓪᓕᖅᓯᒪᔪᐃᑦ.  

 

ᑭᖑᓪᓕᖅᐹᖅ, ᐅᖃᖅᑏ, ᐆᒻᒪᑎᕗᑦ ᐃᒃᐱᒋᓯᒪᒻᒪᑕ ᓄᓇᕕᒻᒦᑦᑐᐃᑦ ᐃᓄᐃᑦ. ᑖᒃᑯᐊ ᐃᓅᔪᓐᓃᖅᑐᐃᑦ ᐃᓱᒪᒋᕙᕗᑦ, 

ᐃᓚᒌᑦᑐᐃᓪᓗ ᐊᒃᑐᖅᑕᐅᔪᐃᑦ. ᐆᒻᒪᑎᕗᑦ ᒫᓐᓇᒃᑯᑦ. (ᑐᓵᔨᑎᒎᓕᖅᑐᖅ) ᖁᐊᓇᖅ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 688 - 6(2): ᓇᑯᕆᑦᓯᐊᑕᕋ ᓄᑖᕋᐱᒃ ᐊᒡᓚᒡᕕᓕᐊᖑᔪᖅ ᓴᓂᑭᓗᐊᒻᒥᓐ 

(ᖃᕕᒃ)  

 

ᐊᖓᔪᖅᑳᖅ ᑖᓐᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᑲᑎᒪᔩᑦ. 47 ᐊᕐᕌᒍᐃᑦ 

ᑲᑎᑎᑕᐅᓯᒪᓕᕋᑉᓯᒃ ᓄᓕᐊᒡᓗ ᐋᓂ. ᑕᒪᓐᓇ ᐊᑯᓂ ᐊᕐᕌᒍᐃᑦ ᐊᒥᓱᐃᑦ. ᓇᓪᓕᐅᑎᑦᑎᖁᔨᒋᕗᒍᑦ ᓯᕗᓕᐅᖅᑎᕗᑦ 

ᐊᒻᒪ ᓚᐃᑦᓯᑑᓐ ᐃᕐᓂᐊ ᐊᒻᒪ ᐃᕐᖑᑖ.  

 

ᐅᖃᖅᑏ, ᐅᑉᓗᒥ ᓂᑯᕕᒍᒪᔪᖓ ᓄᓇᕗᑦ ᒐᕙᒪᒃᑯᑦ, ᓄᓇᓖᑦ ᐊᒻᒪ ᒐᕙᒪᒃᑯᑦ ᐱᔨᑦᓯᕋᖅᑎᖏᑦ ᐅᖃᐅᓯᕆᖅᑲᐅᔮ 

ᓴᓂᑭᓗᐊᖅ ᑎᑎᕋᕐᕕᖓ ᕼᐋᒻᒪᓚᒃᑯᓐᓄᑦ ᐱᐊᓂᓕᕐᒪᑦ. ᑖᓐᓇ ᓂᕆᐅᒋᓂᐊᖅᐸᕗᑦ ᐳᓛᕐᓂᖓ ᑕᐃᑯᖓ. ᑖᒃᑯᐊᓗ 

ᐃᓚᒋᔭᐅᔪᐃᑦ ᓯᕗᓪᓕᐅᖅᑏᑦ ᖃᐃᖁᓗᒋᑦᑕᐅᖅ ᓴᓂᑭᓗᐊᕐᒧᑦ ᐊᔪᙱᓕᕈᑦᓯ.  

 

ᐅᖃᖅᑏ, ᓴᓂᑭᓗᐊᖅ ᕼᐋᒻᒪᓚᑦ ᑎᑎᕋᕐᕕᐊ ᑕᒪᓐᓇ ᑐᐊᕕᕐᓇᖅᑑᒥ ᑲᒪᒋᔭᐅᓚᐅᕐᒪᑦ. ᐊᑭᑐᔫᑏᑦ 7 ᐊᕐᕌᒍᐃᑦ 

ᐊᐅᓪᓛᖃᑦᑕᖅᑎᓪᓗᒋᑦ, ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑎᓗᒃᑖᑦ ᑕᓪᓕᒪᒋᔭᖏᓐᓂ ᒪᓕᒐᓕᐅᖅᑎᐅᓚᐅᖅᑐᐃᑦ 

ᑖᒃᑯᐊ ᓴᓇᔭᐅᔪᓐᓇᖁᓪᓗᒍ ᓴᓂᑭᓗᐊᕐᒥ ᑎᑎᕋᕐᕕᖓ ᕼᐋᒻᒪᓚᒃᑯᑦ ᐊᒻᒪ ᑲᑎᒪᔨᐅᖃᑎᒃᑲ ᑕᕝᕙᓂ 

ᐃᑲᔪᖅᑐᐃᖃᑦᑕᖅᑐᐃᑦ ᑮᓇᐅᔭᖃᖅᑎᑦᑎᓂᕐᒧᑦ ᓴᓇᔭᐅᕙᓪᓕᐊᓂᖓᓄᑦ ᓄᑖᖅ ᐃᒡᓗᕐᔪᐊᖅ ᑕᐃᓐᓇ. 

ᒪᑐᐃᕆᐊᖅᓴᖓᓂᑦ ᓂᕆᐅᒋᓂᐊᖅᐸᕋ. ᑖᒃᑯᐊ ᑕᒡᕙᓃᖃᑎᒋᔭᒃᑲ ᓯᕗᓕᖅᑏᑦ ᑐᙵᓱᑦᑎᐸᒃᑲ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 962 - 6(2): ᒪᓕᒐᓕᕆᔨᒃᑯᑦ ᐱᔨᑦᑎᕋᐅᑎᓄᑦ ᑲᑎᒪᔨᖏᑦ ᐃᓄᐃᓪᓗ 

ᐃᖅᑲᖅᑐᐃᕕᒻᒥ ᓴᓇᔨᐅᓲᓄᑦ (ᐊᕿᐊᕈᖅ, ᑕ) 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑕᐅᓚᐅᖅᑐᖅ ᐊᐱᖅᑯᑕᐅᓚᐅᖅᑐᖅ 

ᐋᑕᒻ ᓚᐃᑦᓯᑑᓐᒧᑦ ᐃᖃᓗᐃᑦ−ᒪᓂᕋᔭᒃ.  

 

ᐅᖃᖅᑏ, ᑕᒪᓐᓇ ᐊᐱᖅᑯᑎ ᑭᐅᓚᐅᖅᑕᕋ ᐋᕆᐊᒃ−ᓚᐃᑦᓯᑑᓐᒧᑦ ᑖᒃᑯᐊ ᒪᓕᒐᓕᐅᖅᑎᒃᑯᑦ ᐃᖅᑲᖅᑐᐃᕕᖕᒥ 

ᑖᒃᑯᐊ ᐱᓕᕆᖃᑎᖃᖅᑐᐃᑦ ᐊᕕᒃᑐᖅᓯᒪᔪᒥ ᓄᓇᕗᒻᒥ ᒪᓕᒐᓂ ᑐᑭᓯᓂᐊᕐᕖᑦ, ᑖᒃᑯᐊ ᐱᓕᕆᖃᑎᒌᓐᓂᕐᒧᑦ 

ᓄᓇᖃᖅᑳᖅᑐᐃᑦ. ᑖᒃᑯᐊ ᑲᑎᒪᔩᑦ $195,800-ᒥ ᐱᓚᐅᖅᑐᐃᑦ ᑖᒃᑯᐊ ᐋᖅᑭᒃᓯᕙᓪᓕᐊᔪᓐᓇᖁᓪᓗᒋᑦ 

ᐃᓕᓐᓂᐊᕈᑎᒃᓴᐃᑦ ᓄᓇᕗᒻᒥ ᐃᓄᐃᑦ ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖅᑐᐃᑦ. ᑖᒃᑯᐊ ᓵᙵᖃᑎᒌᓪᓗᑎ ᑏᓰᕝᕙ 9 

ᐃᖃᓗᓐᓂ ᑲᑎᓛᖅᑐᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᓄᑦ ᑭᐅᔾᔪᑏᑦ. ᓄᓇᓖᑦ ᐊᒻᒪ ᒐᕙᒪᑦ ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1000 - 6(2): ᐃᒡᓗᒋᔭᑦ ᐃᓄᖃᖅᑐᒃᓴᓄᑦ ᐊᒻᒪᓗ ᐃᓯᖅᓯᒪᔭᐅᓂᒻᒧᑦ 

ᐱᔪᓐᓇᐅᑏᓐ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔪᐊᔾᔨ ᕼᐃᒃᔅ−ᒧᑦ ᐊᐱᖅᑯᑕᐅᓚᐅᖅᑐᑦ 

ᐃᖃᓗᐃᑦ−ᑕᓯᓗᒃ 1,006(2) ᓄᕖᕝᕙ 1-ᒥ ᐊᐱᕆᓚᐅᖅᑐᖅ. ᐃᒡᓗᐃᑦ ᐱᔪᓐᓇᐅᑎᖏᑦ. ᑕᒪᓐᓇ ᐱᔾᔪᑎᒋᓗᒍ 

ᐱᔪᓐᓇᐅᑏᑦ ᐃᒡᓗᕐᔪᐊᓕᐅᕐᓂᕐᒧᑦ ᑖᓐᓇ ᐊᐱᕆᓚᐅᖅᑐᖅ ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ ᓄᕖᕝᕙ 1. ᑖᓐᓇ 

ᑐᒃᓯᕋᓚᐅᕐᒪᑦ ᐊᔾᔨᒌᙱᑦᑐᐃᑦ ᑐᓂᔭᐅᔪᐃᑦ 2022-2023, 2023-2024 ᐊᒻᒪ 2024-2025 ᐊᕐᕌᒍᖏᓐᓂ. 

 

ᐅᖃᖅᑏ, ᑖᒃᑯᐊ ᐃᖅᑲᓇᐃᔭᖅᑏᑦ ᑖᒃᑯᓄᖓ ᖃᐃᑦᓯᒪᔪᐃᑦ ᑖᒃᑯᐊ ᓈᓴᐅᑏᑦ ᐅᑉᓗᖅᓯᐅᑎᑎᒍᑦ ᑎᑎᕋᖅᓯᒪᔪᑦ 

ᐊᒻᒪ ᑐᒡᓕᐊᓂ, ᑖᓐᓇ ᑐᓂᓯᔨᐅᕙᒃᑐᖅ ᐃᖅᑲᓇᐃᔭᖅᑎ ᑖᒃᑯᓂᖓ ᑲᑎᖅᓱᐃᕙᓪᓕᐊᔪᖅ ᑖᒃᑯᐊ ᓄᓇᕗᑦ 3000 

ᒪᓕᖦᖢᒍ, ᑕᒪᒃᑯᐊ ᓈᓴᐅᑏᑦ 2022 ᐊᕐᕌᒍᖓᓂ ᐊᔾᔨᒌᙱᑦᑐᐃᑦ ᐃᒡᓗᓕᐅᕈᓐᓇᐅᑏᑦ ᐱᔪᓐᓇᐅᑏᑦ. 

 

ᑕᒪᒃᑯᐊ ᐃᓚᖏᑦ ᑕᒪᒃᑯᐊ ᐃᒡᓗᐃᑦ ᐊᔾᔨᒌᙱᑦᑐᐃᑦ ᐱᔪᓐᓇᐅᑏᑦ ᑕᒡᕙ ᓈᓴᐅᑎᖏᑦᑎᒍᑦ ᐱᓯᒪᔪᐃᑦ 

ᐃᒡᓗᕐᔪᐊᓪᓗ. ᐊᒻᒪ ᐃᒡᓗᕐᔪᐊᑦ ᖃᑉᓯᐅᒻᒪᖔᑖ. 2022 ᑖᒃᑯᐊ ᐱᔪᓐᓇᐅᑏᑦ ᐃᒡᓗᓕᐅᕐᓂᕐᒧᑦ 214 ᐃᒡᓗᐃᑦ 73 

ᐃᒡᓗᕐᔪᐊᖑᑉᓗᑎᑦ. ᐊᒻᒪ ᓇᔪᒐᒃᓴᐃᑦ ᐱᔪᓐᓇᐅᑏᑦ 151, 30 ᐃᒡᓗᕐᔪᐊᖑᔪᓂᑦ. 

 

ᐅᖃᖅᑏ, 2023 ᐱᔪᓐᓇᐅᑎᖏᑦ ᐃᒡᓗᓕᐅᕐᓂᕐᒧᑦ 176 ᐃᒡᓗᐃᑦ ᓇᔪᒐᐃᑦ, 28 ᐃᒡᓗᐃᑦ ᐊᒻᒪ ᐱᔪᓐᓇᐅᑏᑦ 119, 

21 ᐃᒡᓗᕐᔪᐊᖑᑉᓗᑎᑦ. 

 

ᐅᖃᖅᑏ, 2024 ᔮᓐᓄᐊᕆ 1 ᓯᑏᕝᕙ 30−ᒧᑦ ᑖᒃᑯᐊ ᐱᔪᓐᓇᐅᑏᑦ ᑐᓂᔭᐅᓚᐅᖅᑐᑦ 306. ᑖᒃᑯᐊ 78 

ᐃᒡᓗᕐᔪᐊᑦ. ᐊᒻᒪ ᓇᔪᒐᐃᑦ ᑖᒃᑯᐊ 40, ᐊᔾᔨᒌᙱᑦᑐᐃᑦ 13 ᐃᒡᓗᕐᔪᐊᑦ ᐃᓗᓕᖏᖕᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᓂᑦ ᑭᐅᔾᔪᑏᑦ. ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ ᑕᐃᕕᑎ ᐊᕿᐊᕈᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 660 - 6(2): ᑕᑯᔭᖅᑐᐃᓐᓇᕆᐊᖃᓲᑦ ᖃᐅᔨᓵᑦ ᐊᒻᒪᓗ 

ᑭᒡᓕᓯᓂᐊᒐᓖᑦ ᐊᓂᑎᑕᐅᔪᓄᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᕐᕈᐃᓐᓈᓐᓂᒃ ᑭᐅᔾᔪᑎᖃᕐᓂᐊᕋᒪ. 

ᑖᓐᓇ ᐊᐱᕆᓚᐅᖅᑐᖅ ᐋᑕᒻ ᐋᕆᐊᒃ−ᓚᐃᑦᓯᑑ ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓ. ᐅᖃᖅᑏ, ᑕᒪᓐᓇ 

ᑭᐅᔾᔪᑎᒋᓚᐅᖅᑕᕋ ᐃᓚᓗᒍ ᒪᓕᒐᓕᐅᖅᑎ ᐋᕆᐊᕐᒧᑦ. ᑕᒪᒃᑯᐊ ᐃᖅᑲᖅᑐᐃᕕᒃᑯᑦ ᐱᖁᔭᐅᕙᒃᑐᐃᑦ ᒫᓐᓇ 76 

ᐃᖅᑲᖅᑐᐃᕕᒃᑯᑦ ᑲᒪᒋᔭᐅᖃᑦᑕᖅᑐᐃᑦ. ᑖᒃᑯᐊ 21 ᖁᓄᔪᕐᓂᐊᕐᓂᕐᒃᑯᑦ ᐱᓯᒪᔪᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᓂᑦ ᑭᐅᔾᔪᑏᑦ. ᑕᓪᓕᒪᑦ. ᐃᓕᑕᖅᓯᓂᖅ ᐳᓛᖅᑐᓂᒃ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᙴ, ᐸᐅᓗᓯ ᐊᕿᐊᕈᖅ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᓚᐅᙱᓐᓂᖏᓐᓂ ᓇᓪᓕᕐᒥᒻᒪᑦ 

ᑲᑎᑎᑕᐅᓂᑯᕕᓂᕗᑦ ᖁᕕᐊᓱᖁᓪᓗᒋᑦ ᐅᓪᓗᖅ ᑖᓐᓇ ᐱᐅᔪᖅ. ᑕᐃᒪᑐᖅ ᓄᓕᐊᕋᓗᑦᑕᐅᖅ ᑕᐃᒫᑎᒋᐊᓗᒃ 

ᓴᐃᒪᓂᒃᑯᑦ ᑎᑭᐅᑎᒍᓐᓇᕐᓂᐊᖅᐳᒍᑦ ᑖᓐᓇ 47−ᖓᖕᓂ ᓇᓪᓕᖅᑐᖅ ᑲᑎᑎᑕᐅᓂᑯᕕᓃᑦ. ᐅᐱᓐᓇᖦᖤᖅᐳᑎᑦ 

ᐆᑦᑑᑎᑦᑎᐊᕚᓘᒐᕕᑦ ᐅᕙᑦᑎᓐᓄᓕᒫᖅ. ᖁᔭᓐᓇᒦᒃᖑᔪᓯ. ᑖᒃᑯᐊᑦᑕᐅᖅ ᓇᓪᓕᐅᑎᖃᑎᒋᔭᒃᑲ 

ᐃᓕᓴᕆᔪᒪᑦᑎᐊᖅᐸᒃᑲ ᐅᐱᒍᓱᖃᑎᒋᕙᒃᑲᐃᓛᒃ.  

 

ᐅᖃᖅᑎᑦᑎᔩ, ᓂᑯᕕᑦᑐᖓ ᒪᕐᕉᓐᓂᒃ ᐃᓕᓴᕆᔪᒪᓗᐊᖅᖢᒋᒃ ᐃᑉᐱᕐᓂᕐᓇᑲᐅᑎᒋᔪᖅ ᑕᕝᕙᓃᓐᓂᖓᓘᓐᓃᑦ 

ᐸᓚᖅᓯᖅᑰᔨᓐᓇᒻᒪᕆᑦᑐᖅ ᑖᓐᓇ ᐃᓐᓇᕆᔭᕗᑦ, ᑖᓐᓇ ᐃᖃᓗᐃᑦ−ᓂᐊᖁᙴᒥᐅᑕᐅᓪᓗᓂ ᒥᔅᑕ ᓴᐃᒪᓐ ᓇᑖᖅ. 

ᑕᕝᕗᖓ ᐃᒡᓗᖓᓄ ᑐᙵᓱᖁᑦᑎᐊᖅᐸᕋ. 

 

>> ᐸᒃᑕᑐᖅᑐᑦ 

 

ᒥᔅᑕ ᓇᑖᖅ ᐃᓕᕕᒋᕐᔪᐊᖅᓯᒪᒐᒃᑯ ᖁᔭᓐᓇᒦᖃᑦᑕᖅᓯᒪᔭᕋ ᐊᖏᔪᒥᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᖕᓂ 

ᐱᓕᕆᕐᔪᐊᖅᓯᒪᓪᓗᓂ ᑖᓐᓇ ᑲᑎᒪᔨᐅᖃᑎᒋᖃᑦᑕᖅᓯᒪᓪᓗᒍ ᑕᐃᑰᓇ ᐃᓐᓇᕐᓂᒃ ᐊᔅᓱᕈᖃᑦᑕᖅᓯᒪᓪᓗᓂ ᓄᓇᓕᒃ 

ᐱᕚᓪᓕᖁᓪᓗᓂᐅᒃ. ᖁᔭᓐᓇᒦᑦᑎᐊᖅᐸᒋᑦ ᒥᔅᑕ ᓇᑖᖅ. ᐃᓅᓯᕐᒧᑦ ᐃᑲᔪᕈᑎᒋᖃᑦᑕᖅᓯᒪᔭᑎᑦ ᐊᖏᕐᔪᐊᕐᒪᑕ. 

 

ᐊᒻᒪᑦᑕᐅᖅ, ᑖᓐᓇ ᐃᓕᓴᕆᒍᒪᑦᑎᐊᖅᖢᒍ ᔪᐊᓇᓯ ᐊᑯᒪᓕᒃ. ᑕᕝᕙᓂ ᐋᓪᓚᐅᙱᑦᑎᐊᖅᑐᖅ. 

ᑲᑎᒪᔨᐅᖃᑦᑕᖅᓯᒪᓪᓗᓂ ᒪᐃᔭᐅᖃᑦᑕᖅᓯᒪᓪᓗᓂ ᓄᓇᓕᑦᑕ ᐃᓗᐊᓂ ᐃᑲᔪᕐᔪᐊᖃᑦᑕᕐᓂᖓ ᐃᑉᐱᒋᓪᓗᒍ. 

ᖁᔭᓐᓇᒦᑦᑎᐊᖅᐸᒃᑲ ᑖᒃᑯᐊ ᐃᒡᓗᓐᓅᕕᑦ. ᐅᖃᖅᑏ, ᑕᕝᕙᓃᒻᒪᑕ. ᑖᒃᑯᐊ ᐃᓕᓴᕆᒍᒪᕋᑖᕋᒃᑭᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>> ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᒋᑦᓯ. (ᑐᓵᔨᑎᒎᓕᖅᑐᖅ) ᐃᓕᑕᖅᓯᓂᖅ ᐳᓛᖅᑐᓂᒃ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ 

ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓴᐃᔪᒪᖏᓪᓗᖓᑦᑕᐅᖅ ᐊᒻᒪ ᖁᕕᐊᒋᒋᓪᓗᒍ ᑖᓐᓇ ᐃᓐᓇᐅᔪᖅ 

ᑕᕝᕙᓃᑦᑐᖅ. ᐃᓕᓴᕆᔪᒪᕙᕋ ᑐᖅᖢᕋᒃᑰᙱᓐᓇᒃᑯ ᑕᐃᕌᓗᒡᓗᒍ ᑭᓯᐊᓂ, ᓴᐃᒪᓐ ᓇᑖᖅ. ᐊᒻᒪ ᐱᖃᑎᒐ, ᓴᐃᒪ 

ᖁᐊᓴ ᑕᕝᕗᖓ ᑕᒪᕐᒥᒃ ᑐᙵᓱᖁᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᒋᔅᓯᒃ ᑲᑎᒪᕝᕕᔅᓯᖕᓄᑦ. ᐃᓕᑕᖅᓯᓂᖅ ᐳᓛᖅᑐᓂᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1015 - 6(2): ᐊᑐᑦᑎᐊᖅᑎᑦᑎᓂᖅ ᐃᓄᐃᑦ ᐅᖃᐅᓯᖓᓐᓂᒃ ᓴᐳᒻᒥᔭᐅᓂᐊᓄᑦ ᒪᓕᒐᖓᓂᒃ 

(ᖃᐃᓐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᒋᑦᑎ ᑕᕝᕗᖓ ᑲᑎᒪᕝᕕᔅᓯᖕᓄᑦ ᓴᐃᒪᓐ ᓴᐃᒪᓐ. ᐃᒡᓗᕆᖦᖤᖅᐸᕋ 

ᐊᒻᒪ ᑭᒡᒐᖅᑐᖅᑎᒪ ᐱᖃᑖ ᐃᒡᓗᓕᖕᒧᑦ ᖃᐃᒥᙱᒻᒥᖕᒪᑦ. ᑐᙵᓱᑦᑎᐊᕆᑦᑎ. ᐃᕝᕕᓪᓗ ᔪᐊᓇᓰ. 

 

ᐅᖃᖅᑎᑦᑎᔩ, ᐊᐱᖅᑯᑎᒐᓕ ᑐᕌᖅᑎᑦᑐᒪᕙᕋ ᑖᔅᓱᒧᖓ ᒥᓂᔅᑕᒧᑦ ᐅᖃᐅᓯᓕᕆᓂᕐᒧᑦ. ᑕᒫᓂ 

ᓄᓇᕗᖅᑖᖅᓯᒪᑎᓪᓗᑕ ᐊᕐᕌᒍᖃᓕᖅᑎᓪᓗᓂ 25-ᓂᒃ. ᑕᐃᒪ ᑕᕝᕙᓂ ᐅᖃᖅᑎᑦᑎᔩ, ᐱᖁᔭᖓᓂᒃ ᑖᔅᓱᒪᑉ 

ᐅᖃᐅᓯᓕᕆᓂᐅᑉ ᒥᒃᓵᓄᑦ ᑕᒪᒃᑯᐊ ᐃᖅᑲᓇᐃᔭᖅᑎᐅᕙᑦᑐᓪᓗ ᒐᕙᒪᒃᑯᓐᓄᑦ ᐅᓇ ᐆᒃᑑᑎᒋᓗᒍ, ᒪᑯᐊ 

ᒐᕙᒪᒃᑯᓐᓄᑦ ᐆᒪᔪᕐᓂᐊᖅᑎᐅᕙᑦᑐᐃᑦ ᐅᕝᕙᓘᓐᓃᑦ ᑐᔪᕐᒥᕕᖕᒥ ᐃᖅᑲᓇᐃᔭᖅᑎᐅᕙᒃᑐᐃᑦ ᑕᒪᒃᑯᐊ ᑕᑯᒡᓗᒋᑦ 

ᑕᕝᕙᓂ ᐱᖁᔭᕐᒥᒃ ᐅᖃᖅᓯᒪᒐᓗᐊᕐᒪᑦ ᑕᕝᕙᓂ ᑕᕝᕙᓂᒎᖅ ᑕᐃᒪ ᑕᒪᒃᑯᐊ ᐃᖅᑲᓇᐃᔭᖅᑎᐅᕙᒃᑐᐃᑦ ᑕᐃᒪ ᑖᓐᓇ 

ᐃᓄᒃ ᐱᔨᑦᑎᕋᖅᑕᐅᔪᒪᒍᓂ ᐃᓄᒃᑐᑦ ᐱᔨᑦᑎᕋᖅᑕᐅᖃᑦᑕᕆᐊᖃᕐᒪᑦ ᑖᓐᓇ ᒪᓕᒐᖅ ᐱᖁᔭᕐᔪᐊᖅ ᐊᑐᖅᖢᒍ 

ᐅᖃᐅᓯᓕᕆᓂᕐᒧᑦ ᑕᑯᒡᓗᖑ. 

 

ᑕᐃᒪᓕᑭᐊᖅ ᑕᒪᓐᓇ ᑕᑯᓪᓗᒋᑦ ᑖᒃᑯᐊ ᐃᓄᐃᑦ ᐱᔨᑦᑎᕋᖅᑕᐅᔪᓐᓇᙱᑦᑐᐃᑦ ᖃᓪᓗᓈᑐᑦ ᐅᖃᕈᓐᓇᙱᑦᑐᑦ, 

ᐆᒃᑑᑎᒋᓗᒍ ᑐᔪᕐᒥᕕᖕᒧᐊᓯᑳᓪᓚᒃᑯᑎᑦ, ᑖᒃᑯᐊ ᑐᔪᕐᒥᕕᓪᓘᓐᓃᑦ ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒃᑯᑦ ᐊᓪᓚᕝᕕᖏᑦ 

ᑎᑎᕋᕐᕕᒋᖃᑦᑕᖅᑕᖏᑦ ᑖᔅᓱᒥᖓᖃᐃ ᐱᖁᔭᕆᔭᑦᑎᓐᓂᒃ ᓄᓇᕗᑦ ᐅᖃᐅᓯᓕᕆᓂᕐᒧᑦ ᒪᓕᒐᓪᓚᕆᖓ, ᖃᓄᑭᐊᖅ 

ᑕᕝᕙ ᒥᓂᔅᑕ ᐅᖃᐅᓯᓕᕆᓂᕐᒧᑦ ᓇᓗᓇᐃᖅᓯᔪᓐᓇᖅᐹ? ᐱᖁᔭᖓᓂᒃ ᓱᕋᐃᒋᕚ ᑖᔅᓱᒪᑉ ᐅᖃᐅᓯᓕᕆᓂᐅᑉ 

ᒥᒃᓵᓄᑦ? ᐊᖏᖅᐹᖓ ᐅᕝᕙᓘᓐᓃᑦ ᐋᒃᑳᖅᐹᖓᑦ? ᑭᓱᒥᒃ ᐱᔾᔪᑎᖃᖅᖢᑎᑦ ᖃᓄᐃᒻᒪᑦ ᑕᐃᒪᓐᓇ ᑖᓐᓇ ᐱᖁᔭᖅ 

ᑕᑯᓪᓗᒍ ᐱᔨᑦᑎᕋᖅᑕᐅᓂᖏᑦ ᐃᓄᐃᑦ ᑕᑯᓪᓗᒋᑦ, ᓈᖕᒪᒃᐹ? ᑖᓐᓇ ᐱᖁᔭᖅ ᑕᑯᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐅᖃᐅᓯᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᕌᓗᒃ ᐅᖃᖅᑏ, ᐊᒻᒪ ᖁᔭᓐᓇᒦᒃ ᑖᔅᓱᒥᖓ ᐊᐱᖅᑯᑎᖃᕐᖓᑦ 

ᒪᓕᒐᓕᐅᖅᑎᐅᖃᑎᒐ. ᓄᓇᕗᑦ ᒐᕙᒪᒃᑯᒋᔭᐅᓪᓗᑕ ᐱᓕᕆᔪᒍᑦ ᑎᑭᐅᑎᒐᓱᐊᖅᑐᑕ ᓈᓴᐅᑎᓕᒃ 23, ᓄᓇᕗᑦ 

ᐊᖏᖃᑎᒌᒍᑎᖓᓂᒃ.  

 

ᑖᔅᓱᒪᓗ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᕋᑖᖅᑕᖓᑦ ᑭᐅᓗᒍ, ᐆᒪᔪᕐᓂᐊᖅᑏᑦ ᐅᕝᕙᓘᓐᓃᑦ ᕼᐊᒻᓚᐃᑦ ᑕᐃᒃᑯᐊ 

ᑕᐃᖃᑦᑕᕋᑖᖅᑕᖏᑦ ᒪᓕᒐᕐᒥᒃ ᓱᕋᐃᒻᒪᖔᑕ ᐃᖅᑲᓇᐃᔭᖅᑎᑦᑎᓪᓗᑎᒃ ᐱᕙᓪᓕᐊᔾᔪᓯᖃᕋᑦᑕ ᒐᕙᒪᐅᓪᓗᑕ 

ᐃᖅᑲᓇᐃᔭᖅᑎᑖᕋᓱᓕᕋᐃᒐᑦᑕ ᐃᓄᓐᓂᒃ ᐃᓄᖑᙱᑦᑐᓂᓘᓐᓃᑦ ᐊᒻᒪᑦᑕᐅᖅ ᒪᓕᒋᐊᖃᖅᑕᖃᕐᒥᒐᑦᑕ ᓄᓇᕗᑦ 

ᒐᕙᒪᖏᑕ ᐱᓕᕆᕕᖏᖕᓂ ᑎᒥᖁᑎᖏᓐᓂᓪᓗ ᒪᓕᒋᐊᖃᕐᓂᕋᐃᓗᑕ ᐅᖃᐅᓯᕐᓄᑦ ᐱᖁᔭᐅᔪᓂᑦ.  

 

ᐃᒡᓗᖏᑕ ᓇᓗᓇᐃᒃᑯᑎᖏᑎᒍᑦ ᑎᑎᖅᑲᖏᑎᒍᑦ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᒃ ᓴᖅᑭᔮᖅᑎᑦᑎᒋᐊᖃᕐᖓᑕ 

ᑕᐃᒫᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐆᒥᖓ ᐅᖃᐅᓯᖃᕋᑖᖅᑐᖓ ᐱᖁᔭᒻᒪᕆᑦᑎᓐᓂ 

ᐅᖃᐅᓯᓕᕆᓂᕐᒥᒃ. ᑖᓐᓇ ᐊᖏᕈᑎᕗᑦ 23-ᒥ ᓄᓇᕗᖅᑖᕈᑎᒋᓚᐅᖅᑕᑦᑎᓐᓂ ᑕᐃᔅᓱᒥᖓ 

ᐊᐱᖅᑯᑎᖃᕋᑖᙱᑦᑐᖓ.  

 

ᐆᒥᖓ ᐊᐱᖅᑯᑎᖃᕋᑖᕋᓗᐊᖅᑐᖓ. ᒪᓕᒐᕐᒥᒃ ᓯᖁᒥᑦᑎᕚ ᑖᓐᓇ ᐱᖁᔭᖅ ᐅᖃᐅᓯᓕᕆᓂᕐᒧᑦ ᐊᑐᐊᒐᓪᓚᕆᐅᖕᒪᑦ 

ᑕᒫᓂ, ᓄᓇᕗᖃᖅᑐᒍᑦ. ᐃᓄᒃᑐᓪᓗ ᐅᖃᓪᓚᓲᖑᔪᖓ ᐱᐅᙱᑎᑦᑎᓇᓱᙱᑦᑐᖓ ᖃᓪᓗᓈᑐᑐᐃᓐᓇᐅᖃᑦᑕᖅᑐᓂᒃ, 

ᑭᓯᐊᓂ ᑖᒃᑯᐊ ᑭᒡᒐᖅᑐᖅᑕᕗᑦ ᑕᑯᓪᓗᒋᑦ, ᑭᐅᔪᓐᓇᖅᐹᖔ ᑖᔅᓱᒪᑉ ᐱᖁᔭᐅᑉ ᐅᖃᐅᓯᓕᕆᓂᕐᒧᑦ 

ᓯᖁᒥᑦᑎᙱᒃᑲᓗᐊᖅᐹᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐅᖃᐅᓯᓕᕆᓂᕐᒧᑦ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᑦ ᒐᕙᒪᖓ ᕿᒥᕐᕈᓯᒪᔪᖅ 

ᐅᖃᐅᓯᕐᓄᑦ ᐱᖁᔭᐅᔪᓂᑦ ᒪᓕᒐᐅᔪᓂᒃ. ᓯᕗᓪᓕᖅᐹᖓᓂᒃ ᒪᓕᒐᖅᑎᒍᑦ ᕿᒥᕐᕈᔭᐅᓂᕆᔪᔭᖓᓂᒃ ᓄᓇᕗᑦ 

ᒐᕙᒪᖓ ᐊᑐᓕᖁᔭᓕᐅᕐᕕᐅᔪᔪᖅ ᑲᑎᒪᔨᕋᓛᖑᔪᓂᑦ ᒪᓕᒐᓕᕆᓂᕐᒧᑦ ᒫᑦᓯ 24-ᖑᑎᓪᓗᒍ. ᐊᒻᒪ 

ᖁᔭᓕᓪᓚᕆᑦᑕᕗᑦ ᐃᓗᓕᖅᑐᔪᓂᑦ ᕿᒥᕐᕈᔭᐅᓚᐅᖅᑐᑎᑦ 14-ᓂᒃ ᐊᑐᓕᖁᔭᓕᐅᕈᓐᓇᔪᒻᒪᑕ. 

 

ᑲᔪᖏᖅᓴᖅᑲᕗᑦ ᑲᑐᔾᔨᖃᑎᒌᓕᒫᑦᑎᐊᑦ ᒪᓕᒐᕐᒥᒃ ᒪᓕᖁᓪᓗᒋᑦ. ᑕᐃᒪᐃᓕᐅᖃᑦᑕᕆᐊᖃᕋᑦᑕ ᓄᓇᕗᑦ 

ᒐᕙᒪᐅᓪᓗᑕ. ᐃᓄᐃᑦ ᐅᖃᐅᓯᖏᖕᓂᒃ ᓴᐳᒻᒥᑦᑎᒍᑎᐅᔪᒥᒃ ᐱᖁᔭᕐᒥᒃ ᐊᑐᕋᑦᑕ. ᓄᓇᕗᑦ ᒐᕙᒪᒃᑯᖏᓐᓄᓪᓗ 

ᒪᓕᑦᑕᐅᒋᐊᖃᖅᑐᓂ. ᐅᖃᐅᓯᓕᕆᓂᕐᒧᑦ ᒥᓂᔅᑕᐅᓪᓗᖓ ᑲᒪᔨᐅᒐᒪ. ᒪᓕᒐᕐᓂᒃ ᒪᓕᑦᑕᐅᑎᑦᑎᓂᐊᕈᑦᑕᓘᓐᓃᑦ 

ᐅᕝᕙᓘᓐᓃᑦ ᒪᓕᒐᓱᓐᓂᐊᕈᑦᑕ ᐃᓗᓕᓕᒫᖏᓐᓂᒃ ᐅᖃᐅᓯᓕᕆᓂᕐᒧᑦ ᒪᓕᒐᐅᑉ.  



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐊᐱᖅᑯᑎᖓ ᑭᐅᒐᓱᓪᓗᒍ, ᑐᑭᓯᑦᑎᐊᙱᓐᓇᒪ ᑐᑭᓯᓯᒪᑦᑎᐊᙱᓐᓇᒪ. ᑖᓐᓇ ᐊᐱᖅᑯᑎᖓ 

ᐊᐱᖅᑯᑎᒋᕋᑖᖅᑕᖓ ᒪᓕᒐᕐᒥᒃ ᓱᕋᐃᖃᑦᑕᕐᒪᖔᑕ. ᑖᓐᓇ ᑕᕝᕘᓇ ᑐᑭᓯᑦᑎᐊᖅᓯᒪᙱᑦᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐅᖃᐅᓯᓕᕆᓂᕐᒧᑦ ᑕᕝᕙ ᐱᖁᔭᖅ, ᓄᓇᕗᖅᑖᕋᑦᑕ ᓴᖅᑭᓯᒪᔪᖅ. 

ᐃᔾᔪᔪᑲᓪᓚᒃ. ᑕᐃᒪᓕᖃᐃ ᑖᒃᑯᐊ ᓈᓚᖕᓂᖃᓚᐅᖅᓯᒪᑎᓪᓗᑎᑦ ᑕᐃᒪ ᐊᕐᕌᓂᐅᓚᐅᖅᓯᒪᔪᖅ ᐅᖃᐅᓯᓕᕆᓂᕐᒧᑦ 

ᐱᔾᔪᑎᒋᓪᓗᒍ, ᑕᐃᒪ ᐃᖅᑲᐅᒪᖅᑰᕐᒥᒐᑦᑕ ᑲᒥᓯᓇ ᑖᓐᓇ ᐅᖃᐅᓯᓕᕆᓂᕐᒧᑦ ᓇᓗᓇᐅᖅᓯᓚᐅᖅᓯᒪᒻᒥᖕᒪᑦ 

ᐃᖅᑲᐅᒪᑦᑎᐊᕈᒪ. ᑖᒃᑯᐊᒎᖅ ᑕᐃᒪ ᐱᔨᑦᑎᕋᕐᕕᐅᖃᑦᑕᖅᑐᐃᑦ ᐃᓄᒃᑎᑐᑦ ᑕᒪᓐᓇ ᐱᖁᔭᖅ ᒪᓕᖦᖢᒍ 

ᐅᖃᐅᓯᓕᕆᓂᕐᒧᑦ, ᑕᐃᒪ ᐊᑭᓕᖅᑎᑕᐅᔪᓐᓇᕐᒪᑕᒎᖅ ᑖᓐᓇ ᐱᖁᔭᖅ ᑕᑯᓪᓗᒍ, ᐅᖃᖅᑎᑦᑎᔩ. 

 

ᑕᐃᒪ ᒥᓂᔅᑕ ᐊᐱᕆᒃᑲᓐᓂᕈᒪᓕᖅᐸᕋ, ᐆᒃᑑᑎᒋᕋᑖᖅᑕᓐᓂᒃ ᑖᒃᑯᓄᖓ ᐃᖅᑲᓇᐃᔭᕐᕕᐅᕙᑦᑐᓄᑦ ᑐᔪᕐᒥᕕᖕᓂᑦ 

ᐅᕝᕙᓘᓐᓃᑦ ᒥᑦᑕᕐᕕᖕᓂ ᑕᒪᒃᑯᓂᖓ ᑐᔫᓯᐊᖏᖕᓂᒃ ᐊᐃᒃᓯᕋᓱᓕᕌᖓᑦᑕᓘᓐᓃᑦ, ᑖᓐᓇᓗ ᑭᓯᐊᓂ ᒥᓂᔅᑕ 

ᑭᐅᕋᑖᙱᒻᒪᑦ. 

 

ᑕᐃᒪᓕ ᑎᑎᕋᕐᕕᔅᓯ ᐅᖃᐅᓯᓕᕆᓂᕐᒧᑦ ᖃᓄᖅ ᐊᔭᐅᖅᑐᐃᒃᑲᓐᓂᕈᓐᓇᖅᐹ ᑖᓐᓇ ᐱᖁᔭᕗᑦ ᐅᖃᐅᓯᓕᕆᓂᖅ 

ᐊᑐᖅᖢᒍ? ᐅᒡᒍᓇᖃᑦᑕᖅᑑᒐᓗᐊᖅᑕᐅᖅ ᑕᒪᓐᓇ ᐅᖃᐅᓯᕗᑦ ᓄᓇᕘᖃᖅᑎᓪᓗᖓ ᐊᕐᕌᒍᖃᓕᖅᑎᓪᓗᓂ 25-ᓂᒃ 

ᑕᕝᕙᓂ ᐊᑐᖅᑕᐅᒃᑲᓐᓂᖃᑦᑕᕆᐊᖃᖅᑰᕋᓗᐊᕐᒪᑦ ᐃᓄᐃᑦ ᐊᒥᓱᑦ ᑕᐅᑐᖃᑦᑕᖅᑐᑦ ᑭᒡᒐᖅᑐᖅᑕᕗᑦ. 

 

ᑕᐃᒪᓕ ᒥᓂᔅᑕ ᖃᓄᖅ ᓇᓗᓇᐃᖅᓯᒃᑲᓐᓂᕈᓐᓇᕐᒪᖔᑦ ᑖᓐᓇ ᐱᖁᔭᖅ ᐊᑐᖅᓗᒍ ᑭᐅᔪᓐᓇᖅᐹ 

ᐊᔭᐅᖅᑐᐃᔪᓐᓇᒃᑲᓐᓂᖅᐹ ᑲᒥᓯᓇᒥᒃ ᖃᓄᒃᑲᓐᓂᖅ ᐱᒋᐊᒃᑲᓐᓂᕈᓐᓇᕐᖓᑦ ᑖᓐᓇ ᓴᐳᑎᔭᐅᓯᒪᓇᒃᑕᕗᑦ 

ᐅᖃᐅᓯᓕᕆᓂᖅᐳᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐅᖃᐅᓯᓕᕆᓂᕐᒧᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ, ᐅᖃᖅᑏ. ᐊᐱᖅᑯᑎᑦᑎᐊᕙᓪᓚᕆᒃ ᑖᓐᓇ 

ᒪᓕᒐᓕᐅᖅᑎᐅᖃᑎᓐᓂᑦ. ᐅᖃᖅᑏ, ᒐᕙᒪᒃᑯᑦ ᐱᓕᕆᕕᖏᑕ ᐃᓗᐊᓂ, ᑎᒥᖁᑎᖏᓐᓂᓪᓗ, 

ᓇᒻᒥᓂᖃᐅᑎᓕᓐᓄᓪᓗ ᑮᓇᐅᔭᓂᑦ ᐊᑐᐃᓐᓇᖃᓲᖑᔪᒍᑦ ᑕᐃᒃᑯᓄᖓ ᐱᓕᕆᕕᐅᔪᓄᑦ, ᑎᒥᐅᔪᓄᑦ, 

ᓇᒻᒥᓂᖃᐅᑎᓕᓐᓄᓪᓗ. 

 

ᐅᖃᐅᓯᕐᒥᒃ ᐊᑐᕈᒪᔾᔪᑎᓅᕙᓪᓚᐃᔪᖅ ᑮᓇᐅᔭᖃᖅᑎᑦᑎᕙᒃᑲᑦᑕ. ᒪᒥᐊᑦᑐᖓ, ᐅᖃᖅᑏ. ᖃᓄᐃᓕᒋᐊᔅᓴᖅ 

ᓇᓗᓕᑲᐃᓐᓇᕋᒪ. ᒐᕙᒪᐅᓪᓗᑕ ᕿᒥᕐᕈᔭᐅᓂᖓᓂᒃ ᑕᑯᓐᓈᖅᑐᒍᑦ ᑖᔅᓱᒪ ᐱᖁᔭᐅᑉ. ᐱᖁᔭᔅᓴᓂᓪᓗ 

ᓴᖅᑭᑦᑎᓂᐊᕆᐊᔅᓴᖅ ᖁᓚᖅᑐᖓ, ᒫᓐᓇ ᐅᑭᐅᖅ ᐃᔅᓯᕙᓂᖃᓕᕈᑦᑕ ᕿᒥᕐᕈᔭᐅᕕᔅᓴᕐᖓᑦ ᐅᖃᐅᓯᕐᓄᑦ 

ᐱᖁᔭᐅᔪᖅ. 

 

ᑕᐃᑲᓂᖃᐃ, ᖃᓄᖅ ᐊᔭᐅᕆᐊᕈᓐᓇᕐᒪᖔᑦᑎᒍᑦ ᒐᕙᒪᕗᑦ ᑲᒪᒋᒍᓐᓇᕋᔭᖅᑕᕗᑦ ᐅᖃᐅᓰᑦ ᓴᐳᒻᒥᔭᐅᔾᔪᑎᖏᑎᒍᑦ. 

ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᐊᐱᖅᑯᑦ 1016 - 6(2): ᑎᒍᓯᔪᓐᓇᖅᑎᑕᐅᓂᖅ ᖃᓂᒻᒪᓯᖃᐅᓯᕕᓂᓐᓄᑦ ᑐᑭᓯᐅᒪᔾᔪᑎᖏᓂᒃ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐋᓐᓂᐊᑦᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ, ᐃᑲᔪᖅᓰᓪᓚᕆᑉᐸᒃᑲᒪ ᓄᐊᑕᐅᓂᖏᓐᓂ ᖃᐅᔨᓴᖅᑕᐅᓂᖏᓐᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᒪᔭᐅᒋᐊᓖᑦ ᖃᓄᐃᖏᑦᑎᐊᕋᓱᐊᕈᑎᑦ.  

 

ᖃᐅᔨᒪᒻᒥᒐᒪᑦᑕᐅᖅ, ᑕᒪᒃᑯᐊ ᓄᐊᑦᑕᐅᑎᓪᓗᒋᑦ, ᐊᑐᖅᑕᐅᑎᓪᓗᒋᓪᓗᒍ ᑐᑭᓯᒃᑲᓐᓂᕈᑎᔅᓴᐃᑦ 

ᑲᒪᒋᔭᐅᑦᑎᐊᕆᐊᖃᕐᖓᑕ, ᐃᓄᓐᓂᑦ ᐅᖃᐅᓯᖃᖅᓯᒪᒻᒪᑕ, ᐋᓐᓂᐊᖏᓐᓂᓪᓗ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑕᖅᑲᐅᖓ ᖃᐅᔨᒋᐊᓚᐅᕐᖓᑕ, ᖃᓄᖅ ᐃᓱᒪᖃᕐᕕᐅᒻᒪᖔᑕ ᓄᑖᑦ ᐱᖁᔭᓕᐊᕆᒐᓱᑦᑕᖏᑦ ᐊᒻᒪᓗ ᖃᕆᓴᐅᔭᒃᑯᑦ 

ᑭᐅᔭᔅᓴᖃᖅᑎᑦᑎᓪᓗᑎᒃ ᐊᐱᖅᑯᑎᓂᑦ.  

 

ᒥᓂᔅᑕ, ᓇᓗᓇᐃᖅᓯᒍᓐᓇᖅᑳ ᖃᑦᑎᑦ ᐱᖃᑕᐅᓐᓂᕐᒪᖔᑕ ᓄᓇᓕᓐᓂ ᖃᐅᔨᒋᐊᖅᑎᓪᓗᓯ. ᐊᒻᒪᓗ ᖃᓄᖅ 

ᑭᐅᖃᑦᑕᓂᖅᑲᑦ ᐊᐱᖅᓱᑕᐅᓪᓗᑎᒃ, ᐊᒻᒪᓗ ᑭᓱ ᐃᓱᒫᓗᒋᔭᐅᔪᐃᑦ ᓴᖅᑭᑕᐅᓐᓂᖅᑲᑦ ᒪᓕᒐᐃᑦ ᒥᔅᓵᓄᑦ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᑦᑕᓕᐊᓗ ᑕᕝᕙᓂ. ᐋᓐᓂᐊᑦᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᔩ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎᐅᖃᑎᒐ. (ᑐᓵᔨᑎᒎᓕᖅᑐᖅ) ᑖᓐᓇ 

ᒪᓕᒐᓕᐅᖅᑎ ᐅᖃᕋᑖᕐᖓᑦ. ᐱᒻᒪᕆᐊᓘᔪᖅ ᑖᓐᓇ ᐅᖃᐅᓯᕆᒋᐊᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ.  

 

ᖁᕕᐊᒋᓪᓚᕆᑦᑕᕗᓪᓗ ᑖᒃᑯᐊ ᖃᐅᔨᒋᐊᕐᓂᐅᖃᑦᑕᖅᑐᐃᑦ. ᓄᑖᓂᑦ ᐋᓐᓂᐊᑦᑕᐃᓕᓕᕆᓂᕐᒧᑦ 

ᐱᖁᔭᓕᐅᕋᓱᑦᑎᓪᓗᑕ. ᖃᐅᔨᒋᐊᖃᑦᑕᕐᖓᑕ ᓱᓕ ᖃᓄᖅ ᐃᓱᒪᖃᕐᕕᐅᒻᒪᖔᑕ, ᖃᐅᔨᓴᖅᑎᒥᒃ ᐊᑐᖅᑐᑕ. 

ᓄᓇᓕᓐᓂ ᖃᐅᔨᒋᐊᖅᓯᒪᑦᑕᖅᑯᒍᑦ ᐊᕐᕕᐊᓂ, ᐃᖃᓗᓐᓂ, ᑲᖏᖅᓯᓂᕐᒥ ᐊᒻᒪ ᖁᕐᓗᒃᑑᒥ.  

 

ᐊᒻᒪᓗᑦᑕᐅᖅ ᐳᓛᕆᐊᖅᓯᒪᒻᒥᔪᒍᑦ ᕿᑭᖅᑕᕐᔪᐊᒧᑦ. ᑭᓯᐊᓂ ᐅᒡᒍᓇᖅᑑᒐᓗᐊᖅ ᑎᑭᕋᕐᔪᐊᕐᒥ ᖃᐅᔨᒋᐊᕐᓂᕗᑦ 

ᑭᖑᕙᕆᐊᖅᑕᐅᒋᐊᖃᓚᐅᕐᖓᑦ, ᑐᔪᕐᒥᕕᔅᓴᖃᙱᓗᐊᕐᓂᑯᒧᑦ. ᐃᖃᓗᑦᑑᑎᐊᑦᑕᐅᖅ ᐅᒡᒍᓇᕐᒥᔪᖅ ᑎᑭᓚᐅᙱᓇᒃᑲ 

ᑕᐃᑯᖓ ᓯᓚ ᐱᔾᔪᑕᐅᓪᓗᓂ.  

 

ᐊᒻᒪ 138−ᓂᒃ ᑭᐅᔭᐅᓯᒪᔪᒍᑦ ᖃᕋᓴᐅᔭᒃᑯᑦ ᐊᐱᖅᑯᑎᑦᑎᓐᓂ. ᐊᒻᒪᑦᑕᐅᖅ, ᖃᐅᔨᒋᐊᖅᓯᒪᒻᒥᔪᒍᑦ 

ᐊᐅᓚᑦᑎᔨᐅᖃᑕᐅᔪᓄᑦ ᑲᑐᔾᔨᖃᑎᒌᖑᔪᓄᑦ, ᐃᓚᖏᑦ ᑭᐅᓯᒪᔪᐃᑦ, ᐃᓚᖏᑦ ᑭᐅᓯᒪᙱᑦᑐᐃᑦ. ᐸᕐᓇᒻᒥᔪᒍᑦᑕᐅᖅ 

ᖃᐅᔨᒋᐊᕐᓂᕗᑦ ᑖᓐᓇ ᐱᔭᕇᔭᖅᑕᐅᖁᓛᕐᓗᑎᒍ ᒫᓐᓇᕈᓘᒃ. ᐅᑭᐊᔅᓵᖓᓂ ᒫᓐᓇ, 2024ᒥ. 

ᐱᔭᕇᖅᐸᓪᓕᐊᓕᕐᖓᓂᓛᒃ ᒫᓐᓇ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕘ ᑐᓴᐅᒪᔾᔪᑎᓕᕆᓂᕐᒧᑦ ᑲᖑᓇᖅᑐᓕᕆᓂᕐᒧᑦ 

ᑲᒥᓯᓇᖓ, ᑲᒪᒋᐊᖃᖅᓯᒪᒻᒪᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᑯᓯᒪᒻᒪᑕ ᐋᓐᓂᐊᕕᓕᐊᕈᑎᒥᓂᖏᓐᓂᑦ 

ᑭᒃᑯᑐᐃᓐᓇᐃᑦ. ᐊᐱᕆᓚᐅᕋᑎᒃ ᐊᒻᒪᓗ ᑕᐃᒪᐃᒋᐊᖃᕋᑎᒃ. ᑕᕝᕙᓕ ᑕᐃᒪ ᐃᓄᓐᓂᑦ ᖁᓚᓕᖅᑎᑦᑎᖃᑦᑕᖅᑯᖅ 

ᐋᓐᓂᐊᕕᓕᐊᖅᑐᔅᓯᐅᑎᖏᑦ ᑲᖑᓇᖅᑎᑕᐅᒐᓗᐊᕐᒪᖔᑕ.  

 

ᒥᓂᔅᑕ, ᓇᓗᓇᐃᕆᕈᓐᓇᖅᑳ ᐱᓕᕕᖓ ᖃᓄᐃᓕᐅᖅᓯᒪᒻᒪᖔᖅ ᓴᐳᒻᒥᑦᑎᒋᐊᖅᑐᓂ ᑭᒃᑯᑐᐃᓐᓇᐃᑦ 

ᑲᖑᓇᖅᑐᖁᑎᒋᔭᖏᓐᓂᑦ. ᐊᒻᒪᓗ ᑕᐃᒃᑯᐊ ᓱᕋᐃᖃᑦᑕᖅᑐᐃᑦ ᑲᖑᓇᖅᑐᐃᑦ ᒪᓕᒐᖏᓐᓂᑦ, 

ᓱᒋᐊᖅᑕᐅᕙᒃᑲᓗᐊᕐᒪᖔᑕ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪ ᖁᔭᓐᓇᒦᖅᑕᕋ, ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐅᓂᒃᑳᕆᕋᑖᖅᑕᖏᑦ, ᖃᓄᐃᓐᓂᐅᔪᐃᑦ ᑕᑯᖃᑦᑕᖅᑐᒥᓂᐅᔪᐃᑦ ᑲᖑᓇᖅᑐᖁᑎᒋᔭᐅᔪᓂᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. ᐃᓱᒫᓗᒋᓪᓚᕆᑦᑕᕗᑦ ᐋᓐᓂᐊᑦᑕᐃᓕᓕᕆᔨᒃᑰᓪᓗᑕ. ᐊᒻᒪ 

ᐃᓕᓴᖅᓯᓪᓚᕆᒃᑲᑦᑕᐃᓛᒃ ᑎᒍᒥᐊᖅᑕᕗᑦ ᐋᓐᓂᐊᕕᓕᐊᖅᑐᔅᓯᐅᑏᑦ ᐱᒋᙱᓇᑦᑎᒍ. ᐸᐸᑦᑎᔨᑐᐃᓐᓇᐅᒐᑦᑕ. 

ᑭᒃᑯᑐᐃᓐᓇᕐᓄᑦ ᐱᒋᔭᐅᒻᒪᑕ ᑎᑎᕋᐅᑕᐅᓯᒪᔪᓅᑦ. 

 

ᑕᒪᓐᓇᓕ ᐱᓪᓗᒍ, ᑕᑯᔪᓐᓇᕐᓂᖅ ᐃᓄᐃᑦ ᐋᓐᓂᐊᕕᓕᐊᖅᑐᔅᓯᐅᑎᒥᓂᖏᓐᓂᑦ ᖃᕋᓴᐅᔭᒦᑦᑐᓂᑦ. ᐋᖅᑭᔅᓯᓯᒪᔪᒍᑦ, 

ᐃᓕᓯᓯᒪᔪᒍᑦ ᑕᒻᒪᖅᓯᒪᔪᖅᓯᐅᕈᑎᒥᑦ. ᒪᓕᔅᓱᐊᕈᓐᓇᖃᑦᑕᖅᑐᒥᑦ ᑭᒃᑯᑦ ᐃᓯᕐᓂᕐᒪᖔᑕ, ᖃᓄᐃᑦᑐᓄᑦ 

ᓇᓕᖅᑲᕆᔭᐅᔪᓄᑦ. ᑕᐃᒫᒃ ᖃᐅᔨᒍᓐᓇᖃᑦᑕᓕᖅᑐᒍᑦ. 

 

ᐆᑦᑑᑎᒋᓗᒍ, ᓘᒃᑖᖅ ᐋᓐᓂᐊᖃᕐᓇᙱᑦᑐᓕᕆᔨᓘᓐᓃᑦ ᑕᐃᒃᑯᐊᑐᐊᑦ ᑕᑯᔪᓐᓇᕆᐊᖃᕐᖓᑎᒃ. ᐊᒻᒪ 

ᑲᒪᖃᑕᐅᙱᑦᑐᖅ ᑕᑯᔪᓐᓇᕆᐊᖃᙱᒻᒪᑦ. ᑖᓐᓇ ᒪᓕᔅᓯᒪᔪᖅ ᐊᑐᓕᖁᔭᓕᐊᒥᓂᕆᔪᔭᖓᓂᑦ, 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᖑᓇᖅᑐᓕᕆᓂᕐᒧᑦ ᑲᒥᓯᓇᐅᑉ. ᑕᒪᒃᑯᐊ ᐱᒻᒪᕆᓪᓚᕆᐊᓘᑎᖃᑦᑕᖅᑕᕗᑦ. 

ᐊᓯᐊᒍᖔᖅᑕᐅᖅ ᐋᖅᑭᒋᐊᕈᑎᔅᓴᖅᓯᐅᒻᒥᔭᕗᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᕕᐊᓱᑦᑐᖓ ᑕᐃᒃᑯᐊ ᐃᓚᖏᑦ ᐊᑐᓕᖁᔭᓕᐊᕆᔭᐅᓚᖅᓯᒪᔪᑦ 

ᐊᑐᓕᖅᑎᑕᐅᓯᒪᒻᒪᑕ. ᐊᒻᒪᓗ ᐅᖃᖅᑏ, ᖁᔭᓐᓇᒦᖅᖢᖓ ᑖᒃᑯᐊ ᐃᒻᒥᒨᖓᔪᑦ ᑕᒪᒃᑯᐊ ᑲᙳᓇᖅᑑᑎᑕᐅᖃᑦᑕᕐᒪᑕ. 

 

ᐊᒻᒪᓗ ᑕᐃᒪᐃᑦᑐᒥᒃ ᐱᖁᔭᕐᔪᐊᕐᒥᒃ ᐱᑕᖃᕆᐊᖃᕐᓂᖓ ᐅᖃᐅᓯᕆᖃᑦᑕᖅᓯᒪᒐᑦᑎᒃᑯᑦ ᑕᒪᑐᒪᓂ, ᐊᒻᒪᓗ ᑕᐃᒃᑯᐊ 

ᑭᖑᓪᓕᐅᓚᐅᖅᑐᑦ ᒪᓕᒐᓕᐅᖅᑏᑦ. ᑲᑎᒪᕋᓛᓪᓗ ᓵᙲᓐᓃᖃᑦᑕᖅᖢᑎᒃ. ᑕᒪᓐᓇ ᓯᕗᓪᓕᐅᔾᔭᐅᓯᒪᔪᖅ 

ᐊᕐᕌᒍᒐᓴᐅᓕᖅᑐᓄᑦ. ᐊᒻᒪᓗ ᐸᕐᓇᐅᑏᑦ ᐃᓗᓕᖏᓐᓂ ᑎᑎᕋᖃᓯᐅᔾᔭᓯᒪᓪᓗᑎᒃ. ᐱᔭᕇᖅᑕᐅᓯᒪᓕᖅᖢᓂ.  

 

ᒥᓂᔅᑕᖃᐃ, ᐱᖁᔭᒃᓴᕐᒥᑦ ᓴᖅᑭᑦᑎᓂᐊᖅᐳᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᑦ, ᐃᒻᒥᒨᖓᔪᑦ ᐱᖁᔭᕐᔪᐊᑦ 

ᓴᖅᑭᑕᐅᖁᒡᓗᒋᑦ ᑕᒪᓐᓇ ᐃᑦᓯᕚᕐᓂᕗᑦ ᐃᓱᓕᓚᐅᖏᓐᓂᖓᓂ? ᑕᐃᒪᐃᔾᔮᖏᑉᐸᑦ, ᑭᓱᒥᒃ ᐱᔾᔪᑎᖃᖅᐹ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒎᖏᑦᑐᖅ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ’, ᑐᑭᓯᓪᓗᖓ. ᒪᒥᐊᓇᖅᑑᒐᓗᐊᖅ ᑕᒪᓐᓇ 

ᐊᑯᓂᐊᓗᒃ ᐱᓕᕆᐊᕆᓯᒪᓕᕋᑦᑎᒃᑯᑦ. ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᒐᕙᒪᒃᑯᓪᓗ ᑕᐃᒪᐃᑦᑐᒥᑦ 

ᐱᑕᖃᖅᑎᑦᑎᔭᕆᐊᖃᖅᑐᑦ.  

 

ᑕᐃᒪᐃᒻᒪᑦ, ᐃᓄᓕᒫᖅᑎᑦᑎᔾᔪᑎᒋᔭᐅᖃᑦᑕᓕᕐᓂᖓ ᖁᕕᐊᒋᔭᕗᑦ. ᑐᓴᖅᑎᑕᐅᓂᐊᕋᑦᑕ ᑭᓱᓂᑦ 

ᐃᓱᒫᓘᑎᖃᐅᕐᒪᖔᑦ ᑕᐃᒃᑯᐊ ᓄᓇᕗᒻᒥᐅᑕᐅᖃᑎᕗᑦ, ᑕᒪᒃᑯᖓᓗ ᑎᒥᙳᖅᑎᑕᐅᓯᒪᔪᑦ. 

 

ᐱᖁᔭᒃᓴᓂᑦ; ᐃᓄᓐᓂᑦ ᑐᓴᓚᐅᕐᓗᑕ ᐱᖁᔭᒃᓴᕐᒥᑦ ᑎᑎᕋᖅᐸᓪᓕᐊᓂᐊᖅᑐᒍᑦ. ᐊᒻᒪᓗ ᑖᓐᓇ 

ᑎᑎᕋᖅᑕᐅᕙᓪᓕᐊᓂᖓ 2025-26ᖑᓕᖅᐸᑦ ᓴᖅᑭᑦᑎᔪᒫᕐᓂᐊᖅᑐᒍᑦ ᐱᖁᔭᒃᓴᒥᑦ. ᐊᕐᕌᒍᖏᑦ ᑕᐃᒪᓐᓇ 

ᐋᖅᑭᑦᑕᐅᓯᒪᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1017 - 6(2): ᑭᕙᓪᓕᒻᒥ ᐊᖏᔫᑎᔾᔪᐊᑦ ᓴᓇᔭᐅᓂᒃᓴᐃᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ 

ᑐᕌᖅᑎᑕᕋ. ᑕᐃᓐᓇ ᑭᕙᓪᓕᕐᒥ ᐊᖅᑯᓯᐅᕐᓂᖅ. ᑕᒪᓐᓇ ᐱᓕᕆᐊᕆᔭᐅᓯᒪᓕᕐᒪᑦ. ᐊᒻᒪᓗ ᐊᖅᑯᓯᐅᕐᓂᖅ ᑕᒪᓐᓇ 

ᐊᒃᓱᐊᓗᒃ ᐊᑦᑐᐃᓂᐊᖅᑐᑦ ᑭᕙᓪᓕᕐᒥᐅᓂᑦ. 

ᑕᒪᑐᒪᓂ ᐊᕐᕌᒍ ᐱᒋᐊᓕᓵᖅᑲᐅᑎᓪᓗᒍ, ᐱᓕᕆᕕᖓᑦ ᓇᓗᓇᐃᖅᓯᓚᐅᖅᓯᒪᔪᑦ ᐃᓄᓕᒫᖅᑎᑦᑎᖃᑦᑕᓂᐊᖅᑐᒡᒎᖅ 

ᔮᓐᓄᐊᕆᒥ, ᕕᕝᕗᐊᕆᒥᓪᓗ. ᑖᒃᑯᓇᓂ ᑕᓪᓕᒪᓂᑦ ᓄᓇᓕᖕᓂ ᐃᓚᒋᔭᐅᖃᑕᐅᓪᓗᓂ ᖃᒪᓂ’ᑐᐊᖅ. ᑖᓐᓇ ᒥᓂᔅᑕ, 

ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᑎᑎᖅᑲᑦ ᖃᖓ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᕐᒪᖔᖏᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒻᒪᓗ ᖁᔭᓐᓇᒦᖅᐸᒃᑲ, 

ᑕᐃᒃᑯᐊᓕᒫᑦ ᐅᐸᖃᑦᑕᓚᐅᖅᑐᑦ ᑲᑎᒪᑎᑦᑎᖃᑦᑕᑎᓪᓗᑕ ᓄᓇᓕᓐᓂ. ᐊᑦᓱᐊᓗᒃ ᐃᑲᔫᑎᖃᕐᓂᐊᕐᒪᑕ ᐊᒻᒪᓗ 

ᐊᑑᑎᖃᑦᑎᐊᕐᓂᐊᖅᖢᑎᒃ 

ᑲᑎᖅᓱᖅᐸᓪᓕᐊᔭᕗᑦ ᑕᐃᒃᑯᐊ.  

 

ᐅᑯᐊ ᐃᓱᓕᑦᑕᕐᕕᓕᐅᖅᓯᒪᙱᑕᕗᑦ, ᑭᓯᐊᓂ ᑐᓴᖅᓯᒪᔭᕗᑦ ᑕᐃᒃᑯᐊ ᐃᓚᒋᔭᐅᖃᑕᐅᔪᓄᑦ ᑎᒥᓄᑦ 

ᐊᔾᔨᒌᖏᑦᑐᓄᑦ ᑐᓐᓂᖅᑯᑎᒋᓯᒪᓕᖅᑕᕗᑦ. ᑐᓴᕐᕕᒋᒃᑲᓐᓂᕈᒪᓪᓗᑎᒃᑯᑦ ᑕᐃᒃᑯᐊ ᐊᔾᔨᒋᓐᓂᑦ ᐱᓚᐅᖅᑐᑦ. 

ᓇᓗᓇᕈᓐᓃᓂᐊᖅᑐᑦ ᑭᖑᓂᐊᒍᑦ, ᖃᖓ ᓴᖅᑭᑕᐅᓛᕐᒪᖔᑦ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ, ᑖᓐᓇ ᒥᓂᔅᑕᕆᔭᐅᔪᖅ. ᑕᐃᒪᑐᖅ 

ᑭᓚᒥᐅᔾᔫᒥᔪᖅ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓛᖅᐳᑦ, ᑕᐃᒃᑯᐊ ᑐᓴᕐᕕᐅᕌᓂᖅᐸᑕ ᑎᒥᙳᖅᑎᑕᐅᓯᒪᔪᑦ.  

 

ᑕᒪᓐᓇ ᐅᐱᕐᖔᖅ ᓂᓪᓕᐅᑎᒋᓚᐅᖅᓯᒪᒐᒃᑯ. ᐊᒻᒪᓗ ᐱᓕᕆᕕᖓᑦᑕ ᐃᓚᖓᑦ ᐊᖅᑯᑎᓕᕆᓂᕐᒥᑦ ᑲᒪᔨᐅᔪᖅ, 

ᐅᖃᓚᐅᖅᓯᒪᖕᒪᑦ ᓇᐅᒃᑰᕐᓂᐊᕐᒪᖔᑦ ᐊᖅᑯᑦ. ᓇᓗᓇᐃᖅᑕᐅᓂᐊᖅᑐᑦ ᐱᔾᔪᑎᒃᓴᖏᑦ, ᑕᐃᒃᑯᐊᓗ ᑐᓴᕐᕕᒋᓪᓗᒋᑦ 

ᓄᓇᕘᒥ ᐸᕐᓇᐃᔩᑦ ᑎᒥᖁᑎᖏᑦ. 18 ᑕᖅᑭᐅᓕᖅᑐᑦ, ᑖᒃᑯᐊ ᐸᐃᑉᐹᑦ ᑐᓂᔭᐅᓚᐅᖅᑎᓪᓗᒋᑦ. 

 

ᒥᓂᔅᑕᖃᐃ, ᐅᓪᓗᒥ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᓕᖓᒻᒪᖔᑦ ᑖᓐᓇ ᐱᓕᕆᕕᐊ, ᓄᓇᐃᑦ ᐊᑐᖅᑕᐅᓂᖏᓐᓄᑦ 

ᐊᒻᒪᓗ ᐊᖅᑯᑦ ᓇᐅᒃᑰᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓄᓇᓕᖕᓄᑦ ᐊᖅᑯᓯᐅᕐᓂᖅ 

ᐃᓗᓕᖃᖃᓯᐅᔾᔨᓂᐊᖅᑐᖅ, ᑕᐃᒃᑯᐊ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ ᖃᓄᐃᓕᖓᓕᕐᒪᖔᑦ. 

ᑕᐃᒪᓐᓇ ᖃᐅᔨᓴᐃᔪᒍᑦ, ᐊᖅᑯᓯᐅᕐᓂᕐᒥᑦ ᑐᙵᕕᒋᓂᐊᖅᑕᑦᑎᓐᓂᑦ ᑐᓴᒐᔅᓴᓂᑦ ᑐᙵᕕᖃᕐᓗᑕ. 

 

ᐱᕙᓪᓕᐊᑎᑦᑎᐊᕋᓱᒃᑲᑦᑎᒃᑯᑦ ᐋᖅᑭᑦᓯᒪᑦᑎᐊᕋᓱᒃᖢᒋᓪᓗ, ᐸᐃᑉᐹᓗ ᑕᐃᒃᑯᐊ ᐊᒻᒪᓗ ᐃᓚᓕᐅᓪᓗᒍ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ, ᑕᒪᒃᑯᐊᓕᒫᑦ ᕿᒥᕐᕈᓇᖅᑕᕗᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ ᑕᐃᒃᑯᐊ ᐊᑕᐅᓯᐅᖏᑦᑐᑦ ᐊᑲᐅᒋᙱᓇᑦᑎᒃᑯᑦ.  

ᑭᓯᐊᓂ ᖁᔭᓐᓇᒦᕈᒪᔪᖓ, ᑕᐃᓐᓇ ᒪᓕᒐᓕᐅᖅᑎᕐᔪᐊᕗᑦ ᑕᐃᔅᓱᒥᖓ ᐃᑲᔪᖅᖢᓚᐅᕐᒪᑦ.  

ᐊᒻᒪᓗ ᐅᖃᖅᑏ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐃᓚᒋᔭᐅᖃᑕᐅᓪᓚᕆᑦᑐᖅ, ᐱᓪᓗᒋᑦ ᑭᕙᓪᓕᕐᒥ 

ᐊᖅᑯᑦ. ᐊᒻᒪᓗ ᑲᐱᕼᐃᓕᑦᑐᒥ ᐱᓕᕆᐊᕆᔭᐅᔪᖅ. ᓄᓇᕗᑦ ᒐᕙᒪᒃᑯᑦ ᑭᓱᓕᕆᔨᐅᒻᒪᖔᑦ ᐊᐱᕆᒐᒃᑭᑦ, 

ᐊᖅᑯᓯᐅᕐᓂᖅ ᐱᓪᓗᒍ. ᒐᕙᒪᓕᕆᔨᒃᑯᒡᒎᖅ ᐱᓕᕆᕕᐊ ᑖᒃᑯᐊ ᓯᕗᒃᑲᖅᑕᖅᑎᒋᔭᐅᔪᑦ. ᒥᓂᔅᑕᖃᐃ, 

ᓇᓗᓇᐃᖅᓯᔪᓐᓇᖅᐳᖅ, ᖃᓄᐃᒻᒪᑦ ᑕᒪᓐᓇ ᐱᕙᓪᓕᐊᔪᓕᕆᔨᒃᑯᓐᓄᑦ ᑲᒪᒋᔭᐅᖏᒻᒪᖔᑦ? ᖁᔭᓐᓇᒦᒃ, ᐅᖃᖅᑏ.     

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᓴᕕᒐᐅᔭᓕᖅᓱᐃᓂᖅ 

ᖃᕆᓴᐅᔭᓄᑦ, ᐃᓄᐃᑦ ᑎᒥᖁᑎᖏᓐᓄᑦ ᐊᐅᓚᑕᐅᔪᖅ. ᐊᒻᒪᓗ ᓯᕗᓕᖅᑎ, ᐅᕙᖓᓗ ᒥᓂᔅᑕᕆᔭᐅᓪᓗᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓄᓪᓗ, ᐊᒻᒪᓗ ᒥᔅᑕ ᖃᕝᕕᒃ. ᐃᑲᔪᖅᓯᑦᑎᐊᖅᑐᒍᑦ ᑕᐃᒃᑯᓂᖓ 

ᐃᓄᐃᑦ ᑎᒥᖁᑎᖏᓐᓂᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. ᐊᒃᖢᕉᓴᖅᖢᑎᒃ ᐱᓕᕆᓯᒪᖕᒪᑕ, ᐊᒻᒪᓗ ᒥᔅᑕ 

ᒪᐃᓐ. ᒫᓐᓇ, ᑕᐃᒃᑯᐊ ᒐᕙᒪᐃᑦ ᐊᓯᖏᓐᓄᑦ ᐊᐅᓚᑕᐅᒻᒪᑦ. ᐃᑲᔪᖅᓱᐃᑐᐃᓐᓇᖅᑐᒍᓪᓕ ᐱᓕᕆᐊᕆᔭᖏᓐᓂᑦ.  

 

ᓯᕗᓕᖅᑎ, ᑖᓐᓇ ᐅᖃᒡᓚᖃᑎᖃᕆᐊᖃᖅᐸᑦ ᑲᓇᑕᐅᑉ ᐊᖓᔪᖅᑳᖓᓂᒃ, ᓯᕗᓕᖅᑎ ᑕᐃᓐᓇᐅᖤᖅᐳᖅ. ᐊᒻᒪᓗ 

ᒥᔅᑕ ᒪᐃᓐ ᖁᒡᓕᒃᑯᓐᓂᒃ ᑲᒪᔨᐅᒻᒪᑦ, ᑖᒃᑯᐊᓕᒫᑦ ᐅᖃᒡᓚᖃᑎᒌᖃᑦᑕᖅᑐᑦ, ᖃᓄᖅᑑᖃᑎᒌᖃᑦᑕᖅᖢᑎᒡᓗ. ᐊᒻᒪᓗ 

ᐊᑎᓕᐅᕆᓚᐅᖅᖢᑎᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᓂᑦ. ᑕᐃᒃᑯᐊ ᐃᓚᒋᔭᐅᖃᑕᐅᓪᓗᑎᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᖕᓂᑦ,  ᐊᑎᓕᐅᖃᑎᒋᓚᐅᖅᖢᑎᒃᑯᓪᓗ ᑭᕙᓪᓕᕐᒥ ᓴᖅᑭᔮᖅᑎᑦᑎᑎᓪᓗᒋᑦ ᓴᓇᕕᖕᓂ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 1018 - 6(2): ᐃᒥᐋᓗᓐᓄᑦ ᒪᓕᒐᕋᓛᖏᑦ, ᐅᓐᓂᓪᓗᕝᕕᒃᓴᐃᑦ ᐊᒻᒪᓗ ᓂᐅᕐᕈᑎᖃᕈᓐᓇᖅᑐᑦ 

(ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᓇᓪᓕᐅᓂᖅᓯᐅᑦᑎᐊᕆ ᐃᕐᓂᕋᓗ, ᐊᒻᒪᓗ ᐃᕝᕕᓪᓗ 

ᑲᑎᑎᑕᐅᓚᐅᕐᓃᑦ ᐱᔾᔪᑎᒋᓪᓗᒍ. ᖁᔭᓐᓇᒦᕈᒪᓪᓗᒍ ᑕᐃᒪᓐᓇ ᖁᕕᐊᓇᖅᑐᒥᒃ ᑐᓴᖅᑳᖅᑲᐅᒐᑦᑕ.  

 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᒥᓂᔅᑕᖓᖕᓄᑦ ᐊᐱᕆᔪᒪᓪᓗᖓ, ᑕᒪᒃᑯᐊ ᐃᓱᒫᓘᑎᒋᔭᒃᑲ ᐅᖃᐅᓯᕆᒡᒍᒐᒃᑭᑦ ᑕᕝᕙᓂ 

ᒪᓕᒐᓕᐅᕐᕕᖕᒥ ᐊᑦᑕᓇᙱᑦᑐᒦᖁᓪᓗᒋᑦ ᓄᓇᖅᑲᑎᕗᑦ. ᐊᒻᒪᓗ ᐃᒥᐊᓗᖕᒥᒃ ᑎᑭᓴᐃᓂᐊᖅᖢᓂ 

ᓚᐃᓴᓐᓯᑖᕆᐊᖃᕐᓇᕐᒪᑦ. ᐊᒻᒪᓗ ᐅᓄᖅᑐᓂᒃ ᑕᐃᒃᑯᐊ ᑎᑭᓴᐃᔪᒪᔪᑦ ᐊᑲᐅᑎᓕᐅᕈᑎᒋᔭᐅᖃᑦᑕᕐᒪᑦ 

ᓂᐅᕐᕈᑎᒋᔭᐅᒃᑲᓐᓂᖃᑦᑕᕐᒪᑕᓗ ᐃᒥᐊᓗᐃᑦ ᐅᓄᖅᑐᓂᒃ ᑎᑭᓴᐃᓚᐅᖅᖢᑎᒃ. 

 

ᓄᕖᕝᕙ 2023-ᒥ ᒐᕙᒪᒃᑯᑦ ᑭᐅᓚᐅᖅᓯᒪᔪᑦ ᐃᓱᒫᓘᑎᒋᔭᑦᑎᓐᓂ ᖃᔅᓯᓂᒃ ᓴᙱᔪᓂᒃ ᑎᑭᓴᐃᔪᓐᓇᖃᑦᑕᕐᒪᖔᑦ. 

ᑕᒪᒃᑯᐊ ᐊᓯᔾᔨᖅᑕᐅᓚᐅᖅᑎᓪᓗᒋᑦ ᓱᕐᕋᒃᐹᓪᓕᐅᑎᒋᔭᐅᕚᑦ ᐅᕝᕙᓘᓐᓃᑦ ᖃᓄᖅ ᐱᐅᔪᒥᒃ ᓴᖅᑭᖅᑐᖃᕐᓂᖅᐹ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒥᐊᓗᓕᕆᓂᕐᒧᑦ ᓄᓇᕗᒻᒥ ᓱᕐᕋᖕᓇᖅᑐᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓄᙱᓐᓂᖅᓴᐅᔪᓂᒃ ᑎᑭᓴᐃᔪᓐᓇᕐᓂᖅ 

ᐋᖅᑭᒃᓯᒍᑦᑕ ᐊᒃᑐᐃᓂᖃᓪᓚᕆᖕᓂᐊᖅᑐᖅ ᐱᐅᔪᒧᑦ ᐱᐅᓂᖅᓴᒧᑦ. ᖃᓄᖅ ᓲᕐᓗᒃ ᐆᒃᑑᑎᒋᓗᒍ ᐅᓄᙱᓐᓂᖅᓴᓂᒃ 

ᐱᒍᓐᓇᖅᓯᒍᑎᒃ ᐊᑯᓚᐃᓐᓂᖅᓴᒃᑯᑦ ᑎᑭᓴᐃᖃᑦᑕᕐᓂᐊᖅᐹᑦ? ᑕᒪᒃᑯᐊᕈᓘᔭᐃᑦ ᐃᓱᒪᒋᖃᓯᐅᑎᔭᕆᐊᖃᖅᑕᕗᑦ. ᐄ’, 

ᐊᒻᒪᓗ ᖃᓄᖅᑑᕈᑎᒋᓂᐊᖅᑕᕗᑦ ᑖᓐᓇ. 

 

ᑕᐃᒪᓐᓇ ᐃᓯᒻᒥᐅᑎᒃᓴᓕᐅᖅᖢᑕ ᐋᖅᑭᒃᓯᓚᐅᖅᓯᒪᔪᑦ ᖃᔅᓯᓂᒃ ᐊᓕᒍᕐᓂᒃ ᑎᑭᓴᐃᒍᓐᓇᕐᒪᖔᖅ ᐊᑕᐅᓯᕐᒧᑦ 

ᓚᐃᓴᓐᓯᒧᑦ. ᖁᔭᓐᓇᒦᒃ, ᐅᖃᖅᑎ. 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᑮᓇᐅᔭᓕᕆᔨᒃᑯᑦ ᐋᖅᑭᓚᐅᖅᓯᒪᔭᖏᑦ ᑭᖑᓂᑦᑎᓐᓂ 

ᑮᓇᐅᔭᓕᕆᔨᒃᑯᑦ ᐃᒥᐊᓗᓕᕆᔨᒃᑯᑦ ᐊᒻᒪᓗ ᐸᓖᓯᒃᑯᑦ ᐊᖏᖃᑎᒌᓚᐅᖅᓯᒪᖕᒪᑕ ᑐᓴᒐᒃᓴᓂᒃ 

ᐊᑐᐃᓐᓇᕈᐃᖃᑦᑕᖁᓪᓗᒋᑦ ᐊᑯᓚᐃᑦᑐᒃᑯᑦ ᑕᐃᒃᑯᐊ ᓚᐃᓴᓐᓯᑖᕆᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 

 

ᑖᒃᑯᐊ ᓚᐃᓴᓐᓯᑖᕈᓐᓇᕐᓂᖅ ᐊᓯᔾᔨᖅᑕᐅᑉᐸᑦ ᐊᒻᒪᓗ ᑕᐃᒃᑯᓂᖓ ᐸᓖᓯᒃᑯᓐᓂ ᐊᓯᖏᓐᓂᒡᓗ 

ᐊᑎᓕᐅᖃᑎᒋᓚᐅᖅᑕᕐᓂᒃ ᐅᖃᖃᑎᖃᐃᓐᓇᖃᑦᑕᖅᐱᓰ ᐊᒻᒪᓘᓐᓃᑦ ᑕᐃᒃᑯᐊ ᑎᑭᓵᕆᔭᐅᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒥᐊᓗᓕᕆᓂᕐᒧᑦ ᓄᓇᕗᒻᒥ ᓱᕐᕋᖕᓇᖅᑐᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐃᖅᑲᓇᐃᔭᖃᑎᒋᔭᕗᑦ ᑕᐃᒃᑯᐊ 

ᑎᒥᙳᖅᑎᑕᐅᓯᒪᔪᑦ ᐃᒥᐊᓗᓕᕆᓂᕐᒥᒃ ᑲᒪᒋᔭᖃᓲᑦ ᓄᓇᓕᖕᓂ. ᐃᖅᑲᓇᐃᔭᖃᑎᒌᓐᓇᖅᖢᑎᒃᑯᓪᓗ ᐊᔾᔨᒌᙱᑦᑐᑦ 

ᒐᕙᒪᒃᑯᑦ ᐱᓕᕆᕕᖏᑦ ᐊᒻᒪᓗ ᕼᐊᒻᓚᒃᑯᑦ ᑕᒪᒃᑯᓂᖓ ᑲᒪᔨᐅᖃᑦᑕᕐᒪᑕ ᑎᑭᓴᐃᓂᕐᒥᒃ.   

 

ᐊᒻᒪᓗ ᑐᓴᐅᒪᔾᔪᑏᑦ ᑕᒪᒃᑯᐊ ᐊᒥᖅᑳᖅᑕᐅᖃᑦᑕᕐᒪᑕ ᑖᒃᑯᓄᖓ ᑲᒪᔨᐅᖃᑦᑕᖅᑐᓄᑦ. ᐄ’, ᑕᐃᒪᙵᓕᒫᖅ 

ᐅᖃᓪᓚᖃᑎᒌᓐᓇᖅᑕᕗᑦ ᐱᓕᕆᖃᑎᒋᔭᕗᑦ. ᑕᒪᓐᓇ ᐃᒥᐊᓗᓕᕆᓂᖅ ᐊᑲᐅᙱᓕᐅᕈᑏᓪᓗ ᓴᖅᑭᒐᔪᖕᓂᖏᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑮᓇᐅᔭᓕᕆᔨᒃᑯᑦ ᐱᓕᕆᕕᐊ $11 

ᒥᓕᐊᓐᓂᒃ ᑮᓇᐅᔭᓕᐅᓚᐅᖅᓯᒪᖕᒪᑕ $11 ᒥᓕᐊᓐ ᑮᓇᐅᔭᓂᒃ ᑐᒃᓯᕌᖃᒃᑲᓐᓂᓚᐅᖅᓯᒪᖕᒪᑕ ᑮᓇᐅᔭᓂᒃ ᓯᕐᓗᐊᓂᒃ 

ᐃᒥᐊᓗᖕᓄᑦ ᓯᕐᓗᐊᕐᒥᒃ ᓴᓇᔪᓐᓇᕐᓂᐊᕋᒥᒃ ᓂᐅᕕᕐᕕᖕᒥᒡᓗ. 

 

ᐃᖃᓗᐃᑦ ᑕᒫᓂ ᕕᐊᑖᕐᕕᒃ ᕙᐃᓂᑖᕐᕕᓗ ᑕᐃᓐᓇ ᐃᓐᓄᒃᑕᓗᐊᙱᑦᑐᒦᑎᑦᑐᒪᓚᐅᕋᑦᑎᒃᑯᑦ 

ᐊᑦᑕᓇᙱᓐᓂᖅᓴᒦᖁᓪᓗᒋᑦ ᓄᓇᖅᑲᑎᕗᑦ. ᐃᑲᔪᖅᓱᑦᑎᐊᖅᐸᕋ ᑖᓐᓇ ᒥᓂᔅᑕᕆᔭᐅᔪᖅ. ᒥᓂᔅᑕᖃᐃ 

ᐅᓂᒃᑳᕈᓐᓇᖅᐹ ᐅᓪᓗᒥ ᖃᓄᐃᓕᖓᓕᕐᒪᖔᑦ ᓂᐅᕕᕐᕕᓕᐅᕐᓂᖅ ᓯᕐᓗᐊᓕᐅᕐᓂᕐᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒥᐊᓗᓕᕆᓂᕐᒧᑦ ᓄᓇᕗᒻᒥ ᓱᕐᕋᖕᓇᖅᑐᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅᑐᖅ ᓄᑖᓂᒃ ᑐᓴᒐᒃᓴᖃᙱᓐᓇᒪ 

ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᑲᑎᒪᔩᑦ ᐊᓯᐊᓄᑦ ᓄᒃᑎᕋᓱᒃᑎᓪᓗᒋᑦ. ᐃᓐᓄᒃᑕᙱᓐᓂᖅᓴᐅᔪᒦᑦᑐᓐᓇᖁᓪᓗᒍ 

ᑕᐃᓐᓇ ᓂᐅᕕᕐᕕᒃ ᓯᕐᓗᐊᕐᓗ. ᐸᒡᕕᓴᖕᓇᕐᒪᑦ ᓇᒧᑦ ᐃᓕᒐᓗᐊᕐᓗᒍ ᐸᕝᕕᓴᐃᓂᖅᑕᖃᐃᓐᓇᐅᔭᕐᓂᐊᖅᑐᖅ. ᓄᑖᓂᒃ 

ᑐᓴᒐᒃᓴᖃᓕᕈᒪ ᑐᓴᖅᑎᓛᖅᐸᔅᓯ. ᓄᑖᒥᒃ ᓴᓇᓇᓱᒃᑎᓪᓗᑕ ᓂᐅᕕᕐᕕᖕᒥᒃ ᓯᕐᓗᐊᕐᒥᒡᓗ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅ ᖁᐊᓴ. 

 

ᐊᐱᖅᑯᑦ 1019 - 6(2): ᐆᒪᖅᑯᓯᕆᓂᒻᒧᑦ ᓴᓇᔭᐅᒪᓯᔪᓄᑦ ᐱᖅᑯᑎᔾᔪᐊᖁᑎᑦᑎᓐᓄᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᒐᒃᑯ ᑖᓐᓇ ᒥᓂᔅᑕᐅᔪᖅ ᐆᒻᒪᖅᑯᑎᓕᕆᓂᕐᒧᑦ. ᐅᖃᖅᑎᑦᑎᔩ, 

ᑭᒻᒥᕈᕐᒥᐅᑦ ᐃᒃᐱᒋᑦᑎᐊᖅᐸᒃᑲ ᐊᑐᓚᐅᖅᑕᖓᓂᒃ ᐱᓇᓱᐊᕈᓯᐅᓵᖅᑐᒥᒃ. ᐊᒻᒪᓗ ᖁᔭᒋᔪᒪᒋᓪᓗᒋᑦᑕᐅᖅ 

ᐱᓕᕆᔨᓪᓗᐊᑕᒻᒪᕆᐅᖃᑦᑕᓚᐅᕐᒥᔪᑦ ᑕᐃᑲᓂ ᓄᓇᓕᖕᒥ. 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑕᒪᓐᓇ ᑭᒻᒥᕈᕐᒥᑦ ᐊᑐᓵᖅᑐᖅ ᐊᓯᖏᓐᓄᑦᑕᐅᖅ ᓄᓇᓕᖕᓄᑦ ᐃᓱᒫᓘᑎᐅᓕᕈᓐᓇᕐᒥᖕᒪᑦ. 

ᖃᐅᔨᒪᖕᒪᑦ ᒥᓂᔅᑕ ᐅᑭᐅᒻᒪᕆᒃᑯᑦ ᖃᒥᑦᑐᐊᓘᒐᔭᕐᓂᖅᐸᑕ ᐆᒻᒪᖅᑯᑎᖓᑦ ᐊᔪᓕᕋᔭᕐᓂᖅᐸᑦ ᓂᒡᓚᓱᒃᑎᓪᓗᒍ. 

ᑖᓐᓇ ᐃᒡᓗᓕᒃ ᐊᖏᓂᖅᓴᕐᔪᐊᖑᖕᒪᑦ ᐃᓄᒋᐊᖕᓂᖅᓴᕐᔪᐊᖑᓪᓗᓂᓗ. ᑐᐊᕕᕐᓇᖅᑐᒃᑯᑦ ᐃᑲᔪᖅᑕᐅᔭᕆᐊᖃᕋᔭᕐᒪᑕ. 

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᓯᐅᖅᓯᒪᖕᒪᖔᑦ ᐃᒡᓗᓕᖕᒧᑦ ᐊᒻᒪᓗ ᓄᓇᕗᑦ 24 ᓄᓇᓕᖏᑦ ᒫᓐᓇ? ᐊᒻᒪᓗ 

ᖃᓄᐃᓕᖓᓕᕐᒪᖔᑦ ᐅᓪᓗᒥᒧᑦ ᑎᑭᖦᖢᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᓄᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ. ᐄᓛᒃ ᑕᒪᓐᓇ 

ᐃᓱᒫᓗᖁᔨᙱᒃᑲᓗᐊᕋᑉᑕ ᑕᒪᒃᑯᐊ ᖃᓄᐃᓕᐅᖅ ᐃᓛᒃ ᑎᑭᑕᐅᕌᓪᓚᒐᔭᕐᓂᕈᑉᑕ ᖃᒥᙵᓂᐅᔪᒧᑦ.  

 

ᑐᐊᕕᕐᓇᖅᑐᖅᑕᖃᓕᕌᖓᑦ ᑕᒪᓐᓇ ᑭᒻᒥᕈᕐᒥ ᐱᓕᕆᐊᖑᓚᐅᖅᑐᖅ ᑕᑯᑉᓗᒍ ᐱᓕᕆᖃᑎᒌᖦᖢᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ, ᓄᓇᓕᖕᓄᑦ ᒐᕙᒪᒃᑯᓪᓗ ᐱᔨᑦᓯᕋᖅᑐᓕᕆᔩᑦ, ᐋ’ᓂᐊᖅᑕᐃᓕᔪᓕᕆᔩᑦ, ᑖᑉᑯᐊ 

ᒐᕙᒪᒃᑯᑦ ᐊᕕᑦᑐᖅᓯᒪᔪᖁᑎᖏᑦ ᕼᐊᒻᓚᒃᑯᓪᓗ ᐱᓕᕆᖃᑎᒋᔭᐅᖦᖢᑎᒃ ᑐᐊᕕᕐᓇᖅᑑᓂᖓ ᐃᓕᑕᕆᔭᐅᓯᒪᑉᓗᓂ 

ᐃᕆᓂᓂᐊᖅᑑᓂᕋᖅᑕᐅᓕᖅᐸᑦ ᑕᐃᒪ ᐸᕐᓇᐅᒐᖅᑕᖃᕋᓗᐊᕐᒪᑕ ᐊᔾᔨᒌᙱᑦᑐᑦ. 

 

ᐅᑯᐊ ᐊᐱᖅᑯᑎᒋᔭᖓᓄᑦ, ᑖᒃᑯᐊ ᓄᓇᓕᓗᒃᑖᑦ ᐸᕐᓇᐅᒐᖏᑦ ᓄᑖᙳᖅᑎᒃᓯᒪ’ᒪᖔᑖ ᒫᓐᓇᒧᑦ 2024-ᒧᑦ 

ᓄᑖᙳᖅᑎᖅᑕᐅᓯᒪ’ᒪᖔᑖ ᑭᐅᕌᓂᖕᓂᖅ ᐊᔪᒐᕋ ᑕᒪᓐᓇ ᒫᓐᓇ. ᐅᒡᒍᐊᖅᐳᖓ. ᑭᓯᐊᓂ, 

ᖃᐅᔨᒋᐊᕐᕕᖁᑎᒋᔫᓪᓗᐊᖅᖢᒍ ᒪᓕᒐᓕᐅᖅᑎᒧᑦ ᐅᑎᕐᕕᒋᒋᐊᖅᑑᓪᓗᐊᕐᓂᐊᕋᑉᑯ. ᐅᖃᖅᑎᑦᓯᔩ, 

ᖃᓄᒃᓴᕐᓂᙱᑉᐸᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᑐᐊᕕᓗᓕᖅᓯᑳᓪᓚᒋᐊᖃᕋᔭᕐᓂᖅᐸᑕ 

ᐸᕐᓇᒃᓯᒪᕙᒌᑦᑎᐊᕐᓗᓂ ᐊᑲᐅᓂᖅᓴᐅᔫᒐᓗᐊᖅ ᖃᓄᖅ ᐱᓕᕆᐊᒃᓴᓂᒃ ᐱᑕᖃᓕᕋᔭᕐᒥᖕᒪᑦ ᐅᓄᖅᑐᐊᓗᖕᓂᒃ 

ᑕᐃᒃᑯᐊ ᐸᕐᓇᒃᓯᒪᑦᑎᐊᕐᓗᑎᒃ ᐊᑕᐅᓂᖅᓴᐅᒐᔭᖅᑐᖅ. ᐊᒻᒪ ᖁᔭᒋᓂᐊᖅᐸᕋ ᑐᓴᖅᑎᑦᑎᐊᕈᓂᖓ ᑕᒪᒃᑯᐊ 

ᐋᖅᑭᒃᓱᖅᓯᒪᒐᓗᐊᕆᐊᒃᓴᖏᖕᓂᒃ ᓄᓇᓕᖕᓂ, ᐱᓗᐊᖅᑐᒥᒃ ᐃᒡᓗᓕᖕᒥᒃ. 

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐊᐱᕆᓚᐅᕐᒥᒐᒪ ᐱᓇᓱᐊᕈᓯᐅᓚᐅᖅᑐᒥᒃ ᑖᒃᑯᐊ ᐃᒡᓗᓕᒃ 

ᖃᐅᒻᒪᖅᑯᑎᓕᐅᕈᑎᐊ ᐊᐅᓚᐅᑏᑦ ᑖᓐᓇ ᐊᑐᖅᓯᒪᓕᕐᒪᑦ 50 ᐊᕐᕌᒍᑲᓴᐃᑦ. ᑖᓐᓇ ᐅᖃᓚᐅᕈᓐᓇᓚᐅᙱᒻᒪᑦ 

ᑮᓇᐅᔭᖅ ᖃᓄᖅ ᐊᒥᒐᖅᑎᒋᖕᒪᖔᑖ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ ᑕᒪᓐᓇ ᓄᑖᙳᖅᑎᕐᓂᖓ 

ᐱᔾᔪᑎᒋᓗᒍ.  

 

ᐅᖃᖅᑏ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᑕ ᐸᕐᓇᒃᑕᖓᑦ ᑖᒃᑯᐊ 40% ᓄᓇᕗᒻᒥ ᒫᓐᓇ ᐅᖓᑖᓄᑦ 

ᐱᔪᓐᓇᐅᑎᖏᑦᑕ ᐃᓅᓰᑦ ᐊᐅᓚᐅᑏᑦ ᐅᖓᑖᓅᓕᕐᒪᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᑉᓗᒥ ᑕᒪᓐᓇ 

ᖃᑉᓯᑐᕋᔭᕐᒪᖔᑦ ᑖᒃᑯᐊ ᓄᓇᓕᓗᒃᑖᑦ ᐱᔭᕆᐊᖃᖅᑐᐃᑦ ᖃᐅᒻᒪᖅᑯᑎᓕᐅᕈᓐᓇᖅᑐᒥᒃ ᐱᔪᓐᓇᕐᓂᖓᑕ ᐃᓗᐊᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᐅᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ ᑕᒪᓐᓇ 

ᐅᖃᐅᓯᕆᔫᓪᓗᐊᕋᑉᑯ ᐃᓛᒃ, ᐊᒥᒐᖅᓯᕐᔪᐊᕋᑉᑕ ᑕᒪᒃᑯᓂᖓ ᐆᑦᑳᓕᐅᕈᑕᐅᔪᓂᒃ ᐱᖁᑎᕐᔪᐊᓂᒃ. ᑖᑉᑯᐊ 

ᐊᔾᔨᒌᙱᑐᑦ ᑕᑯᑉᓗᒋᑦ ᓄᓇᕗᑉ ᐃᓗᐊᓂ ᖄᖏᐅᑎᓯᒪᔪᑦ 50−ᓂᒃ ᐅᑭᐅᖅᑖᖅᑐᑦ ᓯᕗᓕᖅᑎᒋᔭᕗᑦ ᓇᓪᓕᐅᑎᔪᖅ 

ᐅᑉᓗᒥ. ᖁᕕᐊᓇᖅᖢᓂ ᑕᒪᓐᓇ ᑭᓯᐊ ᐅᑯᐊᓕ ᐱᑐᖃᐅᓗᐊᖅᑐᑦ ᐱᖁᑎᕐᔪᐃᑦ ᓇᓪᓕᐅᑎᔭᕌᖓᑕ 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓇᓗᐊᖅᐸᙱ’ᒪᑦ. ᖃᐅᔨᒪᒐᑉᑕ ᐱᑐᖃᙳᖅᐸᓪᓕᐊᓂᖏᑦ ᒪᓕᖦᖢᒋᑦ 

ᑮᓇᐅᔭᐃᔭᕐᓂᖅᓴᐅᒋᐊᖃᖅᑕᓕᕈᐊᕋᑉᑕ ᐊᓯᕈᖅᐸᓪᓕᐊᓂᖏᑦ ᒪᓕᖦᖢᒍᑦ. 

 

ᐆᒃᑑᑎᒋᓗᒋᑦ ᓇᑎᖏᑦ, ᕿᖁᕐᒥᒃ ᓇᑎᖃᕌᖓᑕ, ᐃᓚᖏᑦ ᓯᖁᑦᑎᖅᐸᓪᓕᐊᓕᖅᖢᑎᒃ ᐊᒃᑎᒃᑭᕙᓪᓕᐊᖦᖢᑎᒃ 

ᖃᓄᖅ, ᑕᒪᒃᑯᐊ ᐆᓇᕐᓃᑦ, (ᑐᓵᔨᑎᒎᓕᖅᑐᖅ) ᖃᐅᒻᒪᖅᑯᑎᓕᐅᕈᑏᑦ ᐆᓇᖅᑐᑦ ᑕᒪᓐᓇ ᓱᕋᒃᑎᕆᖃᑦᑕᕐᒪᑦ ᐱᖁᑏᑦ 

ᖃᐅᒻᒪᖅᑯᑎᓕᐅᕈᑏᑦ ᓄᑕᐅᙱᑦᑐᐃᑦ. ᐊᑦᑕᕐᓇᖅᑕᐃᓕᒪᓂᖅ ᐃᖅᑲᓇᐃᔭᖅᑐᐃᑦ ᑖᒃᑯᐊᓗ ᐊᑐᖃᑦᑕᖅᑐᐃᑦ 

ᖃᐅᒻᒪᖅᑯᑎᓕᐅᖅᑕᑉᑎᒻᓂ ᐊᑭᖓᓂᒃ ᐱᖃᙱᑦᑐᖓ ᖃᑉᓯᑐᕋᔭᕐᒪᖔᑦ.  

 

ᑭᓯᐊᓂ, ᑕᐃᒪᓐᓇ ᐊᑭᖓ ᑲᑎᑉᐸᓪᓕᐊᔭᕗᑦ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᔭᐅᕈᒪᒐᑉᑎᒍᑦ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖃᕐᕕᖓ ᓴᖅᑭᖅ ᑮᓇᐅᔭᖃᕐᕕᖓ $233 ᒥᓕᐊᓐ ᑮᓇᐅᔭᑦ 175−ᖑᓚᐅᖅᑐᑦ 

ᐊᒥᒐᖅᑐᖅ. ᑖᓐᓇ ᖃᐅᒻᒪᖅᑯᑎᓗᒃᑖᕗᑦ ᐱᔭᕆᐊᖃᖅᑐᐃᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᒃ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓗ ᒥᓂᔅᑕ ᐊᖏᖃᑎᒋᕙᕋ ᐃᓄᐃᓪᓕ ᐃᓐᓇᕈᖅᐸᓪᓕᐊᓪᓗᑎᑦ 

ᓯᓚᑦᑐᖅᐸᓪᓕᐊᓲᖑᖕᒪᑕ, ᐱᖁᑏᓪᓕ ᓱᕋᒃᐸᓪᓕᐊᓲᖑᓪᓗᑎᑦ. ᑕᐃᒪᐃᒻᒪᑦ, (ᑐᓵᔨᑎᒎᓕᖅᑐᖅ) ᑕᒪᒃᑯᐊ 

ᖃᐅᒻᒪᖅᑯᑎᓕᐅᕈᑏᑦ ᑕᒪᓐᓇ ᐳᐃᔾᔪᕋᕐᕕᒃᑐᑦ ᐱᙱᒻᒪᑕ ᐱᔭᕆᐊᖃᓪᓚᑦᑖᖅᑕᕗᑦ. 

 

ᑖᒃᑯᐊ ᐱᓇᓱᐊᕈᓯᐅᓚᐅᖅᑐᒥᒃ ᑭᐅᔾᔪᑎᒋᔭᐃᑦ ᑲᓇᑕᐅᑉ ᒐᕙᒪᒃᑯᖏᑦ ᑖᒃᑯᐊ ᐃᑲᔪᙱᒻᒪᑕ ᓄᑖᙳᖅᑎᕆᓂᕐᒥᒃ 

ᖃᐅᒻᒪᖅᑯᑎᓕᐅᕈᑎᓂᑦ. ᐊᖏᖃᑎᒋᕙᕋ ᒥᓂᔅᑕ ᑖᒃᑯᐊ ᒫᓐᓇ ᐅᖅᓱᐊᓗᖕᒥᒃ ᐊᑐᖅᑐᐃᑦ ᐊᐅᓚᐅᑏᑦ ᐊᑯᓂ 

ᐊᑐᕆᐊᖃᕐᓂᐊᖅᑕᕗᑦ ᐊᒥᓱᓄᑦ ᐊᕐᕌᒍᓄᑦ ᓱᓕ. ᐃᓕᑕᕆᕙᕋ ᑕᒪᓐᓇ.  

 

ᓄᑖᓂᒃ ᖃᐅᒻᒪᖅᑯᑎᓕᐅᕐᓂᑦ ᑖᒃᑯᐊ ᑮᓇᐅᔭᑭᓐᓇᑉᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᒐᕙᒪᒃᑯᑦ 

ᐱᔪᓐᓇᖅᑎᑦᓯᒍᑎᑦ ᐊᑭᑐᔫᑏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᓄᑦ ᑖᒃᑯᐊ ᐊᑭᑐᔫᑏᑦ ᐋᖅᑭᒃᓯᒪᓂᖓ 

ᑕᒪᓐᓇ ᐊᖏᓚᐅᖅᑎᓪᓗᑎᒍᑦ ᑮᓇᐅᔭᖅ ᑖᒃᑯᐊ ᖃᐅᒻᒪᖅᑯᑎᓕᐅᕐᓂᕐᒧᑦ LED ᐃᑭᑦᑕᖅᑐᐃᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖃᐅᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐊᐱᖅᑯᑎᖓᓄᑦ. ᑕᒪᓐᓇ ᒥᓂᔅᑕ 

ᑮᓇᐅᔭᓕᕆᓂᕐᒧᖅᑲᐃ ᐊᐱᕆᔪᓐᓇᖅᑐᒍᑦ ᑕᒪᓐᓇ ᐱᔪᓐᓇᕋᔭᖅᑐᒍᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ 

ᑮᓇᐅᔭᑲᓪᓚᖕᒥᒃ ᐱᔪᓐᓇᕋᔭᖅᑐᐃᑦ ᒐᕙᒪᒃᑯᓐᓂ ᖃᓄᑐᐃᓐᓇᖅ ᐊᑭᑐᔫᑏᑦ ᐱᓪᓗᒋᑦ.  

 

ᑕᒪᓐᓇ ᐱᒻᒪᕆᐅᒻᒪᑦ ᑮᓇᐅᔭᓕᕆᔨᒃᑯᑦ ᐱᓕᕆᖃᑎᒋᔭᕗᑦ ᑖᒃᑯᐊ ᐊᑮᑦᑐᓂᒃ ᐊᑮᑦᑐᓕᐅᕈᓐᓇᕐᓂᖅ 

ᑮᓇᐅᔭᖅᑖᕋᓱᓪᓗᓂ. ᑕᒪᓐᓇ ᐱᔪᓐᓇᖅᓯᕙᓪᓕᐊᔪᒍᑦ ᑭᓯᐊᓂ ᐱᔭᕆᐊᖃᖅᑐᒍᑦ ᑕᐃᒪᓐᓇ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑮᓇᐅᔭᕐᒥᑦ ᐊᑐᖃᑦᑕᕋᑦᑕ ᐊᑭᑐᔫᑏᑦ ᐱᓪᓗᒋᑦ.  

 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖃᕐᕕᒃ ᑖᓐᓇ ᐃᑲᔪᖅᓯᒪᔪᖅ ᓄᑖᙳᖅᑎᕆᓂᕐᒥᑦ 

ᖃᐅᒻᒪᖅᑯᑎᓕᐅᕈᑏᑦ ᐊᐅᓚᐅᑏᑦ ᑖᓐᓇ ᐃᓱᐊᓄᑦ ᑮᓇᐅᔭᖅ ᑐᓂᔭᐅᓯᒪᓗᑦᑖᑲᓴᓕᕐᖓᑦ ᑖᒃᑯᐊ ᐊᔭᐅᖅᑕᕗᑦ 

ᓄᑖᙳᖅᑎᖅᑕᐅᓗᓂ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖃᕐᕕᒃ 2.0. ᑕᒪᓐᓇ 

ᐊᑭᓗᒃᓯᕙᓪᓕᐊᓂᖅᓴᐅᓗᓂ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᓕᕆᔨᒃᑯᑦ ᓄᑖᓂᒃ ᖃᐅᒻᒪᖅᑯᑎᓕᐅᕐᓂᖅ ᐃᑲᔪᕐᓗᒍ 

ᑕᒪᓐᓇ ᐊᔭᐅᕈᑎᒌᓐᓇᕐᓂᐊᖅᑕᕗᑦ ᐋᑐᕚᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 1020 - 6(2): ᓂᐅᕕᕋᖅᑎᓄᑦ ᑲᒪᒋᔭᐅᕙᒃᑐᑦ ᐊᒻᒪᓗ ᓴᐳᒻᒥᓯᒪᔾᔪᑕᐅᓲᑦ ᓂᐅᕕᕋᖅᑎᓂᒃ (ᒪᓕᑭ) 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᖃᖅᑐᖓ ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏ. 

ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ ᒐᕙᒪᒃᑯᑦ ᓂᐅᕕᖃᑦᑕᖅᑐᐃᑦ ᓴᐳᒻᒥᔭᐅᓂᖏᑦ ᑖᒃᑯᐊ ᓂᐅᕕᕐᕕᓐᓂᒃ ᓴᐳᒻᒥᓗᑎᒃ 

ᐱᔪᓐᓇᐅᑎᑖᕐᓃᑦ ᓇᓚᐅᑦᑖᕐᓂᕐᒧᑦ ᐊᒻᒪ ᓇᖕᒥᓂᖃᕐᓂᕐᒧᑦ ᓚᐃᓴᓐᓯᐅᔪᐃᑦ ᓇᒻᒥᓂᖃᕐᓂᕐᒧᑦ.  

 

ᑕᒪᓐᓇ ᔪᐊᑕᓐ ᑐᙵᕕᖓ ᑮᓇᐅᔭᖃᖅᑎᑕᐅᓂᖅ ᓱᕈᓯᓄᑦ ᐃᓄᐃᑦ ᐃᓚᒌᑦ ᐃᑲᔪᖅᑕᐅᓗᑎᒃ ᓂᕿᓄᑦ ᐊᒻᒪ 

ᐃᒻᒧᓐᓄ ᓱᕈᓯᓄᑦ. ᓇᓗᓇᙱᓚᖅ ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑎᐅᔪᓂᒃ ᐃᓱᒫᓗᑦᑐᐃᑦ ᑖᒃᑯᐊ ᓂᐅᕕᖅᑏᑦ 

ᓄᓇᕗᒻᒥ ᐊᑭᑦᑐᖅᓯᕙᓪᓕᐊᒻᒪᑕ ᑕᒪᓐᓇ ᓴᖅᑭᑕᐅᔪᖅ ᑮᓇᐅᔭᖅ ᐱᓪᓗᒍ.  

 

ᐅᖃᖅᑏ, ᑕᒪᓐᓇ ᐱᒻᒪᕆᐅᔪᖅ ᓱᓕᒻᒪᖔᑦ ᐊᒻᒪ ᓇᓚᐅᑦᓵᕐᓂᑐᐃᓐᓇᐅᔭᕆᐊᖃᙱᑦᑐᖅ. ᒥᓂᔅᑕ 

ᓇᓗᓇᐃᖅᓯᓯᒪᒻᒪᖔᑦ ᖃᑦᓯᑦ ᕿᐱᓘᑎᖃᕐᒪᖔᑕ ᑕᒪᓐᓇ ᐱᔾᔪᑎᒋᓗᒍ ᐊᑭᑦᑐᖅᐸᓪᓕᐊᓂᖅ ᐊᒻᒪ ᖃᓄᖅ 

ᐱᔪᓐᓇᐅᑎᖃᕐᒪᖔᑦ ᐊᑮᑦ ᓂᖀᑦ ᐊᒻᒪ ᓂᐅᕐᕈᑎᒋᔭᐅᔪᐃᑦ ᓂᐅᕕᕐᕕᐅᑉ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᖏᓐᓂ ᐱᔨᑦᑎᕋᖅᑏᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ ᐊᐱᖅᑯᑎᖓᓄᑦ. ᑖᒃᑯᐊ 

ᑖᒃᑯᓂᖓ ᐱᓕᕆᐊᖃᖅᑐᐃᑦ ᒐᕙᒪᒃᑯᓐᓂᒃ ᑕᒪᓐᓇ ᒪᑐᐃᖓᓂᕐᒥᑦ ᐊᐅᓚᑕᐅᓂᖓᓂᒃ ᓴᐳᒻᒥᔭᐅᔪᐃᑦ ᐊᕐᕌᓂ 

ᓂᐅᕕᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ. ᑖᒃᑯᐊ ᓴᐳᒻᒥᔭᕆᐊᖃᖅᑕᕗᑦ ᐃᓄᐃᑦ.  

 

ᐊᐱᖅᑯᑎᐊᓗ ᕿᐱᓗᒃᑐᐃᑦ ᒫᓐᓇᒧᑦ ᐱᓯᒪᔭᓐᓂᒃ ᐱᑕᖃᙱᑦᑐᖅ. ᒫᓐᓇᒧᑦ ᕿᐱᓘᑕᐅᔪᓂᒃ ᐊᑭᑦᑐᖅᐸᓪᓕᐊᔪᐃᑦ 

ᓂᐅᕕᐊᒃᓴᐃᑦ ᐱᓪᓗᒋᑦ.  

 

ᑭᓇᑐᐃᓐᓇᖅ ᓄᓇᕗᒻᒥ ᕿᐱᓘᑎᖃᕈᒪᑉᐸᑦ ᑖᒃᑯᐊ ᓴᐳᒻᒥᔨᐅᔪᐃᑦ ᓂᐅᕕᖃᑦᑕᖅᑐᓕᕆᔨᒃᑯᑦ ᓇᐅᑦᓯᖅᑐᖅᑎᖏᑦ 

ᓱᓇ ᐊᑐᐊᒐᐃᑦ ᐊᑐᐃᓐᓇᐅᒻᒪᖔᑕ ᖃᐅᔨᓴᕐᓗᓂ. ᑖᒃᑯᐊ ConsumerProtection.nu.ca 1800 

ᐅᖄᓚᕕᔅᓴᖅᑕᖃᕐᒥᔪᖅ 1−866-223-8139. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ ᓇᓗᓇᐃᕋᓐᓂ. ᑖᓐᓇ ᐃᑲᔪᕐᓂᖃᕋᔭᖅᑎᓪᓗᒍ 

ᓴᖅᑭᑦᑎᕝᕕᐅᖃᑦᑕᕈᑦᑕ ᖃᐅᔨᓴᖅᑕᐅᔪᓐᓇᕐᓗᑎᒃ ᑖᓐᓇ ᐃᓄᐃᑦ ᐱᔪᓐᓇᐅᑎᒋᒻᒪᔾᔪᒃ ᐊᔭᐅᑦᑐᐃᑲᓐᓂᖅᐳᖓ 

ᓄᓇᕗᒻᒥᐅᓂᒃ ᑖᒃᑯᐊ ᑐᓴᖅᑎᑕᐅᖃᑦᑕᕐᓕᒃ ᒐᕙᒪᒋᔭᕗᑦ ᐱᓕᕆᐊᖃᕈᓐᓇᖃᑦᑕᕐᓂᐊᕐᒪᑕ ᑕᒪᑐᒥᖓ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ ᓴᐳᒻᒥᓂᕐᒧᑦ ᓂᐅᕕᖅᑎᐅᔪᓂᒃ ᐱᖁᔭᖓ. ᐃᖃᓗᐃᑦ ᓯᓈ 

ᒪᓕᒐᓕᐅᖅᑎ ᓇᓗᓇᐃᖅᓯᓚᐅᕐᒪᑦ ᑖᒃᑯᐊ ᒥᑦᑕᖅ, ᖃᖓᑕᓲᖅᑏᑦ ᐊᑕᐅᓯᐅᓗᐊᕐᓂᖓᓂᒃ ᑕᒪᓐᓇ ᓂᕿᑦᓯᐊᑦ 

ᐱᔾᔪᑎᒋᓗᒋᑦ ᕿᒥᕐᕈᔭᐅᓂᐊᖅᑎᓪᓗᒍ ᐃᓕᑕᕆᔭᕋ ᑐᑭᓯᐊᓪᓗᒍ. ᑕᒪᓐᓇ ᒐᕙᒪᒃᑯᓐᓄᑦ ᐱᐅᓗᐊᙱᒻᒪᑦ ᐊᑭᖏᑦ 

ᐋᖅᑭᒃᐸᓪᓕᐊᑎᓪᓗᒋᑦ ᑭᓯᐊᓂ ᐱᒻᒪᕆᐅᔪᖅ ᑖᒃᑯᐊ ᑮᓇᐅᔭᓕᐅᕋᓱᒃᑐᐃᑦ ᓇᒻᒥᓂᖃᖅᑐᐃᑦ ᑖᒃᑯᓂᖓ 

ᐃᑲᔫᓯᐊᖑᔪᓂᒃ ᐊᑭᑦᑐᖅᐸᓪᓕᐊᖁᔨᙱᑦᑐᖅ. 

  

ᒥᓂᔅᑕ ᑖᓐᓇ ᒪᑐᐃᖓᒻᒪᖔᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᑭᕋᖅᑑᑎᔪᓂᒃ ᓇᖕᒥᓂᓖᑦ ᑲᒪᔨᖏᑦ ᐊᒻᒪ 

ᐃᓄᓕᕆᔨᒃᑯᑦ ᑖᒃᑯᐊ ᖃᓄᖅ ᓂᐅᕕᖅᑎᐅᔪᐃᑦ ᓄᓇᕗᒻᒥ ᐊᑭᖏᓐᓂᒃ ᐋᖅᑭᒃᓯᖃᑦᑕᕐᒪᒑᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᖃᑎᒋᕙᕋ ᑖᒃᑯᐊ 

ᓂᐅᕕᖅᑎᐅᔪᐃᑦ ᐊᑭᑦᑐᖁᔨᓐᓇᖏᑦᑐᖅ ᑕᒪᓐᓇ ᒪᓕᓪᓗᒍ. ᐃᑉᐱᒋᔭᐅᖃᑦᑕᕐᒪᑦ ᓄᓇᕗᒻᒥᐅᑕᓂᒃ ᐊᑭᑦᑐᖅᑎᓪᓗᒋᑦ.  

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᓐᓇ ᓂᕿᑦᓯᐊᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᑲᔫᓯᐊᖅ ᑎᑎᕋᖅᓯᒪᔪᐃᑦ ᐱᓪᓗᒋᑦ ᑖᒃᑯᐊ 

ᐅᑭᐅᖅᑕᖅᑐᒧᑦ ᐃᓄᓕᕆᔨᑐᖃᒃᑯᑦ ᑲᒪᖃᑦᑕᖅᑐᐃᑦ ᐊᒻᒪ ᐅᑭᐅᖅᑕᖅᑐᒥ ᐃᓚᐅᔪᐃᑦ ᑕᐃᒃᑯᐊ 

ᐊᑭᓗᖅᓯᕆᐊᕆᐊᕈᑎᖏᑦ ᐱᔾᔪᑎᒋᓗᒋᑦ.  

 

ᓄᓇᕗᑦ ᓴᐳᒻᒥᔭᐅᔾᔪᑎᖏᑦ ᓂᐅᕕᖃᑦᑕᖅᑐᐃᑦ ᐊᑐᐊᒐᐃᑦ ᐱᑕᖃᙱᒻᒪᑕ ᑕᒪᓐᓇ ᐱᔾᔪᑕᐅᔪᓂᒃ 

ᐱᔪᓐᓇᐅᑎᐅᔪᓂᒃ ᑭᓯᐊᓂ ᐊᐱᖅᑯᑎᒋᔮ ᒪᓕᒐᓕᐅᖅᑎᐅᑉ, ᓂᐅᕕᖅᑎᐅᔪᐃᑦ ᑕᒪᓐᓇ ᓴᐳᒻᒥᔭᐅᓂᖏᑦ 

ᓴᖅᑭᔮᕐᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᒐᕙᒪᒃᑯᑦ 

ᑐᓴᖅᑕᐅᑎᑦᑎᕋᑖᓚᐅᕐᖓᑕ ᐱᓕᕆᕕᖏᒡᒎᖅ ᐋᖅᑭᒋᐊᖅᑕᐅᑲᓐᓂᕐᓂᐅᓴᒻᒪᑕ 2025-2026 ᐊᕐᕌᒍᖓᓂ. ᑖᓐᓇ 

ᐋᖅᑭᒋᐊᖅᓯᓂᕆᔭᖓ ᐊᑦᑐᖅᓯᓂᐊᕐᖓᑦ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓂᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐊᓯᔾᔨᖅᑕᐅᒐᓱᓐᓂᐅᓴᕙᑦ ᓂᐅᕕᖅᑕᖅᑐᓕᕆᔨᒃᑯᑦ ᐊᒻᒪ 

ᓇᓗᓇᐃᖅᓯᒍᓐᓇᖅᑳ ᒐᕙᒪᒃᑯᑦ ᐱᓕᕆᕕᖏᑕ ᐃᖅᑲᓇᐃᔮᖁᑎᖏᑦ ᑭᕙᓪᓕᕐᒦᑦᑐᐃᑦ ᐊᐅᓪᓛᖅᑕᐅᓛᕐᒪᖔᑕ 

ᐊᓯᐊᓄᑦ ᓄᓇᓕᒻᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᕋᑖᖅᑕᖓ ᐱᓪᓗᒍ, 

ᓱᓕᙱᑦᑐᒥᒃ ᐅᖃᕐᓂᕈᒪ ᓱᓕᔪᒥᒃ ᐅᖃᖅᑐᖃᕈᓐᓇᖅᑐᖅ. ᑖᒃᑯᐊ ᓂᐅᕕᖅᑐᓕᕆᔨᒃᑯᑦ ᐃᓗᐊᓃᓐᓂᐊᖅᑐᐃᑦ 

ᓄᓇᓕᓐᓂ ᐱᔨᑦᑎᕋᖅᑎᒃᑯᑦ ᐱᓕᕆᕕᒋᓛᖅᑕᖓᓄᑦ ᐄᐳᕈ 1-ᖑᓕᖅᑲᑦ. ᐊᒻᒪ ᐊᓯᔾᔨᖅᑕᐅᓛᕐᒪᖔᑕ 

ᐋᖅᑭᑎᖅᓯᒪᓂᕆᔭᖏᑦ ᐃᖅᑲᓇᐃᔮᑦ ᐃᓗᐊᓃᑦᑐᑦ ᑕᐃᑲᓂ. ᑖᓐᓇ ᐃᓱᒪᖅᓲᑕᐅᒐᔭᖅᑐᖅ ᒥᓂᔅᑕᒧᑦ ᑲᒪᔨᐅᔪᒧᑦ 

ᑕᐃᒪᐃᑦᑐᓕᕆᔨᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1021 - 6(2): ᓄᒃᑭᒃᓯᒪᔪᓐᓇᓐᓂᖏᑕ ᓯᑭᑑᓐ ᐅᖅᓱᐋᓗᒻᒨᖓᖏᑐᑦ ᕚᑐᐃᓐᓇᒧᑦ (ᓴᕕᑲᑖᖅ) 

ᓴᕕᑲᑖᖅ: ᒪ’ᓇ ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᓱᕈᒪᔭᕋ 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ. ᒥᓂᔅᑕᐅᑉ ᐅᖃᐅᓯᕆᔪᔭᖓ ᒪᐃ 3, 2024-ᖑᑎᓪᓗᒍ ᐃᖅᑲᐅᒪᔭᔅᓴᕆᔭᖓ 

ᐅᖃᓚᐅᖅᓯᒪᔭᖓ, ᐃᖅᑲᐅᒪᙱᑲᓪᓚᑉᐳᒍ.  

 

ᐅᖃᖅᑏ ᑲᔪᖏᖅᓴᖃᒃᑲ ᐱᓕᕆᕕᒃᑲ ᓂᐅᕕᖁᓪᓗᒋᑦ ᕚᑕᓖᑐᖅᑐᓂᒃ ᓄᓇᒃᑰᕈᑎᓂᒃ. ᐊᒻᒪᓗᑦᑕᐅᖅ 

ᓄᓇᕗᒻᒥᐅᑕᐃᑦ ᖃᐅᔨᒃᑲᖅᑕᐅᓗᑎᒃ ᓯᑭᑑᒥᑦᑕᐅᖅ ᓂᐅᕕᕈᓐᓇᕐᒪᖔᑕ ᕚᑕᓖᑐᖅᑐᒥᒃ. ᓂᐅᕕᖅᑕᒥᓂᐅᔪᕉᖅ ᐊᒻᒪ 

ᐊᑐᕋᔅᓴᐅᒻᒪᑦ ᖃᐅᔨᔭᒥᓂᖅ ᐊᒻᒪ ᖃᓂᑦᑐᒨᖃᑦᑕᓂᐊᕐᓗᓂᒎᖅ ᐊᑐᕋᔅᓴᑦᑎᐊᕙᐅᒻᒪᑦ ᖃᐅᔨᔭᒥᓂᖅ. ᒥᓂᔅᑕᓗ 

ᐅᖃᕆᓪᓗᓂ ᐆᑦᑐᕋᖅᑕᐅᖏᑉᐸᓪᓕ ᑕᐃᒪ ᖃᐅᔨᓴᖃᑦᑕᖏᒃᑯᑎᒍ ᖃᐅᔨᓚᐅᖅᓯᒪᔾᔮᖏᓐᓇᑦᑕ 

ᐃᖏᕐᕋᑦᑎᐊᕈᓐᓇᕐᒪᖔᑕ ᐊᑐᕋᔅᓴᐅᒻᒪᖔᑕ ᕚᑕᓖᒨᖅᑐᐃᑦ ᓯᑭᑑᑦ.  

 

ᓯᕗᓪᓕᖅᐹᖅ ᐊᐱᖅᑯᑎᒐ. ᖃᑦᑎᕌᕐᓂᖅᑲᑦ ᑕᒪᐅᖓ ᑎᑭᑎᑦᑐᒍᑦ ᐊᑭᓕᒫᖓ, ᐃᖃᓗᓐᓄᑦ ᑕᐃᓐᓇ ᓂᐅᕕᐊᒥᓂᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᕌᓗᒃ ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑲᑎᑦᑐᒍ ᐊᑭᖓ $27,000-ᑖᓚᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᓇᑐᐃᓐᓇᖅ ᓯᑭᑑᖅᑖᕋᐃᒻᒪᓂᓛᒃ ᐊᕗᖓ ᐃᒪᓐᓇᒧᑦ 

ᐅᖓᓯᑦᑐᒨᖅᑎᒋᔪᓐᓇᖅᑐᖅ ᐅᖃᖃᑦᑕᓲᖑᒐᑦᑕ ᐅᓂᒃᑳᖃᑦᑕᓲᖑᒐᑦᑕ.  

 

ᐆᑦᑐᕋᖅᑕᐅᑎᓪᓗᒍᓕ ᑕᐃᓐᓇ ᓯᑭᑑᖑᔪᖅ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᒥᓂᔅᑕᐃᓛᒃ 

ᖃᐅᔨᒪᔭᔅᓴᕆᙱᑕᕋᓗᐊᖓ. ᐊᑕᐅᓯᐊᕐᓗᒍ ᓴᙵᑦᑎᑕᐅᓯᒪᑉᐸᑦ ᑲᓕᓪᓗᓂ ᑲᓕᙱᓪᓗᓂᓘᓐᓃᑦ ᖃᓄᑎᒋᒃ 

ᐅᖓᓯᑦᑐᒨᕈᓐᓇᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. ᐅᖃᖅᑏ, 

ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐆᑦᑐᕋᖃᑦᑕᓂᐊᖅᑐᑦ ᓯᑭᑑᒥᑦ ᖃᒧᑏᓐᓂ ᑲᓕᓪᓗᓂ ᐊᒻᒪ ᖃᓄᑎᒋᒃ 

ᑲᓕᒍᓐᓇᕐᒪᖔᖅ.  

 

ᕚᑕᓖᒨᖅᑐᓂᑦ, ᐅᕙᖓ ᖃᐅᔨᒪᔭᖓᒍᑦ 100-ᑭᓛᒥᑕᐸᓗᒻᒥᒃ ᐃᖏᕐᕋᓲᖅ ᐊᑕᐅᓯᐊᕐᓗᓂ ᓴᙵᖅᑎᓴᖅᑕᐅᓯᒪᑉᐸᑦ 

ᕚᑕᓖᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐱᐅᔪᑦ ᑐᓴᖅᑕᐅᒋᐊᖏᑕ ᓄᓇᕗᒻᒥᐅᓄᑦ 

ᐃᓱᒪᔅᓴᓯᐅᖅᑐᖃᖅᑲᑦ ᓂᐅᕕᓛᕆᐊᔅᓴᖅ ᕚᑕᓖᑐᖅᑐᒥᑦ ᐊᑭᑐᓗᐊᙱᑦᑐᑯᓗᒃ $27,000-ᕌᑐᐃᓐᓇᖅᑐᖅ. 

ᐊᕙᑎᓕᕆᔨᒃᑯᓄᑯᐊ ᐆᑦᑐᕋᕈᓘᔭᖅᑐᐃᑦ.  

 

ᐆᑦᑐᕋᖅᑎᓪᓗᒋᑦ ᐊᑐᑲᐃᓐᓇᑐᐃᓐᓇᖃᑦᑕᑎᓪᓗᒋᑦ ᖃᐅᔨᒪᒐᒪ ᓂᐅᕕᐊᖑᕋᑖᔪᒻᒪᑕ ᓱᕋᑦᑐᖃᕐᓂᒪᖔᕐᓘᓐᓃᑦ 

ᐅᕝᕙᓘᓐᓃᑦ ᓱᕋᒋᐊᑭᑦᑐᖃᖅᑑᔮᕐᓂᕐᒪᖔᖅ ᐱᐅᓂᖅᓴᑯᓪᓘᓐᓃᑦ ᓴᓇᔭᐅᓯᒪᒋᐊᖃᖅᑑᔮᕐᓂᖅᑲᑦ ᓯᑭᑑᖑᖃᑦᑕᓲᑦ 

ᓄᓇᕗᒻᒥᐅᓄᑦ ᐊᑐᖅᑕᐅᓲᓄᑦ ᐊᔾᔨᒋᔭᐅᙱᒻᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖅᑲᐅᒪᔪᖓ ᐃᖅᑲᓇᐃᔭᖅᑎᒐ 

ᐃᓚᖓᑦ ᐆᑦᑐᕋᖅᑐᒥᓂᐅᒻᒪᑦ ᐊᒻᒪᓗ ᓱᒻᒪᒃᑭᐊᖅ ᓄᖅᑲᖅᑕᐅᑎᖓ ᓱᕋᒌᖅᑐᒥᓂᐅᔪᖅ ᑕᐃᓐᓇ ᓄᖅᑲᖓᑎᓪᓗᒍ 

ᐃᖏᕐᕋᓯᔾᔭᐃᒃᑯᑎᖓ. ᐱᑲᒻᒪᑦᑕᒥᓂᐅᕙᓪᓚᐃᒻᒪᑦ ᐃᖅᑲᓇᐃᔭᖅᑎᖏᓐᓄᑦ ᓱᕋᑦᑕᐅᒌᔪᔪᖅ 

ᐆᑦᑐᕋᒃᑲᓂᕐᓂᐊᖅᑕᕋᓗᐊᕗᑦ.  

 

ᑐᓴᖅᑎᑎᒃᑲᓐᓂᕈᓐᓇᓛᖅᑐᒍᑦ ᕚᑕᓖᑐᖅᑐᓂᒃ ᓯᑭᑑᑦ ᒥᔅᓵᓄᑦ. ᐊᓯᖏᓐᓂᑦᑕᐅᖅ ᐆᑦᑐᕋᕈᒪᓛᕐᒥᒐᑦᑕ 

ᓄᓇᒃᑰᕈᑎᓂᒃ ᐅᑭᐅᖅᑕᖅᑐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᓪᓗᓕᒑᕐᔪᒻᒧᑦ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1022 - 6(2): ᑕᕆᐅᖁᑎᑦᑎᓐᓄᑦ ᐱᖁᑎᔾᔪᐊᑦᑎᓐᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᒧᑦ, ᐱᔾᔪᑎᖃᖅᑐᑦ ᐃᒫᓅᖓᔪᓂᑦ ᐱᖁᑎᓂᒃ.  

ᐅᖃᖅᑏ, ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᓯᒪᔪᑦ ᒐᕙᒪᒃᑯᓐᓄᑦ ᐅᖃᐅᓯᖃᖅᑐᑦ ᐃᓪᓗᓕᒑᕐᔫᑉ ᐱᖁᑎᕐᔪᐊᖅᑖᕐᓂᕐᒧᑦ 

ᐸᕐᓇᐅᑎᖓᓂᒃ ᐅᖃᖅᓯᒪᒻᒪᑕ ᐅᖃᓖᒫᕐᓗᒋᑦ: 

 

“ᒫᓐᓇ ᑐᓚᑦᑕᕐᕕᖓ ᐊᑦᑕᓇᕐᖓᑦ ᐊᒻᒪᓗ ᐃᓄᐃᑦ ᐃᒫᓄᑦ ᐃᔪᒃᑲᖃᑦᑕᖅᓯᒪᔪᑦ ᐊᒻᒪ ᐳᑦᑕᔪᖅ ᑐᓚᕝᕕᒃ ᓱᕋᔅᓯᒪᒻᒪᑦ 

ᐊᓯᓂᑦᑕᐅᒋᐊᖃᓕᖅᑐᓂᓗ, ᐊᖏᓂᖅᓴᒥᑦ ᑐᓚᑦᑕᕕᑦᑖᕆᐊᖃᕋᑦᑕ. ᑐᓚᕝᕕᔅᓴᐅᔪᒥᑦ ᑎᓂᙵᒐᓗᐊᖅᑎᓪᓗᒍ. 

ᒫᓐᓇ ᑖᓐᓇ ᑎᓄᔾᔭᐅᖃᑦᑕᕐᖓᑦ ᐱᑐᕝᕕᒃ ᐱᑐᕝᕕᔅᓴᐅᖃᑦᑕᖏᒻᒪᑦ ᑎᓂᙵᑎᓪᓗᒍ”. 

 

ᐅᖃᖅᑏ, ᐅᑭᐅᔅᓵᖅ ᐃᔅᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒃ, ᒪᓕᒐᓕᐅᕐᕕᒃ ᐊᖏᔪᒻᒪᑕ $500,000-ᑖᓚᓂᒃ 

ᓄᓇᓕᓐᓂ ᑐᓚᑦᑕᕕᑦᑖᕈᑎᔅᓴᖏᓐᓂᒃ 2024-2025 ᐊᕐᕌᒍᖓᓄᑦ.  

 

ᒥᓂᔅᑕ, ᓇᓗᓇᐃᖅᓯᒍᓐᓇᖅᑲ, ᖃᑦᓯᓂᑦ ᐊᑭᓕᓐᓂᑦ ᑮᓇᐅᔭᓂᑦ ᐊᑐᖅᑐᖃᖅᓯᒪᓕᕐᒪᖔᖅ, ᐅᓪᓗᒥᒧᑦ 

ᐋᖅᑭᒋᐊᖅᓯᒐᓱᑦᑐᑎᒃ ᐃᒡᓗᓕᒑᕐᔫᑉ ᑐᓚᑦᑕᕐᕕᖓᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ, ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑐᐊᕕᕋᓱᒃᑲᓗᐊᖅᑐᖓ. ᐃᔩᒃᑲᓗ 

ᑕᐅᑐᑦᑎᐊᖏᑦᑐᓪᓛᓘᓪᓗᑎᒃ. 

 

ᑕᕝᕙᓂ, ᑖᒃᑯᐊᑦ ᑮᓇᐅᔭᐃᑦ ᑕᕝᕙᓂ ᐊᕐᕌᒎᔪᒥᑦ, ᑎᑎᕋᖅᓯᒪᔭᖏᑦ ᓈᒻᒪᓈᖏᓐᓇᒃᑭᑦ. ᑭᓯᐊᓂ ᑖᓐᓇ 

ᐱᔭᐅᓇᓱᐃᓐᓇᐅᔭᖃᑦᑕᖅᑐᖅ ᑮᓇᐅᔭᖅ, ᑖᓐᓇ ᑭᓱ, ᑖᒃᑯᓄᖓ ᑐᕌᖓᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒃᑑᕝᕙ 2019ᖑᑎᓪᓗᒍ ᓄᓇᕘ ᒐᕙᒪᖓ ᓴᖅᑭᖅᓯᓚᐅᖅᓯᒪᒻᒪᑦ 

ᑳᓐᑐᕌᖅ ᐱᒐᓱᐊᒐᔅᓴᐅᔪᒥᒃ.  

 

ᐃᓗᓕᖅᑐᔪᒥᒡᒎᖅ ᑐᓚᑦᑕᕐᕕᑦᑖᕆᐊᖃᕐᓂᐅᔪᓂ ᖃᐅᔨᓴᕐᓂᐅᔪᒥᑦ, ᐊᕐᕌᒍᑦ ᑕᓪᓕᒪᐅᓗᐊᓕᕐᖓᑕ ᐊᓂᒍᖅᓯᒪᔪᑦ. 

ᖃᐅᔨᓴᕐᓃᑦ ᐱᔭᕇᖅᑕᐅᓂᖅᑳᑦ, ᐊᒻᒪᓗ ᖃᖓ ᑭᖑᓪᓕᐹᖅᓯᐅᑎ ᐅᓂᒃᑳᓕᐊᒥᓂᑦ, ᐅᖃᐅᓯᖃᖅᑐᑦ 

ᐱᓕᕆᐊᒥᓂᐅᔪᒥᒃ ᒪᓕᒐᓕᐅᕐᕕᒨᖅᑕᐅᓛᖅᑲ? ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᒋᔭᐅᔪᖅ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹ ᐊᐱᖅᑯᑎᐅᖅᑲᐅᔪᒧᑦ 

ᐅᑎᑲᐃᓐᓇᕐᓗᖓ. 2024-2025−ᒥ, ᐃᒡᓗᓕᒑᕐᔪᒃ ᐱᔪᒥᓂᖅ, $300,000.00−ᓂᑦ, $500,000.00−ᓂᑦ 

ᐊᑐᐃᓐᓇᕆᕙᑦᑕᑎᓐᓂᑦ ᑐᓚᑦᑕᕐᕕᓕᐅᕈᑎᔅᓴᓂᑦ.  

 

ᐊᒻᒪᓗᑦᑕᐅᖅ, ᖃᓄᑎᒋ ᑐᓚᑦᑕᕕᑦᑖᕆᐊᖃᕐᒪᖔᑕ ᖃᐅᔨᓴᕐᓂᖅ ᐊᐱᖅᑯᑎᒋᕋᑖᖅᑕᖓ. ᑭᖑᓪᓕᐹᖅᓯᐅᑎᖏᓐᓂᑦ 

ᕿᒥᕐᕈᓕᖅᑐᒍᑦ, ᕿᒥᕐᕈᕇᕈᑦᑎᒍᓗ ᑕᕝᕗᖓ ᒪᓕᒐᓕᐅᕐᕕᒻᒨᕈᓐᓇᖅᓯᓛᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑲᒪᔨᐅᒻᒪᑕ 

ᐊᐅᓚᑕᐅᓂᖓᓂᑦ ᓄᓇᓖᑦ, ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᒍᒪᔭᖏᓐᓄᑦ ᐱᓕᕆᓂᐅᔪᓄᑦ.  

 

ᑮᓇᐅᔭᖃᖅᑎᑦᑎᓲᖑᔪᓄᑦ ᓄᓇᓖᑦ ᒐᕙᒪᕋᓛᖏᓐᓄᑦ ᐊᑐᕆᐊᓕᐅᕈᑎᔅᓴᐅᔪᓂᑦ ᐊᒻᒪᓗᑦᑕᐅᖅ ᒥᑭᔪᓂᑦ 

ᑐᓚᑦᑕᕐᕕᓕᐅᕈᑎᔅᓴᓂᑦ. 2020-2021−ᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᕐᕕᒨᖅᑕᐅᓚᐅᖅᓯᒪᒻᒪᑕ 

ᒫᑦᓯ 2023ᖑᑎᓪᓗᒍ. ᐊᒻᒪ ᐅᖃᖅᓯᒪᔪᓪᓗᑏ, ᐃᒡᓗᓕᒑᕐᔪᒎᖅ ᐱᔪᒥᓂᐅᒻᒪᑦ $150,000.00ᓂᑦ 

ᐊᖅᑯᑎᓕᐅᕈᑎᔅᓴᐅᔪᓂᑦ. 

 

ᒥᓂᔅᑖ, ᓇᓗᓇᐃᖅᓯᒍᓐᓇᖅᑳ, ᖃᖓ 2021−2022, 2022-2023, ᐊᒻᒪᓗ 2023-2024, ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᒥᓂᖏᑦ ᒪᓕᒐᓕᐅᕐᕕᒻᒨᖅᑕᐅᒍᓐᓇᖅᓯᓛᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔫᑉ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐸᕐᓇᖅᑐᖓ 

ᒪᓕᒐᓕᐅᕐᕕᒻᒨᖅᓯᓛᕆᐊᔅᓴᖅ ᐅᑭᐅᒃᑯᑦ ᐃᔅᓯᕙᓂᖃᓕᕈᖅᑕ. ᒪᕐᕉᒃ ᐅᓂᒃᑳᓕᐊᒥᓃᒃ ᑭᖑᕙᖅᓯᒪᔫᒃ, ᑖᔅᓱᒪᐃᓛᒃ 

ᐃᓗᐊᓃᑦᑑᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᒃᑑᑉ ᒪᓕᒐᓕᐅᖅᑎᖓ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1023 - 6(2): ᒐᕙᒪᑐᖃᒃᑯᑦ ᐃᓕᓐᓂᐊᕝᕕᓄᑦ ᓂᕿᖃᖅᑎᑕᐅᓂᖏᓄᑦ ᑕᑯᒃᓴᐅᑎᑕᐅᔪᖅ 

(ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓕᐊᓪᓗ ᐃᓕᔅᓯ ᑲᑎᑎᑕᐅᕕᒥᓂᖅᓯ 

ᓇᓪᓕᐅᑎᒻᒪᑦ 47ᓂᑦ, ᖁᕕᐊᒋᔪᒪᕙᔅᓯ. ᐊᒻᒪ ᐳᓛᖅᑐᐃᑦᑕᐅᖅ ᑐᙵᓱᒋᔅᓯ, (ᑐᓵᔨᒃᑰᖏᑦᑐᖅ) ᐳᓛᖅᑏᒡᓗ 

ᓇᓗᓇᐃᖅᑲᑦᓯ. ᐅᑉᓗᑦᓯᐊᖃᖅᑲ ᖁᕐᓗᒃᑐᕐᒥᐅᑦ. (ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᐅᔪᒧᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 

ᐅᖃᖅᑏ, ᐄᐳᕉᓪ−ᖑᑎᓪᓗᒍ 2024−ᒥ, ᑲᓇᑕᐅᑉ ᐊᖓᔪᖅᑳᒻᒪᕆᖓ ᑐᓴᖅᑕᐅᑎᑦᑎᔪᒻᒪᑦ ᑲᓇᑕᓕᒫᒥᒎᖅ 

ᓂᕆᑎᑦᑎᖃᑦᑕᓂᕐᒧᑦ ᐱᓕᕆᓂᐅᔪᓂᑦ ᐃᓕᓐᓂᐊᖅᑎᓂᑦ ᓂᕿᑦᑎᐊᕙᓂᑦ ᓂᕆᑎᑦᑎᖃᑦᑕᕈᓐᓇᓛᕐᖓᑕ 

ᐃᓕᓴᕕᒻᒥ. 

 

ᓂᐅᕙᐅᓐᓛᓐ ᐊᒻᒪ ᓛᐸᑐᐊᕆ ᐊᑎᓕᐅᖅᑳᖅᑎᖅᐹᖑᔪᔫᒃ. ᐊᒻᒪᓗ ᐱᓇᓱᐊᕈᓰᒃ ᒪᕐᕉᒃ ᐊᓂᒍᓕᖅᑑᒃ ᒫᓂᑐᕝᕙ 

ᐊᑎᓕᐅᔪᒻᒥᔪᖅ $17 ᒥᓕᐊᖑᓗᐊᖅᑐᓂᑦ ᑮᓇᐅᔭᓂᑦ ᐱᖃᑕᓛᕐᓗᑎᒃ ᐊᕐᕌᒍᓂ ᐱᖓᓱᓂᑦ ᐊᒡᒋᖅᑐᓂ.  

 

ᒥᓂᔅᑕ, ᐅᖃᔾᔨᒍᓐᓇᖅᑳ ᑲᑎᒪᕐᔪᐊᕕᒻᒦ ᑖᓐᓇ ᐊᑎᓕᐅᕋᓱᓛᕋᓗᐊᕐᒪᖔᑦ ᓄᓇᕗᒻᒥᑦ, ᑲᓇᑕᒥ ᐃᓕᓴᕕᒻᒥ 

ᓂᕿᖃᖅᑎᑦᑎᓂᕆᓂᕐᒧᑦ ᐱᓕᕆᓂᐅᔪᒥᒃ? ᑕᐃᒪᐃᔾᔮᖏᑉᐸᑦ, ᓱᒻᒪᑦ ᑕᐃᒪᐃᔾᔮᙱᓚᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ, ᑲᑎᒪᔨ ᑕᐃᒫᒃ ᐊᐱᕆᒻᒪᑦ. 

ᐊᐱᖅᑯᑎᑦᑎᐊᕚᓗᒻᒥᑦ. ᐅᖃᖅᑏ, ᖁᔭᓕᒻᒥᔭᕗᑦᑕᐅᖅ ᒐᕙᒪᑐᖃᒃᑯᑦ ᐃᑲᔪᖅᓰᒻᒪᑕ ᐃᓄᐃᑦ ᓱᕈᓯᖏᑕ 

ᓯᕗᓪᓕᐅᑎᑕᐅᒍᑎᔅᓴᖏᓐᓂᑦ. ᐊᒻᒪᓗᑦᑕᐅᖅ, ᐃᑲᔪᖅᓰᒍᓐᓇᖃᑦᑕᕐᖓᑕ ᐃᓕᓐᓂᐊᑎᑦᑎᓐᓂᑦ ᐃᓕᓴᕕᒻᒥ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦᑕᐅᖅ ᖁᔭᓕᒻᒥᔭᒃᑲ, ᑮᓇᐅᔭᖃᖅᑎᑦᑎᓲᖑᒻᒪᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᓂᕿᖃᖅᑎᑦᑎᓂᕐᒥᑦ ᑐᕌᖓᔪᓂᑦ ᑮᓇᐅᔭᓂᑦ.   

 

ᐅᖃᖅᑏ, ᖁᔭᓕᔪᖓ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᖃᑎᖃᖅᐸᑲᑦᑕ ᐋᓐᓂᐊᑦᑕᐃᓕᓕᕆᔨᒃᑯᓐᓂ, ᐊᒻᒪᓗ 

ᐃᓄᓕᕆᔨᒃᑯᓐᓂ, ᐊᒻᒪᓗᑦᑕᐅᖅ ᓄᓇᕗᑦ ᑐᙵᕕᒃ ᑎᒥᖓᓂᒃ. ᐱᕙᓪᓕᐊᑎᑦᑎᔪᒍᑦ ᐃᓗᓕᖅᑐᔪᒥᑦ 

ᐊᑑᑎᖃᑦᑎᐊᕋᔭᖅᑐᒥᑦ ᐃᓕᓴᕕᓐᓂ ᓂᕿᖃᖅᑎᑦᑎᓂᕐᒧᑦ ᑐᕌᖓᔪᑦ. ᐊᒻᒪᓗᑦᑕᐅᖅ, ᓯᓚᑖᓂᒥᐅᑕᓂᑦ 

ᐱᖃᑕᐅᑎᑦᑎᒥᒻᒪᑕ. ᐱᓕᕆᐊᔅᓴᓄᑦ ᐸᕐᓇᐅᑎᓕᐅᕈᓐᓇᓛᓕᖅᑐᑕ.  

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᐃᑦ ᐱᔭᐅᒍᓐᓇᖅᓯᕙᓪᓕᐊᓛᓕᖅᑐᑦ ᐅᑭᐅᔅᓵᕈᖅᐸᓪᓕᐊᓂᖓᓂᒃ. ᑐᔅᓯᕋᐅᑏᑦ ᑐᓂᓛᓕᕋᑦᑎᒍᑦ ᐊᒻᒪ 

ᐊᖏᖅᑕᐅᖁᓇᓛᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᒐᕕᖓ. ᐅᖃᖅᑏ, ᓄᓇᕗᑦ ᐃᓕᓴᕕᖏᑦ ᒫᓐᓇ 

ᐱᖃᑦᑕᕐᖓᑕ $1 ᒥᓕᐊᖑᓗᐊᖅᑐᓂᑦ ᑮᓇᐅᔭᓂᑦ ᓄᓇᓕᓐᓂ ᖃᓄᐃᖏᑦᑎᐊᕈᑎᔅᓴᐅᔪᓂᑦ 

ᐋᓐᓂᐊᑦᑕᐃᓕᓕᕆᔨᒃᑯᓐᓂᑦ, ᐃᓕᓴᕕᒻᒥ ᓂᕆᑎᑦᑎᓂᕐᒧᑦ ᑐᕌᖓᔪᓂᑦ. 

 

ᖁᕐᓗᖅᑑᑉ ᐃᓕᓴᕕᖏᑦ $70,000.00 ᐅᖓᑎᑦᑎᐊᖓᓂ ᐱᑎᑕᐅᓲᑦ ᐃᓕᓴᕕᒻᒥ ᓂᕆᖃᖅᑕᕈᑎᒋᒍᓐᓇᖅᑐᓂᑦ, 

ᐃᑲᔪᓪᓚᕆᑉᐸᑦᑐᓂᑦ ᐃᓕᓐᓂᐊᖅᑎᑦᑎᓐᓂ. ᑕᐃᒃᑯᓄᖓ ᐱᓗᐊᖅᑐᒥ ᐊᔪᖅᓴᖃᑦᑕᖅᑐᓂᑦ ᐊᖏᕐᕋᒥ. ᒥᓂᔅᑕ, 

ᐅᓂᒃᑳᖃᕈᓐᓇᖅᑲ ᖃᓄᖅ ᐱᓕᕆᕕᖓ ᐱᓕᕆᖃᑎᖃᖅᐸᒻᒪᖔᑦ ᐋᓐᓂᐊᑦᑕᐃᓕᓕᕆᔨᒃᑯᓐᓂᑦ, ᖃᐅᔨᒐᓱᐊᖅᑐᑎᒃ 

ᖃᑦᓯᓂᑦ ᑮᓇᐅᔭᓂᑦ ᐃᓛᒃᑯᑦ ᐱᒋᐊᖃᕐᒪᖔᑕ? ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ, ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᑖᓐᓇ ᓄᓇᓕᓐᓂ ᐱᔭᐅᖃᑦᑕᖅᑐᖅ ᕼᐊᒻᓚᒃᑯᓐᓄᑦ ᐊᖅᑯᑎᒋᔭᐅᓪᓗᑎᒃ. 

 

ᓄᓇᓕᓐᓂ ᖃᓄᐃᙱᑦᑎᐊᕈᑎᓄᑦ ᑮᓇᐅᔭᖏᓐᓄᑦ. ᐋᓐᓂᐊᑦᑕᐃᓕᓕᕆᔨᒃᑯᑦ ᑮᓇᐅᔭᓂᑦ ᑐᓂᓯᓲᑦ ᐊᕐᕌᒍᒧᑦ 

ᐊᑕᐅᓯᐅᙱᑦᑐᒧᑦ ᐊᖏᖃᑎᒌᒍᑎᖃᖅᑐᑎᒃ ᕼᐊᒻᓚᐅᔪᓂᑦ ᐊᒻᒪ ᓄᓇᓕᓐᓂᑦ ᑕᒪᒃᑯᐊ ᑲᒪᒋᔭᐅᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 2023−ᖑᑎᓪᓗᒍ ᐃᓄᐃᑦ ᑕᐱᕇᑦ ᑲᓇᑕᒥ, ᐃᓄᐃᑦ 

ᓄᓇᖓᑦ ᐃᓕᓐᓂᐊᕐᕕᓐᓄᑦ ᓂᕿᑖᖅᑎᑦᑎᖃᑦᑕᓐᓂᕐᒧᑦ ᑐᒃᓯᕌᖃᓚᐅᖅᓯᒪᖕᒪᑕ.  

 

ᐊᒻᒪ ᓈᓴᐃᒐᒥᒃ ᐊᑕᐅᓯᕐᒥᒃ ᓂᕆᑎᑦᑎᒍᑎᒃ ᐅᓪᓗᖅ, ᑕᒫᓂ 2024 ᐃᓕᓐᓂᐊᕐᓇᐅ ᐊᕐᕌᒍᐊᓂ $11.7 

ᒥᓕᐊᖑᓂᐊᕐᓂᕋᑦᑕᐅᓚᐅᖅᑐᑦ. ᓂᕿᓕᐅᖅᑏ, ᐊᐅᓚᑦᑎᔩᑦ, ᐊᓯᖏᓪᓗ ᐃᓱᒪᒋᙱᖦᖢᒋᑦ. ᖃᓄᐃᓕᖓᓕᖅᐸᑦ 

ᑖᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒥ, ᐅᕝᕙᓘᓐᓃᑦ ᓄᓇᕗᑦ ᑐᙵᕕᒃᑯᑦ ᑭᓱᓂᑦ ᐅᖃᐅᓯᖃᖃᑦᑕᖅᓯᒪᕙᑦ 

ᐃᓕᓐᓂᐊᕕᓐᓂᑦ ᓂᕿᑎᑦᑎᖃᑦᑕᕐᓂᐅ ᒥᒃᓵᓄᑦ? ᖁᐊᓇᖅᑯᑎᑦ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ, ᑖᓐᓇ 

ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᑯᑎᖃᕐᒪᑦ. ᐅᖃᒡᓚᖃᑎᒋᓚᐅᖅᖢᒍ ᐊᕐᕌᓂ ᑐᙵᕕᒃᑯᑦ ᐊᖓᔪᖅᑳᖓᑦ, ᐊᓗᑭ 

ᑰᑦᑎᖅ. ᖃᓄᖅᑑᖃᑎᒌᓚᐅᖅᓯᒪᔪᒍᑦ, ᑲᑐᔾᔨᖃᑎᒌᖕᓄᒻᒥᑦ ᓴᖅᑭᑦᑎᔪᒪᓪᓗᑕ, ᐊᒻᒪᓗ ᐋᖅᑭᑦᓱᐃᕙᓪᓕᐊᓕᖅᑐᒍᑦ 

ᖃᓄᖅ ᐋᖅᑭᑦᓯᒪᓂᐊᕐᒪᖔᑦ.  

 

ᑮᓇᐅᔭᑦ ᐃᓘᓐᓇᖏᓐᓄᑦ ᓴᕝᕙᖅᑕᐅᓯᒪᓕᖅᑐᑦ. ᐊᒻᒪᓗ ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᕋᓛᖏᓐᓄᑦ ᑕᒪᒃᑯᐊ 

ᖃᓄᖅᑑᕈᑎᒋᔭᐅᓕᖅᖢᑎᒃ. ᒫᓐᓇᕈᓘᓛᖅᑐᖅ ᓂᕆᑎᑦᑎᖃᑦᑕᓯᒋᐊᕐᓂᐊᖅᑐᒍᑦ ᐃᓕᓐᓂᐊᕕᓐᓂ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1024 - 6(2): ᒪᓕᒐᓕᕆᔨᒃᑯᑦ ᐱᔨᑦᑎᕋᕈᑎᖏᓄᑦ ᑲᑎᒪᔨᑦ ᕿᑎᒻᒥᐅᑉ ᐃᓗᐊᓄᑦ (ᖂᒃᑭᐊᖅ) 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐱᔾᔪᑎᓕᒃ ᒪᓕᒐᕐᓂᐊᓂᕐᒧᑦ ᑲᑎᒪᔩᑦ ᕿᑎᕐᒥᐅᓂ.  

 

ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᒫᑦᓯ 2022ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐊᑐᖅᑐᐊᖅᑕᖓᑦ ᑎᑎᕋᕐᕕᒃ ᐅᖅᓱᖅᑑᕐᒥ, 

ᐃᑭᑦᑐᐊᓘᓚᐅᖅᓯᒪᖕᒪᑦ. ᐊᒻᒪᓗ ᐊᑕᐅᓯᙱᑦᑐᒥᒃ ᐱᔨᑦᑎᕈᑎᓂᒃ ᑕᕝᕙᓂ ᐱᑕᖃᓚᐅᖅᓯᒪᓪᓗᓂ, ᒪᓕᒐᕐᓂᐊᖅᑏᑦ 

ᑲᑎᒪᔨᖏᓐᓄᑦ ᑐᙵᕕᒋᔭᐅᓪᓗᓂ. 

 

ᑭᖑᓪᓕᕐᒥᒃ ᑖᓐᓇ ᐅᑭᐅᖅᓯᐅᕐᒥᑦ ᑲᑎᒪᕐᔪᐊᑎᓪᓗᑕ ᓂᓪᓕᐅᑎᒋᒐᒃᑯᒃ, ᒥᓂᔅᑕ ᓇᓗᓇᐃᖅᓯᓚᐅᖅᓯᒪᔪᖅ 

ᒪᓕᒐᕐᓂᐊᑏᑦ ᑲᑎᒪᔨᖏᑦ ᓄᑖᒥᒎᖅ ᑎᑎᕋᕐᕕᒃᑖᖅᑐᑦ ᐅᖅᓱᖅᑑᕐᒥ. ᑕᒪᓐᓇ ᑐᓴᕈᒥᓈᓗᒃ. 

 

ᒥᓂᔅᑕᖃᐃ, ᓇᓗᓇᐃᖅᓯᔪᓐᓇᖅᐸ ᖃᑦᓯᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓕᕐᒪᖔᖏᑦ, ᖃᑦᓯᓪᓗ 

ᐃᓐᓄᑦᑕᐅᓯᒪᙱᒻᒪᖔᖏᑦ ᒪᓕᒐᕐᓂᐊᓂᕐᒧᑦ ᑲᑎᒪᔩᑦ ᑐᑦᑕᕐᕕᖓᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᑦᑎᐊᕙᒃ. ᒫᓐᓇ 

ᐃᖅᑲᓇᐃᔭᖅᑎᖃᖅᑐᒍᑦ ᐅᖅᓱᖅᑑ ᑎᑎᕋᕐᕕᐊᓃᑦᑐᒥ. ᐊᒻᒪ ᐃᖅᑲᓇᐃᔮᑦ ᐊᑕᐅᓯᐅᖏᖦᖢᒋᑦ, ᒪᕐᕉᒃ. ᒫᓐᓇ 

ᑕᐃᒃᑯᐊ ᖃᓄᐃᓕᖓᓂᐊᕐᒪᖔᖏᑦ ᑕᒪᒃᑯᐊ ᕿᒥᕐᕈᓇᑦᑕᐅᔪᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ, ᒪᓕᒐᓕᐅᖅᑎᑦ 

ᐊᖏᖅᓯᓚᐅᖅᓯᒪᔪᑦ $16.5 ᒥᓕᐊᓐᓂᑦ ᑮᓇᐅᔭᓂᑦ, ᑖᒃᑯᐊ ᑲᑎᒪᔩᑦ ᑮᓇᐅᔭᖃᖁᒡᓗᒋᑦ ᐃᓚᒋᔭᐅᖃᑕᐅᓗᑎᒃ 

ᒪᓕᒐᓕᕆᔨᒃᑯᑦ 2024-2025 ᓇᓕᖅᑯᑕᖅᑕᐅᓯᒪᔪᑦ 

 

ᒪᐃ 26, 2023−ᖑᑎᓪᓗᒍ, ᒥᓂᔅᑕ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᓚᐅᖅᓯᒪᔪᖅ ᒪᓕᒐᕐᓂᐊᓂᕐᒧᑦ ᑲᑎᒪᔨᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑲᖏᓐᓂᒃ 2020-2021−ᒧᑦ ᐊᑐᖅᑐᓂᑦ. 

 

ᒥᓂᔅᑕ, ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑲᖏᓐᓂᑦ ᓴᖅᑭᑦᑎᓚᐅᖅᓯᒪᔪᓐᓃᖅᐸᑦ ᐊᕐᕌᒍᑦ 

ᐱᖓᓱᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒃᓱᕉᓴᖅᖢᑕ 

ᐃᖅᑲᓇᐃᔭᖃᑎᒋᓯᒪᔭᕗᑦ ᑖᒃᑯᐊ ᑲᑎᒪᔩᑦ. ᐃᖅᑲᓇᐃᔭᖅᑎᑭᒃᓴᒻᒪᑕ ᒫᓐᓇᐅᔪᖅ ᑎᒥᖁᑎᖓᑦ. ᐊᒻᒪᓗ 

ᐃᖅᑲᓇᐃᔭᖃᑎᒌᓐᓇᓂᐊᖅᖢᑎᒃᑯᑦ. ᐊᒻᒪᓗ ᐅᓂᒃᑳᑦ ᑕᐃᒃᑯᐊ ᑭᖑᕙᖅᓯᒪᓕᕐᒪᑕ. ᖃᖓ ᓴᖅᑭᓛᖅᐱᒌᑦ 

ᓚᕕᒌᓐᓇᖃᑦᑕᖅᑕᕗᑦ. ᐅᓂᒃᑳᑦ ᑖᒃᑯᐊ ᐱᔭᕇᖅᑕᐅᑉᐸᑕ, ᒪᓕᒐᓕᐅᕐᕕᖕᒧᑦ ᓴᖅᑭᓛᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᕐᓂᐊᕐᓂᕐᒧᑦ ᑲᑎᒪᔩᑦ ᒫᓐᓇ 

ᐱᓕᕆᐊᕆᔭᐅᓂᐊᖅᑕᖏᑦᑕ ᐸᕐᓇᐅᑎᖏᑦ ᓯᕗᓪᓕᐅᔾᔨᓯᒪᔪᑦ ᐅᑯᓂᖓ. ᑕᒪᒃᑯᐊ ᐱᔨᑦᑎᕈᑏᑦ ᐃᑲᔪᕆᐊᖃᖅᑐᓄᑦ 

ᐱᐅᓂᖅᓴᐅᖁᒡᓗᒋᑦ, ᒪᓕᒐᕐᓂᐊᓂᕐᒧᑦ ᐃᓕᓐᓂᐊᖅᑎᑕᐅᓗᑎᒡᓗ. ᑕᒪᒃᑯᐊ ᐱᐅᓂᖅᐹᓂᑦ ᐱᔨᑦᑎᕈᑎᓂᑦ 

ᓴᖅᑭᑦᑎᔪᓐᓇᕐᓂᐊᕐᒪᑕ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ ᐊᐅᓚᔾᔭᐃᔾᔪᑎᓂᑦ ᓴᖅᑭᑦᑏᓯᒪᓕᕐᒪᖔᑦ ᑖᒃᑯᐊ ᑲᑎᒪᔩᑦ, 

ᑕᖅᑲᒃᑯᐊ ᒪᓕᒐᕐᓂᐊᕐᓂᐅᑉ ᒥᒃᓵᓅᖓᔪᓂᑦ ᑐᑭᓯᐅᒪᒃᑲᓐᓂᖁᒡᓗᒋᑦ ᕿᑎᕐᒥᐅᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᕐᓂᐊᓂᕐᒧᑦ ᑲᑎᒪᔨᖏᑦ 

ᐃᖅᑲᓇᐃᔭᖃᑦᑕᓚᕆᑦᑐᑦ ᑕᒫᓂ ᓄᓇᕗᒻᒥ. ᐊᒻᒪᓗ ᖁᔭᓐᓇᒦᖅᖢᒋᑦ, ᑖᒃᑯᐊ ᐃᖅᑲᓇᐃᔭᑦᑎᐊᖃᑦᑕᕐᒪᑕ. ᐅᓪᓗᒥ 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᓂᑦ ᓴᖅᑭᑦᑎᖅᑲᐅᒐᒪ. ᐊᒻᒪ ᐃᓕᓐᓂᐊᖅᑎᑕᐅᓂᐊᖅᑐᒡᒎᖅ ᑕᐃᒃᑯᐊ 

ᐃᖅᑲᓇᐃᔭᖅᑎᖏᑦ ᑏᓴᒻᕙᖑᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1025 - 6(2): ᑕᑯᒥᓇᕋᓱᒃᖢᑎᒃ ᓯᐋᕆᔭᓲᓄᑦ ᐅᑭᐅᖅᑕᖅᑑᑉ ᐱᙳᐊᕕᒡᔪᐊᓐᓂᕆᓲᖏᓂᑦ 

(ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᓄᓇᓕᖕᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ ᐱᙳᐊᕕᔾᔪᐊᕐᓂᖅ ᐱᔾᔪᑎᒋᓪᓗᒍ. ᑕᐃᒃᑯᐊ ᐊᓐᓂᑭᑦᑐᖅᑏᑦ 17 ᑐᖔᓂ ᐊᕐᕌᒍᓖᑦ ᕼᐋᑭᖅᑏᑦ 

12-ᒥ 19-ᒧᑦ ᐊᕐᕌᒍᖃᖅᖢᑎᑦ. ᑕᐃᒃᑯᐊ ᑭᒡᒐᖅᑐᐃᔩᑦ ᑕᐃᒃᑯᐊ ᓯᐊᕐᕆᔮᖅᑏᑦ 12-ᓂᒃ 14-ᓂᑦ 

ᐊᕐᕌᒍᖃᕆᐊᖃᖅᑎᑕᐅᔪᑦ ᑖᓐᓇᖃᐃ ᒥᓂᔅᑕ ᖃᐅᔨᒪᕙ ᐊᕐᕌᒍᖏᑦᑕ ᐅᓄᕐᓂᖏᑦ ᐊᓯᔾᔨᖅᑕᐅᔪᒪᓂᖏᖕᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒐᖕᓂ. ᑕᐃᒃᑯᐊ ᓯᐊᕐᕆᔮᖅᑏᑦ ᐊᔾᔨᐅᙱᐅᔭᕐᒪᑦ ᐱᙳᐊᕐᓂᕆᔭᐅᖃᑦᑕᖅᑐᓂᒃ ᐅᑭᐅᖅᑕᖅᑐᒥ. ᐊᒻᒪᓗ 

ᐅᓄᙱᑦᑑᓪᓗᑎᒃ ᑕᐃᒃᑯᐊ ᑕᐃᒪᓐᓇ ᑖᓂᓯᖅᑑᔮᖅᖢᑎᒃ ᓯᐊᕐᕆᔮᓲᑦ. 

 

ᐄ’, ᑕᐃᒃᑯᐊ ᐱᙳᐊᖅᑐᓕᕆᓂᕐᒥᒃ ᐃᖅᑲᓇᐃᔭᖅᑏᑦ ᐅᑭᐅᖅᑕᖅᑐᒥ ᐱᙳᐊᕕᒡᔪᐊᕐᓂᕐᒧᑦ ᑲᑎᒪᔨᕋᓛᑯᓗᖕᓂᒃ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐊᕐᕌᒍᖏᑦ ᐊᓯᔾᔨᖅᑕᐅᓂᐊᖅᑎᓪᓗᒋᓪᓘᓐᓃᑦ. ᐄ’, ᐅᖃᐅᓯᕆᔭᐅᓯᒪᓕᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᐱᙳᐊᕐᕕᕐᔪᐊᕐᓂᖅ 

ᖃᓂᒡᓕᕙᓪᓕᐊᓕᕌᖓᑦ ᖁᕕᐊᓈᓘᖃᑦᑕᕐᒪᑦ ᐊᒻᒪᓗ ᑕᐃᒃᑯᐊ ᑲᒪᔨᒋᔭᐅᖃᑦᑕᖅᑐᑦ ᐊᒃᓱᕉᓴᖦᖢᑎᑦ 

ᐃᖅᑲᓇᐃᔭᖃᑦᑕᕐᒪᑕ. ᓄᓇᕗᒻᒥ ᑕᐃᒃᑯᐊ ᓯᐊᕐᕆᔮᖅᑏᑦ ᐆᒃᑐᕋᓚᐅᖅᖢᑎᑦ ᖃᐅᔨᓴᖅᑕᐅᓚᐅᖅᖢᑎᑦ 

ᓂᕈᐊᖅᖠᖅᑕᐅᖃᑦᑕᕐᒪᑕ ᖃᔅᓯᐅᓂᐊᕐᒪᖔᖅ ᐃᓛᒃ, ᐅᐸᒍᓐᓇᕐᓂᐊᕐᒪᖔᑦ. 

 

ᑕᐃᒪ ᐅᓄᙱᓐᓂᖅᓴᐅᒃᑲᓐᓂᓕᖅᐳᑦ ᐃᓱᒫᓘᑎᖃᖅᑐᒍᑦ ᐊᕐᕌᒍᖏᑦ ᐊᓯᔾᔨᖅᑕᐅᔪᒪᑎᓪᓗᒋᑦ ᐊᒻᒪᓗ ᐊᓯᐊᓄᖔᖅ 

ᐱᓇᔪᒍᒪᓂᐊᖅᑐᒃᓴᐅᔪᑦ ᓯᕗᓂᒃᓴᑦᑎᓐᓂ. ᒥᓂᔅᑕᖃᐃ ᑎᑎᖅᑲᓂᒃ ᐱᖃᖅᐹ ᑕᒪᑐᒪᑉ ᒥᒃᓵᓅᖓᔪᓂᒃ ᐊᒻᒪᓘᓐᓃᑦ 

ᓴᖅᑭᑦᑎᓂᐊᖅᐹ ᑕᐃᒪᐃᑦᑐᓂᒃ ᑎᑎᖅᑲᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᕕᖃᕐᓂᓐᓂ ᐱᙳᐊᖅᑐᓕᕆᓂᖅ ᑕᒫᓂ 

ᓄᓇᕗᒻᒥ ᑕᐃᒪᙵᓕᒫᖅ ᐱᕕᖃᖅᑎᑦᑎᓇᓱᓲᑦ ᓄᓇᕗᒻᒥᐅᓂᒃ. ᐊᐱᖅᑯᑏᑦ ᐱᓪᓗᒍ, ᑎᑎᖅᑲᓂᒃ 

ᑕᒪᒃᑯᓂᖓᓕᕆᔪᓂᒃ ᐱᓯᒪᙱᑦᑐᖓ. ᑭᓯᐊᓂ, ᐃᓱᒫᓘᑎᒋᔭᐅᒃᐸᑦ ᖃᓄᖅᑑᕈᑎᒋᒃᑲᓐᓂᕈᓐᓇᕐᓂᐊᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᐱᙳᐊᕕᒡᔪᐊᕐᓂᖅ ᐃᓅᓯᕐᒧᑦ ᐊᓯᔾᔨᕐᓇᓪᓚᕆᖕᓇᕐᒪᑦ. ᑖᓐᓇ 

ᒥᓂᔅᑕᕆᔭᐅᔪᖅ ᐊᑏ ᐃᑲᔪᖅᑐᕐᓕ ᑕᐃᒃᑯᐊ ᐱᙳᐊᖅᑎᒋᖃᑦᑕᖅᑕᑦᑎᓐᓂᒃ.  

 

ᐃᒃᑯᐊ ᓯᐊᕐᕆᔮᖅᑏᑦ ᐃᓚᐅᖃᑦᑕᖅᓯᒪᖕᒪᑕ ᐲᖅᑕᐅᓯᒪᓚᐅᑲᓚᐅᖅᓯᒪᓪᓗᑎᐅᒐᓗᐊᖅ. ᑕᐃᒃᑯᐊ 

ᓴᖅᑭᑕᐅᒃᑲᓐᓂᕈᓐᓇᕐᓂᐊᖅᐹᑦ ᐃᓚᒋᔭᐅᖃᑕᐅᓕᕐᓗᓂ ᐅᑭᐅᖅᑕᖅᑐᒥ ᐱᙳᐊᕕᒡᔪᐊᕐᓂᐅᑉ ᐃᓗᐊᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐱᙳᐊᕕᒡᔪᐊᕐᓃᑦ 

ᐅᑭᐅᒃᑯᑦ ᐃᓕᒌᑦ ᓄᓇᕗᑦ ᐃᓚᒋᔭᐅᖃᑕᐅᖃᑦᑕᕐᒪᑦ. ᐊᒻᒪᓗ ᐊᖏᖃᑎᒋᑦᑎᐊᖅᑕᒋᑦ. ᐱᙳᐊᕕᒡᔪᐊᕐᓂᖅ 

ᐱᙳᐊᖅᑎᐅᓂᕐᓗ ᐃᓅᓯᕐᒧᑦ ᐊᓯᔾᔨᓪᓚᕆᒍᑎᒋᔭᐅᒍᓐᓇᕐᒪᑦ ᐊᒻᒪᓗ ᐊᔪᙱᑦᑎᐊᕆᐊᖃᖅᖢᑎᒃ. 

 

ᐊᒻᒪ ᒥᔅᑕ ᓚᐃᑦᓯᑑᓐ ᐊᑎᓕᐅᖅᓯᒪᔪᓂᒃ ᓴᖅᑭᒃᑎᓚᐅᕐᒪᑦ ᑕᒪᑐᒪᑉ ᒥᒃᓵᓅᖓᔪᓂᒃ. ᐄ’, 

ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ ᑕᐃᒃᑯᐊ ᓄᓇᕗᒻᒥ ᐱᙳᐊᕕᒡᔪᐊᕐᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᐊᓯᖏᑦ ᑲᓇᑕᐅᑉ 

ᐃᓗᐊᓂ ᐊᒡᒍᖅᑐᖅᓯᒪᔪᓃᑦᑐᑦ. ᐊᑭᑦᑐᕋᐅᑎᓂᖅ ᑕᒪᓐᓇᐅᓲᖑᖕᒪᑦ. ᐄ’, ᓴᖅᑭᑦᑐᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1026 - 6(2): ᐃᓄᐃᑦ ᐱᙳᐊᕈᓯᖏᑦ ᓄᓇᔾᔪᐊᑉ ᐱᙳᐊᕕᒡᔪᐊᓐᓂᕆᓲᖏᓂᑦ ᐅᓕᒻᐱᒃᔅᓂᑦ 

(ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᓕᓴᕆᒃᑲᓐᓂᕋᕕᖓ. ᐅᓇ ᓄᓇᓕᖕᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓄᑦ ᐊᐱᕆᔪᒪᓪᓗᖓ ᐱᙳᐊᕕᒡᔪᐊᕐᓂᖅ ᐱᔾᔪᑎᒋᓪᓗᒍ. ᐱᙳᐊᕕᒡᔪᐊᕐᓂᖅ ᐅᑭᐅᒃᑯᑦ ᐊᒃᓱᐊᓗᒃ 

ᐊᖏᔫᖕᒪᑦ ᐊᖏᓪᓕᒋᐊᒃᑲᓐᓂᕈᓐᓇᖅᓗᑎᒃ. ᐱᓗᐊᕐᓗᒋᑦ ᐃᓄᐃᑦ ᐱᙳᐊᕈᓯᖏᑦ. 

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᖅᑲᐃ ᐃᓄᐃᑦ ᐱᙳᐊᕈᓯᖏᖕᓂᒃ ᓄᓇᕐᔪᐊᕐᒥ ᐱᙳᐊᕕᔾᔪᐊᓲᓄᑦ 

ᐃᓚᓕᐅᔾᔨᔪᓐᓇᖅᐹ ᑕᐃᒃᑯᐊ ᐃᓄᐃᑦ ᐱᙳᐊᕈᓯᖏᑦ ᑕᑯᔪᒪᑦᑎᐊᕋᒃᑭᑦ ᓇᒥᓕᒫᖅ. ᑕᒪᓐᓇᖃᐃ ᓄᓇᕗᑦ 

ᒐᕙᒪᒃᑯᓐᓄᑦ ᕿᒥᕐᕈᓇᒃᑕᐅᓯᒪᖕᒪᖔᑦ ᓄᓇᕐᔪᐊᕐᒥ ᐱᙳᐊᕐᕕᔾᔪᐊᓲᓄᑦ ᐃᓚᓕᐅᔾᔭᐅᖁᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᑎᐊᕚᓗᒃ. ᐱᙳᐊᕕᒡᔪᐊᕐᓂᕐᓄᑦ 

ᐅᐸᖃᑦᑕᖅᓯᒪᓪᓗᖓ ᐊᑭᑦᑐᕋᐅᑎᔪᑦ ᑕᐃᒃᑯᐊ ᐊᒃᓱᐊᓗᒃ ᖁᕕᐊᓇᖃᑦᑕᕐᒪᑦ ᖃᐅᔨᒪᔮᕆᔭᐅᑦᑎᐊᖅᖢᑎᒡᓗ.  

 

ᓲᕐᓗᒃ ᑕᐃᒃᑯᐊ ᐊᕿᓯᓇᓱᖃᑦᑕᖅᑎᓪᓗᒋᑦ ᓇᑦᑎᙳᐊᑯᓗᖕᒥᒃ ᓂᐱᖃᕈᓐᓃᑦᑎᐊᖃᑦᑕᕐᒪᑦ ᑲᑕᐃᔪᖄᕐᔪᑯᓗᒃᐸᑦ 

ᑐᓴᖅᓴᐅᒐᔭᖕᒪᕆᑦᑐᖅ ᒥᖅᑯᒻᒥᒃ ᑲᑕᐃᔪᖃᕐᓂᖅᐸᑦ. ᓄᓇᕐᔪᐊᕐᒥ ᐱᙳᐊᕕᔾᔪᐊᕐᓂᖅ ᐱᔾᔪᑎᒋᓪᓗᒍ, 

ᐃᖅᑲᓇᐃᔭᖃᑎᒋᔪᓐᓇᖅᑕᕗᑦ ᑕᐃᒃᑯᐊ ᓄᓇᕐᔪᐊᕐᒥ ᐱᙳᐊᕕᔾᔪᐊᖅᑐᓕᕆᔩᑦ ᖃᓄᑭᐊᖅ ᐅᓪᓗᒥᒧᑦ ᑎᑭᖦᖢᒍ 

ᖃᓄᐃᓕᖓᓕᕐᒪᖔᖅ ᑐᑭᓯᐊᓂᒃᓯᒪᙱᑦᑐᖓ ᑭᓯᐊᓂ ᐃᓱᒪᒃᓴᖅᓯᐅᕈᑎᒃᓴᑦᑎᐊᕙᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒫᓐᓇ ᐊᐱᖅᓱᕐᓂᖅ ᐅᖃᐅᓯᒃᑯᑦ ᐃᓱᓕᑦᑐᖅ. ᑲᑎᒪᔾᔪᑎ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. 

ᑲᑎᒪᔾᔪᑎ 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᑦ. 9. ᒪᑐᐃᕐᓂᕐᒧᑦ ᑭᐅᔾᔪᑏᑦ. 10. ᐊᑎᓕᐅᖅᓯᒪᔪᐃᑦ. 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᑦ ᑲᑎᒪᔨᕋᓛᓂᑦ ᐱᖁᔭᐃᑦ ᐊᓯᖏᓐᓄᒡᓗ. 13. ᓴᖅᑭᑎᑦᓯᓂᖅ 

ᑎᑎᕋᖅᓯᒪᔪᓂᒃ. ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 320 - 6(2): ᒥᓂᔅᑑᑉ ᑲᒪᒋᔭᖃᖅᑑᑉ ᐅᖃᐅᓯᓐᓄᑦ 2022-23 ᐊᕐᕌᒍᒧᑦ ᐅᓂᒃᑳᖏᑦ 

(ᖃᕝᕕᒃ) 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᓯᔪᖓ, ᐅᓇ ᑎᑎᕋᖅᓯᒪᔪᒥᒃ ᒥᓂᔅᑕ 

ᐅᖃᐅᓯᓕᕆᖑᓂᖅᐹᑦ 2022-2023 ᐊᕐᕌᒍᑕᒫᖅᓯᐅᑎᖓ. ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᓂᒃ ᓴᖅᑭᑎᑦᑎᓂᖅ. ᒥᓂᔅᑕ ᑮᓇᐅᔭᓕᕆᓂᕐᒧᑦ ᒥᔅᑕ ᑯᓱᒐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 321 - 6(2): ᐊᑯᓐᓂᖅᓱᖅᑐᖅ ᑮᓇᐅᔭᓕᕆᓂᒻᒧᑦ ᐅᓂᒃᑳᑦ (ᖃᐅᔨᓵᖑᓯᒪᖏᑦᑐᑦ) 

ᒫᔾᔨ 31, 2024 (ᑯᓱᒐᖅ) 

ᓴᖅᑭᑕᐅᔪᖅ ᑎᑎᖅᑲᒃ 322 - 6(2): ᓄᓇᕘᑉ ᐃᒥᐊᓗᖕᒧᒃ ᓱᐳᖅᑐᓪᓗᒐᓄᓪᓗ ᑲᑎᒪᔨᖏᑕ 2023-24 

ᐊᕐᕌᒍᒧᑦ ᐅᓂᒃᑳᖏᑦ (ᑯᓱᒐᖅ) 

ᓴᖅᑭᑕᐅᔪᖅ ᑎᑎᖅᑲᒃ 323 - 6(2): ᓄᓇᕘᑉ ᐃᒥᐊᓗᖕᒧᒃ ᓱᐳᖅᑐᓪᓗᒐᓄᓪᓗ ᑲᒥᓴᖓᑕ 2023-24 

ᐊᕐᕌᒍᒧᑦ ᐅᓂᒃᑳᖏᑦ (ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓱᐃᑦ ᐅᓂᒃᑳᑦ ᑎᑎᕋᖅᓯᒪᔪᐃᑦ. ᒐᕙᒪᒃᑯᑦ 

ᑮᓇᐅᔭᖏᑦ ᑲᑎᓯᒪᙱᑦᑐᐃᑦ. ᒫᑦᓯ 31, 2021-ᒧᑦ ᐅᓂᒃᑳᖓᑦ ᐊᒻᒪ ᐃᒥᐊᓗᒃ ᐊᒻᒪ ᓱᕐᕋᓇᖅᑐᑦ 2023-2024 

ᐅᓂᒃᑳᖓ. ᐊᒻᒪ 2022-2023 ᐃᒥᐊᓗᒃ ᐊᒻᒪ ᓱᕐᕋᖕᓇᖅᑐᖅ ᐅᓂᒃᑳᖓ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᓂᒃ ᓴᖅᑭᑎᑦᑎᓂᖅ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᑦ 

ᐱᔨᑦᓯᕋᖅᑏᑦ, ᒥᔅᑕ ᔪᐊᓇᓯ. 

 

ᓴᖅᑭᑕᐅᔪᖅ ᑎᑎᖅᑲᒃ 324 - 6(2): ᓄᓇᕘᒥ ᑲᓇᑕᐅᑉ ᐅᐊᖕᓇᖓᑕ ᓇᓚᐅᑦᑖᒐᕆᓲᖏᓄᑦ ᐊᕐᕌᒍᒧᑦ 

ᐅᓂᒃᑳᖏᑦ  ᐄᑉᐳᕈ 1, 2023ᒥ ᒫᔾᔨ 31, 2024ᒧ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᕗᑦ ᐱᖓᓐᓇᖓᓂ ᑲᓇᑕᒥ 

ᓇᓚᐅᑦᑖᓕᕆᓂᕐᒧᑦ ᐅᓂᒃᑳᖓᑦ ᒫᑦᓯ 2023-2024-ᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᓂᒃ ᓴᖅᑭᑎᑦᑎᓂᖅ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ 

ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 325 - 6(2): ᕿᒥᕐᕈᔭᐅᓂᐊᓄᑦ ᓄᓇᕘᑉ ᒐᕙᒪᒃᑯᖏᑕ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐱᓕᕆᕝᕕᐊ ᓄᕙᒡᔪᐊᓐᓇᓐᓂᕋᐃᔭᐅᔫᑉ−19 ᑲᒪᒋᓂᕆᓚᐅᖅᑖᓄᑦ 

(ᒪᐃᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 326 - 6(2): ᒥᓂᔅᑕᖓᑕ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ 2023 ᑭᒃᑯᓕᒫᑦ 

ᖃᓂᒻᒪᑦᑕᐃᓕᓂᒻᒧᑦ ᒪᓕᒐᖓᑕ ᐊᕐᕌᒍᒧᑦ ᐅᓂᒃᑳᓕᐊᖓ (ᒪᐃᓐ) 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 327 - 6(2): 2023-24 ᐊᕐᕌᒍᒧᑦ ᐅᓂᒃᑳᓕᐊᖑᓯᒪᔪᑦ ᐊᐅᓚᑦᑎᓂᖃᓐᓂᑦᑎᓐᓄᑦ 

ᐃᓅᓕᓴᐃᓂᒻᒧᑦ ᐸᖅᑭᒃᖠᓂᐅᔪᒥᒃ ᐃᓄᑦᑎᓐᓂᒃ (ᒪᐃᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 328 - 6(2): ᒥᓂᔅᑕᖓᑕ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ 2023-24 ᑕᕝᕚᑭᒧᑦ 

ᓱᐴᖅᑐᒐᓄᓪᓗ ᒪᓕᒐᖓᓄᑦ ᐊᕐᕌᒍᒧᑦ ᐅᓂᒃᑳᖏᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᑉᓗᒥ ᓯᑕᒪᐃᑦ ᐅᓂᒃᑳᑦ. ᓄᓇᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᕙᖕᓇᕐᔪᐊᕐᒧᑦ ᑭᐅᔾᔪᑎᖓᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 2023 

ᐱᖁᔭᖓ ᐅᓂᒃᑳᖓ 2023-2024. ᐋᓐᓂᐊᖅᑐᐃᑦ ᑲᒪᒋᔭᐅᓂᖏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ 2023 

ᑕᕝᕚᑲᒧᑦ ᐱᖁᔭᖓᑦ ᓂᐅᒃᑳᖓ 2023. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᓂᒃ ᓴᖅᑭᑎᑦᑎᓂᖅ. ᐃᖅᑲᖅᑐᐃᔪᓕᕆᔨᒃᑯᑦ ᒥᓂᔅᑕ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 329 - 6(2): ᒪᓕᒐᓕᕆᔨᒃᑯᑦ ᐱᔨᑦᑎᕋᕈᑎᖏᓄᑦ ᑲᑎᒪᔨᖏᑕ ᓄᓇᕘᒧᑦ 2021-22 

ᐊᕐᕌᒍᒧᑦ ᐅᓂᒃᑳᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑕᐅᖅᑲᐅᒻᒪᑦ ᒫᓐᓇ ᑕᕝᕙ ᖁᕕᐊᓱᓕᖅᐳᖓ 

ᑖᒃᑯᐊ ᒪᓕᒐᓕᕆᓂᕐᒧᑦ ᑲᑎᒪᔨᖏᑦ ᓄᓇᕗᒻᒥ 2021-2022 ᐊᕐᕌᒍᑕᒫᖅᑐᖅᓯᐅᑎᖏᑦᑕ ᐅᓂᒃᑳᖏᑦ ᓴᖅᑭᒃᐸᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᓂᒃ ᓴᖅᑭᑎᑦᑎᓂᖅ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᓴᖅᑭᑕᐅᔪᖅ ᑎᑎᖅᑲᒃ 330 - 6(2): ᓄᓇᕘᑉ ᐱᓕᕆᑦᑎᐊᓐᓂᒻᒧᑦ ᑲᒪᔨᐅᔫᑉ ᐊᕐᕌᒍᒧᑦ ᐅᓂᒃᑳᖏᑦ 2023-

24 (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᑉᓗᒥ ᑖᒃᑯᐊ ᓄᓇᒥ ᑭᒡᓕᓯᓂᐊᖅᑏᑦ 

ᒪᓕᒐᓕᐅᖅᑏᑦ ᐱᔾᔪᑎᒋᓪᓗᒋᑦ 2023-2024. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᓂᒃ ᓴᖅᑭᑎᑦᑎᓂᖅ. ᑲᑎᒪᔾᔪᑏᑦ ᓇᓗᓇᐃᖅᓯᓂᖅ. ᐱᖁᔨᕗᖔᕈᑦ. 

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 42 - 6(2): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᑕᒻᒥᖅᐸᑦ ᓄᕖᕝᕙ 24, ᓅᑦᓯᓛᖅᑐᖓ ᓅᑦᓯᕗᖓ ᑐᒡᓕᖅᑕᐅᓪᓗᖓ 

ᕿᑭᖅᑖᓗᓐᓂᖅᑲᐃ, ᑖᒃᑯᐊ ᒪᓕᒐᖅ 3 ᑲᑎᒪᔩᑦ ᑕᕝᕙᓂ ᐃᒃᓯᕚᕐᓂᖏᑦ ᐃᓱᓕᓐᓂᐊᖅᑐᐃᑦ ᓯᑕᕐᒥᕐᓗᒍ ᕖᕝᕗᐊᕆ 

20, 2025. ᑕᐃᑲᙵᑦ ᐊᐱᕆᓂᐊᖅᐳᖓ ᑕᒪᓐᓇ ᐱᖁᔭᖅ ᑲᒪᒋᔭᐅᖁᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 62 - ᒪᓕᒐᖅ ᓴᖅᑭᑕᖅ ᐋᖅᑭᒋᐊᕆᓂᒻᒧᑦ ᐱᓂᓪᓗᒐᖅᑕᐃᓕᒪᓂᒻᒧᑦ ᒪᓕᒐᒻᒥᒃ - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 63 - ᒪᓕᒐᖅ ᓴᖅᑭᑕᖅ ᐋᖅᑭᒋᐊᕆᓂᒻᒧᑦ ᒪᓕᒐᓕᐅᕝᕕᒻᒥ ᓄᖅᑲᓕᖅᑐᓄᑦ ᑮᓇᐅᔭᖁᑎᖏᑕ 

ᒪᓕᒐᖓᓂᒃ ᐊᒻᒪᓗ ᐃᑲᔫᓯᐊᕈᑦ ᐃᓐᓇᒧᑦ ᓄᖅᑲᕈᑎᐅᔪᓄᑦ ᑮᓇᐅᔭᖁᑎᖏᓄᑦ ᒪᓕᒐᖅ- ᖃᐅᔨᒃᑲᐃᒍᑦ 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕗᖓ ᓯᑕᒻᒥᖅᐸᑦ ᓄᕖᕝᕙ 7, 2024 ᓅᑦᓯᓛᕋᒪ 

ᑐᒡᓕᖅᑕᐅᓗᖓ ᐱᖁᔭᒪ ᑲᖏᖅᖠᓂᐅᑉ ᓂᒡᒋᐊᓄᑦ ᐱᖁᔭᖅ 62 ᐱᖁᔭᖅ, ᐊᒻᒪ ᐱᖁᔭᖅ 63 ᑖᒃᑯᐊ 

ᓄᖅᑲᖅᐸᓪᓕᐊᔪᐃᑦ ᓇᓪᓕᐅᒃᑯᒫᖏᑦ ᑮᓇᐅᔭᖏᓪᓗ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓗᒋᑦ. ᐊᒻᒪ ᐊᐱᕆᓂᐊᖅᐳᖓ 

ᐱᖁᔨᕗᖔᕈᑦ ᐅᑉᓗᒥ ᑲᒪᒋᔭᖁᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎ 16. ᓅᑕᐅᔪᐃᑦ ᐱᒋᐊᖅᑎᑕᐅᔪᐃᑦ. ᐊᐃᕕᓕᖕᒥᒃ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 42 - 6(2): ᓄᖅᑲᖓᑯᑖᕐᓂᒻᒧᓐ ᐱᒋᐊᖅᑎᑕᕋ (ᒪᓕᑭ)  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᒫᓐᓇ ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑎᒐ ᑲᒪᒋᔪᒪᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ ᐊᖏᖅᑕᐅᔪᒪᑉᓗᓂ ᐱᖁᔨᕗᖔᕈᑎᐊ ᑲᒪᓗᒍ. 

ᐋᒃᑳᖅᑐᖃᖅᐹ? ᐱᑕᖃᙱᒻᒪᑦ, ᑲᔪᓯᒋᑦ ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᒡᓕᖅᑕᐅᓪᓗᖓ ᕿᑭᖅᑖᓘᑉ ᓂᒡᒋᐊᓄᑦ, ᐱᖁᔭᖅ 3 ᑖᒃᑯᐊ 

ᓄᖅᑲᖅᐸᑕ ᒪᓕᒐᓕᐅᖅᑏᑦ ᓯᑕᒻᒥᖅᐸᑦ ᕖᕝᕗᐊᕆ 20, 2025 ᐅᑎᓛᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ ᓈᒻᒪᖕᒪᑦ. ᓂᕈᐊᖅ. ᐊᑭᕋᖅᑐᖅᑐᐃᑦ? ᑲᔪᓯᕗᖅ. ᑲᑎᒪᔾᔪᑎ 

ᓯᕗᓪᓕᖅᐹᒥᒃ ᐱᖁᔭᓂᑦ ᐅᖃᓕᒫᕐᓂᖅ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 62 - ᒪᓕᒐᖅ ᓴᖅᑭᑕᖅ ᐋᖅᑭᒋᐊᕆᓂᒻᒧᑦ ᐱᓂᓪᓗᒐᖅᑕᐃᓕᒪᓂᒻᒧᑦ ᒪᓕᒐᒻᒥᒃ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᒪᓕᒐᒃᓴᖅ 63 - ᒪᓕᒐᖅ ᓴᖅᑭᑕᖅ ᐋᖅᑭᒋᐊᕆᓂᒻᒧᑦ ᒪᓕᒐᓕᐅᕝᕕᒻᒥ ᓄᖅᑲᓕᖅᑐᓄᑦ ᑮᓇᐅᔭᖁᑎᖏᑕ 

ᒪᓕᒐᖓᓂᒃ ᐊᒻᒪᓗ ᐃᑲᔫᓯᐊᕈᑦ ᐃᓐᓇᒧᑦ ᓄᖅᑲᕈᑎᐅᔪᓄᑦ ᑮᓇᐅᔭᖁᑎᖏᓄᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᔪᖓ ᑕᒪᓐᓇ ᐱᖁᔭᖅ 62 ᐅᖃᓕᒫᖅᑕᐅᔪᓐᓇᖁᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐸᑦ ᑖᓐᓇ ᐅᖃᓕᒫᖅᑕᐅᔪᓐᓇᖁᓗᒍ ᓯᕗᓪᓕᖅᐹᒥᒃ. 

ᐊᖏᖅᐱᓰ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᑦ. ᑲᔪᓯᒋᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᖏᖅᑕᐅᔪᓐᓇᕋᒪ. ᓅᑦᓯᕗᖓ ᑐᑉᓕᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᐱᖁᔭᖅ 62 ᑕᒪᓐᓇ ᓯᕗᓪᓕᖅᐹᖅ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᑦ ᓈᒻᒪᑉᐸᑦ. ᓂᕈᐊᖅ. ᐊᑭᕋᖅᑐᖅᑐᐃᑦ.  

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᕗᖅ. 17 ᓯᕗᓪᓕᖅᐹᒥᒃ ᐱᖁᔭᓂᑦ ᐅᖃᓕᒫᕐᓂᖅ. ᒪᓕᒐᓕᐅᖅᑏᑦ 

ᐊᕐᕕᐊᓄᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᑕᒪᓐᓇ ᐱᖁᔭᖅ 63 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᓐᓇᖁᓪᓗᒍ. ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᓯᕗᓪᓕᖅᐹᒥᒃ ᐱᖁᔭᖅ ᐅᖃᓕᒫᖅᑕᐅᓗᓂ, 

ᐊᖏᖅᐱᓰ? 

  

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᑦ. ᑲᔪᓯᔪᖅ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓅᑦᓯᒋᐊᖅᐳᖓ ᐱᖁᔨᕗᖔᕈᒻᒥᑦ ᑐᒡᓕᖅᑕᐅᓪᓗᖓ ᑲᖏᖅᖠᓂᑉ 

ᓂᒋᐊᓄᑦ ᐱᖁᔭᖅ 63 ᒪᓕᒐᓕᐅᕐᕕᒻᒥ ᓄᖅᑲᓕᖅᑐᓄᑦ ᒪᓕᒐᓕᐅᖅᑏᑦ ᓇᓪᓕᐅᒃᑯᒫᖓ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎᒃ ᓈᒻᒪᒻᒪᑦ. ᓂᕈᐊᖅ. ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? 

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑲᑎᒪᔾᔪᑏᑦ 18. ᒪᓕᒐᓕᐅᖅᑏᑦ ᐊᕐᕕᐊᓄᑦ 

ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 62 - ᒪᓕᒐᖅ ᓴᖅᑭᑕᖅ ᐋᖅᑭᒋᐊᕆᓂᒻᒧᑦ ᐱᓂᓪᓗᒐᖅᑕᐃᓕᒪᓂᒻᒧᑦ ᒪᓕᒐᒻᒥᒃ, 2023-2024 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᒪᓕᒐᒃᓴᖅ 63 - - ᒪᓕᒐᖅ ᓴᖅᑭᑕᖅ ᐋᖅᑭᒋᐊᕆᓂᒻᒧᑦ ᒪᓕᒐᓕᐅᕝᕕᒻᒥ ᓄᖅᑲᓕᖅᑐᓄᑦ ᑮᓇᐅᔭᖁᑎᖏᑕ 

ᒪᓕᒐᖓᓂᒃ ᐊᒻᒪᓗ ᐃᑲᔫᓯᐊᕈᑦ ᐃᓐᓇᒧᑦ ᓄᖅᑲᕈᑎᐅᔪᓄᑦ ᑮᓇᐅᔭᖁᑎᖏᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᕗᖓ ᑖᓐᓇ ᐱᖁᔨᕗᖔᕈᑎ ᐱᖁᔭᖅ ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ. ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ ᐱᖁᔭᖅ. ᓈᒻᒪᒃᓴᖅᐱᓰ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᒻᒪᓴᖅᑐᐃᑦ?  

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ? ᖁᔭᓐᓇᒦᒃ. ᐊᖏᖅᑐᐃᑦ. ᑲᔪᓯᒋᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᓯᕗᖓ ᑐᒡᓕᖅᑕᐅᓪᓗᖓ ᑲᖏᖅᖠᓂᐅᑉ ᓂᒡᒋᐊᓄᑦ ᐱᖁᔭᖅ 

62. ᑕᒪᓐᓇ ᐱᖁᔭᖅ ᑐᒡᓕᐊᓂ ᐅᖃᓕᒫᖅᑕᐅᖁᓕᒍ ᑕᒪᓐᓇ ᐱᖁᔭᖅ ᐱᔪᓐᓇᐅᑎᖃᖅᑐᖅ 

ᓇᓗᓇᐃᖅᓯᔾᔪᑎᐅᔪᓂᒃ ᑖᒃᑯᐊ ᖃᕋᑕᐅᔭᒃᑯᑦ ᐊᒻᒪ ᑕᒪᒃᑯᐊ ᑮᓇᐅᔭᓕᐅᖅᑐᐃᑦ ᐃᒻᒥᒍᑦ ᑎᒍᒥᐊᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᐃᑦ ᓈᒻᒪᑦᑐᐃᑦ. ᓈᒻᒪᑦᑐᑦ ᐱᖁᔨᕗᖔᕈᒻᒧᑦ? ᓂᕈᐊᖅ. 

ᓈᒻᒪᓴᖅᑐᐃ?  

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃ? ᐱᒋᐊᖅᑎᑕᐅᔪᖅ. ᐱᖁᔨᕗᖔ ᑖᓐᓇ ᑲᑎᒪᓂᑐᐃᓐᓇᕐᒨᓂᐊᖅᑐᖅ. 

ᑲᑎᒪᔾᔪᑎ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐊᕐᕕᐊᓂᑦ ᓂᒡᒋᐊᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᕗᖓ ᑕᒪᓐᓇ ᐱᖁᔭᖅ 63 ᐅᖃᓕᒫᖅᑕᐅᖁᓪᓗᒍ 

ᑐᒡᓕᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᔪᖅ ᐊᖏᖅᑕᐅᔪᒪᓪᓗᓂ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ 

ᐱᖁᔭᖅ. ᐊᖏᖅᐱᓰ?  

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᑦ. ᑲᔪᓯᒋᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᓯᕗᖓ ᑐᒡᓕᖅᑕᐅᓪᓗᓂ ᑲᖏᖅᖠᓂᐅᑉ ᓂᒡᒋᐊᓄᑦ 

ᐱᖁᔭᖅ 63 ᒪᓕᒐᓕᐅᕐᕕᒻᒥ ᓇᓪᓕᐅᒃᑯᒫᑦ ᓄᖅᑲᓕᖅᑐᐃᑦ ᑮᓇᐅᔭᓕᐊᖏᑦ, ᐃᑲᔫᓯᐊᖏᓪᓗ.  

 

ᑐᒡᓕᐊᓂᑦ ᐅᖃᓕᒫᖅᑕᐅᖁᓪᓗᒋᑦ. ᑕᒪᓐᓇ ᐱᖁᔭᖅ ᓄᖅᑲᓕᖅᑐᐃᑦ ᒪᓕᒐᓕᐅᖅᑏᑦ, ᐊᒻᒪᓗ ᐃᑲᔫᓯᐊᖏᑦ. 

ᐱᖁᔭᖅ ᑕᒪᒃᑯᐊ ᐱᔪᓐᓇᐅᑎᖏᑦ ᐊᑭᓕᖅᑕᖏᑦ ᐅᑎᖅᑎᑕᐅᔪᓐᓇᖁᓪᓗᒋᑦ  ᑕᒪᒃᑯᐊ ᒪᓕᒐᐅᖅᑏᑦ 71 

−ᖑᓕᕌᖓᑕ ᓂᕈᐊᖅᑕᐅᓯᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ. ᓂᕈᐊᖅ. ᓈᒻᒪᓴᖅᑐᐃ? 

ᐊᑭᕋᖅᑐᖅᑐᐃᑦ? 

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᕗᖅ, ᐱᖁᔨᕗᖔᖅ ᑖᓐᓇ ᑲᑎᒪᓂᑐᐃᓐᓇᕐᒧᑦ ᑐᓂᔭᐅᓂᐊᖅᐳᖅ. 

ᑲᑎᒪᔾᔪᑏᑦ 19. ᑲᑎᒪᓂᑐᐃᓐᓇᕐᓂᕐᒥᒃ ᐱᖁᔭᐃᑦ ᐱᖁᔭᖅ 51, 52, 53 64, 65, 66, 61, 62, 63 ᐊᒻᒪ 65 

ᒥᔅᑕ ᓴᕕᑲᑖᖅ ᐃᔅᓯᕙᐅᑕᐅᓪᓗᓂ. ᑕᒪᓐᓇ ᐱᔪᓐᓇᐅᑎ ᐱᖁᔨᕗᖔᕈᒃᑯᑦ 37 (2), ᑖᒃᑯᐊ ᑲᑎᒪᓂᑐᐃᓐᓇᐃᑦ, 

ᑲᑎᒪᓂᐊᓂᐊᖅᑐᐃᑦ ᓄᖅᑲᕈᒪᓕᕈᑎᑦ. ᓄᖅᑲᕐᓗᑎᑦ. ᖁᔭᓐᓇᒦᒃ. ᐱᒋᐊᓐᖏᓂᑦᑎᓐᓂ 20 ᒥᓂᔅ. ᐃᖅᓱᑦᑏ.   

 

>>ᒪᓕᒐᓕᐅᕝᕕᒃ ᓄᖅᑲᑲᐃᓐᓇᖅᖢᓂ 15:31ᒥ ᐊᓱᐃᓛᒃ ᑲᑎᒪᔨᕋᓛᑦ ᑲᑎᒪᓯᒋᐊᖅᖢᑎᒃ 16:04ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᐅᓐᓄᒃᓴᒃᑯᑦ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᐊᒻᒪᓗ 

ᑲᑎᒪᑐᐃᓐᓇᓂᕐᒥ ᐅᑯᓂᖓ ᐱᔭᔅᓴᖃᖅᑐᒍᑦ, ᐱᖁᔭᔅᓴᖅ 51, 52, 53, 54, 55, 56, 58, 61, 62, 63, 65. 

ᑲᑎᒪᔩᑦ ᓱᔪᒪᕙᑦ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂ ᐱᖁᔭᔅᓴᖅ 61-ᒥ, 

ᑮᓇᐅᔭᓂᑦ ᑐᔅᓯᕋᐅᑏᑦ ᐊᑭᑐᔪᖅᑐᕈᑎᔅᓴᓂᑦ 2025-2026-ᒧᑦ. ᐊᒻᒪᓗ ᑎᑎᕋᖅᓯᒪᔪᐃᑦ ᑕᕝᕙᙶᖅᑐᐃᑦ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᑦᑎᑯᓐᓂ. ᐊᒻᒪ ᑭᖑᓪᓕᐅᓗᑎ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐱᓕᕆᕕᖓᑦ, 

ᒪᓕᒐᓕᐅᕆᔨᒃᑯᑦ ᐊᒻᒪᓗ ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑖ ᐱᓕᕆᐊᕆᖅᑳᕐᓂᐊᕐᓗᒍ ᐱᖁᔭᔅᓴᖅ 61? ᒥᓂᔅᑕ ᔪᐊᓇᓯ 

ᐊᐱᕆᔪᒪᔭᕋ ᐱᓕᕆᔨᖃᖅᑮᑦ ᐃᕝᕕᑦ ᓴᓂᐊᓃᖁᔭᓐᓂᑦ ᓵᑦᑎᓐᓂ? ᖁᔭᓐᓇᒦᒃ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐄᖑᔪᖓ. ᖃᓄᐃᔅᓴᙱᒃᑯᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᐃᓕᔅᓯ ᓵᖓᓃᖃᑕᐅᖁᓪᓗᒋᑦ? 

ᐃᖅᓱᑦᑏ, ᐅᖃᕆᐊᖅᑐᕕᒻᒨᖅᑎᓕᕐᒥᒃᑭᑦ ᐱᓕᕆᔨᖏᑦ. ᒥᓂᔅᑕ ᔪᐊᓇᓯ ᑎᑎᕋᖅᑕᐅᔪᓐᓇᓂᐊᕐᖓᑕ ᑭᒃᑰᒻᒪᖔᑎᒃ 

ᐱᓕᕆᔩᒃᑭᒃ ᓇᓗᓇᐃᑲᐃᓐᓇᒃᑭᒃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᖃᑏᒃᑲ ᒥᓂᔅᑕᐅᑉ ᑐᖏᓕᖓ ᑲᐃᔪᓪ 

ᓰᓕ, ᐊᒻᒪ ᐃᑲᔪᖅᑎᖓ ᒥᓂᔅᑕᐅᑉ ᑐᖏᓕᖓᑕ ᒫᓐᑎ ᕼᐃᑭ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓗᒥ ᐱᒋᐊᖅᑳᕐᓗᑕ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ, 

ᑲᑎᓪᓗᒋᑦ $76,625,000.00. J-5-ᒨᕐᓗᓯ ᒪᑉᐱᒐᖓᓄᑦ. ᐱᖁᑎᕐᔪᐊᑦ ᑖᒃᑯᐊ ᐅᖃᓕᒫᑲᐃᓐᓇᕐᓗᓯᐅᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᓪᓗᖃᑦᑎᐊᕆᑦ ᐊᒻᒪ ᐱᓕᕆᔩᒃᑭᒃ. ᒥᓂᔅᑕ 

ᐅᖃᖃᑎᒋᓯᒪᓕᕋᒃᑯ ᐊᒥᓱᐊᖅᑎᑲᓪᓚᒻᒪᕆᒃ, ᓯᐊᕐᕆᔮᕐᕕᐅᔪᒥᑦ ᓴᓪᓕᕐᒥ. ᑖᓐᓇ ᐃᓪᓗᐃᑦ ᒪᓕᒐᖏᓐᓂᑦ 

ᒪᓕᑦᑎᐊᕈᓐᓇᐃᓕᓯᒪᒻᒪᒡᒎᖅ. ᒥᓂᔅᑕ ᓇᓗᓇᐃᕆᐊᕈᓐᓇᖅᑲᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᑖᔅᓱᒥᖓ 

ᐊᐱᖅᑯᑎᖃᕐᖓᑦ. ᐃᖅᑲᐅᒪᔭᒃᑯᑦ, ᐃᖅᑲᖅᓴᒃᑲᓐᓂᐊᕐᔪᒋᐊᖃᕋᓗᐊᖅᑐᖓ, ᑕᐃᓐᓇ ᒪᓕᒐᕐᓂᑦ 

ᒪᓕᑦᑎᐊᕈᓐᓃᖅᓯᒪᕙᓪᓚᐃᒻᒪᑦ ᐃᓪᓗᖓ. ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᒋᒋᐊᓕᕗᑦ ᓴᓇᑎᓪᓗᑎᒍᑦ, 

ᓴᓇᔭᐅᒋᐊᓕᓐᓂ ᐊᒻᒪᑦᑕᐅᖅ ᐅᐊᔭᖏᓐᓂ ᓄᑭᓪᓚᐅᑎᖏᓐᓂ. ᓄᓇᓕᓐᓂ ᐃᑲᔪᖅᓰᔾᔪᑎᓐᓂᒃ ᑮᓇᐅᔭᓂᑦ 

ᐊᖏᖅᑕᐅᔪᖃᔪᒻᒪᑦ ᑕᕝᕗᖓ ᑐᕌᖓᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᐃᓪᓗ ᑖᓐᓇ ᒪᓕᒐᕐᓂᑦ ᒪᓕᒍᓐᓇᖅᓯᔫᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᐅᑕᖅᑭᑎᑦᑎᑲᐃᓐᓇᕋᒪ. 

ᕼᐋᒻᒪᓚᒃᑯᑦ ᐱᙳᐊᖅᑐᓕᕆᔨᒃᑯᓐᓄᑦ ᑐᔅᓯᕋᖅᓯᒪᔪᑦ ᐅᖃᖅᓯᒪᔪᑦ ᓄᑭᓪᓚᐅᓯᕆᔭᐅᒋᐊᓖᒡᒎᖅ, 

ᐱᔭᕇᖅᑕᐅᓯᒪᓕᖅᑐᑦ. ᐊᒻᒪᓗ ᒪᑐᖏᑦ ᓱᓕ ᐊᓯᓂᑦᑕᐅᒋᐊᓖᑦ, ᕼᐋᒻᒪᓚᒃᑯᓪᓗ ᒪᑐᐃᖓᓛᕐᓂᐊᖅᑐᒋᑦᑎᓕᖅᑐᐃᑦ 

ᐅᑭᐅᒃᓵᖅ 2024 ᑕᕝᕙᓂ ᐅᑭᐊᔅᓵᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᒪᑐᑖᖅᑎᑦᑎᓂᐅᓴᕚᑦ ᓯᐊᕐᕆᔮᕐᕕᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓂᑦ ᐃᑲᔫᑎᖃᖅᓯᒪᔪᒍᑦ, ᑕᐃᒃᑯᐊ 

ᓴᓇᒋᐊᖅᑕᐅᒋᐊᓖᑦ ᐱᓪᓗᒋᑦ ᓯᐊᕐᕆᔮᕐᕕᖓᓂ. ᕼᐋᒻᒪᓚᒃᑯᑦ ᑐᔅᓯᕋᕐᕕᐅᒐᔭᖅᑐᑦ ᑮᓇᐅᔭᓂᑦ ᒪᑐᓂ, ᒪᑑᑉ 

ᐊᓯᓂᑦᑕᐅᒍᑎᔅᓴᖓᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᑦ ᑕᐃᒃᑯᐊ ᕼᐋᒻᒪᓚᒃᑯᓅᖅᑕᒥᓃᑦ. ᓱᕚ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕼᐋᒻᒪᓚᒃᑯᑦ ᑐᔅᓯᕋᖅᑐᒥᓂᐅᕙᓪᓚᐃᔪᑦ 

$50,000-ᓂᑦ. ᑖᓐᓇ 2023-2024 ᐊᕐᕌᒍᖓᓂ, ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. $40,000.00-ᓂ 

ᐊᖏᖅᑕᐅᔪᖃᔪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᕈᒪᔭᕋ ᐱᓕᕆᔨᖏᓪᓗ, ᐱᓕᕆᕕᖓᓗ. 

ᐃᑲᔪᓐᓇᖅᓯᒪᒻᒪᑕ ᕼᐋᒻᒪᓚᖓᓂᒃ ᓴᓪᓕᐅᑉ. ᐊᓯᖏᓐᓂᒃ ᓯᐊᕐᕆᔮᕐᕕᑦᑕᖃᕆᕚ, ᒪᓕᒐᕐᓂᑦ ᐃᓪᓗᐃᑦ ᒪᓕᒐᖏᓐᓂᑦ 

ᒪᓕᒍᓐᓃᖅᓯᒪᔪᓂᑦ, ᓄᑭᓪᓚᐅᓯᖏᒍᓪᓘᓐᓃᑦ ᐃᓪᓘᓪᓘᓐᓃᑦ ᖃᓄᐃᓐᓂᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕼᐋᒻᒪᓚᒃᑯᓄᑯᐊ ᐱᖁᑎᒋᒻᒪᒋᑦ ᑖᓐᓇ 

ᐃᓕᓴᕆᔭᐅᒋᐊᓕᒃ. ᐃᓛᒃ, ᐋᖅᑭᐅᒪᔾᔪᑎᖏᓐᓂᑦ ᐱᑎᑦᑎᖃᑦᑕᖅᑕᕗᑦ ᐊᒻᒪᓗ ᐱᓕᕆᖃᑎᒋᓲᕗᑦ 

ᒪᓕᙲᓐᓇᓕᕋᐃᒻᒪᑕ ᒪᓕᒋᐊᓕᖏᓐᓂᑦ. ᒪᓕᒍᓐᓇᖅᓯᑎᑦᑎᒐᓱᐊᓲᕗᑦ ᐃᓪᓗᐃᑦ ᒪᓕᒐᖏᓐᓂᑦ. ᒫᓐᓇᒧᓪᓕ 

ᐃᓗᓕᖏᑦ ᐊᑐᐃᓐᓇᕆᖏᓇᒃᑭᑦ ᑕᐃᔅᓱᒪ ᓯᖏᑦᑕᐃᓛᒃ ᓯᐊᕐᕆᔮᕐᕕᐅᔪᐃᑦ ᒪᓕᒐᕐᓂᑦ ᒪᓕᙱᒻᒪᖔᑕ 

ᒪᓕᒻᒪᖔᑕᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓯᒪᔭᒃᑯᓪᓕ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐃᓪᓗᓂ 

ᖃᐅᔨᓴᕆᐊᖅᑎᑦᑎᓲᖑᒻᒪᑕ ᓄᓇᓕᐅᑉ ᐃᓪᓗᖁᑎᖏᓐᓂᑦ. ᒥᓂᔅᑕ ᐊᖏᖁᔭᕋᓗᐊᕋ ᑎᑎᕋᖅᓯᒪᓗᒋᑦ ᑭᐅᖁᓪᓗᒍ 

ᓯᐊᕐᕆᔮᕐᕕᐅᔪᐃᑦ ᒥᔅᓵᓄᑦ ᒪᓕᒐᕐᓂ ᒪᓕᒍᓐᓃᖅᓯᒪᔪᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐱᓕᕆᕕᒐ ᐊᑦᑕᓇᖅᑐᓕᕆᓂᕐᒧᑦ 

ᐱᔨᑦᑎᕋᖅᑎᖏᑦ ᖃᐅᔨᓴᖃᑦᑕᓲᖑᔪᐃᑦ ᐋᖅᑭᔅᓯᒪᔪᓂᑦ ᖃᖓᒃᑰᑕᕐᓂᖏᓐᓂᑦ. ᑖᓐᓇ ᐊᐱᖅᑯᑎᒋᕋᑖᖅᑕᖓ 

ᐱᓪᓗᒍ, ᐊᖏᕈᓐᓇᖅᑐᖓ ᑕᐃᒪᐃᒍᓐᓇᕐᓂᐊᕐᓂᕋᕐᓗᖓ, ᖃᐅᔨᒪᒍᓐᓇᓛᕋᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᕋᓛᑦ ᖃᐅᔨᒪᒍᓐᓇᓛᕐᖓᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᑦᑕᐅᖅ ᐊᖏᖁᑦᑕᕋᓗᐊᖅᑲᕋ, ᖃᐅᔨᒋᐊᖁᓪᓗᒍ ᐊᓯᖏᓐᓂᒃ 

ᓄᓇᓕᓐᓂ ᐱᓕᕆᕕᐅᔪᓂᑦ ᒪᓕᒐᕐᓂᑦ ᒪᓕᒍᓐᓃᖅᓯᒪᔪᓂᑦ ᑭᒃᑯᑐᐃᓐᓇᕐᓄᑦ ᐅᐸᒐᐅᖃᑦᑕᓲᓐᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᕈᓐᓇᕐᒥᔭᕋᑦᑕᐅᖅ, ᑭᓯᐊᓂ 

ᐅᖃᕐᓗᖓ ᖃᖓᑐᐃᓐᓇᒃᑯᑦ ᐃᓪᓗᐃᑦ ᒪᓕᒐᖏᓐᓂᒃ ᒪᓕᑦᑎᐊᖅᑐᖃᕈᓐᓃᕋᐃᒻᒪᑦ ᖃᐅᔨᒋᐊᕆᐊᓕᓕᒫᕗᑦ 

ᖃᐅᔨᒋᐊᓲᕗᑦ. ᑭᒃᑯᑐᐃᓐᓇᕐᓄᑦ ᓇᔪᒐᐅᔪᐃᑦ ᒪᑐᐃᖓᙱᑲᐃᓐᓇᖅᑎᑕᐅᓲᖑᒻᒪᑕ ᐋᖅᑭᒋᐊᖅᑕᐅᓂᖏᓐᓂᑦ 

ᒪᓕᒐᕐᓂᑦ ᒪᓕᓕᖅᑕᐅᒐᓱᓐᓂᖏᓐᓂᑦ. 

 

ᕼᐋᒻᒪᓚᒃᑯᑦᑕᐅᖅ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᒋᓲᕆᒻᒥᔭᕗᑦ ᖃᐅᔨᒪᑦᑎᐊᕋᓱᑦᑐᑕ 

ᐊᑦᑕᓇᖅᑐᖃᙱᒃᑲᓗᐊᕐᒪᖔᑕ, ᐊᑦᑕᓇᕐᓂᕐᒧᑦ ᐃᓱᒫᓗᓇᖅᑐᖃᖏᒃᑲᓗᐊᕐᒪᖔᑕ ᐱᓕᕆᐊᕆᔭᐅᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖓᓂᑦ ᓴᓪᓖᑦ ᐃᓕᓴᕕᖓᑦ ᓴᓇᒋᐊᖅᑕᐅᕖᖓᕐᖓᑦ 

ᓄᑖᕈᕆᐊᖅᑕᐅᒻᒪᑦ, ᓄᓇᓕᓐᓂᓪᓗ ᑲᑎᕝᕕᐅᖃᑦᑕᓲᖑᓪᓗᓂ ᐱᙳᐊᕐᕕᖓ. ᐊᒻᒪ ᕼᐋᒻᒪᓚᒃᑯᑦ ᐱᙳᐊᕐᕕᖓᑦ 

ᓇᒻᒪᖏᒻᒪᑦ, ᐃᓄᓕᒫᖅᑎᑦᑎᕕᐅᒐᓱᒋᐊᖓ ᓴᓪᓕᕐᒥ. ᐸᕐᓇᐅᑎᖃᖅᑭᓰ ᐊᖏᓪᓕᒋᐊᖅᑕᐅᑎᑕᐅᓛᕆᐊᖓ? 

ᐸᕐᓇᔅᓯᒪᕕᓰ ᓄᓇᓕᐅᑉ ᐱᙳᐊᕐᕕᖓ ᐊᖏᓪᓕᒋᐊᖅᑕᐅᓛᕐᓗᓂ ᐸᕐᓇᐅᑎᖃᖅᑭᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᔅᓴᓄᑦ ᐸᕐᓇᐅᑎᓂᒃ 

ᓴᖅᑭᖅᑐᖃᓚᐅᖏᑦᑐᑦ ᐸᕐᓇᑦᑐᓄᑦ ᑖᔅᓱᒧᖓ ᒥᔅᓵᓄᑦ ᒫᓐᓇᒧᑦ. ᑭᓯᐊᓂ ᑐᕚᖃᖅᐸᑲᑦᑕ ᕼᐋᒻᒪᓚᐃᑦ ᑲᔪᓯᓂᕐᒧᑦ 

ᐸᕐᓇᐅᑎᖏᓐᓂᑦ. ᑕᐃᒃᑯᐊᓗ ᐃᓗᐊᓃᑦᑐᐃᑦ ᑕᑯᒋᐊᓲᕆᒐᑦᑎᒍᑦ ᐊᑭᑐᔪᓄᑦ ᐸᕐᓇᓕᕋᐃᒐᑦᑕ.  

 

ᐃᑲᔪᖅᓯᖅᑐᑕ, ᐃᓛᒃ, ᐃᑲᔪᖅᓯᕈᑎᒃᓴᒥᓂᒃ ᕼᐊᒻᒪᓚᑦ, ᕼᐊᒻᒪᓚᐃᑦ ᐱᒋᔭᖏᓐᓂ ᐃᓚᒋᐊᕆᐊᖃᖃᑦᑕᓘᓐᓃᑦ 

ᓄᑖᒥᓪᓘᓐᓃᑦ ᐊᓪᓚᕕᑦᑖᕆᐊᖃᖅᑲᑕ ᑖᓐᓇ ᐱᕙᓪᓕᐊᔾᔪᑎᖃᐃᓐᓇᓲᖅ. ᖃᐅᔨᒪᒐᓱᐊᖅᑐᑕ ᐃᑲᔫᖅᓰᒐᓗᐊᒪᖔᑕ 

ᕼᐊᒻᒪᓚᒃᑯᑦ ᐱᔨᑦᑎᕋᖅᑎᖏᓐᓂᒃ ᑮᓇᐅᔭᕗᑦ ᐊᑐᕈᒫᕐᓂᐊᖅᑐᖁᑎᕗᑦ ᑐᔅᓯᕌᕆᕙᑦᑕᕗᑦ ᒪᓕᑦᑐᒋᑦ ᐊᕐᕌᒍᑕᒫᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᕼᐊᒻᒪᓚᖓ, ᓄᓇᓖᑦ ᐱᙳᐊᕐᕕᖓᑦ ᐃᑯᐊᓪᓚᓚᐅᖅᓯᒪᒻᒪᑦ ᑖᒃᑯᐊ 

ᓇᐅᔮᕐᒥᐅᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᖏᑦ ᐱᓕᕆᖃᑎᖃᖅᓯᒪᓪᓗᑎᑦ ᑖᓐᓇ ᐱᓕᕆᐊᖑᓚᐅᕐᓂᖓ 

ᖃᓄᐃᓕᖓᓕᕐᒪᖔᖅ ᑐᑭᓯᔪᒪᓕᕐᒥᒐᒪ? ᖁᔭᓐᓇᒦᒃ, ᐃᔅᓯᕙᐅᑕᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.   

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᖔᖁᔭᕋᓗᐊᕋ. ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᓯᐅᔨᔭᐅᔪᔪᖅ ᐱᙳᐊᕐᕕᖓ ᓇᐅᔮᓂᑦ 

ᓇᓪᓕᐅᒃᑯᒫᖃᓚᐅᖅᓯᒪᒻᒪᑦ ᕼᐊᒻᒪᓚᒃᑯᓐᓄᑦ ᐱᒋᔭᐅᓪᓗᓂ. ᐊᓯᔾᔨᑦᑕᐅᓂᖓ ᑖᓐᓇ ᕼᐊᒻᒪᓚᒃᑯᓐᓄᑦ ᑲᒪᒋᔭᐅᔪᖅ. 

ᑕᐃᒃᑯᐊ ᐊᐅᓚᑦᑎᔨᐅᒻᒪᑕ ᓴᓇᔭᐅᓕᖅᑭᓐᓂᖓ. ᕼᐊᒻᒪᓚᒃᑯᓐᓄᑦ ᐃᓛᓐᓂᒃᑯᑦ ᐃᑲᔪᖅᓯᖅᑕᐅᔪᒪᓪᓗᑎᑦ 

ᐅᕙᑦᑎᓐᓄᑦ ᐅᐸᒍᑎᓲᖑᒐᓗᐊᑦ ᑭᓯᐊᓂᓕ ᒫᓐᓇ ᕼᐊᒻᒪᓚᒃᑯᖏᓐᓄᑦ ᐊᐅᓚᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᐱᔨᑦᑎᕋᖅᑐᓕᕆᔨᒃᑯᑦ ᒐᕙᒪᑦ ᓄᓇᓕᕋᓛᓄᑦ, ᕼᐊᒻᒪᓚᓐᓂᒃ 

ᐃᑲᔪᖅᑐᐃᖃᑦᑕᖅᑎᓪᓗᒋᑦ ᑖᓐᓇ ᐃᑲᔪᖅᑐᖅᑕᐅᑲᓐᓂᕈᒥᓇᖅᑐᖅ ᓴᖅᑭᑕᐅᒃᑲᓐᓂᖁᓪᓗᒍ ᓇᐅᔮᓂᑦ, ᑖᓐᓇ 

ᐊᑑᑎᖃᑦᑎᐊᓚᐅᕐᒪᑦ ᒪᒃᑯᑦᑐᓄᑦ ᐊᑐᖅᑕᐅᖏᓐᓇᐅᔭᖅᖢᓂ ᖃᐅᑕᒫᑦ. ᐊᔭᐅᖅᑐᑲᓐᓂᖅᐸᒃᑲ ᑖᒃᑯᐊ ᒐᕙᒪᒃᑯᑦ 

ᐱᔨᑦᑎᕋᖅᑎᖏᑦ. ᑖᓐᓇ ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᑐᐃᓐᓇᓚᐅᕐᒪᑦ, ᑕᐃᒫᖅᐱᑦ? ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓐᓈᓐᓂᒃ ᐊᐱᖅᑯᑎᔅᓴᖃᖅᑐᖓ. ᓄᕖᕝᕙ 2020-ᑎᓪᓗᒍ 

ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᖏᑦ ᑐᓴᖅᑕᐅᑎᑦᑎᔪᒻᒪᑕ $65−ᒥᓕᐊᓐ ᑮᓇᐅᔭᑦ ᐱᑎᑦᑎᓂᐊᕐᖓᑕ ᐃᒪᕕᒻᒥ 

ᓴᐳᒻᒥᑦᑎᓂᕐᒥᒃ ᐸᕐᓇᐅᑎᖓᑕ ᐃᓗᐊᒍᑦ.  

 

ᐃᓚᖓᑦ ᐱᓕᕆᐊᖑᓂᐅᔪᖅ ᐅᒥᐊᕐᔪᐊᒃᑯᑦ ᑎᑭᑦᑐᓄᑦ ᓯᕐᓗᐊᑖᓂᐊᕐᓂᕐᖓᑕ 25-26−ᒥ ᐊᑭᑐᔪᖅᑐᕈᑎᔅᓴᖏᓐᓂ. 

ᐱᓕᕆᕕᒎᖅ ᓂᕆᐅᑦᑐᖅ ᑐᔅᓯᕋᓛᕐᓂᐊᖅᑐᒋᓪᓗᓂ $2.5−ᒥᓕᐊᓐ ᑮᓇᐅᔭᓂᑦ 2026-2027 ᐊᕐᕌᒍᖓᓂ 

ᓴᓇᔭᐅᓂᔅᓴᖓᓐᓄᑦ ᑖᔅᓱᒪ ᓯᕐᓗᐊᑉ. ᐊᐱᕆᕗᖓᓕ ᓱᒻᒪᓄᓇ ᐊᑭᑐᔪᖅᑐᕈᑎᔅᓴᖅ ᐊᐅᓚᑕᐅᙱᓪᓚᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂᑦ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ 

ᐊᐅᓚᑦᑎᖃᑦᑕᖅᑐᑦ ᐅᒥᐊᕐᔪᐊᒃᑰᖅᑐᔅᓴᑦ ᑳᓐᑐᕌᒃᑦ−ᓂᒃ ᑕᒪᒃᑯᐊ ᓱᓇᒃᑯᑖᑦ ᓂᐅᕋᐃᔭᐅᖁᓪᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ, ᑕᐃᒃᑯᐊ ᓄᓇᓕᓐᓂᑦ ᐊᑐᒃᑲᓐᓂᕈᓐᓇᖅᑐᑦ 2025−ᒥ 

ᐊᑭᑐᔪᖅᑐᕈᑎᒃᓴᐃᑦ $1-ᒥᓕᐊᓐ ᑮᓇᐅᔭᑦ ᑕᒪᒃᑯᓄᖓ ᐱᖁᑎᕐᔪᐊᓄᑦ ᐊᑐᖅᑐᒃᓴᐃᑦ. ᐅᓪᓗᒥᒧᑦ ᑎᑭᖦᖢᒍ ᑖᒃᑯᐊ 

ᑮᓇᐅᔭᑦ ᑭᓱᓂᑦ ᐊᑐᖅᑕᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2024-2025 ᑕᓪᓕᒪᑦ ᓄᓇᓖᑦ 

ᑐᒃᓯᕋᐅᑎᓂᒃ ᖃᐃᑦᑎᓚᐅᖅᓯᒪᔪᑦ ᑮᓇᐅᔭᓕᖅᑕᐅᖁᔨᓪᓗᑎᒃ. ᐊᒻᒪᓗ ᑖᑯᐊ ᑮᓇᐅᔭᓂᒃ ᑐᓂᔭᐅᓚᐅᖅᖢᑎᒃ 

ᐃᒃᐱᐊᔪᒃ ᓄᑖᙳᕆᐊᖅᑎᑦᑎᔾᔪᑎᐅᓪᓗᑎᑦ ᐊᒻᒪᓗ ᓇᐅᔮᑦ, ᒥᑦᑎᒪᑕᓕᓪᓗ. ᓄᓇᓯᐅᑎᒃᑯᕕᖓ ᑕᐃᒃᑯᐊ 

ᐊᑐᖅᑕᐅᑦᑎᐊᖅᑐᑦ. ᑮᓇᐅᔭᖃᖅᑎᑕᐅᖁᓪᓗᒋᑦ ᑖᒃᑯᓇᓂ ᒪᕐᕉᓐᓂᒃ ᓄᓇᓕᓐᓂᑦ. ᐃᑉᐱᐊᕐᔪᒃ $453,900 ᑮᓇᐅᔭᑦ 

ᓇᐅᔮᑦ $290,000, ᒥᑦᑎᒪᑕᓕᒃ $284,000. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕖᑦ ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᑦ 

ᐃᓱᓕᓚᐅᖅᓯᒪᒻᒪᑕ ᒫᑦᓯ 31, 2024−ᒥ, ᐊᒻᒪᓗ ᑐᒃᓯᕌᕆᔭᓯ 2025-2026 ᑮᓇᐅᔭᓕᖅᓯᙱᑦᑐᑦ ᑕᒪᒃᑯᓄᖓ 

ᐱᖁᑎᕐᔪᐊᓂᑦ ᐊᑐᖅᑐᒃᓴᓂᑦ. ᓯᕗᓂᒃᓴᓂᑦᑎᓐᓂᖅᑲᐃ ᑖᒃᑯᐊ ᓄᑖᙳᕆᐊᖅᑎᑕᐅᓂᐊᖅᐸᑦ ᐅᕝᕙᓘᓐᓃᑦ 

ᓄᖅᑲᖅᑎᑕᐅᑦᑎᒻᒪᕆᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᖁᓪᓗᒍ, ᐃᒃᓯᕙᐅᑕᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒫᓐᓇ ᐊᑐᐊᒐᖅ ᐃᓱᓕᒃᓯᒪᓕᕐᒪᑦ ᒫᓐᓇ ᕿᒥᕐᕈᓇᑦᑕᐅᔪᑦ 

ᐊᕐᕌᒍᓄᓗ ᐊᑕᐅᓯᐅᙱᑦᑐᓄᑦ ᐊᑐᖅᑐᒃᓴᒫᓪᓗᑎᑦ. ᒪᑯᓄᖓ ᐃᑭᐊᕐᕆᓪᓘᓂᑦ, ᑖᒃᓰᔭᐅᑎᓂᑦ.  

 

ᑕᐃᑲᙵᑦ ᐱᒋᐊᓚᐅᖅᓯᒪᔪᑦ ᐊᒻᒪᓗ ᐱᒋᐊᖅᑎᑕᐅᒃᑲᓐᓂᙱᓂᖓᓂᒃ ᑮᓇᐅᔭᑦ ᓇᑭᙶᕐᓂᐊᕐᒪᖔᖅ 

ᐃᓱᒪᓕᐅᕆᐊᖃᕐᓂᐊᖅᑐᒍᑦ ᐊᒻᒪᓗ ᕼᐊᒻᒪᓚᒃᑯᓪᓗ ᑕᐃᒪᙵᑦ ᐱᒋᐊᓚᐅᖅᓯᒪᒻᒪᑕ. ᑭᓯᐊᓂ ᒫᓐᓇ 

ᐊᑐᒃᑲᓐᓂᕈᑎᒃᓴᓂᑦ ᑐᒃᓯᕙᖅᓯᒪᙱᑦᑐᒍᑦ ᐅᓪᓗᒥ. 

 

ᕼᐃᒃᔅ (ᑐᓵᔨᑎᖑᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᐅᑉ ᑐᖏᓕᐊ ᑭᐅᓪᓗᑎᑦ ᐅᐊᑦᑎᐊᖅ 

ᑕᓪᓕᒪᐅᒻᒪᑕᒎᖅ ᓄᓇᓖᑦ ᑮᓇᐅᔭᖃᖅᑎᑕᐅᔪᑦ. ᖃᑦᓯᓂᒃ ᐊᒥᐊᒃᑯᑦ ᐱᔪᖃᓚᐅᓐᖏᓚᑦ ᑖᒃᑯᐊ ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᑦ ᑕᑯᓐᓇᖅᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ ᓄᓇᓖᒃ ᑮᓇᐅᔭᓂᒃ 

ᑐᒃᓯᕋᓚᐅᖅᑐᑦ ᑰᒑᕐᔪᒃ $525,500 ᑮᓇᐅᔭᑦ ᐊᒻᒪᓗ ᐸᖕᓂᖅᑑᖅ $480,000, ᑲᑎᓕᒫᖅᖢᒋᑦ $1.908,487 

ᑮᓇᐅᔭᑦ. ᐊᖏᖅᑕᐅᓯᒪᔪᑦ $928,047. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᒃᓯᕌᕆᔭᐅᖃᑦᑕᓚᐅᖅᓯᒪᒻᒪᑕ ᑕᐃᒪᑐ ᒥᓂᔅᑕ ᐃᓛᒃ 

ᐋᖅᑭᒃᓯᒋᐊᖅᐳᖅ ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᖏᓐᓇᖁᓪᓗᒋᑦ ᕼᐊᒻᒪᓚᒃᑯᓐᓄᑦ ᐃᑲᔫᖅᐹᓪᓕᐅᑎᒋᔭᐅᖃᑦᑕᕐᒪᑕ 

ᐅᓪᓗᖅ ᐃᓱᓕᑦᑎᓪᓗᒍ ᑐᕌᒐᖃᕋᑦᑕ ᐃᓪᓘᓐᓇᑕ ᓄᑖᓪᓗ ᒪᑯᐊ ᓴᓇᔭᐅᕙᓪᓕᐊᔪᑦ ᐊᒻᒪᓗ ᑐᓴᖅᐸᑭᓪᓗᑕ 

ᐊᑭᑐᓚᐅᕐᒪᒡᒎᖅ ᐆᒻᒪᖅᑯᑎᑐᓗᐊᕐᓂᖏᑦ ᐱᔾᔪᑎᒋᓪᓗᒋᑦ.  

 

ᑮᓇᐅᔭᖅᑐᕈᑏᑦ ᑕᒪᔾᔭᐅᖃᑦᑕᖅᑕᖅᑐᑦ ᐊᒻᒪᓗ ᑐᒃᓯᕌᕆᔭᐅᖃᑦᑕᓪᓚᕆᖦᖢᑎᒃ ᑕᒪᒃᑯᐊ ᓄᒃᑭᔅᓴᐅᑏᑦ ᐊᓯᖏᓪᓗ. 

ᐄ’, ᐱᔭᐅᔪᒪᑦᑎᐊᖅᑐᑦ ᑖᒃᑯᐊ ᑮᓇᐅᔭᑦ ᑕᐃᒪᑐ ᓯᕗᓂᒃᓴᑦᑎᓐᓂ ᓴᖅᑭᒃᑲᓐᓂᓛᖅᐳᑦ ᑐᓴᕈᒥᓇᓛᖅᑐᑦ ᑖᒃᑯᓇᓐᖓᑦ 

ᐱᓕᕆᕕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᑎᕐᔪᐊᓕᕆᓂᕐᒦᑉᐱᑕ? ᑐᙵᓱᒋᔅᓯ ᒥᓂᔅᑕ ᐊᒻᒪᓗ 

ᐃᖅᑲᓇᐃᔭᖅᑎᖏᑦ. ᐊᐱᖅᑯᑎᖃᕈᒪᓪᓗᖓ ᖃᒪᓂᑦᑐᐊᑉ ᒥᒃᓵᓄᑦ.  

 

ᐅᑭᐅᖅ ᒪᕐᕉᓪᓕᖅᑑᒃ ᐅᐃᔾᔮᖅᑐᐊᓗᒻᒥᑦ ᐊᓄᕆᑕᖃᓚᐅᖅᓯᒪᒐᑦᑕ ᑕᐃᒃᑯᐊ ᓴᐃᒍᓕᐊᖅᑕᐅᓯᒪᔪᑦ 

ᓯᖁᑎᖅᑕᐅᓪᓗᑎᑦ. ᑕᐃᓐᓇ ᓄᑖᙳᕆᐊᖅᑎᑕᐅᔪᒪᒻᒪᑦ ᐊᐱᓗᐊᕐᔭᐃᒃᑯᑦ ᓴᐃᒍᐊᖅ. ᑕᐃᒪᐃᑦᑐᒥᑦ 

ᓴᓇᔪᖃᒃᑲᓐᓂᓛᖅᐹ ᐅᕝᕙᓘᓐᓃᑦ ᖃᓄᐃᓘᕈᓐᓇᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓗᐃᒃᑲᐅᓪᓗᑎᑦ ᑮᓇᐅᔭᑦ 

ᕼᐊᒻᒪᓚᒃᑯᓐᓄᑦ ᑕᐃᒃᑯᐊ ᐱᔭᐅᔪᓐᓇᖅᑐᑦ ᑕᒪᒃᑯᐊᓄ ᐊᑐᖅᑐᔅᓴᒫᕈᖅᑎᓪᓗᒋᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

37 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑮᓇᐅᔭᑦ ᐊᓯᐊᓄᑦ ᐊᑐᖅᑐᖅᓴᒫᖑᖅᑎᑕᐅᓚᐅᕐᒪᑦ, 

ᐃᒻᒪᖃ ᐊᒥᒐᖅᓯᔪᑦ. ᑕᐃᓐᓇ ᐊᐱᓗᐊᕐᔭᐃᒃᑯᑦ ᓴᐃᒍᐊᖅ ᐃᓕᓯᒍᖃᐃ ᓴᓇᔭᐅᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᖁᔭᓐᓇᒦᒃ. ᑖᒃᑯᐊ ᑐᒃᓯᕋᐅᑎᑎᒍᑦ 

ᑐᒃᓯᕌᕆᔭᐅᖃᑦᑕᕐᒪᑕ, ᓲᕐᓗᒃ ᓴᐃᒍᐊᓕᖅᓯᒪᒍᒪᒍᑎᒃ ᐊᐱᓗᐊᕐᔭᐃᒃᑯᒻᒥᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᑮᓇᐅᔭᖅᑕᖃᕐᒥᔪᖅ ᑕᒪᒃᑯᓄᖓ ᐊᑐᕈᓐᓇᖅᑐᓂᒃ. ᑖᒃᑯᐊ ᕼᐊᒻᒪᓚᒃᑯᑦ ᑭᓱᓂᑦ ᖃᐃᑦᑎᑉᐸᑕ ᑐᒃᓯᕋᐅᑎᓂᒃ 

ᐃᓱᒪᖅᓴᖅᓯᐅᕈᑎᒋᔪᓐᓇᖅᑕᕗᑦ ᓇᑭᓪᓗ ᑮᓇᐅᔭᓕᖅᑕᐅᒍᓐᓇᕐᒪᖔᖅ ᐋᖅᑭᒡᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒪᐃᓚᒃ. 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ. ᖃᒪᓂᑦᑐᐊᖅ ᕼᐊᒻᒪᓚᒃᑯᓂᒃᑯ 

ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᑦᑎᓂᑦ ᑮᓇᐅᔭᓂᒃ ᑐᒃᓯᕋᓚᐅᖅᑐᑦ ᖃᐅᑉᐸᖅᑲᐃ ᑕᐃᒃᑯᐊ 

ᐅᖃᓪᓚᖃᑎᒋᔭᐅᑉᐸᑕ ᕼᐊᒻᒪᓚᒃᑯᑦ. 2025−ᒥ ᐅᒥᐊᕐᔪᐊᒧᑦ ᐊᙳᑎᒋᐊᕐᓂᐊᕋᑦᑕ, ᐱᓕᕆᕕᓯᖃᐃ 

ᑕᐃᒪᐃᓘᕈᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋᐅᓇ ᐄᖑ 

ᐅᖄᓚᕕᒋᓂᐊᖅᑕᖏᒡᒎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᖅᑭᒍᓐᓇᖅᐱᐅᒃ ᐊᐱᓗᐊᕐᔭᐃᒃᑯᑦ ᓴᐃᒍᐊᖅ ᑮᓇᐅᔭᖅᑐᕐᒪᑦ? ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᑦᑐᒻᒪᑦ ᓄᑖᑦᑎᐊᒻᒪᕆᒻᒥᑦ ᐊᐱᓗᐊᔾᔭᐃᒃᑯᒻᒥ 

ᓴᐃᒍᐊᖅᑖᕈᒪᔪᒍᑦ. ᐊᒻᒪᓗ ᐊᓯᐊᓄ ᓅᓪᓗᖓ ᓱᓖᓛᒃ ᖃᓂᑦᑐᐊᕐᒥ ᐱᔾᔪᑎᓕᒃ. ᒫᓐᓇᕈᓘᓚᐅᖅᑐᖅ 

ᖃᓂᖃᑦᑕᖅᓯᒪᓕᖅᑎᓪᓗᑕ ᖃᒪᓂᑦᑐᐊᕐᒥ ᒪᕐᕈᐊᖅᖤᖅᑐᒋᑦ ᑕᐃᓐᓇ ᒑᓯᑖᕐᕕᒃ ᐊᑦᑐᖅᑕᐅᖃᓯᐅᔾᔭᐅᓚᐅᖅᓯᒪᒻᒪᑦ 

ᐊᕐᕌᒍᓂᒃ ᐊᓂᒍᖅᑐᓂᒃ.  

 

ᓂᕈᐊᖅᑏᒃᑲ ᐊᒻᒪᓘᓐᓃᑦ ᓇᖕᒥᓂᐅᔪᑦ ᒑᓯᑖᕆᐊᖅᑐᕈᓐᓇᐃᓕᓚᐅᖅᓯᒪᒻᒪᑕ ᐅᖅᓱᐊᓗᑦᑕᖅᑏᓪᓘᓐᓃᑦ ᑕᐃᑲᓐᖓᑦ 

ᐱᔪᓐᓇᖃᑦᑕᓚᐅᖅᓯᒪᙱᑦᑐᑦ. ᐱᓕᕆᕕᓯᖃᐃ ᐆᒻᒪᖅᑯᓯᐅᕈᒻᒥᑦ ᓂᐅᕕᕈᓐᓇᖅᐸᑦ ᑕᐃᒃᑯᐊ ᑕᐃᓐᓇ 

ᐅᖅᓱᐊᓗᑦᑖᕐᕕᒃ ᐃᖏᕐᕋᐃᓐᓇᕈᓐᓇᕐᓂᐊᕐᒪᑦ ᖃᒥᙶᕋᓗᐊᖅᑎᓪᓗᑕ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᓱᐊᓗᓕᕆᔨᒃᑯᑦ ᑕᒪᑐᒥᖓ 

ᕿᒥᕐᕈᓇᑦᑐᑦ. ᑕᐃᒃᑯᐊ ᒑᓯᑖᕐᕖᑦ ᐃᖏᕐᕋᐃᓐᓇᖃᑦᑕᕈᓐᓇᕐᓂᐊᕐᒪᑕ ᖃᒥᓐᖔᕋᓗᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ. ᖃᖓ ᑕᐃᒪ ᐆᒻᒪᖅᑯᓯᐅᕐᕕᒻᒥᑦ 

ᑕᑯᓛᓕᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᒧᐊᖅᐸᓪᓕᐊᓂᐊᖅᑐᖅ 

ᕿᒥᕐᕈᓇᓐᓂᐊᕐᒥᔪᒍᑦ ᓯᕗᒧᐊᖅᐸᓪᓕᐊᔾᔪᑎᒋᓪᓗᒋᓪᓗ. ᐃᓱᒪᓕᐅᕌᓂᒃᓯᒪᙱᑦᑐᒍᑦ ᓱᓕ ᓇᓕᐊ ᓄᓇᓖᑦ 

ᐆᒻᒪᖅᑯᓯᐅᕈᒻᒥᑦ ᐱᑎᑕᐅᓂᐊᕐᒪᖔᖅ. ᑕᒪᐃᒃᑯᐊ ᐊᑐᐃᓐᓇᕈᖅᐸᑕ ᓇᓗᓇᐃᖅᓱᐃᑲᓐᓂᓛᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᒪᓂ’ᑐᐊᖅ ᑕᐃᒫ ᐆᑦᑑᑎᑦᑎᐊᕚᓗᒃ ᑐᒃᓯᕋᐅᕐᒥᑦ 

ᑐᓂᓯᓯᒪᓕᕇᕋᑦᑕ ᐱᓕᕆᕕᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᒪᓂᑦᑐᐊᖅ ᐊᓯᖏᓪᓗ ᓄᓇᓖᑦ 

ᕿᒥᕐᕈᓇᓐᓂᐊᖅᐸᕗᑦ ᑕᐃᒃᑯᐊ ᐱᓗᐊᕐᓗᒋᑦ ᐅᖅᓱᐊᓗᑦᑖᕈᓐᓇᐃᓕᐅᖅᑲᖃᑦᑕᖅᑐᑦ ᖃᒥᑦᑕᕌᖓᑦ. ᑕᒪᓐᓇ 

ᑐᓐᖓᕕᒋᓗᒍ ᐃᓱᒪᓕᐅᕈᑎᒋᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᒥᓂᔅᑕᓗ. ᑕᐃᓐᓇ ᐊᑐᖅᑕᐅᔪᓐᓃᖅᑐᖅ ᐃᒡᓗᕐᔪᐊᖅ 

ᐅᖃᐅᓯᕆᓯᒪᒐᑦᑎᒍᑦ ᐊᒻᒪ ᖁᔭᓐᓇᒦᒃ ᑖᓐᓇ ᑲᒪᒋᔭᐅᓯᒪᒻᒪᑦ. ᑕᐃᒃᑯᐊ ᐃᓪᓗᑦ ᐊᑐᖅᑕᐅᔪᓐᓃᖅᑐᑦ ᐊᒻᒪᓘᓐᓃᑦ 

ᐃᒍᑦᑎᖅᑕᐅᓂᐊᖅᑐᑦ ᖃᓄᐃᓕᖓᓕᖅᐸᑦ? ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᑕᒪᑐᒥᖓ ᑐᓴᐅᒪᔪᒪᐃᓐᓇᕐᒪᑦ. 2024-25, 2025-26 ᓇᐅᔮᑦ, ᖃᒪᓂ’ᑐᐊᖅ, ᐊᕐᕕᐊᑦ, 

ᐃᖃᓗᒃᑑᑦᑎᐊᖅ ᐊᒻᒪ ᐃᒡᓗᓕᒃ. ᐃᒍᑦᑎᕆᕙᓪᓕᐊᓂᐊᖅᑐᒍᑦ ᐃᒡᓗᕐᔪᐊᕐᓂᒃ ᑖᒃᑯᓇᓂ ᓄᓇᓕᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᖃᓄᖅ ᑕᐃᓐᓇ ᖃᒪᓂ’ᑐᐊᕐᒥ 

ᐃᓅᔪᓐᓃᖅᐸᓪᓕᐅᔪᓄᑦ ᐃᒡᓘ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ’, ᑕᐃᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᖃᕈᓐᓃᕋᒪ ᐱᖁᑎᕐᔪᐊᓕᕆᓂᐅᑉ ᒥᔅᓵᓄᑦ. ᐊᐱᖅᑯᑎᒃᓴᖃᖅᖢᖓ ᐊᑕᐅᓯᕐᒥᒃ. 

ᐃᒍᑦᑎᕆᓂᖅ ᐃᓐᓇ ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᐃᒡᓗᕐᔪᐊᕕᓂᕈᓗᐊᖏᓐᓈ ᐅᖃᐅᓯᕆᔭᐅᕙ? ᒥᓂᔅᑕ 

ᔪᐊᓇᓯ. 

  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ’. ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᓴᓇᕕᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐱᖁᑎᕐᔪᐊᓕᕆᓂᖅ ᑮᓇᐅᔭᖅᑐᕈᑏᑦ 

$11,050,000-ᑖᓚᑦ. ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ  



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. J. 7-ᒧᑦ. ᑐᓴᐅᒪᔾᔪᑎᓕᕆᓂᕐᒧᑦ ᐊᐅᓚᑦᑎᔾᔪᑏᑦ ᖃᕆᓴᐅᔭᓕᕆᓂᖅ. ᐊᐱᖅᑯᑎᒃᓴᐃᑦ? 

ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ, ᖃᕆᓴᐅᔭᓕᕆᓂᖅ ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦ $14,554,000 

ᐊᖏᖅᐱᓯᐅᒃ. 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ  

 

ᐃᒃᓯᕙᐅᑕᖅ: ᒪ’ᓇ. J. 9-ᒧᑦ. ᐅᖅᓱᐊᓗᓕᕆᓂᖅ. ᑖᒃᑯᐊ ᑐᓴᒐᒃᓴᑐᐃᓐᓇᐃᑦ, ᑭᓯᐊᓂ ᒥᓂᔅᑕ ᑭᐅᔪᓇᒡᒍᔪᖅ 

ᑖᓐᓇᐅᒐᓗᐊᖅᑎᓪᓗᒍ. ᐅᖅᓱᐊᓗᓕᕆᓂᐅᑉ ᒥᔅᓵᓄᑦ ᐊᐱᖅᑯᑎᒃᓴᐃᑦ? ᐱᒋᐊᕈᑎᒋᓗᓂ ᐅᓇ, ᐊᕐᕌᓂ 

ᑕᐃᒪᓐᓇᐅᓚᐅᖅᓯᒪᒐᑦᑕ ᐅᖅᓱᐊᓗᓕᕆᔨᒃᑯᑦ ᐊᐱᕆᓚᐅᖅᓯᒪᒐᒃᑭᑦ ᑕᐃᒃᑯᐊ ᐳᓪᓚᐅᔭᕐᓂᒃ ᐆᑦᑑᑎᒋᔭᐅᓗᓂ 

ᐊᕐᕕᐊᓂ ᓂᐅᕐᕈᑎᖃᖃᑦᑕᕐᓗᑕ, ᐄ’, ᑕᐃᒪᐃᑦᑐᓐᓇᖅᑑᓚᓚᐅᖅᓯᒪᔪᖅ ᐄᖑᑐᐃᓐᓇᕆᐊᓕᒃ. ᑖᓐᓇᖃᐃ 

ᖃᓄᐃᓕᖓᓕᖅᐸ ᐅᓪᓗᒥ ᐳᓪᓚᐅᔭᐃᑦ ᐱᓪᓗᒋᑦ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᖅᖢᑎᑦ ᑕᒪᓐᓇ 

ᓴᖅᑭᑲᓐᓂᕋᖕᓂ.  

 

ᑕᒪᓐᓇ ᓱᓕ ᐱᓕᕆᐊᕆᔪᔭᕗᑦ ᓯᕗᓂᔅᓴᑉᑎᓐᓂ ᐅᖅᓱᐊᓗᓕᕆᔨᒃᑯᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᒥᓱᙳᖅᐹᓪᓕᖅᓯᒪᔪᐃᑦ ᐱᓕᕆᐊᕆᔭᖏᑦ ᐱᔾᔪᑎᒋᓗᒋᑦ. ᑕᐃᒪᓐᓇ ᐱᕙᓪᓕᐊᔪᒪᔪᒍᑦ ᐊᖏᓪᓕᕙᓪᓕᐊᓗᒋᑦ 

ᓄᓇᕗᒻᒥᐅᑕᓄᑦ ᐱᔨᑦᓯᕋᕐᓂᕆᔭᕗᑦ.  

 

ᑖᒃᑯᐊ ᐅᓂᒃᑳᑦ ᐳᓪᓚᐅᔭᐃᑦ ᒥᔅᓵᓄᑦ ᐊᕐᕕᐊᓂ, ᑕᒪᓐᓇ ᐃᖅᑲᓇᐃᔭᖅᑏᑦ ᐊᒥᒐᕐᒪᑕ ᑖᒃᑯᐊ 

ᐊᐅᓪᓛᖅᑎᑦᓯᔪᓐᓇᖅᑐᐃᑦ ᐊᐅᓪᓛᖅᑎᑕᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᓇᓗᓇᐃᕋᓱᒃᑐᓯᐅᒃ ᐃᖅᑲᓇᐃᔭᖅᑎᖃᕆᐊᖃᕋᔭᖅᑐᖅ ᓱᐴᔫᖅᓯᐅᑏᑦ, ᐳᓪᓚᐅᔭᑦ ᐅᖅᓱᐊᓗᒃ 

ᑕᐃᒪᓐᓇ ᐊᔾᔨᒌᙱᒻᒪᑖ? ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ. ᐳᓪᓚᐅᔭᑦ ᐳᓪᓚᖏᓐᓂᒃ  

ᐱᔭᕆᐊᑐᓂᖅᓴᐅᑎᓪᓗᒋᑦ. ᑕᐃᒪᓐᓇ ᐃᓱᒋᔭᒃᑯᑦ. ᑐᒡᓕᕋ ᐃᒻᒪᖄ ᐅᓂᒃᑳᑲᓐᓂᕈᓐᓇᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ, ᒥᔅᑕ ᓰᓕ ᐅᓂᒃᑳᕈᓐᓇᕈᕕᑦ. ᑕᒪᓐᓇ ᖃᐅᔨᒪᔭᕗᑦ ᐊᕐᕌᒍ ᐊᕐᕕᐊᓂ 

ᐅᖅᓱᐊᓗᓕᕆᔨᒃᑯᑦ  ᓂᐅᕕᐊᒃᓴᖃᓕᕋᔭᖅᑲᑦ ᐳᓪᓚᐅᔭᒥᒃ? ᒥᔅᑕ ᓰᓕ.   

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ ᑭᓯᐊᓂ ᐳᓪᓚᐅᔭᒥᒃ ᓂᐅᕕᐊᒃᓴᖃᕐᓂᕐᒧᑦ ᒫᓐᓇ ᐊᔪᖅᑐᖓ 

ᑭᓯᐊᓂ ᕿᒥᕐᕈᓗᑎᒍ ᖃᓄᖅ ᐳᓪᓚᐅᔭᒥᒃ ᓂᐅᕐᕈᑎᒋᔭᐅᔪᓐᓇᕐᒪᖔᖅ ᓄᓇᓕᓐᓂ ᐱᔪᒪᔪᐃᑦ ᐊᒻᒪ ᐅᓂᒃᑳᕐᓗᒍ 

ᐱᕙᓪᓕᐊᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᖅᐹᖅ ᑖᒃᑯᐊ ᐳᓪᓚᐅᔭᑦ ᓂᐅᕐᕈᑎᒋᔭᐅᔪᓐᓇᕐᓂᖓ ᐅᒥᐊᕐᔪᐊᒃᑯᑦ 

ᑎᑭᒻᒪᑦ ᑐᖅᑯᖅᓯᒪᓗᒍ ᐊᑭᓕᖅᑐᖃᖅᐸᑦ ᑖᓐᓇ ᓂᐅᕕᖅᖢᓂᐅᒃ ᐊᑭᓕᖅᑎᒃᖢᓂᐅᕐ ᑐᓂᓪᓗᓂᐅᒃ ᑕᕝᕙ 

ᐊᔪᕐᓇᓗᐊᙱᑦᑑᒐᓗᐊᖅ.  

 

ᑕᒪᒃᑯᐊ ᓄᓇᓖᑦ ᐳᓪᓚᐅᔭᒥᒃ ᐊᑐᕈᒪᖃᑦᑕᓕᕐᒪᑕ ᒐᕙᒪᒃᑯᑦ ᑖᒃᑯᐊ ᐱᔨᑦᓯᕋᕆᐊᖃᖅᑐᐃᑦ ᓄᓇᕗᒻᒥᐅᑕᐃᑦ 

ᐱᔪᒪᔭᖏᓐᓂᑦ. ᑕᒪᓐᓇ ᓇᓗᓇᙱᑦᑐᖅ ᖃᓄᐃᙱᒻᒪᑦ ᐅᓗᕆᐊᓇᙱᒃᖢᓂ.  

 

ᑖᒃᑯᐊ ᐅᖅᓱᐊᓗᓕᕆᔨᒃᑯᓐᓄᑦ, ᑮᓇᐅᔭᖅᑑᑎᖏᑦ ᐊᐃᕙᔾᔪᑎᒋᓂᖅ ᐊᔪᖅᑐᖅ. ᒪᑉᐱᒐᖅ J. 2, ᓄᓇᓖᑦ ᑲᑎᒃᖢᒍ 

ᐊᑭᑐᔫᑏᑦ $102,229,000. ᐊᖏᖅᐱᓯ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ  



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᑕᒪᓐᓇ ᐱᐊᓂᒃᐱᑎᒍ ᓄᓇᓖᑦ ᒐᕙᒪᒃᑯᑦ ᐱᔨᑦᑎᕋᖅᑏᑦ?  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᑐᓯᓂᕐᒧᑦ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᒋᔭᑉᓯᓐᓂᒃ ᐃᒃᐸᒃᓴᖅ. 

ᖁᔭᓐᓇᒦᒃ ᐃᖅᑲᓇᐃᔭᖅᑎᕗᑦ ᑖᒃᑯᐊ ᐊᒻᒪ ᐃᖅᑲᓇᐃᔭᖅᑎᖏᑦ ᑖᒃᑯᐊ ᐸᕐᓇᒃᓯᒪᔪᐃᑦ ᑖᒃᑯᓂᖓ.  

 

ᑲᔪᓯᓂᐊᖅᐳᒍᑦ ᓯᕗᓪᓕᐅᑎᑕᐅᓯᒪᔪᐃᑦ ᐱᓪᓗᒋᑦ ᖁᔭᓐᓇᒦᒃ. ᕿᓚᒥᐅᔪᒥᑦ ᑖᒃᑯᐊ ᑮᓇᐅᔭᕗᑦ ᐱᔾᔪᑎᒋᓗᒋᑦ 

ᐱᑕᖃᕐᒪᑦ ᐳᓛᖅᑎᖃᖅᖢᑕᓗ ᒪᐃᔭᐃᑦ ᒫᓐᓇ ᑎᑭᓯᒪᔪᐃᑦ ᐊᕐᕌᒍᑕᒫᖅᓯᐅᑎᒥᓐᓂ ᐃᖃᓗᓐᓂ. ᑕᐃᒃᑯᐊ ᐃᓕᔅᓯ 

ᑕᐃᑲᓂ ᑕᑯᖃᑕᐅᔪᒪᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑖᒃᑯᐊ ᐃᖅᑲᓇᐃᔭᖅᑏᑦ ᓄᖅᑲᓚᐅᐱᓪᓚᓪᓗᑎᒃ, 5-ᒥᓂᔅᓯᒥᒃ. ᐱᕙᓕᐊᔪᓕᕆᔨᒃᑯᑦ ᐅᑎᕈᑦᑕ.  

 

>> ᓄᖅᑲᖓᑲᐃᓐᓇᖅᑐᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᓐ 16:40ᒥ ᑎᑭᓪᓗᒍ  16:49ᒧ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ) (ᑐᓵᔨᑎᒍᑦ): ᒫᓐᓇ ᐱᒋᐊᒃᑲᓐᓂᓚᐅᕐᒥᑕ ᑲᑎᒪᓂᑐᐃᓐᓇᖅ. ᒥᓂᔅᑕ ᐊᕿᐊᕈᖅ 

ᐃᖅᑲᓇᐃᔭᖅᑎᖃᖅᐲᑦ ᑕᕝᕙᓃᖁᔭᕐᓂᑦ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᓈᒻᒪᒃᓴᖅᐹᑦ ᐃᖅᑲᓇᐃᔭᖅᑎᖏᑦ ᐅᕗᖓᖅᐸᑕ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᑦᑏ, ᐃᖏᑎᓪᓗᒋᑦ. ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᑦ 

ᐊᐅᓪᓛᖅᑐᓕᕆᔨᒃᑯᑦ K-3, $29,180,000. ᒥᓂᔅᑕ ᐊᕿᐊᕈᖅ, ᐃᖅᑲᓇᐃᔭᖅᑎᑦᑎ ᐊᒻᒪ ᐱᒋᐊᕈᑏᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑕᓕᖅᐱᓐᓃᑦᑐᖅ ᑯᕆᔅᓴ ᑯᕉᓂᓐ, ᒥᓂᔅᑕᐅᑉ 

ᑐᖏᓕᖓ ᐊᒻᒪᓗ ᓴᐅᒥᓐᓃᑦᑐᖅ ᔮᓐ ᕼᐋᑭᓐᔅ, ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᐅᑉ ᑐᖓᓕᖓᑕ ᑐᖓᓕᒃᑲᓐᓂᐊ. 

ᖁᔭᓐᓇᒦᒃ, ᑕᒪᐅᖓᕈᓐᓇᕋᒪ ᐃᒃᓯᕙᐅᑖᖅ, ᑖᓐᓇ ᐱᕙᓪᓕᐊᔪᓕᕆᔨᒃᑯᓪᓗ ᐃᖏᕐᕋᔪᓕᕆᔨᒃᑯᑦ ᐊᑭᑐᔪᖅᑐᕈᑎᖏᑦᑕ 

ᑐᔅᓯᕋᐅᑎᖓ 2025-2026.  

 

ᐃᒃᓯᕙᐅᑖᖅ ᑖᓐᓇ ᐱᓕᕆᕝᕕᒋᔭᕋ ᑐᒃᓯᕋᖅᐳᖅ $29,930,000.00 ᑮᓇᐅᔭᓂᒃ ᐊᑭᑐᔫᑎᓄᑦ ᑮᓇᐅᔭᓂᑦ 

ᑮᓇᐅᔭᐅᑉ ᐊᕐᕌᒍᖓᓂᒃ ᑐᒃᓯᕋᐅᑎᒋᔭᕗᑦ. 

 

(ᑐᓵᔨᑎᒎᓕᖅᑐᖅ) ᑕᕝᕙᙵᑦ $19.1-ᒥᓕᐊᓐ ᑮᓇᐅᔭᑦ ᒥᑦᑕᕐᕖᑦ, $5.6-ᒥᓕᐊᓐ ᑮᓇᐅᔭᑦ ᐅᒥᐊᑦ 

ᑐᓚᑦᑕᕐᕕᖏᓐᓄᑦ, $5.3−ᒥᓕᐊᓐ ᒥᑭᑦᑐᐃᑦ ᐊᑭᑐᔫᑏᑦ ᐊᒻᒪ ᐋᖅᑮᒍᑏᑦ ᐊᕐᕌᒍᑕᒫᑦ ᐱᖁᑎᕗᑦ ᐋᖅᑭᐅᒪᓗᒋ. 

 

ᑕᓕᒻᒪᑦ ᒥᑦᑕᕐᕖᑦ ᐊᕐᕕᓂᓕᐅᔪᓂᑦ ᒫᓐᓇ ᓴᓇᕕᒃ ᐃᒡᓗᓕᒑᕐᔪᒃ, ᓇᐅᔮᑦ, ᑎᑭᕋᕐᔪᐊᖅ, ᖁᕐᓗᖅᑑᖅ, ᑭᒻᒥᕈᑦ, 

ᑕᒡᕙᓂ ᐊᕐᕌᒎᔪᒥᒃ ᐱᐊᓂᓐᓂᐊᖅᑐᐃᑦ. ᑐᒃᓯᕋᖅᑐᒍᑦ ᑖᒃᑯᐊ $500,000.00 ᑖᒃᑯᐊ ᐃᒡᓗᕐᔪᐊᖏᑦ ᐱᐊᓂᒡᓗᑎᒃ 

ᐃᓱᓕᓐᓂᖓᓄᑦ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

41 

ᑖᓐᓇ ᑭᖑᓪᓕᖅᐹᖅ ᐊᕐᕕᓂᓕᒋᔭᐅᔪᖅ ᐊᑐᐃᓐᓇᓂᐊᖅᑐᖅ ᔫᓐ 2025 ᐊᕐᕌᒍ, ᑕᒪᓐᓇ ᓯᕗᓪᓕᖅᐹᖅ 

ᐱᐊᓂᖕᓂᖓ, ᐱᕙᓪᓕᐊᒍᑎᒋᔭᐅᓂᖓ 1, ᐊᒻᒪ ᐱᒋᐊᖅᐸᓪᓕᐊᓗᑎᒃ ᐱᕙᓪᓕᐊᒍᑎᒋᔭᐅᓂᖓ 2-ᒥᒃ. ᑖᒃᑯᐊ 

ᐊᕐᕕᓂᓖᑦ ᑮᓇᐅᔭᖃᖅᑎᑕᐅᔪᐃᑦ ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ ᑖᒃᑯᐊ ᑲᓇᑕᓕᒫᒥ ᑕᐅᖅᓰᖃᑦᑕᕐᓂᕐᒧᑦ 

ᑮᓇᐅᔭᖏᓐᓄᑦ ᑖᒃᑯᐊ ᑮᓇᐅᔭᖃᖅᑎᑦᑎᓯᒪᔪᐃᑦ $97,167,000.00 ᑲᑎᑦᑎᓪᓗᒋᑦ ᑖᒃᑯᐊ. 

 

ᑖᒃᑯᐊᑦᑕᐅᖅ ᒪᕐᕉᒃ, ᑲᓇᑕᓕᒫᒥᒃ ᑕᐅᖅᓰᖃᑦᑕᕐᓂᕐᒧᑦ ᑮᓇᐅᔭᖓᓂᒃ ᕿᑭᖅᑕᕐᔪᐊᖅ ᑐᓚᑦᑕᕐᕕᖓᓂᒃ, ᐊᒻᒪ 7-

ᖑᔪᐃᑦ ᓄᓇᓖᑦ ᓄᓇᓯᐅᑎᖃᕐᕕᒃᓴᖏᑦ. ᕿᑭᖅᑕᕐᔪᐊᖅ ᑐᓚᑦᑕᕐᕕᐊ ᑕᒪᓐᓇ ᐱᕙᓪᓕᐊᔪᓕᕆᓂᕐᒧᑦ ᑕᒪᒃᑯᐊ 

ᓄᓇᕗᑦ ᐅᒥᐊᕐᔪᐊᒃᑯᑦ ᐃᖃᓗᒐᓱᓐᓂᒃᑯᑦ ᑕᒪᓐᓇ ᐱᕙᓪᓕᐊᔪᓕᕆᓂᕐᒧᑦ ᐱᕚᓪᓕᕈᓐᓇᖁᓪᓗᒋᑦ ᑐᕝᕙᙵᑦ 

ᑐᓚᑦᑕᕐᕕᒻᒥ. 

 

ᑕᒪᓐᓇ ᑎᑎᕋᐅᔭᖅᑕᐅᕙᓪᓕᐊᓂᖓᓃᑦᑐᖅ, ᐊᒻᒪ ᐱᐊᓂᑦᑕᐅᓂᐊᖅᓱᓂ ᑕᒪᓐᓇ 2025 ᐊᕐᕌᒍᖓᓂ. ᑖᒃᑯᐊᓕ 

ᓄᓇᓯᐅᑎᖃᕐᕕᐅᔪᐃᑦ ᒥᑦᑕᕐᕕᖕᓂᑦ, ᓄᓇᓯᐅᑏᑦ ᑐᖅᑯᖅᑐᕐᕕᖃᙱᒻᒪᑕ ᒥᑦᑕᕐᕕᖕᒥᑦ, ᐊᕐᕕᐊ, ᒥᑦᑎᒪᑕᓕᒃ, 

ᐊᐅᓱᐃᑦᑐᖅ, ᐅᖅᓱᖅᑑᖅ, ᑕᓗᕐᔪᐊᖅ, ᑰᕌᕐᔪᒃ, ᐊᒻᒪ ᖁᕐᓗᖅᑑᖅ. 

 

ᐊᕐᕕᓂᓖᑦ ᑖᒃᑯᐊ ᐃᒡᓗᕐᔪᐊᑦ ᐃᓂᖃᕐᓂᐊᖅᑐᐃᑦ ᓇᖕᒥᓂᖃᖅᑐᐃᑦ ᐊᑐᕈᒪᔪᐃᑦ ᑕᐃᑲᓂ, ᑖᒃᑯᐊ 

ᐃᓯᓕᖅᓱᐃᔾᔪᑎᓕᕆᔪᓐᓇᖁᓪᓗᒋᑦ ᓄᓇᓕᖕᓂᑦ ᐅᓯᑲᑦᑕᖕᓂᕐᒧᑦ. ᑕᒪᓐᓇ ᐸᕐᓇᑦᑕᐅᕙᓪᓕᐊᔪᖅ ᒥᑦᑕᕐᕕᖕᒥ 

ᑐᖅᑯᖅᑐᕐᕕᒃᓴᐃᑦ, ᐅᐸᒡᕕᒃᓴᐃᑦ ᑖᒃᑯᐊ ᑎᑎᕋᖅᑕᐅᓂᖏᑦ ᐊᑭᑦᑐᕋᐅᑎᓂᒃᑯᑦ ᐊᑦᑑᕝᕙᒥ ᒪᑐᓚᐅᕐᒪᑦ, ᐊᒻᒪ 

ᑳᓐᑐᕌᒃᑦ ᕿᓚᒥᐅᔪᒥᒃ ᐊᖏᖅᑕᐅᓂᐊᖅᑐᖅ. 

 

ᒥᑦᑕᕐᕖᑦ ᐱᒻᒪᕆᐅᓛᖑᔪᐃᑦ ᐊᐅᓪᓛᕐᓂᕐᒧᑦ ᓄᓇᕗᒻᒥ ᐊᑭᑐᔫᑎᖏᑦ, ᑕᒪᒃᑯᐊ ᐃᓚᖏᑦ ᐋᖅᑭᒋᐊᖅᑕᐅᔪᐃᑦ 

ᑐᒃᓯᕋᖅᑐᒍ $3.1-ᒥᓕᐊᓐ ᑮᓇᐅᔭᑦ ᒪᕐᕉᒃ ᐊᕐᕌᒍᐃᑦ, ᐸᓐᓂᐊᖅᑑᖅ ᒥᑦᑕᕐᕕᖓ ᐱᓪᓗᒍ, ᑮᓇᐅᔭᖅ ᑖᒃᑯᐊ 

ᐃᑲᔪᕐᓂᐊᖅᑐᐃᑦ $5.4-ᒥᓕᐊᓐ ᑮᓇᐅᔭᑦ ᑖᒃᑯᓇᙵᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᒥᑦᑕᕐᕕᓄᑦ ᐊᑭᑐᔫᑏᑦ 

ᐃᑲᔫᓯᐊᖏᓐᓂᑦ. 

 

ᑐᒃᓯᕋᖅᑐᒍᑦ $3.5-ᒥᓕᐊᓐ ᑮᓇᐅᔭᓂᑦ ᒪᕐᕉᒃ ᐊᕐᕌᒎᒃ, ᖁᕐᓗᖅᑑᖅ ᒥᑦᑕᕐᕕᖓ, ᑖᒃᑯᐊ $6.8−ᒥᓕᐊᓐ ᑮᓇᐅᔭᑦ 

ᑕᕝᕙᙵᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᓚᐅᖅᑎᓪᓗᑕ $120,000.00 ᑮᓇᐅᔭᑦ ᑖᓐᓇ 

ᑎᑎᕋᐅᔭᖅᑕᐅᓂᖓ ᐱᐊᓂᒃᑕᐅᓗᓂ ᐸᖕᓂᖅᑑᖅ ᐊᕙᓗᒋᔮ, ᐊᕙᓘᔪᖅ ᑖᓐᓇ.  

 

ᐊᒻᒪ $1.5-ᒥᓕᐊᓐ ᑮᓇᐅᔭᑦ ᑎᑎᕋᐅᔭᖅᐸᓪᓕᐊᓂᖓᓄᑦ ᑖᒃᑯᐊ ᑲᖏᖅᖠᓂᕐᒥ ᕿᑯᓕᒃᑲᓐᓂᕐᓗᒍ ᒥᑦᑕᕐᕕᖓ, 

ᑖᒃᑯᐊ ᑮᓇᐅᔭᐃᑦ ᐃᑲᔪᕐᓂᐊᖅᑐᐃᑦ ᑎᑎᕋᐅᔭᕐᓂᕐᒧᑦ ᐋᖅᑭᒃᐸᓪᓕᐊᓗᒍ ᑮᓇᐅᔭᖅᑑᑎᒃᓴᐃᑦ ᑳᓇᑕᐅᑉ ᒥᑦᑕᕐᕕᖏᑦ 

ᐃᑲᔫᓯᐊᖑᑎᓪᓗᒋᑦ. 

 

ᑕᒪᓐᓇ ᐊᑭᖓ ᐃᓱᒪᒋᓗᒍ ᓂᕆᐅᑦᑐᒍᑦ ᓄᓇᕗᑦ ᑐᓂᓂᐊᖅᑖ ᑖᑉᓱᒧᖓ ᑮᓇᐅᔭᑲᓪᓚᐅᓂᐊᖅᑐᖅ ᑳᓇᑕᐅᑉ 

ᒐᕙᒪᒃᑯᓐᓂ ᐃᑲᔫᓯᐊᖑᔪᖅ. 

 

ᐃᒃᓯᕙᐅᑖᖅ, ᑖᒃᑯᐊ ᐊᔾᔨᒌᙱᑦᑐᐃᑦ ᐊᕕᑦᑐᖅᓯᒪᔪᐃᑦ $187,500.00 ᐋᖅᑭᒋᐊᕈᑎᐊ ᒥᑦᑕᕐᕕᐅᑉ ᐊᕐᕌᒍᑕᒫᑦ, 

ᑖᒃᑯᐊ ᐊᖏᕈᑎᐊ ᒪᓕᒃᖢᒍ, ᑖᒃᑯᐊ ᑮᓇᐅᔭᖃᑎᑦᑎᖃᑦᑕᖅᑐᐃᑦ ᐊᑭᓖᓂᕐᒧᑦ ᑖᒃᑯᓄᖓ 30 ᐊᕐᕌᒎᑉ ᐃᓗᐊᓂ. 

 

ᐃᒃᓯᕙᐅᑖᖅ, ᑕᒪᒃᑯᐊ ᓄᓇᓖᑦ ᒥᑦᑕᕐᕕᖏᑦ ᐊᐅᓪᓛᕈᓐᓇᖁᓪᓗᒋᑦ ᓄᓇᓯᐅᖃᕐᓗᒋᑦ, ᐊᒻᒪ ᐅᐸᒡᕕᒃᓴᐅᔪᐃᑦ 

ᐃᓄᖕᓄᑦ ᐅᓗᕆᐊᓇᙱᑦᑐᒥᒃ. ᓯᕗᓪᓕᖅ ᑖᒃᑯᐊ ᐊᐅᓪᓛᖅᑐᓕᕆᓂᕐᒧᑦ ᐅᖁᒪᐃᑦᑐᐃᑦ ᓄᓇᓯᐅᑕᐃ $250,000.00 

ᑮᓇᐅᔭᑦ ᐅᖓᑖᓄᑦ, ᐊᒻᒪ ᐃᒡᓗᕐᔪᐊᖅ ᓄᑖᙳᖅᑎᑕᐅᓂᖓᓄᑦ. ᐱᖃᑖ ᒥᑭᑦᑐᐃᑦ ᐊᑭᑐᔫᑏᑦ ᑕᒪᒃᑯᐊ 

$250,000.00 ᑮᓇᐅᔭᑦ ᒥᒃᓵᓃᑦᑐᐃᑦ ᐊᑭᖏᑦ, ᑖᒃᑯᐊ ᓄᓇᓯᐅᑏᑦ ᐊᒻᒪ ᐊᓯᖏᑦ ᓇᔪᒐᐃᑦ.  

 

ᐃᒃᓯᕙᐅᑖᖅ, ᑖᒃᑯᐊ ᑐᓚᑦᑕᕐᕕᖕᓂᑦ ᑲᒪᖃᑦᑕᖅᑐᒍᑦ ᓄᓇᓕᖕᓂᑦ, ᑕᒪᓐᓇ $500,000.00 ᑮᓇᐅᔭᑦ ᐋᖅᑭᒋᐊᕈᑏᑦ 

ᑐᓚᑦᑕᕐᕖᑦ, ᐅᒥᐊᓄᓪᓗ, ᓄᓇᕗᑉ ᐃᓗᐊᓂ, ᑖᒃᑯᐊ ᓄᓇᓕᓐᓂᑦ ᐃᒪᕐᒥᐅᑕᓕᕆᓂᕐᒧᑦ ᐱᖁᑎᕐᔪᐊᓄᑦ 

ᑮᓇᐅᔭᖓᓂᑦ, ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᔪᐃᑦ ᓄᓇᓗᖕᓄᑦ ᐊᖏᕈᑎᒃᑯᑦ ᑖᒃᑯᐊ ᐱᓕᕆᔪᓐᓇᖁᓗᒋᑦ ᑖᒃᑯᐊ 

ᓯᕗᓪᓕᐅᑎᔭᖏᓐᓂᑦ ᓇᓗᓇᐃᖅᓯᒪᔭᖏᓐᓂᑦ.  



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᐅᓪᓛᖅᑐᓕᕆᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ ᑖᒃᑯᐊ ᕿᒥᕐᕈᖃᑦᑕᖅᑐᐃᑦ ᓄᑖᙳᖅᑎᑕᐅᕙᓪᓕᐊᓂᖏᑦ 

ᐊᕐᕌᒍᑕᒫᖅᓯᐅᑎᐅᔪᓂᑦ, ᑕᒪᒃᑯᐊ ᐊᕕᑦᑐᖅᓯᒪᔪᐃᑦ ᐳᓛᕐᕕᓐᓄᑦ ᑐᕌᕐᕖᑦ, ᐊᒻᒪ ᐃᖃᓗᓕᕆᔨᒃᑯᑦ ᐱᖁᑎᖏᑦ. 

 

ᐃᒃᓯᕙᐅᑖᖅ, ᑕᒪᓐᓇ ᐸᕐᓇᒃᓯᒪᔪᖅ ᒥᑦᑕᕐᕖᑦ, ᐅᒥᐊᕐᔪᐊᑦ, ᐅᒥᐊᒃᑯᑦ, ᐊᒻᒪ ᐊᓯᔾᔩᕙᓪᓕᐊᔪᒍᑦ ᐱᖁᑎᑦᑎᓐᓂᒃ 

ᓄᑖᙳᖅᑎᕆᓪᓗᑕ, ᐊᒻᒪ ᐱᒻᒪᕆᐅᔪᖅ ᓄᑖᙳᖅᑎ ᐱᔪᓐᓇᖅᓯᕙᓪᓕᐊᓂᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᑐᐃᕈᑎᖃᖅᐸ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᒪᑐᐃᖅᓯᒍᑎᓂᑦ ᐅᖃᐅᓯᖃᕆᐊᔅᓴᖅ ᐱᔾᔪᑎᓗᒋ 

ᑲᑎᒪᔨᕋᓛᖑᔪᐃᑦ ᓄᓇᓕᓐᓂᑦ ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᓂᖃᖅᑎᓪᓗᒋᑦ 2025-2026 

ᐊᑭᑐᔪᖅᑐᕈᑎᔅᓴᖏᓐᓂᑦ ᐱᓕᕆᕕᖓᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

 

ᐱᓕᕆᕕᐅᔪᑦ ᑐᔅᓯᕌᖏᑦ ᐊᑭᑐᔪᖅᑐᕈᑎᔅᓴᑦ 2025-2026 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ $29.93-ᒥᓕᐊᓐ 

ᑮᓇᐅᔭᐅᒻᒪᑕ, ᑖᓐᓇ ᒥᑭᓪᓕᒋᐊᕆᓂᐅᔪᖅ 31.7%−ᒥ ᑖᔅᓱᒪ ᐱᓕᕆᕝᕕᐅᑉ ᐊᖏᖅᑕᐅᔪᖁᑎᒋᔪᔭᖏᓐᓂᑦ 2024-

2025-ᒥᑦ ᐊᑭᑐᔪᖅᑐᕈᑎᔅᓴᓂᑦ. 

 

ᒥᓂᔅᑕᐅᑉ ᑎᓕᓯᔾᔪᑎᖏᑦ ᑎᑎᖅᑲᐃ ᒪᓕᒐᓕᐅᕐᕕᒻᒨᖅᑕᐅᔪᒻᒪᑕ ᓅᕖᕝᕙ 8, 2022-ᒥ ᐃᔅᓯᕙᓂᖃᖅᑎᓪᓗᒋᑦ, 

ᒥᓂᔅᑕᖓ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᑎᑎᖅᑲᖓ ᐅᖃᖅᓯᒪᔪᒻᒪ ᐃᓚᖓᒎᖅ ᐱᓕᕆᕕᖓᑕ 

ᓯᕗᓪᓕᐅᑎᓯᒪᔭᖓ, ᑕᒪᓐᓇᐅᒻᒪᑦ ᐱᓕᕆᖃᑎᖃᕐᓗᑎᑦ ᖃᓂᔅᓴᕐᓗᑎᑦ ᓄᓇᓕᓐᓂᑦ ᒐᕙᒪᒃᑯᓂ 

ᐱᔨᑦᑎᕋᖅᑎᒃᑯᓐᓂᑦ, ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᒻᒪ ᑮᓇᐅᔭᓕᕆᔨᒃᑯᓐᓂᑦ, ᓇᓖᕌᕋᔅᓴᓕᐅᕐᓗᑎᑦ 

ᐱᓕᕆᐊᖑᓂᖓᓄᓪᓗ ᐸᕐᓇᐅᑎᓕᐅᕐᓗᑎᑦ ᐋᖅᑭᒋᐊᖅᑕᐅᓂᖏᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ, 

ᐊᒻᒪ ᓄᓇᓕᓐᓂᑦ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ. 

 

ᒪᐃ 30, 2024-ᖑᑎᓪᓗᒍ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᖅᓯᔪᒻᒪᑕ ᑳᓐᑐᕌᒃᑦ−ᓂᑦ 

ᐱᒐᓱᐊᕋᔅᓴᐅᔪᓂᑦ 2024-42−ᒥ ᐋᖅᑭᑎᖅᓯᒪᓂᖓᑕ ᑎᑎᕋᐅᔭᖅᑕᐅᓂᕆᒐᔭᖅᑕᖓᓂᒃ ᐊᐃᑉᐸᕆᔭᖓᓂᒃ, 

ᓄᓇᕗᒻᒥ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ, ᐊᒻᒪᓗ ᒐᕙᒪᓕᕆᔨᒃᑯᑦ. 

ᑳᓐᑐᕌᒃ ᑖᓐᓇ ᐱᒐᓱᐊᕋᔅᓴ ᔫᓂ 28, 2024−ᒥᑦ ᐊᒻᒪ ᑳᓐᑐᕌᒃ ᐱᓕᕆᓂᐊᖅᑐᓄᑦ ᑐᓂᔭᐅᔪᓪᓗᓂ ᔪᓚᐃ 11, 

2024-ᒥ. ᑖᓐᓇ ᑳᓐᑐᕌᒃᑦ−ᒥ ᐱᒐᓱᐊᕈᒪᔪᓄᑦ ᑐᔅᓯᕋᐅᑎ ᐅᖃᖅᓯᒪᔪᒻᒪᑦ ᑐᕌᖅᑕᒐᕆᔭᖓᒎᖅ ᐋᖅᑭᒋᐊᕆᓂᐅᔫᑉ 

ᓄᓇᓕᓐᓂᑦ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓂᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯ 

ᐱᓕᕆᕕᖏᓐᓂᑦ, ᓄᑖᓐᓂᒃ ᒪᕐᕉᓐᓂᒃ ᐱᓕᕆᕖᓐᓂᖔᖅ ᐋᖅᑭᔅᓯᓛᕐᓗᑎᒃ. 

 

ᐊᐅᓪᓚᑦᑎᔩᑦ ᑲᑎᒪᔨᕌᖏᑦ ᐅᖃᖅᓯᒪᔪᐃᑦ ᐊᑐᓕᖅᑎᑕᐅᒋᐊᓕᒎᖅ ᑖᓐᓇ ᐄᐳᕈᓪ 1, 2025-ᖑᑎᓪᓗ, ᐊᒃᑑᕝᕙ 10, 

2024-ᒥ ᐊᑭᒋᓂᐊᓕᖅᑎᑕᖏᓐᓂᑦ ᐱᓕᕆᕖᑦ ᐅᖃᔪᒻᒪᑕ ᑖᓐᓇ ᐊᐃᑉᐹ ᐱᓕᕆᔨᖓ ᓄᓇᓕᓐᓂᑦ ᐱᔨᑦᑎᕋᖅᑏᑦ 

ᐊᒻᒪᓗ ᐱᓕᕆᕕᖓ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᓄᓇᕘᒻᒥ. 

 

ᖃᓄᑎᒋ ᑖᓐᓇ ᐋᖅᑭᒋᐊᒃᑲᓐᓂᖅᓯᓂᐅᔪᖅ ᐊᑦᑐᖅᓯᓂᐊᕐᒪᖔ ᒐᕙᒪᒃᑯᑦ 2025-2026-ᒥ ᐊᑭᑐᔪᖅᑐᕈᑎᔅᓴᖏᓐᓂ, 

ᑐᑭᓯᓇᖅᓯᓯᒪᙱᒻᒪᑦ, ᐊᕐᕌᒍᓂᑦ ᐊᓂᒍᕋᑖᖅᓯᒪᔪᓂᑦ ᐱᒻᒪᕆᐅᔪᓂᑦ ᐊᖏᔫᑎᓂᑦ ᐃᖏᕐᕋᔪᓕᕆᓂᕐᒧᑦ 

ᐱᖁᑎᓕᐅᕐᓂᐅᔪᓂᑦ ᑮᓇᐅᔭᖅᑖᔪᒻᒪᑕ ᑲᓇᑕᒥ ᑕᐅᖅᓯᕋᕐᓂᕐᒧᑦ ᑮᓇᐅᔭᖏᓐᓂᒃ. 

 

ᐃᓚᖃᖅᑐᑎᑦ ᓴᓇᒋᐊᖅᑕᐅᓂᖓᓂᒃ, ᐊᖏᓪᓕᒋᐊᖅᑕᐅᓂᖓᓂᑦ, ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕐᕕᐅᔪᒥ 

ᑲᖏᖅᖠᓂᕐᒥ ᐊᒻᒪᓗ ᐊᐅᓪᓚᕆᐊᖅᑐᕐᕕᓂᑦ ᓄᑖᓂᑦ ᓴᓇᓐᓂᔪᓪᓗᑎᑦ, ᐃᒡᓗᒑᕐᔪᒻᒥ, ᑭᒻᒥᕈᒻᒥ, ᖁᕐᓗᖅᑑᒥ, 

ᓇᐅᔮᓂ, ᐊᒻᒪ ᑎᑭᕋᕐᔪᐊᕐᒥ. 

 

ᐋᒡᒌᓯ 9, 2021-ᖑᑎᓪᓗᒍ ᒐᕙᒪᑐᖃᒃᑯᑦ ᒥᓂᔅᑕᖓ ᐃᖏᕐᕋᔪᓕᕆᓂᕐᒧᑦ ᑐᓴᖅᑕᐅᑎᑦᑎᔪᒻᒪᑦ $30-ᒥᓕᐊᓐᓂ 

ᑮᓇᐅᔭᖅᑕᖃᕐᓂᐊᕐᖓᑦ ᓄᑖᓂᑦ ᐃᓯᖅᓯᒪᕕᔅᓴᐅᓂᐊᖅᑐᓂᑦ ᐃᖏᕐᕋᓲᖁᑎᖏᓐᓄ ᖃᖓᑕᓲᒃᑯᕕᖏᓐᓂ, ᐊᕐᕕᐊᓂ, 

ᑰᒑᕐᕈᕐᒥᑦ, ᑕᓗᕐᔪᐊᓂ, ᐅᖅᓱᖅᑑᕐᒥ, ᖁᕐᓗᖅᑑᕐᒥ, ᒥᑦᑎᒪᑕᓕᒻᒥᑦ, ᐊᒻᒪ ᐊᐅᓱᐃᑦᑐᕐᒥ. 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑐᓴᖅᑕᐅᑎᑦᑎᔾᔪᑎ ᐅᖃᔪᔪᐃᑦ 7-ᒎᖅ ᐃᓯᖅᓯᒪᕕᓐᓂᑦ, ᐃᓯᖅᓯᒪᕕᔅᓴᐅᖃᑦᑕᕐᓂᕐᖓᑕ ᓄᓇᓯᐅᑎᓄᑦ, 

ᓇᒻᒥᓂᖃᐅᑎᓄᑦ ᐊᐅᓚᑕᐅᔪᓂᑦ ᓄᓇᓕᖏᓐᓂᑦ ᑕᕝᕙᓂ. ᑖᒃᑯᐊ ᐱᓕᕆᕝᕕᐅ ᑐᔅᓯᕌᖏᑦ 2025-2026 

ᐊᑭᑐᔪᖅᑐᕈᑎᔅᓴᐃᑦ ᐃᓚᖃᕐᖓᑕ $7.54-ᒥᓕᐊᓐᓂᑦ ᑮᓇᐅᔭᓂᑦ ᑖᔅᓱᒧᖓ ᑐᕌᖓᔪᓂᑦ. 

 

ᒪᓕᒐᓕᐅᖅᑏᑦ ᑐᑭᓯᒋᐊᖅᑎᑕᐅᒃᑲᓐᓂᕈᒻᒪᓛᖅᑐᐃᑦ ᖃᓄᐃᓕᖓᒻᒪᖔᑕ ᐊᑐᖅᑐᐊᑎᑦᑎᓂᕐᒧᑦ ᐊᖏᖃᑎᒌᒍᑏᑦ, 

ᑐᑭᓯᑎᑦᑎᒋᐊᕈᑏᑦ ᑲᑎᒪᔨᓅᖅᑕᐅᓯᒪᒻᒪᑕ ᐊᐅᓱᐃᑦᑐᕉᖅ ᐲᖅᑕᐅᓯᒪᒻᒪᑦ ᑕᕝᕙᓂ ᓴᓇᕕᐅᓛᖅᑐᓂᑦ. 

 

ᐊᒃᑑᕝᕙ 18, 2019-ᒥ ᓄᓇᕗᑦ ᒐᕙᒪᖓ ᑳᓐᑐᕌᒃᒥ ᐱᒐᓱᐊᕋᔅᓴᒥᑦ ᓴᖅᑭᖅᓯᔪᒻᒪᑕ ᐃᓗᓕᖅᑐᔪᒥᒡᒎᖅ 

ᑐᓚᑦᑕᕐᕕᑦᑖᖑᒋᐊᓕᓐᓂᑦ ᖃᐅᔨᓴᕐᓂᐅᔪᒥᒃ, ᑮᓇᐅᔭᑦ ᑖᓐᓇ ᒐᕙᒪᑐᖃᒃᑯᑦ ᐃᒪᕕᒻᒥᑦ ᓴᐳᒻᒥᑦᑎᒍᑎᖏᓐᓂ 

ᐸᕐᓇᐅᑎᖏᓐᓃᖔᔪᔪᖅ, ᒐᕙᒪᒃᑯᑦ ᑐᓴᖅᑎᑦᑎᔾᔪᖏᑦ ᐅᖃᖅᓯᒪᒻᒪᑕ ᐅᐊᓕ ᑲᓇᑕᒥ ᐱᔨᑦᑎᕋᖅᑎᒃᑯᒡᒎᖅ 

ᑳᓐᑐᕌᒃᑦ−ᒥ ᐱᑎᑕᐅᓐᓂᕐᖓᑕ. 

 

ᒪᓕᒐᓕᐅᖅᑏᑦ ᑕᑯᒍᒪᓛᖅᑐᐃᑦ ᖃᐅᔨᔭᒥᓂᐅᔪᓂᑦ ᑕᕝᕙᓂ ᖃᐅᔨᓴᕐᓂᐅᔪᒥᑦ ᒪᓕᒐᓕᐅᕐᕕᒨᖅᑕᐅᑎᓪᓗᒋᑦ. 

 

ᐋᒡᒌᓯ 4, 2024 ᒐᕙᒪᑐᖃᒃᑯᑦ ᒥᓂᔅᑕᖓ ᐃᖏᕐᕋᔪᓕᕆᔨᒃᑯᑦ ᑐᓴᖅᑕᐅᑎᑦᑎᔪᒻᒪᑦ $40-ᒥᓕᐊᓐ 

ᑮᓇᐅᔭᖅᑕᖃᕐᓂᐊᕐᖓᑦ ᓴᓇᔭᐅᔾᔪᑎᔅᓴᖏᓐᓂᑦ ᓄᑖᑦ ᐃᑎᔪᒥᑦ ᑐᓚᑦᑕᕐᕕ ᕿᑭᖅᑕᕐᔪᐊᒥ, ᑖᔅᓱᒪ ᐱᓕᕆᕕᐅᑉ 

ᑐᔅᓯᕌᖏᑦ 2025-2026-ᒥ ᐊᑭᑐᔪᖅᑐᕈᑎᔅᓴᑦ ᐃᓚᖃᕐᖓᑕ $5.070−ᒥᓕᐊᓐ ᑮᓇᐅᔭᓂᑦ ᑖᔅᓱᒧᖓ ᑐᕌᖓᔪᓂᑦ. 

 

ᑐᑭᓯᑎᑦᑎᒋᐊᕈᑏᑦ ᑲᑎᒪᔨᕋᓛᓅᖅᑕᐅᓯᒪᔪᑦ ᐅᖃᖅᓯᒪᒻᒪᑕ, ᑕᐃᒃᑯᐊ ᒥᔅᓴᐅᓴᔭᐅᓂᖏᒡᒎᖅ ᐊᑭᖏᑦ 

ᐱᔭᕇᖅᑕᐅᓯᒪᙱᒻᒪᑕ, ᐊᒻᒪᓗᑦᑕᐅᖅ ᖃᐅᔨᔭᐅᒋᐊᕐᖓᖅᓯᒪᔪᐃᑦ ᑮᓇᐅᔭᑭᓗᐊᕐᓂᐊᖅᑐᒋᑦᑎᑕᖅᑯᐃᑦ, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᑲᑐᔾᔨᖃᑎᖃᖅᑐᑦ ᓄᓇᓕᓐᓂᑦ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓂᑦ, 

ᐊᒻᒪᓗ ᑎᑎᕋᐅᔭᕐᓂᕐᒧᑦ ᖃᐅᔨᓴᖅᑎᐅᔪᓂᑦ ᖃᐅᔨᒐᓱᓪᓗᑎᑦ ᓇᐅᒃᑯᑦ ᑮᓇᐅᔭᖏᑦ ᐊᒥᒐᕐᓂᐊᖅᑑᔮᕐᒪᖔᑕ 

ᐅᕝᕙᓘᓐᓃᑦ ᒥᑭᓪᓕᒋᐊᖅᑕᐅᒍᓐᓇᕐᒪᖔᖅ ᐱᓕᕆᐊᖑᓂᐊᖅᑐᖅ. 

 

ᑲᑎᒪᔩᑦ ᐃᓱᒫᓗᑦᑐᑦ ᑖᓐᓇ ᐱᓕᕆᐊᖑᔪᖅ ᐊᑭᑐᓂᖅᓴᐅᒐᔭᕆᐊᖓ ᒥᔅᓴᐅᓴᔭᐅᓯᒪᔪᔪᓂᑦ, ᐋᒡᒌᓯ 13, 20219-ᒥ 

ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓ ᑐᓴᖅᑕᐅᑎᑦᑎᔪᒻᒪᑦ ᑕᐅᖅᓯᕋᐅᑎᓄᑦ ᐊᖅᑯᑎᓕᐅᕈᑎᔅᓴᓂᑦ 

ᐱᑕᖃᕐᓂᕋᐃᓂᕋᖅᑐᑎᒃ. 

 

ᐃᓚᓕᒻᒥ ᖃᐅᔨᓴᖅᑕᐅᓂᖓᓄᑦ ᑎᑎᕋᐅᔭᖅᑕᐅᓂᖓᓄᑦ ᐊᑐᕆᐊᖑᒐᔭᖅᑐᒥᑦ ᑭᕙᓪᓕᕐᒥᑦ ᓄᓇᓕᓐᓂᑦ 

ᑲᓱᖅᑎᑦᑎᔪᒥᑦ ᐊᕐᕌᒍᓕᒫᖅ ᐊᑐᕋᔅᓴᐅᔪᒥᑦ, ᐊᒻᒪᓗ ᑲᐃᓪᓗᐊᖅᑕᐅᔪᓄᑦ ᐊᐅᓪᓚᕆᐊᖅᑐᕕᒻᒨᕈᑎᔅᓴᓂᑦ, 2024-ᒥ 

ᐅᑭᐅᒃᑯᑦ ᐃᔅᓯᕙᓂᖃᖅᑎᓪᓗᒋᑦ ᒪᓕᒐᓕᐅᕐᕕᒃ $1.6-ᒥᓕᐊᓐ $1.06−ᒥᓕᐊᓐᓂᒃ ᑮᓇᐅᔭᓂᑦ ᐊᕐᕌᒍᓂᓴᕐᓂᑦ 

ᓄᑖᕐᒧᑦ ᐊᕐᕌᒍᒨᖅᓯᔪᒻᒪᑦ ᑭᕙᓪᓕᕐᒥ ᐱᓕᕆᐊᖑᒐᓱᐊᖅᑐᒧᑦ ᑐᕌᖅᑎᑕᐅᓪᓗᑎᑦ. 

 

ᒪᓕᒐᓕᐅᖅᑏᑦᑕᐅᖅ ᑐᓴᒃᑲᓐᓂᕈᒪᖃᑦᑕᓂᐊᖅᑐᑦ ᐱᒻᒪᕆᐊᓘᒻᒪᑦ ᑖᓐᓇ ᐱᒋᐊᖅᑎᑕᐅᓯᒪᔪᖅ, ᐊᒻᒪᓗ ᒐᕙᒪᒃᑯᑦ 

ᐃᑲᔪᖅᓰᓂᕆᔭᖏᓐᓂᑦ ᖁᕐᓗᑐᐊᕐᔫᑉ ᐊᑐᕆᐊᔅᓴᖓᓄᑦ, ᑐᓚᑦᑕᕕᔅᓴᖓᓄᓪᓗ.  

 

ᐅᐱᕐᖔᖅ 2017-ᒥ ᐅᓂᒃᑳᓕᐊᒥᓂᖏᑦ ᑳᓇᑕᐅᑉ ᑕᒻᒪᖅᓯᒪᔪᖅᓯᐅᑎᐅᑉ ᐃᓚᖃᔪᒻᒪᑦ ᖃᖓᑕᓲᒃᑯᕖᑦ 

ᐱᖁᑎᖏᓐᓂᑦ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒥᓂᖓᓂᒃ, ᑖᓐᓇ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᓕᐊᖏᑦ 

ᐃᒪᓕᖓᔪᔪᖅ, ᑳᓇᑕᐅᑉ ᐃᖏᕐᕋᔪᓕᖏᑦ ᐱᕙᓪᓕᐊᑎᑦᑎᔭᕆᐊᓖᑦ ᐊᑯᓂᒃ ᑐᑭᒧᐊᒍᑎᔅᓴᐅᓂᐊᖅᑐᓂᑦ 

ᐅᑭᐅᖅᑕᖅᑐᒥᑦ ᒥᕝᕖᑦ ᐱᖁᑎᕐᔪᐊᖅᑖᕆᒋᐊᓕᖏᓐᓄᑦ, ᐊᒻᒪ ᑖᓐᓇ ᑐᑭᒧᐊᒍᑎᔅᓴᖅ ᓇᓗᓇᐃᖅᓯᑎᐊᕐᓗᓂ ᑭᓱᓂᒃ 

ᐱᖁᑎᑖᒃᑲᓐᓂᕆᐊᖃᕐᒪᖔᑕ ᐅᑭᐅᖅᑕᖅᑐᒥᑦ ᒥᕝᕖᑦ.” 

 

ᒐᕙᒪᑐᖃᒃᑯᑦ ᑭᐅᔾᔪᑎᖓ ᐅᖃᖅᓯᒪᔪᔪᖅ ᐃᖏᕐᕋᔪᓕᕆᔨᒃᑯᒡᒎᖅ ᑲᓇᑕᒥ ᐱᓕᕆᖃᑎᖃᕐᓂᐊᖅᑐᐃᑦ ᓄᓇᕗᑦ 

ᒐᕙᒪᖓᓂ, ᒐᕙᒪᒃᑯᓪᓗ ᐱᓕᕆᕕᖏᓐᓂᑦ ᐊᓯᖏᓐᓂᑦ, ᐊᒻᒪᓗ ᐊᐅᓚᑦᑎᔨᐅᖃᑕᐅᔪᓂᑦ ᓇᓗᓇᐃᖅᑐᐃᓗᑎᑦ 

ᓯᕗᓪᓕᐅᔭᕆᐊᓕᓐᓂᑦ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᓂᕐᒧᑦ ᐱᖁᑎᑖᖑᔭᕆᐊᓕᓐᓂᑦ ᒥᕝᕕᓐᓄᑦ ᐊᒻᒪᓗ ᐊᓯᖏᓐᓄᑦ. 

ᒪᓕᒐᓕᐅᖅᑏᑦ ᒥᓂᔅᑕᒥᒃ ᐅᓂᒃᑳᖃᑦᑕᖁᔨᕗᑦ ᒪᓕᒐᓕᐅᕐᕕᒻᒧᑦ ᖃᓄᖅ ᐱᕙᓪᓕᐊᑎᑕᐅᒻᒪᖔᑕ ᑖᓐᓇ ᑲᓇᑕᒥ 

ᐃᖏᕐᕋᔪᓕᕆᔨᒃᑯᓐᓂᑦ ᐱᓕᕆᐊᕆᖃᑎᒋᔭᖓᑦ. 

 

ᒫᔅᓯ 2023-ᒥ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ ᒪᓕᒐᓕᐅᕐᕕᒻᒨᖅᓯᔪᒻᒪᑦ ᓄᓇᕗᒻᒥ ᒥᕝᕖᑦ 

ᐊᕙᑎᓄᑦ ᐊᕐᕌᒍᓄᑦ ᐊᑭᑐᔪᖅᑖᕆᐊᓕᖏᓐᓂᑦ 2020-ᒥ 2040-ᒧᑦ. ᑖᓐᓇ 2018-ᒥᑦ 2021-ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖓ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᐅᖃᖅᓯᒪᒻᒪᑦ ᐃᓚᖓᒡᒎᖅ ᓯᕗᓪᓕᐊᑏᓐᓇᖅᑕᖓ. 

ᐱᔭᕇᕐᓗᑎᒃ ᐸᕐᓇᑕᐅᓂᖏᓐᓂᑦ ᓴᓗᒻᒪᖅᓴᖅᑕᐅᓂᖏᓐᓄᑦ ᐲᔭᖅᑕᐅᓂᖏᓄᓪᓗ ᐊᑐᕈᓐᓃᖅᑐᐃᑦ ᖃᖓᑕᓲᒃᑯᑦ 

ᐊᐅᓪᓚᕆᐊᖅᑐᕐᕕᓃᑦ ᓄᓇᓕᓐᓂᑦ ᐊᒥᓱᑲᓪᓚᓐᓂᒃ.  

 

ᐃᓕᓴᖅᓯᓪᓗᑎᒃ ᓇᓕᐊᓐᓄᑦ ᒐᕙᒪᒧᑦ ᑲᒪᒋᔭᐅᒋᐊᖃᕐᒪᖔᑕ ᐃᓚᖏᑦ ᐃᓪᓗᒥᓃᑦ. ᒪᓕᒐᓕᐅᖅᑎ 

ᑲᔪᖏᖅᓴᐃᖏᓐᓇᖅᑯᑦ ᒥᓂᔅᑕᒥᑦ ᑕᖅᑲᐅᖓ ᓇᓗᓇᐃᖅᓯᖁᔭᐅᓪᓗᑎᒃ ᐱᓕᕆᕕᖓᑕ ᖃᖓ ᐲᔭᐃᓛᕐᒪᖔᖅ 

ᐃᓪᓗᒥᓂᕐᓂᑦ ᓴᓗᒻᒪᖅᓴᖅᑕᐅᓯᒪᖏᑦᑐᓂᑦ ᐲᔭᖅᑕᐅᓯᒪᖏᑦᑐᓂᓪᓗ.  

 

ᑖᔅᓱᒪ ᐱᓕᕆᕕᐅᑉ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᔪᓄᑦ ᐊᑐᐊᒐᑦ, ᓄᑖᕈᕆᐊᖅᑕᐅᔪᒻᒪᑦ 2023-ᒥᑦ 

ᕖᕝᕗᐊᓕᒥ, ᐃᓱᓕᕝᕕᔅᓴᖃᖅᑐᓂᓗ ᒫᔅᓯ 31, 2027. ᐅᐃᒍᖓ A, ᐊᑐᐊᒐᕐᒥᑦ ᐅᖃᐅᓯᖃᖅᑐᖅ ᐱᓕᕆᕕᐅᑉ 

ᐃᑲᔪᖅᓰᑦᑎᖏᓐᓂᑦ ᐊᑐᕆᐊᓄᑦ ᐊᒻᒪᓗ ᓄᓇᓕᓐᓂ ᑐᓚᑦᑕᕕᓐᓄᑦ.  

 

ᐊᒻᒪ ᐅᐃᒍᖓ B, ᓇᓗᓇᐃᖅᓯᓯᒪᓪᓗᓂ ᐃᑲᔪᖅᓰᓂᖏᓐᓂᑦ ᓄᓇᓕᓐᓂ, ᑐᓚᑦᑕᕕᓐᓄᑦ ᐊᑭᑐᔪᖅᑐᖅᑐᓂᒃ 

ᐱᓕᕆᐊᔅᓴᐅᔪᓄᑦ. ᐅᐃᒍᖓ B, ᐅᒥᐊᕋᓛᓄᑦ ᐅᖅᑯᐊᓕᓂᕐᓄᑦ ᐃᑲᔫᑎᓂᑦ ᑕᐃᔭᐃᖃᑦᑕᓚᐅᖅᓯᒪᔪᖅ. 

 

ᐊᒻᒪᓗ 2020-ᒥ 2021-ᒧᑦ ᐊᕐᕌᒍᑕᒫᖅᓯᐅᑎᖏᑦ ᐊᐅᓚᑕᐅᓂᖓᓄᑦ ᑖᔅᓱᒪ ᐱᓕᕆᐊᖑᔫᑉ ᓴᖅᑭᖅᑕᐅᔪᒻᒪᑕ ᒫᑦᓯ 

7, 2023-ᒥ. ᑕᐃᒃᑯᐊᓕ 2021-2022, 2022-2023, ᐊᒻᒪᓗ 2023-2024 ᒪᓕᒐᓕᐅᕐᕕᒻᒨᖅᑕᐅᓯᒪᖏᑦᑐᐃᑦ ᓱᓕ. 

 

ᒪᓕᒐᓕᐅᖅᑏᑦ ᑕᑯᐃᓐᓇᕈᒪᖃᑦᑕᕐᓂᐊᖅᑐᑦ ᑭᖑᕙᖅᓯᒪᖏᑦᑐᓂᒃ ᐱᓕᕆᕕᖓᑕ ᐊᕐᕋᒍᑕᒫᖅᓯᐅᑎᖏᓐᓂᑦ 

ᐅᓂᒃᑳᓕᐊᒥᓂᖏᓐᓂᑦ ᐱᔾᔪᑎᖃᖅᑐᓂᒃ ᑖᔅᓱᒥᖓ ᐱᒻᒪᕆᐊᓘᔪᒥᑦ. ᑖᔅᓱᒪ ᐱᓕᕆᕕᐅᑉ ᑐᔅᓯᕌᖏᑦ 2025-2026 

ᐊᑭᑐᔪᖅᑐᕈᑎᔅᓴᐃᑦ ᐃᓚᖃᕐᒥᒻᒪᑕ ᐃᕙᓪᓕᐊᔪᓕᕆᔨᒃᑯᑦ ᐱᖁᑎᓂᑦ ᐋᖅᑭᒋᐊᖅᓯᔾᔪᑎᔅᓴᖏᓐᓂᑦ. 

ᒪᓕᒐᓕᐅᖅᑏᑦᑕᐅᖅ ᑐᓴᖅᑎᑕᐅᒍᒪᖃᑦᑕᕐᓂᐊᕐᒥᔪᑦ ᖃᓄᖅ ᐱᓕᕆᔾᔪᑎᐅᒻᒪᖔᑕ ᑖᒃᑯᐊ ᑮᓇᐅᔭᑦ. 

 

ᒪᓕᒐᓕᐅᖅᑏᑦ ᑲᔪᖏᖅᓴᐃᔪᑦ ᐱᓕᕆᕕᐅᔪᒥᑦ ᐃᓱᒪᒃᓴᖅᓯᐅᕈᑎᖃᔨᓪᓗᑎᒃ ᓴᓂᒧᑐᓕᒋᐊᖅᑕᐅᓗᓂ ᑮᓇᐅᔭᐃᑦ 

ᐊᖏᖅᑕᐅᒍᓐᓇᕐᓂᖏᑦ, ᐊᖅᑭᒋᐊᖅᓯᖃᑕᐅᓗᑎᒃ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ ᐃᓗᓕᖏᑕᓗ 

ᐱᖁᑎᖏᓐᓂᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ ᐱᓪᓗᒋᑦ 202-2026 ᐊᑭᑐᔪᖅᑐᕈᑎᔅᓴᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᔅᓴᑐᐃᓐᓇᖃᖅᑳᑦ, ᐊᐱᖅᑯᑎᓅᕆᐊᓚᐅᖏᓂᑦᑎᓐᓂ? 

ᐃᓵᑦᑐᖃᖏᒻᒪᑦ. ᒫᓐᓇ ᒪᑉᐱᖅᑐᒐᖏᑎᒍᑦ ᕿᒥᕐᕈᓕᕐᓚᕗᑦ ᐊᑭᑐᔪᖅᑐᕈᑎᔅᓴᐃᑦ, ᐱᒋᐊᖅᑳᕐᓗᑕ K-3 ᒪᑉᐱᒐᖓᓂᑦ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐃᖏᕐᕋᔪᓕᕆᔨᒃᑯᖏᑕ ᑲᑎᑦᑐᒋᑦ ᑐᔅᓯᕌᖏᑦ $29,180,000.00. 

ᐊᐱᖅᑯᑎᔅᓇᐃᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᕖᙵᖅᑕᕋ ᐃᖏᕐᕋᔪᓕᕆᔨᓄᑦ ᑖᒃᑯᐊ ᐅᖅᑯᐊᓕᓃᑦ 

ᐃᓯᖅᓯᒪᕕᔅᓴᐃᑦ ᓄᓇᓕᓐᓄᑦ, ᐃᓯᖅᓯᒪᕕᖃᖅᐸᖏᒻᒪᑕ ᒥᕝᕕᒻᒥᖏᑕ ᐃᖏᕐᕋᓲᖏᑦ ᐊᕐᕕᐊᓂ, ᒥᑦᑎᒪᑕᓕᒃ, 

ᐊᐅᓱᐃᑦᑐᖅ, ᐅᖅᓱᖅᑑᖅ, ᑕᓗᕐᔪᐊᖅ, ᐊᒻᒪ ᑰᒑᕐᔪᒃ, ᐊᒻᒪ ᖁᓪᓗᖅᑑᖅ. 6-ᖑᔪᐃᑦ ᑖᒃᑯᐊ ᐃᓪᓗᐃᑦᑕᐅᖅ 

ᖃᖓᑕᓲᒃᑯᑦ ᑎᑭᑦᑎᓄᑦ ᐃᓂᔅᓴᖃᕋᔭᕐᒥᒻᒪᑕ ᓯᕐᓗᐊᔅᓴᐅᓗᑎᒃ. ᐊᒻᒪ ᐊᑐᖅᑐᐊᖅᑎᑕᐅᖃᑦᑕᕐᓗᑎᒃ 

ᓇᒻᒥᓂᖃᐅᑎᓕᓐᓄᑦ ᐋᖅᑭᒋᐊᕆᓗᑎᒃ ᑎᑭᑦᑐᐃᑦ ᑲᒪᒋᔭᐅᑦᑎᐊᓂᖅᓴᐅᖃᑦᑕᕈᓐᓇᕐᓂᐊᕐᖓᑕ.  

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

45 

ᐱᕙᓪᓕᐊᔪᓕᕆᔨᒃᑯᑦ ᒪᑐᐃᖅᓯᒍᑎᖏᓐᓃᖅᑲᐅᒻᒪᑕ, ᐋᒡᒌᓯ 9-ᖑᑎᓪᓗᒍᒎᖅ, ᒐᕙᒪᑐᖃᒃᑯᑦ ᒥᓂᔅᑕᖓᑦ 

ᐃᖏᕐᕋᔪᓕᕆᔨᒃᑯᓐᓄᑦ $30-ᒥᓕᐊᓐᓂᑦ ᑮᓇᐅᔭᓂᑦ ᐱᑕᖃᕐᓂᐊᕐᓂᕋᐃᓐᓂᕐᖓᑕ ᓄᓇᓯᐅᑎᓄᑦ ᐅᖁᒪᐃᑦᑐᓄᑦ 

ᐃᓯᖅᓯᒪᕕᔅᓴᐅᖃᑦᑕᕐᓂᐊᖅᑐᓂᒃ ᐊᑐᖅᑕᐅᒋᐊᖃᖅᐸᑦᑐᓄᑦ ᒥᕝᕕᓕᕆᓪᓗᑎᒃ.  

 

ᐊᕐᕕᐊᓂ, ᑰᒑᕐᔪᒻᒥ, ᑕᓗᕐᔪᐊᖅ ᐅᖅᓱᖅᑐᖅ, ᖁᓪᓗᖅᑑᖅ, ᒥᑦᑎᒪᑕᓕᒃ, ᐊᒻᒪ ᐊᐅᓱᐃᑦᑐᕐᒥ. ᑖᓐᓇ 

ᑐᓴᖅᑕᐅᑎᑦᑎᔾᔪᑎ ᐅᖃᔪᒻᒪᑦ, ᓴᓇᔭᐅᑎᑦᑎᒐᔭᕐᖓᑕᒎᖅ 7-ᓂᑦ ᓄᓇᓯᐅᑎᓄᑦ ᐃᓯᖅᓯᒪᕕᐅᔪᓂᑦ 

ᓇᒻᒥᓂᖃᐅᑎᓕᓐᓄᑦ ᐊᑐᖅᑐᐊᖅᑕᐅᒐᔭᖅᑐᓂᒃ.  

 

ᑖᒃᑯᐊ ᐱᔾᔪᑎᖃᖅᑐᐃᑦ ᓴᓇᔭᐅᓂᖏᓐᓂᑦ ᑐᓴᖅᑎᑎᔾᔪᑎ ᐅᖃᔪᒻᒪᑦ ᓴᓇᔭᐅᒐᔭᕐᖓᑕᒎᖅ 7 ᐃᓯᖅᓯᒪᕕᐅᔪᐃᑦ 

ᓇᒻᒥᓂᖃᐅᑎᓕᓐᓄᑦ, ᖃᖓᑕᓲᓕᕆᔨᓄᑦ ᐊᑐᖅᑕᐅᖃᑦᑕᕋᔭᕐᖓᑕ. ᑖᔅᓱᒪ ᐱᓕᕆᕕᐅᑉ ᑐᔅᓯᕌᖏᑦ 2025-2026 

ᐊᑭᑐᔪᖅᑐᕈᑎᔅᓴᐃᑦ ᐃᓚᖃᕐᖓᑕ $7.34-ᒥᓕᐊᓐ ᑮᓇᐅᔭᓂᑦ ᑖᔅᓱᒧᖓ ᑐᕌᖓᔪᑦ. 

 

ᑲᑎᒪᔩᑦᑕᐅᖅ ᑐᓴᖅᑎᑕᐅᒃᑲᓐᓂᕈᒪᓛᖅᑐᐃᑦ ᖃᓄᖅ ᐊᑐᖅᑐᐊᖅᑎᑕᐅᓛᕐᒪᖔᑕ ᐊᖏᖃᑎᒌᒍᑎᑎᒍᑦ. 

ᑲᑎᒪᔨᓅᖅᑕᐅᓯᔪᑦ ᐅᖃᖅᓯᒪᔪᑦ ᐊᐅᓱᐃᑦᑐᖅ ᐲᖅᑕᐅᓯᒪᓕᕐᖓᑦ ᓴᓇᕕᐅᓂᐊᖅᑐᒥᓂᐅᒐᓗᐊᓄᑦ. 

ᐅᐊᑦᑎᐊᕈᑲᓪᓚᐅᓕᖅᑐᖅ ᑲᑎᒪᔨᕋᒫᑦ ᑲᑎᒪᑎᓪᓗᑕ ᐅᖃᐅᓯᖃᓚᐅᕋᒪ ᖁᐊᒃᕕᖃᖁᓪᓗᒋᑦ ᓄᓇᓕᓕᒫᖏᓐᓂᑦ.  

 

ᐊᐱᖅᑯᑎᒐᓕ ᑕᕝᕙ ᐃᒃᓯᕙᐅᑖᖅ, ᑕᒪᒃᑯᐊ ᓄᑖᑦ ᓴᓇᔭᐅᓛᖅᑐᐃᑦ ᑎᑭᑦᑐᓄᑦ ᐴᖅᓯᒪᕕᐅᓗᑎᒃ ᑕᐃᒃᑯᐊ 

ᖁᐊᒃᑯᕕᖃᕋᔭᖅᑳᑦ ᑕᓗᕐᔪᐊᖅ ᐊᒻᒪ ᑰᒑᕐᔪᒥᑦ ᓴᓇᔭᐅᒐᔭᖅᑐᐃᑦ. ᐃᓄᒃᓯᐅᑎᓂᑦ ᓂᕿᓂᑦ ᐊᐅᓪᓚᖅᑎᑕᐅᔪᓂ 

ᖁᐊᖑᐃᓐᓇᕆᐊᖃᓲᖑᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐅᓯᖃᑦᑕᕆᐊᓖᑦ ᓲᕐᓗ 

ᐊᑐᖅᑐᐊᖅᑕᐅᓇᔭᕐᒪᑕ, ᑕᐃᒃᑯᐊᓗ ᐅᓯᑲᑦᑕᖅᑏᑦ ᐊᑐᖃᑦᑕᕈᓐᓇᕐᓂᐊᖅᑐᑦ ᑖᔅᓱᒥᖓ ᐃᒡᓗᒥ. ᐊᒻᒪ ᖁᐊᖅᓰᕕᓐᓂᑦ 

ᐃᓕᓯᐅᖅᑲᕐᓗᑎᒃ ᑕᐃᒃᑯᐊ ᐊᑐᖃᑦᑕᕐᓂᐊᖅᑐᑦ. ᐊᑐᖅᑐᐊᕐᓂᐊᕈᑦᑎᒃᑯᑦ ᑕᒪᒃᑯᐊᓕᒫᖅ ᐃᓗᓕᑯᓘᔭᖏᑦ 

ᐃᓗᐊᓃᖃᑕᐅᓂᐊᕐᒪᑕ, ᖁᐊᖅᓰᕕᓕᖅᓯᓂᐊᕐᒪᖔᑦ.  

 

ᓱᓖᓛᒃ ᐊᖅᑭᒃᓯᓯᒪᖏᑦᑐᒍᑦ ᑭᓯᐊᓂ ᐊᖏᓂᖓ ᓈᒻᒪᒃᓯᓕᖅᑕᐅᔪᒫᕐᓂᐊᖅᑐᖅ, ᖃᖓᑕᓲᖅᑏᑦ ᑕᐃᒃᑯᐊ 

ᐊᔾᔭᖅᑐᐃᔨᐅᒐᒥᒃ ᖃᓄᐃᑦᑑᓂᖓᓗ ᑖᒃᑯᐊ ᐅᓯᔭᖏᑦ ᒪᓕᒡᓗᒋᑦ. ᓱᓇᒃᑯᑖᓪᓗ ᐊᒻᒪᓗ ᑕᐃᒃᑯᐊ ᖁᐊᖅᓰᕖᑦ, 

ᑕᒃᑯᓄᖓᓕ ᐋᖅᑭᒃᓱᖅᑕᐅᓯᒪᓇᔭᕐᒪᑕ ᖃᖓᑕᓲᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᖅᑎᒃᑲ ᑰᒑᕐᔫᑉ ᐊᒻᒪᓗ ᑕᓗᕐᔪᐊᖅ, ᑰᒑᕐᔪᒃ, ᐃᓄᒃᓯᐅᑎᓂᒃ 

ᓂᕿᑦᑎᐊᕚᓗᓐᓂᒃ ᐱᖃᓲᖑᒻᒪᑕ ᐅᐱᕐᖔᑯᑦ ᐊᐅᔭᒃᑯᓪᓗ. ᒪᒃᑖᖑᕙᒃᖢᑎᒃ ᐊᐅᔭᒃᑯᑦ.  

 

ᐊᒻᒪᓗ ᐃᓄᐃᑦ ᓂᕿᖏᓐᓂᑦ ᑕᓗᕐᔪᐊᕐᒧᑦ ᐊᐅᓪᓚᖅᑎᑦᑎᖃᑦᑕᖅᑐᑎᒃ. ᒪᑦᑖᖅ ᒥᕝᕕᓕᐊᕈᔾᔭᐅᒑᖓᑦ ᑰᒑᕐᔪᒻᒥ 

ᑕᓗᕐᔪᐊᕐᒧᑦ ᐊᐅᓪᓚᖅᑎᑕᐅᓂᐊᖅᑐᑦ, ᖁᐊᖅᓰᕕᖃᖏᓐᓇᒥᒃ ᒪᒃᑖᑦ ᑕᐃᑲᓂ ᒥᕝᕕᒻᒦᑎᑕᐅᑐᐃᓐᓇᖃᑦᑕᖅᑐᑦ. 

ᑕᒪᑐᒪᓂ ᐊᐅᔭᖅ ᑕᐃᒪᐃᓚᐅᖅᑐᖅ ᐊᕐᕌᓂᓗ ᓂᒍᓇᖅᖢᑎᒡᓗ ᑕᐃᒃᑯᐊ ᒪᒃᑖᑦ. ᒪᒥᐊᓇᖅᑐᖅ ᑕᐃᒪᐃᓚᐅᕐᒪᑦ. 

 

ᑕᐃᒪ ᑖᓐᓇ ᒥᓂᔅᑕᕆᔭᐅᔪᖅ, ᓇᓗᓇᐃᖅᓯᖁᔭᕋ ᑰᒑᕐᔪᒻᒥ ᑕᓗᕐᔪᐊᕐᒥᓗ ᖁᐊᖅᓰᕕᖃᕐᓗᑎᒃ. ᐊᒻᒪᓗ 

ᑕᓗᕐᔪᐊᕐᒥᐅᑦ ᐊᐅᓪᓚᖅᑎᑦᑎᖃᑦᑕᕆᓪᓗᑎᒃ ᐃᓄᐃᑦ ᓂᕿᖏᓐᓂᑦ ᑰᒑᕐᔪᒻᒧᑦ. ᐅᐱᕐᖔᒃᑯᑦ ᐊᐅᔭᒃᑯᑦ ᐱᓗᐊᖑᐊᖅ 

ᑕᒪᒃᑯᐊ ᐊᒃᑐᖅᑕᐅᖃᑦᑕᕐᒪᑕ ᓂᖀᑦ, ᐄ’, ᖃᓄᐃᖏᑦᑐᖅ ᐅᑭᐅᒃᑯᑦ ᖁᐊᕐᓇᓲᖑᒻᒪᑦ ᓯᓚᒦᑎᑐᐃᓐᓇᖅᖢᒋᑦ.  

 

ᐊᑐᓕᖁᔭᐃᓕᐅᕈᒪᓪᓚᕆᑉᐳᖓ ᑖᓐᓇ ᒥᓂᔅᑕᕆᔭᐅᔪᖅ, ᐊᒻᒪᓗ ᖁᐊᖅᓰᕕᓕᐅᕐᓂᐊᕈᑎᒃ ᐊᒻᒪᓘᓐᓃᑦ 

ᓱᓇᒃᑯᑖᒃᑯᕕᓕᐅᕐᓂᐊᕈᑎᒃ ᑲᓇᐃᑎᐊᓐ ᓄᐊᑦᑯᑦ ᐊᑏ, ᐅᖃᐅᑎᓂᐊᖅᐸᑎ ᖁᐊᖅᓰᕕᓕᖅᑕᐅᖁᓪᓗᒋᑦ ᑕᐃᒃᑯᐊ 

ᓄᓇᓖᒃ ᒪᕐᕉᒃ ᑭᒡᒐᖅᑐᖅᑖᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᖃᖅᑲᐅᖕᒪᑦ ᑕᐃᒃᑯᐊ ᖃᖓᑕᓲᖅᑏᑦ ᑕᐃᒃᑯᐊ ᐊᑐᖃᑦᑕᖅᑕᒥᖕᓂᒃ 

ᐃᓛᒃ, ᐊᑐᖅᑕᒥᓐᓂᒃ ᒪᓕᒡᓗᑎᒃ ᐃᓕᐅᖅᑲᐃᔨᐅᓂᐊᖅᑐᖅ ᖁᐊᖅᓰᕕᖕᓂ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᖏᖃᑎᒋᑦᑎᐊᖅᖢᒍ ᑖᓐᓇ 

ᒪᓕᒐᓕᐅᖅᑎ ᐃᓱᒫᓘᑎᖃᖅᑎᓪᓗᒍ ᑕᒪᑐᒥᖓ. ᒪᒃᑖᕐᒥᒃ ᐊᐅᓪᓚᖅᑎᑦᑎᔪᒪᓲᖑᒻᒪᑕ ᐃᓚᒥᖕᓄᑦ, 

ᖁᐊᖅᓰᕕᒃᑕᖃᖏᒻᒪᓪᓗ. ᐊᒻᒪᓘᓐᓃᑦ ᑕᐃᓐᓇ ᖃᖓᑕᓲᖅ ᑎᑭᓐᓂᐊᓕᕌᑦ ᑭᓯᐊᓂ ᓇᓗᓇᐃᖅᓯᓲᖑᒻᒪᑕ 

ᑎᑭᓐᓂᐊᓕᕐᒪᑦ ᐊᑏ ᐊᔾᔭᖅᓯᓕᔅᓯ.  

 

ᖃᖓᐃᓐᓇ, ᐅᖅᑯᐊᖅ ᐱᔾᔪᑎᒋᓪᓗᒍ ᑲᓇᐃᑎᐊᓐᑯᑦ ᓂᐅᕕᕈᓐᓇᕆᐊᓖᑦ ᑕᐃᒃᑯᓂᖓ ᖁᐊᖅᓰᕕᖕᓂ. 

ᐃᓂᖃᑦᑎᐊᕐᓗᓂᓗ ᑕᐃᓐᓇ ᓂᕿᒃᑯᕕᒃ. ᑕᒪᒃᑯᐊᓕᒫ ᐃᓱᒪᒃᓴᖅᓯᐅᕈᑎᒋᔭᐅᖃᓯᐅᔾᔭᐅᔭᕆᐊᓖᑦ.  

 

ᐊᒻᒪᓗ ᒪᓕᒐᓕᐅᖅᑎᐅᖃᒐ ᐃᖅᑲᓇᐃᔭᖃᑎᖃᕐᓂᐊᖅᑐᖅ ᑕᐃᒃᑯᓇᓂ ᓄᓇᓕᖕᓂ. ᒫᓐᓇ ᒥᕝᕕᓐᓂ ᐅᑕᖅᑭᕕᓐᓂ 

ᑕᒪᓐᓇ ᐃᓱᒪᒋᔭᐅᖃᓯᐅᔾᔭᐅᓚᐅᖅᓯᒪᖏᒻᒪᑦ ᖁᐊᖅᓰᕕᓕᖅᓯᓂ. ᑕᐃᒃᑯᐊ ᖃᖓᑕᓲᖅᑏᑦ ᖁᐊᖅᓰᕕᓐᓂᑦ 

ᐃᓕᐅᖅᑲᐃᔨᐅᒐᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᖑᓗᒍ. ᐱᓕᕆᕝᕕᓯ 2025-2026 

ᐊᑭᑐᔪᖅᑐᕈᑎᒃᓴᖏᑦ, ᐃᓚᖃᖅᐳᑦ $7.4-ᒥᓕᐊᓐᓂᒃ ᑮᓇᐅᔭᓂᒃ ᓴᓇᖁᓪᓗᒋᑦ ᐅᖅᑯᐊᓂᒃ. ᔪᓚᐃ 2024−ᖑᑎᓪᓗᒍ 

ᑐᒃᓯᕋᐅᑎᓂᒃ ᑐᒃᓯᕌᖃᓚᐅᖅᓯᒪᔪᑦ 2024-57, ᐱᔨᑦᑎᖅᑏᑦ 7-ᖑᓗᑎᒃ ᑕᐃᒃᑯᐊ ᐊᕐᕕᐊᑦ, ᐅᖅᓱᖅᑑᖅ, 

ᐊᐅᓱᐃᑦᑐᖅ, ᑰᒑᕐᔪᒃ, ᖁᕐᓗᖅᑑᖅ, ᒥᑦᑎᒪᑕᓕᒃ ᐊᒻᒪᓗ ᑕᓗᕐᔪᐊᖅ. 

 

ᑕᐃᒃᑯᐊ ᑐᒃᓯᕋᐅᑏᑦ ᒪᑐᓚᐅᖅᑐᑦ 2024-ᒥ, ᐱᓕᕆᕕᓯ ᓈᓴᐅᑎᖏᑦ ᑖᒃᑯᓄᖓ ᐊᑐᖅᑐᒃᓴᑦ ᐅᖃᖅᓯᒪᔪᑦ ᒫᔅᓯ 

2024-ᖑᑎᓪᓗᒍ ᒪᓕᒐᓕᐅᕐᕖᑦ ᓄᓇᕗᑦ ᒐᕙᒪᒃᑯᑦ $10-ᒥᓕᐊᓐᓂᒃ ᐊᖏ ᖅᓯᓚᐅᖅᓯᒪᔪᑦ. $17.6-

ᒥᓕᐊᙳᓪᓗᑎᒃ, ᐲᖅᑕᐅᓪᓗᓂ ᐊᐅᓱᐃᑦᑐᖅ ᑖᒃᑯᓇᖓᓐ. 

 

ᐅᓇ ᐊᐱᖅᑯᑎᒋᔪᒪᓪᓗᒍ, ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᓐᓃᖔᖅᑐᑦ ᑮᓇᐅᔭᑦ ᐊᖏᓪᓕᕚᓪᓕᖅᐸᑦ? ᑖᓐᓇ 

ᑭᖑᓪᓕᖅᐹᕆᓕᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᓇᐃᖅᓯᔪᒪᓪᓗᖓ 

ᐋᑦᑑᕝᕙᒥ ᐃᓱᓕᑉᐸᓪᓕᐊᓕᖅᑎᓪᓗᒍ ᑎᑭᓚᐅᖅᓯᒪᖕᒪᑦ. ᑖᒃᑯᐊ ᐃᖅᑲᓇᐃᔭᖅᑎᑦᑎᓄᑦ ᖃᐅᔨᓴᖅᑕᐅᓂᐊᖅᑐᑦ 

ᐃᒻᒪᖄ, ᕿᓚᒥᕈᓗᒃ ᐱᐊᓂᒃᓴᑕᐅᓗᑎᒃ.  

 

ᑕᐃᓐᓇ ᑕᖅᑲᐃᖓᖅᑎᓪᓗᒍ ᐊᐅᓱᐃᑦᑐᖅ ᑕᕝᕙᓂ ᐃᓚᒋᔭᐅᖃᑕᐅᔪᖅ, ᑕᐃᒃᑯᐊ 7 ᐅᖅᑯᐊᑦ. ᐊᐅᓱᐃᑦᑐᕐᒥ 

ᑎᑎᖅᑲᖅᑖᓚᐅᖅᓯᒪᔪᒍᑦ ᓱᓇᒃᑯᑖᓄᑦ ᐅᖅᑯᐊᖓ ᓇᒻᒪᖕᒪᒡᒎᖅ ᐊᒻᒪᓗ ᑕᐃᒪᓐᓂᖓᓄᑦ ᑖᓐᓇ ᐊᐅᓱᐃᑦᑐᖅ 

ᑖᒃᑯᓇᖓᑦ ᐲᖅᑕᐅᓚᐅᖅᑐᖅ, ᓈᒻᒪᖕᓂᕋᐃᒻᒪᑕ ᐅᖅᑯᐊᖁᑎᖏᑦ. ᑐᑭᓯᕌᕆᔭᐅᔪᑦ ᑐᓐᓂᖅᑯᑕᐅᓴᕋᐃᓛᕈᒥᓇᖅᑐᖅ 

ᐊᒻᒪ ᐅᓄᖅᓯᒋᐊᖅᑕᐅᓂᖏᑦ ᑮᓇᐅᔭᑦ, ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᐅᖃᐅᓯᖃᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ, ᑖᓐᓇ ᓇᓗᓇᐃᒃᑲᓐᓂᕐᓗᒍ ᒥᓂᔅᑕᒧᑦ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑎᓂᒃ ᐋᖅᑭᒃᓱᐃᕙᓪᓕᐊᓕᕌᖓᑦᑕ ᑖᒃᑯᐊ 7-

ᖑᔪᑦ, ᐃᓱᒪᒋᖃᓯᐅᑎᓚᐅᓯᒪᖏᑕᕗᑦ ᑎᑎᕋᐅᔭᖅᑕᐅᕙᓪᓕᐊᓕᖅᑎᓪᓗᒋᑦ. ᑕᐃᒪᐃᓐᓂᖓᓄᑦ ᐊᖏᓪᓕᒋᐊᓚᐅᖅᐳᑦ 

ᑮᓇᐅᔭᑦ ᑖᒃᑯᓄᖓ ᐊᑐᖅᑕᐅᔪᒃᓴᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ ᑐᙵᓱᒋᑦᓯ. ᐅᕙᓂ ᒥᓂᔅᑕᐅᑉ 

ᐅᖃᐅᓯᔅᓴᖏᓐᓂ ᐅᒃᑯᐃᖅᓯᔪᑎᖏᓐᓂ ᐅᖃᐅᓯᖃᖅᑲᐅᒻᒪᑦ ᒥᑦᑕᕐᕕᓐᓂ ᓄᑖᒥᒃ ᕿᑯᓕᖅᑐᖅᑕᐅᓂᕐᒧᑦ ᑕᐃᑲᓂ 

ᑲᖏᖅᖠᓂᕐᒥ. ᑖᒃᑯᐊ ᓄᓇᕗᒻᒥ ᑕᒪᕐᒥᒃ ᓄᓇᓖᑦ ᐸᕐᓇᐅᑎᒦᑉᐸᑦ, ᐸᕐᓇᒃᓯᒪᕙᑦ ᒐᕙᒪᒃᑯᑦ ᒥᑦᑕᕐᕖᑦ ᑕᒪᕐᒥᒃ 

ᕿᑯᓕᖅᑕᐅᓛᕈᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐋᒃᑲ ᑖᓐᓇ ᑲᖏᖅᖠᓂᕐᓗ 

ᐃᖃᓗᐃᓪᓗ ᑖᒃᑯᑐᐊᖅ ᑕᐃᒪᓐᓇᐃᑦᑐᖃᕐᒪᑕ. ᑖᓐᓇ ᑲᖏᖅᖠᓂᕐᒦᑦᑐᖅ ᐋᖅᑭᒃᓱᖅᑕᐅᒃᑲᓐᓂᕆᐊᖃᕐᓂᐊᕐᒪᑦ 

ᑕᕝᕗᖓ ᐅᖃᐅᓯᕆᓯᒪᔭᕗᑦ ᑕᕝᕙᓂ ᑕᐃᒪᓐᓇᐃᓕᖓᓪᓗᓂ.  

 

ᒫᓐᓇ ᐸᕐᓇᙱᑦᑐᒍᑦ ᓄᓇᓖᑦ ᐊᓯᖏᓐᓂ ᑕᐃᒪᓐᓇ ᖁᐊᖅᑕᖅᑐᓕᖅᓱᖅᓯᒋᐊᔅᓴᖅ ᐸᕐᓇᒃᓯᒪᙱᑦᑐᒍᑦ. 

ᑕᐃᒪᓐᓇᐃᓕᐅᕋᓱᓐᓂᐊᕈᑦᑕ ᑕᒪᒃᑯᐊ ᐊᑭᑐᔪᖅᔪᐊᑲᓪᓛᕐᔪᒻᒪᑕ ᒫᓇᐅᔪᖅ ᑖᒃᑯᐊ ᑮᓇᐅᔭᓂᒃ 

ᐊᑐᐃᓐᓇᖃᖅᑐᖃᕐᓂᐅᓴᑳᓪᓚᓂᕐᒥᑉᐸᑦ ᓲᕐᓗᒃ ᒐᕙᒪᑐᖃᒃᑯᓐᓂᒃ ᑕᐃᒪᓐᓇᐃᓕᕈᓐᓇᖅᑐᓰᖅᑕᐅᓐᓂᕈᑦᑕ 

ᐱᓇᓱᒐᓱᒐᔭᖅᑐᒍᑦ ᑭᓯᐊᓂ ᒫᓐᓇ ᑖᒃᑯᐊ ᒥᕝᕕᖁᑎᕗᑦ ᑕᐃᒪᓐᓇ ᐋᖅᑭᔅᓯᒪᔭᑦᑎᓐᓂᒃ ᑕᐃᒪᓐᓇ 

ᐋᖅᑭᒋᐊᕆᐊᖃᖅᑐᖃᕋᐃᒻᒪᑦ ᑕᐃᒪᓐᓇ ᐸᕐᓇᓯᒪᔪᒍᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᑖᓐᓇ ᒥᓂᔅᑕ ᓱᓕ ᐅᒃᑯᐃᕈᑎᖏᓐᓂᒃ ᐅᖃᐅᓯᒃᓴᖏᓐᓂᒃ ᒥᑦᑕᕐᕕᒻᒥ 

ᐋᖅᑭᒋᐊᖅᓯᓂᕐᒥᒃ ᑕᐃᑲᓂ ᐸᓐᓂᖅᑑᕐᒥ ᐱᑕᖃᓕᕐᒥᒻᒪᑦ. ᑖᓐᓇ ᓇᐅᔮᑦ ᒥᑦᑕᕐᕕᖓ ᑐᔅᓯᕌᖑᓯᒪᒻᒪᑦ ᐊᑯᓂᑲᓪᓛᓗᒃ. 

ᐊᓯᐊᓂᒃ ᒥᕝᕕᑦᑖᕈᒪᓪᓗᑎᒃ ᐅᖃᖅᓯᒪᓚᐅᖅᓯᒪᒐᓗᐊᖅᖢᑎᑦ ᓴᖅᑭᔾᔮᙱᓐᓂᖓ ᓇᓗᓇᕈᓐᓃᕐᒪᑦ 

ᑕᖦᖠᒋᐊᖅᑕᐅᓂᕐᒥᑦ ᐅᐃᒍᒋᐊᖅᑕᐅᓂᕐᒥᒃ. ᑖᓐᓇ ᒥᕝᕕᖓ ᐊᐱᖅᓱᖅᓯᒪᒻᒪᑕ ᑖᓐᓇ ᒐᕙᒪᑐᖃᒃᑯᓐᓄᑦ 

ᑐᓂᔾᔪᑎᒋᓯᒪᕙᐅᒃ ᐸᕐᓇᐅᑎᒧᑦ ᐃᖏᕐᕋᔪᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓇ ᐸᓐᓂᖅᑑᒧᑦ ᐋᖅᑭᒋᐊᕈᑎ 

ᑮᓇᐅᔭᖃᖅᑎᑕᐅᒻᒪᑕ ᑕᐃᑰᓇ ᖃᓪᓗᓈᑎᑐᑦ ᖃᖓᑕᓲᒃᑯᕖᑦ ᐊᑭᑐᔫᓂᖏᖕᓄᑦ ᐃᑲᔫᑏᑦ ᐱᓕᕆᐊᖓᓂᒃ 

ᑮᓇᐅᔭᖅᑖᕐᕕᒋᓯᒪᒐᑦᑎᒍᑦ ᐊᒥᒐᕐᓂᐊᕐᒪᑕ ᑮᓇᐅᔭᒃᑲᓐᓃᑦ ᑕᒫᓂ ᐃᓪᓗᕐᔪᐊᒥ ᑮᓇᐅᔭᓂᒃ ᑐᔅᓯᕋᖅᑐᒍᑦ ᑖᓐᓇ 

ᑲᔪᓯᑦᑎᐊᖁᓪᓗᑎᒍᑦ ᑕᐃᒪᓐᓇᐃᓕᖓᓪᓗᓂ.  

 

ᑕᐃᓐᓇ ᓇᐅᔮᓄᑦ ᑕᑭᓪᓕᒋᐊᕈᑎᔅᓴᐅᒐᔭᖅᑐᑦ ᑕᕝᕙᓂ 2019 ᐅᕝᕙᓗ 2018-ᒥ ᖃᐅᔨᓴᖅᑕᐅᓚᐅᕐᒪᑦ ᑖᓐᓇ 

ᖃᓄᖅ ᑕᑭᓪᓕᒋᐊᕈᓐᓇᕐᒪᒃᑭᐊᖅ ᑕᐃᓐᓇ ᐅᓂᒃᑳᖅ ᐱᓯᒪᓪᓗᑎᒍᑦ ᐊᒻᒪ ᑕᐃᒪᓐᓇ ᑕᕝᕙᓂ $10-ᒥᓕᐊᓐ ᐅᖓᑖᓂ 

ᑕᐃᒪᓐᓇᓪᓗᐊᐸᓗᒃ ᓴᓇᔭᐅᒃᑲᓐᓂᕆᐊᖃᕋᔭᕐᒪᑦ.  

 

ᑕᕝᕘᓇ ᐃᓪᓗᕐᔪᐊᒃᑯᑦ ᐱᔭᐅᓇᓱᒍᓐᓇᖅᓱᓂ ᑕᐃᒃᑯᐊ ᐅᖃᐅᓯᕆᕋᑖᖅᑕᒃᑲ ᒐᕙᒪᑐᖃᒃᑯᑦ 

ᑮᓇᐅᔭᖅᑖᕐᕕᒋᖃᑦᑕᖅᑕᕗᑦ ᑖᒃᑯᐊ ᑕᑭᓪᓕᒋᐊᖅᑐᓂᒃ ᐱᖃᓯᐅᑎᙱᒻᒪᑕ. ᐋᖅᑭᒋᐊᕈᑎᑐᐃᓐᓇᕐᓂᒃ ᐱᖃᕐᒪᑕ 

ᑭᓯᐊᓂ ᑕᑭᓪᓕᒋᐊᖅᓯᔪᒪᓂᐊᕈᑦᑕ ᐅᕙᒍᑦ ᑭᓯᐊᓂ ᑮᓇᐅᔭᑦᑎᓐᓂᒃ ᐱᓗᑕ ᑕᐃᒪᓐᓇ ᐋᖅᑭᔅᓱᖅᓯᒪᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑕᕝᕗᖓ ᐸᕐᓇᐅᑎᔪᒧᑦ ᐃᓕᔭᐅᖁᔪᒥᓇᐅᒐᓗᐊᖅ ᓇᐅᔮᑦ ᓄᑖᑦᑎᐊᒥᒃ 

ᒥᑦᑕᕐᕕᑖᕐᓂᐊᓕᖅᑎᓪᓗᒍ ᒥᑦᑕᕐᕕᖓ ᐅᐃᒍᒋᐊᖅᑕᐅᖁᔪᒥᓇᐅᒐᓗᐊᖅ. ᑕᐃᓐᓇ ᓇᐅᔮᓂ ᒥᑦᑕᕐᕕᔅᓴᖅ 

ᐱᐊᓂᑦᑕᐅᓕᕐᒪᑦ. ᑕᒪᐅᙵᐅᓂᐊᓕᖅᑎᓪᓗᖓ ᐱᐊᓂᓕᒑᓕᕐᓂᕋᖅᑕᐅᓪᓗᓂ ᐅᖃᐅᔾᔭᐅᓚᐅᖅᖢᖓ.  

 

ᑖᓐᓇ ᓱᖁᓯᔾᔮ ᐊᑯᓂᐊᓗᒃ ᒥᑦᑕᕐᕕᐅᓂᐊᓕᕐᒥᒻᒪᑦ ᐅᐃᒍᒋᐊᕈᑎᔅᓴᖏᓐᓂᒃ ᒥᓂᔅᑕ ᐊᔭᐅᖅᖢᒃᑲᓐᓂᖅᐸᕋ ᒐᕙᒪ 

ᐃᓛᒃ ᑕᕝᕙᓂ ᒥᓂᔅᑕᐅᕝᕕᒋᔭᖓᓃᑎᓪᓗᒍ ᑐᒃᓯᕋᒃᑲᓐᓂᖁᓪᓗᒍ ᑮᓇᐅᔭᕐᒥᑦ ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᑐᔅᓯᕋᖅᑐᖅ ᑖᔅᓱᒥᖓ, ᑕᐃᒪᓐᓇᐃᑎᓪᓗᒍ ᐅᔾᔨᕈᓱᒋᐊᖃᕐᒥᓗᑕ ᐊᒥᓱᐊᓗᓐᓂᒃ ᐱᔭᕆᐊᖃᖅᓯᒪᒐᑦᑕ ᑕᒪᒃᑯᐊ 

ᑭᓱᐃᑦ ᑕᑯᓇᑦᑕᐅᖅᑳᓚᐅᕐᓗᑎᒃ ᑭᓯᐊᓂᐅᓂᐊᕐᒥᒻᒪᑦ. ᑭᓯᐊᓂ, ᒪᓕᒐᓕᐅᖅᑎᒪ ᐅᖃᐅᓯᕆᖃᑦᑕᐃᓇᖅᓱᓂᐅᓪᓗ 

ᖁᔭᓐᓇᒦᖅᓱᒍ ᐅᖃᐅᓯᕆᑲᑕᐃᓐᓇᖃᑦᑕᕐᒪᐅᒃ ᐊᒻᒪᓗ ᑖᒃᑯᐊ ᑕᒪᒃᑯᐊ ᓴᖅᑭᖃᑦᑕᕐᒪᑕ ᑭᓯᐊᓂ 

ᐅᖃᐅᓯᕆᖃᑦᑕᖅᓱᑎᒍ.  

 

ᑕᐃᒪᓐᓇᐃᑎᓪᓗᒍ ᒫᓐᓇ ᐅᓪᓗᒥ 2025-2026 ᐃᓗᐊᓂ ᑕᑯᔾᔮᙱᑦᑐᖅ ᑖᔅᓱᒪᐅᑉ ᒥᔅᓵᓄᑦ. ᑭᓯᐊᓂ ᑖᓐᓇ 

ᐅᖃᕆᐊᖅᑰᕋᑖᕐᒪᑦ ᓯᕗᓂᔅᓴᑦᑎᓐᓄᑦ ᐃᓱᒪᔅᓴᖅᓯᐅᖁᔨᓪᓗᓂ ᑕᐃᒪᓐᓇᐃᑎᓪᓗᒍ ᖁᔭᓐᓇᒦᖅᐸᕋ ᑖᔅᓱᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. ᐆᒥᖓ ᐊᓯᐊᓄᑦ ᓴᖑᓕᕐᒥᓗᖓ. ᐃᑦᓴᕐᕖᑦ ᑕᒪᐃᓐᓂ ᑭᒡᒐᖅᑐᖅᑕᒃᑲ 

ᐃᒃᓴᕐᕕᑖᕈᒪᓯᒪᒻᒪᑕ ᖃᐅᔨᓴᖅᑕᐅᓯᒪᓪᓗᑎᓪᓗ ᒐᕙᒪᑐᖃᒃᑯᓐᓂᑦ ᓂᕈᐊᖅᖠᖅᑎᑕᐅᕋᑖᖅᖢᑎᓪᓗ ᖃᓄᐃᑦᑐᒥᒃ 

ᐱᔪᒪᒻᒪᖔᖏᑦᑕ. ᑖᒃᑯᐊᖃᐃ ᒥᓂᔅᑕᐅᕝᕕᒋᔭᖓ ᐸᕐᓇᐅᑎᖃᖅᐹ ᑖᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓄᓇᓕᓕᒫᓄᑦ ᐸᕐᓇᐅᑦ ᑮᓇᐅᔭᓂᒃ 

ᑐᔅᓯᕋᓚᐅᖅᓯᒪᒐᑦᑕ ᒐᕙᒪᑐᖃᒃᑯᓐᓂᑦ ᐊᖏᖅᑕᐅᓪᓗᑕ ᓄᓇᓕᓕᒫᑦᑎᐊᑦ ᑕᒪᒃᑯᓂᖓ ᕿᒥᕐᕈᐊᖅᑕᐅᖁᔨᓪᓗᑎᒍ. 

ᐊᒻᒪᓗ ᖃᑦᓯᕌᕋᔭᕐᒪᑕᑭᐊᖅ ᐊᒻᒪᓗ ᓄᓇᓕᓐᓄᑦ ᐊᐱᕆᓪᓗᑕ ᓇᒥ ᐃᓗᐊᕐᓂᖅᐹᖑᒐᔭᕐᒪᒃᑭᐊᖅ 

ᐅᖃᓪᓚᕝᕕᐅᓪᓗᓂ.  

 

ᑕᐃᓐᓇ ᑎᑎᕋᖅᑕᐅᓯᒪᔪᖅ ᐱᔭᕇᓕᒑᑦᑎᐊᓕᖅᑑᒐᓗᐊᖅ ᑭᓯᐊᓂ ᒫᓐᓇ ᐅᑎᖅᑕᕋᕋᑦᑕ ᑖᒃᑯᐊ ᑎᑎᕋᖅᑕᐅᓯᒪᔪᓂᒃ. 

ᓄᓇᓕᓕᒫᑦ ᑕᒪᒃᑯᓂᖓ ᑕᑯᔪᒪᔭᖏᓐᓂᑦ ᑎᑎᕋᕐᓂᒃ ᓴᖅᑭᑎᑦᑎᓇᓱᔅᓯᒪᒐᑦᑕ.  

 

ᐱᒍᑦᑎᒍᑦ ᒐᕙᒪᑐᖃᒃᑯᑎᒍᑦ ᑮᓇᐅᔭᓃᒃᑯᐊ ᐊᑐᐃᓐᓇᕈᖅᑎᑦᑎᖃᑦᑕᕐᒪᑕ ᑖᑯᐊ ᐃᓗᐊᓃᑦᑐᓂᒃ, ᑕᐃᓐᓇ 

ᐊᑐᕐᓗᑎᒍᑦ ᑕᒪᒃᑯᐊ ᑮᓇᐅᔭᓂᒃ ᑐᔅᓯᐅᕋᐅᑎᒋᔪᒪᓪᓗᑎᒍ ᑕᕘᓇ ᖃᐅᙵᐅᑎᒋᓯᒪᒐᑦᑎᒍᑦ ᑕᐃᓐᓇ 

ᓂᕆᐅᒋᑦᑎᐊᖅᑕᕋ ᐃᑲᔫᑎᖃᕐᔪᐊᕐᓂᐊᖅᑐᑦ ᑕᒪᒃᑯᐊ ᑮᓇᐅᔭᓂᒃ ᑐᔅᓯᕋᕋᓱᓕᕈᑦᑕ ᐱᓗᐊᙳᐊᖅᑐᒥᒃ 

ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐅᔮᑦ ᓇᑭᑐᐃᓐᓇᖅ ᐅᒥᐊᒃᑯᑦ ᑎᑭᑕᐅᖃᑦᑕᕐᒪᑦ ᑭᕙᓪᓕᕐᒥ 

ᕿᑭᖅᑖᓗᒻᒦᙶᖅᑐᓂᓪᓗ ᐅᖃᐅᔾᔭᐅᖏᓐᓇᐅᔭᖃᑦᑕᕋᒪ ᐃᑦᓴᕐᕕᖃᕋᔭᙳᐊᕋᓗᐊᖅᑐᑦ ᓇᑭᑐᐃᓐᓈᓗᒃ 

ᑎᑭᑕᐅᖃᑦᑕᕐᓂᖓ ᐱᓪᓗᒍ. ᐱᓗᐊᙳᐊᖅᖢᓂ ᐅᓯᓕᖅᑐᕋᓱᓕᕌᖓᑕ ᐊᑲᕐᕆᙱᕕᔾᔪᐊᖃᑦᑕᕐᒪᑕ 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒥᐊᖅᑐᖅᓯᒪᓪᓗᑎᒃ ᑎᑭᓯᒪᔪᐃᑦ ᐊᒻᒪ ᑐᙵᓱᑦᑎᐊᖁᓐᓇᖃᑦᑕᖅᐳᑦ ᐅᖓᓯᑦᑐᒦᙶᖅᑐᐃᑦ ᑎᑭᑦᑐᐃᑦ. ᑖᓐᓇ 

ᐅᖃᐅᓯᔅᓴᕆᑐᐃᓐᓇᖢᒍ ᐊᒻᒪ ᒥᓂᔅᑕ ᐊᔭᐅᖅᑐᒃᑲᓐᓂᖅᐸᕋ ᓇᐅᔮᓄᑦ ᓴᓪᓕᕐᒧᓗ ᐃᒃᓴᕐᕕᑖᖅᑎᑎᖁᔨᓗᓂ 

ᐸᕐᓇᐅᑎᖏᓐᓄᑦ ᐃᓕᓯᖁᓪᓗᒍ ᑕᐃᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐅᖃᐅᓯᔅᓴᑐᐃᓐᓇᐅᓚᐅᕐᒪᑦ. (ᑐᓵᔨᑎᒎᓕᖅᑐᖅ) ᒫᓐᓇ ᒥᓂᔅᑕ ᑲᓇᑕᐅᑉ 

ᒐᕙᒪᒃᑯᖏᓐᓂ ᒥᑦᑕᕐᕖᑦ ᐋᖅᑭᒋᐊᕈᑎᖏᓐᓄᑦ ᐅᐃᒍᓂᖅ ᐊᔪᖅᑐᐃᑦ. ᖃᓄᖅ ᑕᐃᒪᓐᓇ ᑕᒃᖠᒋᐊᕐᓗᒍ ᐱᓗᒍ. 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᓐᓂ 

ᕿᓚᒥᐊᓗᒃ ᖃᐅᔨᓇᔭᖅᑐᐃᑦ ᑖᒃᑯᐊ ᒥᑦᑕᕐᕕᑦᑎᓐᓂ ᖃᐅᔨᒪᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᒥᓂᔅᑕ ᑐᒡᓕᑎᓪᓗ. ᐊᐃᕕᓕᖕᒥᑦ ᑕᕝᕙ ᐊᐱᖅᓱᖅᑲᐅᔪᖅ 

ᐊᐱᖅᑯᑎᒐ ᐊᐱᕆᖅᑲᐅᒻᒪᒍ. ᖃᒪᓂ’ᑐᐊᖅ ᒥᑦᑕᕐᕕᒃ ᐅᐃᒍᔭᕆᐊᖃᕐᓂᖓᑦᑕᐅᖅ ᑕᒪᓐᓇ ᖃᒪᓂ’ᑐᐊᕐᒥ ᓱᐴᔫᑦ 

ᐊᔪᖅᑐᐃᑦ ᒥᑦᑕᕐᕕᕗᑦ. ᑕᒪᓐᓇ ᕿᒥᕐᕈᓯᒪᒻᒪᖔᔅᓯ ᖃᐅᔨᓴᕐᓗᒍ ᖃᒪᓂ’ᑐᐊᕐᒥ ᒥᑦᑕᕐᕕᖓ ᐱᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖓ ᐋᒃᑲ 

ᐊᑯᓂᐅᓂᐊᖅᑐᖅ ᑕᒪᓐᓇ ᑕᑯᒋᐊᖅᓯᒪᔭᕗᑦ ᕿᑯᓕᖅᑐᐃᓂᖅ ᑕᒪᓐᓇ ᓄᓇᓖᑦ ᐃᓱᒪᒋᓗᒋᑦ ᐊᔪᕐᓇᖅᑐᖅ ᑕᒪᓐᓇ 

ᐅᖃᐅᓯᕆᓪᓗᒍ ᐅᑭᐅᖅᑕᖅᑐᒥ ᐅᓗᕆᐊᓇᖅᑐᒦᑦᑕᐃᓕᑎᓪᓗᒍ ᑲᓇᑕ ᐊᔭᐅᖅᑕᐅᑎᓪᓗᒍ ᒪᒃᑯᐊ ᐊᐱᖅᓱᖅᑐᒍᑦ 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᓇᑕᖅᑐᖅᓴᐃᑦ ᐃᓱᒪᒋᓗᒋᑦ ᑕᒪᒃᑯᐊ ᐱᑕᖃᒃᑲᓐᓂᕆᐊᖃᕋᔭᖅᑐᑦ ᑖᒃᑯᐊ ᓱᐴᔫᒧᑦ 

ᒥᕝᕕᐅᔪᓐᓇᖅᑐᐃᑦ ᓄᓇᕗᑦ ᐃᓗᐊᓂ.  

 

ᐅᓇᑕᖅᑐᒃᓴᐃᑦ ᖃᓄᑐᐃᓐᓇᖅ ᐱᔭᕆᐊᖃᕋᔭᕈᑎᒃ ᐅᑭᐅᖅᑕᖅᑐᒥ ᑖᒃᑯᐊ ᐊᑐᐃᓐᓇᐅᔭᕆᐊᖃᖅᑐᐃᑦ ᐸᕐᓇᒃᓯᒪᔪᒥ 

ᓄᓇᓖᑦ ᐃᓱᒪᒋᓗᒋᑦ ᐊᑐᖅᑕᐅᔪᓐᓇᕐᓂᖏᑦ ᐊᔾᔨᒌᙱᑦᑐᐃᑦ ᐃᖃᓗᐃᑦ, ᑲᖏᖅᖠᓂᖅ. ᒪᕐᕉᒃ ᑖᒃᑯᐊ 

ᐅᓇᑕᖅᑐᖅᓴᓄᑦ ᓴᓇᔭᐅᓚᐅᖅᓯᒪᒻᒪᑕ ᕿᑯᖃᖅᑐᐃᑦ ᓄᓇᕗᒻᒥ.  

 

ᑕᒪᓐᓇ ᑕᕝᕙ ᐊᔭᐅᕈᑎᒋᔭᕗᑦ ᓯᕗᓕᐅᖅᑎᕗᓪᓗ ᒐᕙᒪᑐᖃᒃᑯᓐᓂᑦ ᐊᑭᑐᔫᑏᑦ ᓇᑭᑐᐃᓐᓇᖅ ᐃᓱᒪᒋᓪᓗᑎᒍ. 

ᑖᒃᑯᐊ ᐅᖃᐅᓰᑦ ᐱᐅᔪᐃᑦ ᑖᒃᑯᐊ ᐅᑭᐅᖅᑕᖅᑑᑉ ᓴᐳᒻᒥᔭᐅᔾᔪᑎᖓᓄᑦ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᒪᓂ’ᑐᐊᖅ ᓈᒻᒪᓚᕆᒐᔭᖅᑐᖅ ᒥᑦᑕᕐᕕᐅᑲᓐᓂᕐᓗᓂ. ᑖᒃᑯᐊ 

ᐅᖓᓯᓐᓂᖏᑦ ᔨᐊᓗᓇᐃ, ᐅᐊᓂᐸᐃᒃ, ᑲᖏᖅᖠᓂᖅ, ᐃᖃᓗᐃᑦ ᐃᓐᓇᐃᑦ ᐊᐅᓪᓛᖅᑐᐃᑦ ᐃᓱᒪᒋᓗᒋᑦ 

ᐅᖓᓯᑦᑐᓕᐊᓕᖃᑦᑕᕐᖓᑕ. ᓇᐃᓐᓂᖅᓴᒥᒃ ᖃᖓᑕᔪᓐᓇᕈᑎᒃ ᐱᐅᓂᖅᓴᐅᓇᔭᖅᑐᖅ. ᒥᓂᔅᑕ ᐊᖏᕈᓐᓇᖅᐹ ᑖᓐᓇ 

ᖃᒪᓂ’ᑐᐊᖅ ᓱᐴᔫᕐᒧᑦ ᒥᕝᕕᐅᔪᓐᓇᕐᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒋᓂᐊᖅᐸᕗᑦ ᑕᒪᓐᓇ. 

ᑕᑯᔭᕌᖓᑦᑕ ᐊᒥᓱᐃᑦ ᑕᒪᓐᓇ ᐊᖏᖅᑕᐅᓂᖓ ᑮᓇᐅᔭᐃᑦ ᑖᒃᑯᐊ ᑕᐅᑐᒃᑕᕗᑦ ᒫᓐᓇ ᕿᒥᕐᕈᔪᓐᓇᕋᑦᑕ 

ᖃᓄᐃᓕᖓᓂᖏᑦ ᓯᕗᓪᓕᐅᑎᓗᒋᑦ ᐱᔭᕆᐊᓖᑦ. ᑖᓐᓇ ᐅᖃᐅᓯᕆᔮ, ᐱᓯᒪᓂᐊᖅᐸᕗᑦ ᐃᓱᒪᒋᓕᕈᑦᑎᒍ ᑖᒃᑯᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᐅᐊᑦᓯᐊᖅ ᑭᐅᖅᑲᐅᒐᕕᑦ ᖃᒪᓂ’ᑐᐊᕐᒥ 

ᖃᐅᔨᓴᕐᓇᓵᓕᕋᔅᓯ ᖃᖓ ᖃᒪᓂ’ᑐᐊᖅ ᖃᐅᔨᓴᒐᐅᓇᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᖃᐅᔨᓴᖅᑕᐅᓚᐅᖅᑐᖅ 

ᑕᒃᖠᒋᐊᕆᐊᖃᕐᓂᖓ ᐱᓪᓗᒍ. ᒪᔪᕋᕆᐊ ᐃᓛᒃ ᖃᖅᑲᖃᕐᖓᑦ ᐊᕝᕕᐊᖅᑯᑕᐅᔪᒥᒃ ᖄᖅᑎᓪᓗᒍ ᑭᓯᐊᓂ 

ᐃᓚᙵᕐᓗᒍ ᖃᖓᑕᓲᓄᑦ ᑕᒪᓐᓇ ᐅᖓᓯᒃᑐᒧᑦ ᐊᑭᑐᓂᖓ ᐱᔾᔪᑎᒋᓗᒍ ᐅᐃᒍᓂᖓ ᐊᔪᕐᓇᕈᑎᖃᕋᔭᖅᑐᖅ 

ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᒥᓂᔅᑕ. ᖃᓄᖅ ᓇᐃᓗᐊᖅᑎᒋᒻᒪᑦ ᓄᓇᓯᐅᑎᒧᑦ, ᓱᐴᔫᕐᒧᑦ 

ᖃᓄᖅ ᐅᐃᒍᒋᐊᖃᕋᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 800-ᐃᓯᒐᑦ ᑕᑭᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓴᔩᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 800 ᕿᒥᕐᕈᓯᒪᕕᓰ ᑕᓯᕐᒧᓪᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑕᓯᕐᒧᐊᕈᑦᑕ ᖃᓂᕐᒧᓪᓘᓐᓃᑦ ᐱᐅᙱᑦᑐᖅ ᑕᒪᓐᓇ 

ᐅᑭᐅᖅᑕᖅᑐᖅ ᓯᓚ ᐃᓱᒪᒋᓪᓗᒍ ᑕᒪᒃᑯᐊ ᐱᒍᓐᓇᖅᑕᕗᑦ ᐃᓱᒪᒋᓗᒋᑦ. ᖃᓄᑐᐃᓐᓇᖅ ᑕᓯᕐᒧᐊᖅᖢᓂ ᑕᒪᓐᓇ 

ᓈᒻᒪᒋᓕᐅᕈᑕᐅᒍᓐᓇᕐᒪᑦ ᖃᐅᔨᒪᓂᖃᓗᐊᙱᓇᑦᑕ ᑕᓯᒃᑯᑦ ᓴᓇᓂᕐᒥᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᒪᓂᐊ’ᑐᐊᕐᒨᓐᓇᓵᓕᖅᑰᕋᕕᑦ ᒥᑦᑕᕐᕕᒃ 

ᖃᒪᓂ’ᑐᐊᒦᓕᐊᓂᑦᑐᖅ ᐃᒡᓗᑦᑐᑦ ᑕᒃᖠᒋᐊᕈᓐᓇᖅᑐᖅ ᑕᒪᓐᓇ ᑕᑯᒋᐊᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᕆᔭᕗᑦ ᐱᔾᔪᑎᒋᓗᒋᑦ 

ᑕᑯᒋᐊᕈᓐᓇᖅᑐᒍᑦ ᐅᑭᐅᖅᑕᖅᑐᒥ ᓴᐳᒻᒥᔭᐅᓂᕗᑦ ᐅᓇᑕᖅᑐᔅᓴᐃᑦ ᐃᓱᒪᒋᓗᒍ ᖃᒪᓂᑦᑐᐊᕐᒦᓐᓇᔭᖅᐸᑦ ᑕᒪᒃᑯᐊ 

ᐃᓱᒪᒋᓗᒋᑦ ᖃᓄᐃᓘᕋᓱᓐᓂᕆᔭᕗᑦ ᑭᒡᒐᖅᑐᐃᓂᒃᑯᑦ ᐅᑭᐅᖅᑕᖅᑐᖅ ᑲᓇᑕᑉ ᐃᓚᒋᔭᐅᓗᓂ 

ᐅᓗᕆᐊᓇᖅᑐᒦᑦᑕᐃᓕᒪᓂᖅ ᐅᑭᐅᖅᑕᖅᑐᒥ.  

 

ᐱᔪᓐᓇᕐᓂᖃᕆᐊᖃᕋᑦᑕ ᐅᖃᐅᓯᕆᔭᐅᔪᐃᑦ ᑕᐃᒪᓐᓇ ᐃᑲᔪᖃᑦᑕᖅᑐᐃᑦ. ᑕᒪᓐᓇ ᑲᑎᒪᕝᕕᐅᓪᓗ ᐃᓗᐊᓂ 

ᐅᖃᐅᓯᖃᕐᓂᖅ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᑖᓐᓇ ᐊᔭᐅᖅᑎᓪᓗᒍ ᓄᓇᓖᑦ ᐊᔭᐅᕈᑎᒋᔭᐅᑎᓪᓗᒋᑦ ᓄᓇᕗᒻᒧᑦ 

ᑲᓇᑕᒧᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᒥᑭᔪᐃᑦ ᐊᑭᑐᔫᑏᑦ ᓄᓇᓖᑦ 

ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᒃᑯᐊ ᓱᓇᑖᕐᓂᐊᕐᒪᖔᑕ? ᐃᒃᓯᕙᐅᑕᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑐᒡᓕᐊ ᓇᓗᓇᐃᕈᓐᓇᖅᐸᑦ 

ᐊᐱᖅᑯᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᖃᖓᑕᓲᖅᐸᒃ ᖁᓛᒍᑦ ᖃᖓᑕᐅᓚᐅᖅᑎᓪᓗᒍ. ᒥᔅᑕ ᕼᐊᑭᓐᔅ. 

 

ᕼᐊᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓅᓯᖓᑕ ᐃᓗᐊᓂ ᐋᖅᑭᒋᐊᕈᑏᑦ ᐊᕐᕌᒎᔪᐃᑦ. 

ᕿᑭᖅᑕᕐᔪᐊᖅ ᓴᕕᒐᐅᔭᐃᑦ ᐋᖅᑭᒋᐊᖅᑕᐅᓗᑎᑦ, ᖃᐅᔨᒪᖅᑯᑏᑦ ᐸᓐᓂᖅᑑᖅ, ᐋᖅᑭᒋᐊᕐᓗᑎᑦ ᐃᑭᑦᑕᖅᑐᐃᑦ 

ᒥᑦᑕᕐᕕᒻᒥ. ᖃᐅᓱᐃᑦᑐᖅ ᒥᑦᑕᕐᕕᒃ ᐅᖅᓱᐊᓗᖅᓯᕝᕕᒃ ᐊᓯᔾᔨᕐᓗᒋᑦ.  

 

ᐃᖃᓗᑦᑑᑦᓯᐊᖅ ᖃᐅᔨᒪᖅᑯᑑᓯᕐᕕᐊ, ᑖᒃᑯᐊᓗ ᒥᑦᑕᕐᕕᒻᒥ ᐅᖅᑰᓯᕐᕖᑦ ᐊᓯᖏᓪᓗ, ᓴᓪᓕᕐᒥᑦ, 

ᓄᓇᓯᐅᑎᒃᑯᕕᐅᔪᐃᓪᓗ, ᐊᒻᒪᓗ ᖃᓄᖅ ᐱᔭᕆᐊᖃᖅᑎᒋᔪᐃᑦ ᒥᑦᑕᕐᕕᐅᑉ ᖄᓕᖅᑕᐅᓂᖏᑦ ᐃᓪᓗᓕᒃ, ᐊᒻᒪᓗ 

ᑰᒑᕐᔪᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖑᓗᒍ. ᖃᒪᓂ’ᑐᐊᒥ ᒥᑦᑕᕐᕕᒃ, ᖃᒥᖃᑦᑕᖅᓯᒪᓕᕋᑦᑕ 

ᖃᒪᓂ’ᑐᐊᕐᒥ ᐅᑭᐊᔅᓵᖅ. ᐃᖅᑲᐅᒪᑦᑎᐊᕈᒪ ᓄᓇ ᓯᑭᑑᖃᖅᑐᐃᑦ ᐃᑭᑦᑕᖅᑐᖅ ᒥᑦᑕᕐᕕᒃ ᐃᑭᑦᑕᖅᑐᓕᖃᑦᑕᕐᒪᑦ 

ᖃᒧᑕᐅᔭᓄᑦ ᑕᒪᓐᓇ ᖃᐅᔨᒪᖅᑯᑎᖃᕆᐊᖃᕐᓂᖅ ᐊᑐᖅᑕᐅᔪᓐᓇᖅᑐᒥᒃ ᒥᑦᑕᕐᕕᒻᒥ, ᒥᑦᑕᕐᕕᒃ ᑕᐃᑲᓂ 

ᐊᐅᓚᐅᑎᖃᖅᐸᑦ ᒥᑦᑕᕐᕕᒻᒥ? ᖁᔭᓐᓇᒦᒃ. ᖃᐅᔨᒪᖅᑯᑎᓕᐅᕈᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐱᑕᖃᖅᑐᖅ. ᖃᐅᒻᒪᖅᑯᑎᓕᐅᕈᒻᒥᒃ 

ᐃᒻᒥᒎᖅᑐᒥᒃ. ᑕᒪᓐᓇ ᒥᑦᑕᕐᕕᓗᒃᑖᖅ ᖃᐅᒻᒪᖅᑯᑎᓕᐅᕐᓂᖅ ᐊᔪᖅᑐᖅ, ᑭᓯᐊᓂ ᒥᑦᑕᕐᕕᐅᑉ ᐃᑭᑦᑕᖅᑐᖏᑦ 

ᐃᑭᒍᓐᓇᕐᓗᑎᑦ ᑐᐊᕕᕐᓇᕐᓂᖓ ᑐᐊᕕᕐᓇᖅᑐᖅ ᖃᒪᓂᑦᑐᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ, ᐱᑕᖃᕐᒪᑦ ᖃᐅᒻᒪᖅᑯᑎᓕᐅᕈᓄᒻᒥᒃ 

ᖃᒪᓂᑦᑐᐊᑉ ᒥᑦᑕᕐᕕᐊᓂ. ᑕᒪᒃᑯᐊ ᓈᖕᒪᒃᐹᑦ ᖃᒪᓂᑦᑐᐊ ᐃᑭᑦᑕᖅᑐᓕᕆᒃᑲᓐᓂᓚᐅᕐᒪᑕ ᖃᐅᒻᒪᖅᑯᑦ 

ᓈᒻᒪᒃᑑᒐᓗᐊᖅ ᐃᑭᑦᑎᔪᓐᓇᕐᓗᓂ ᒥᑦᑕᕐᕕᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᑎᑦᑎᔩ, ᐊᐃᑦᑖᕈᓱᖕᓇᖅᖢᓂᓗ ᑐᓴᕆᐊᒃᓴᖅ ᓴᓂᕋᔭᖕᒥ ᒥᑦᑕᕐᕕᒃ 

ᐸᕐᓇᒃᑕᐅᕙᓪᓕᐊᙱᒻᒪᑦ ᖃᓄᐃᒻᒪᑦ ᐱᓕᕆᐊᖑᓚᐅᙱᒻᒪᖔᑦ.   

ᒥᓂᔅᑕ ᐅᖃᖅᑲᐅᒻᒪᑦ, ᐄ, ᒥᑦᑕᖅᕕᕗᑦ ᐋᖅᑭᒋᐊᖅᑕᐅᓯᒪᔪᖅ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ, ᐊᒻᒪᓗ ᑕᒪᓐᓇ 

ᑲᒪᒋᔭᐅᓚᐅᖅᑐᓂ ᑕᓪᓕᒪᖓᓐᓂ ᒪᓕᒐᓕᐅᖅᑏᑦ ᑲᑎᒪᓂᖃᑦᑎᓪᓗᒋᑦ.  ᐊᒻᒪᓗ ᖃᓄᖅ ᐃᖏᕐᕋᖃᑦᑕᖅᑐᓕᕆᔨᒃᑯᑦ 

ᕿᒥᕐᕈᕙᑦ ᕿᑎᖓᓃᓐᓂᐊᖅᑐᒥᒃ, ᐊᖓᔪᖅᑳ ᐅᖃᖅᑲᐅᒻᒪᑦ ᑲᖏᖅᖠᓂᖅ ᐊᒻᒪᓗ ᐃᖃᓗᑦᑑᑦᑎᐊᖅ 

ᓴᓇᔭᐅᓚᐅᕐᒪᑕ ᐅᓇᓕᒃᓴᐅᔪᓄᑦ, ᐅᖃᐅᓯᕆᙱᓪᓗᒍ ᓴᓂᕋᔭᒃ ᓴᓇᔭᐅᓚᐅᕐᒥᔪᖅ ᐅᓇᑕᖅᑐᓴᖃᕐᕕᒥᓂᕐᒧᑦ.  

ᐊᒻᒪᓗ ᐱᔪᓐᓇᑎᐊᖅᑐᒥᒃ ᒥᕝᕕᖃᖅᑐᑕ ᐊᒻᒪᓗ ᐱᑕᖃᕆᐊᖃᑦᑐᓂ ᐊᒥᓱᓂᒃ ᐊᖏᔫᑎᓂᒃ ᐃᓕᔭᐅᔪᓂᒃ. 

 

ᑭᓯᐊᓂ ᖃᓄᐃᒻᒪᑦ ᑖᓐᓇ ᐱᓕᕆᕕᐅᔪᖅ ᕿᒥᕐᕈᓐᖏᓚᖅ ᐅᑭᐅᖅᑕᖅᑐᒥ ᐱᒋᔭᐅᓂᖓᓄᑦ ᐊᒻᒪᓗ 

ᓴᐳᒻᒥᔭᐅᓂᖓᓄᑦ?  ᐊᒻᒪᓗ ᒥᓂᔅᑕ ᐅᖃᖅᑲᐅᒻᒪᑦ NATO-ᑯᑦ ᐱᓪᓗᒋᑦ, 2-ᐳᓴᓐᖑᒻᒪᑦ.  ᖃᓄᕐᓕ ᓴᓂᕋᔭᒃ 

ᐃᓕᓴᕆᔭᐅᓂᐊᖅᐸ ᐅᑭᐅᖅᑕᖅᑐᖅ ᐱᒋᔭᐅᓂᖓᓄᑦ ᐊᒻᒪ ᓴᐳᔾᔭᐅᓯᒪᓂᖓᓄᑦ, ᓄᓇᕗᑦ ᕿᑎᖅᐸᓯᐊᓃᑎᓪᓗᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᓯᖃᖅᑎᓪᓗᖓ 

ᖁᐊᖅᑕᖅᑐᓕᖅᓯᒪᔪᓂᒃ ᒥᕝᕖᑦ ᒪᕐᕈᑐᐊᒃ ᖁᐊᖅᑕᓖᒃ ᒥᕝᕖᒃ ᓴᓇᔭᐅᓯᒪᔫᒃ ᐅᓇᓕᑦᓴᔭᓄᑦ. ᐊᓯᖏᓐᓂᑦᑕᐅᖅ 

ᖃᖓᑕᓲᒃᑯᕕᑦᑕᖃᕐᒥᔪᖅ ᐊᒻᒪᓗ ᒥᑦᑕᕐᕕᓐᓂᒃ ᓴᓇᔭᐅᓯᒪᔪᓂᒃ ᐅᓇᓕᒃᓴᐅᔪᓄᑦ. ᑕᒪᓐᓇ 

ᓇᓗᓇᐃᕈᒪᑐᐃᓐᓇᕋᑖᖅᑕᕋ. 

 

ᐃᒃᓯᕙᐅᑖᖅ, ᐅᖃᐅᓯᖃᖅᑲᐅᒐᒪ ᖄᓕᖅᑕᐅᓯᒪᔪᓂᑦ ᖁᐊᖅᑕᖅᑐᒧᑦ ᒪᕐᕈᐃᓐᓈᒃ ᖄᓕᖅᑕᐅᓯᒪᒻᒪᑎ ᐅᓇᓕᒃᑯᓐᓄᑦ, 

ᒥᕝᕕᑦᑕᓕᐅᒐᓗᐊᖅ ᐅᓇᓕᒃᑯᓐᓄᑦ ᒥᕝᕕᓕᐅᖅᑕᐅᖃᑦᑕᓐᓂᖅᓯᒪᔪᖃᕐᒥᔫᒐᓗᐊᖅ, ᑖᓐᓇ 

ᓇᓗᓇᐃᖅᑳᕈᒪᑐᐃᓐᓇᕋᑖᖅᑕᕋ. 

 

ᐅᑭᐅᖅᑕᖅᑐᖅ ᐅᐊᑦᑎᔭᐅᒋᐊᖃᕐᓂᖓᓗ, ᑭᒃᑯᓄᓪᓗ ᑳᓇᑕᒧᓪᓗ ᐱᒋᔭᐅᓂᖓ ᐱᓪᓗᒍ ᐅᖃᖃᑎᖃᖃᑦᑕᖅᑐᒍᑦ 

ᒐᕙᒪᑐᖃᒃᑯᓐᓂ, ᑲᑐᔾᔨᖃᑎᒋᓲᑦᑎᓐᓂᑦ, ᓯᕗᓪᓕᖅᑎᓪᓗᑦᑕᐅᖅ ᐱᓕᕆᔪᕕᔾᔪᐊᕌᓘᖃᑦᑕᕐᒥᔪᖅ 

ᖃᐅᔨᒪᑦᑎᐊᕋᓱᑦᑐᓂᑦ ᓄᓇᕗᑦ ᐱᒋᐊᓕᖏᓐᓂᑦ ᐊᑕᐅᓯᐅᙱᑦᑐᒧᑦ ᐊᑐᕋᔅᓴᐅᔪᓂᑦ ᐱᖁᑎᓂᑦ ᐱᒐᓱᐊᖃᑦᑕᖅᑐᑕ. 

 

ᐊᒻᒪᓗᑦᑕᐅᖅ, ᐸᖅᓴᐃᒍᑎᔅᓴᓂᑦ, ᐸᖅᓴᐃᔪᓕᕆᓂᕐᒧᑦ ᑐᕌᖓᔪᓂᑦ ᒐᕙᒪᑐᖃᒃᑯᓐᓄᑦ ᐅᖃᐅᓯᕆᕙᑦᑐᑎᒍᑦ, ᐊᒻᒪ 

ᓯᕗᓕᖅᑎᕗᑦᑕᐅᖅ ᐊᔅᓱᕈᖅᓯᒪᓪᓚᕆᑦᑐᖅ ᑐᑭᒧᐊᑎᑦᑎᑦᑐᐊᕋᓱᑦᑐᓂ ᒐᕙᒪᑐᖃᒃᑯᑦ ᖃᐅᔨᒪᒐᓗᐊᕐᒪᖔᑕ 

ᐱᒋᐊᖃᕋᑦᑕ ᑕᐃᒪᐃᑦᑐᓂᑦ ᐊᒥᓱᓂ ᓄᓇᓕᓐᓂᓗ ᐱᒋᐊᓕᒐᓚᐅᒻᒪᑦ, ᓴᓂᕋᔭᕐᓗ, ᖃᒪᓂ’ᑐᐊᕐᓗ ᑕᐃᒪᒃᑭᓪᓗᑎᒃ, 

ᐃᖃᓗᑦᑑᑦᑎᐊᕐᓘᓐᓃᑦᑕᐅᖅ.  

 

ᑐᓴᖅᑕᐅᑎᖃᑦᑕᖅᑕᕗᑦ ᒐᕙᒪᑐᖃᒃᑯᓐᓄᑦ, ᑭᖑᓪᓕᖅᐹᒥᒃ ᐃᓱᒪᑖᖅᑐᖃᕋᔭᖅᑐᖅ NORAD−ᑯᓄᓪᓘᓐᓃᑦ ᑲᓇᑕᒥ 

ᐊᒥᐊᓕᑲᒃᑯᑦ ᓴᐳᒻᒥᑦᑎᔨᕆᔭᖏᑦ ᐊᒻᒪ ᑲᓇᑕᒥᐅᑦ ᐅᓇᓕᒃᑯᖏᓐᓄᑦ. 

 

ᖃᓄᓕᒫᖅ ᓴᖅᑭᔮᕆᐊᖅᑎᑦᑎᒐᓱᐊᖃᑦᑕᖅᑐᒍᑦ ᐱᒋᐊᖃᕐᓂᑎᓐᓂᒃ ᐅᑭᐅᖅᑕᖅᑐᖅᒥ ᐅᐊᑦᑎᓂᐅᔪᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᐃᓐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓴᓂᕋᔭᒻᒥ ᐅᖃᐅᓯᖃᕌᖅᑐᖓ ᓄᓇᕗᓕᒫᒥᐅᙱᑦᑐᖅ, 

ᓴᓂᕋᔭᖕᒥᑐᐊᖅ ᐅᖃᐅᓯᖃᕋᑖᕋᒪ, ᒥᓂᔅᑕ ᓱᐱᔪᓄ ᒥᕝᕕᐅᖃᑦᑕᕈᓐᓇᕐᖓᑦ ᑐᐊᕕᓇᖅᑐᓕᕆᕕᐅᒍᓐᓇᖅᑐᓂ. 

 

ᒥᓂᔅᑕ ᐊᖏᖃᑎᒋᔪᓐᓇᖅᑳᖓ ᐸᕐᓇᑕᐅᓂᕐᒨᖅᑎᓛᕐᓂᐊᕐᓂᕋᕐᓗᓂᐅᒃ? ᐃᓕᓴᕆᔭᐅᒍᓐᓇᓛᕐᖓᑦ, ᐊᒻᒪ 

ᐊᐱᖅᓱᖃᑦᑕᕋᒪ, ᐊᑭᑐᔪᖅᑐᖅᑐᓂᑦ ᐱᓕᕆᓂᐅᔪᓂᑦ ᓴᓂᕋᔭᕐᒨᖅᑐᖃᕐᓂᐅᓴᙱᑎᐊᕐᒥᒻᒪᑦ, ᒥᓂᔅᑕᐅᑉ ᑐᖏᓕᖓᑕ 

ᐃᑲᔪᖅᑎᖓ ᒥᕝᕕᖏᓐᓂᑦ ᖃᐅᒪᖏᓐᓂᑦ ᐅᖃᐅᓯᖃᖅᑲᐅᔫᒐᓗᐊᖅ. 

ᒥᓂᔅᑕ ᐊᖏᖃᑎᒌᒍᓐᓇᖅᑳᖓ ᓯᕗᓪᓕᐅᑎᓛᕐᓂᐊᕐᓂᕋᕐᓗᓂᐅᒃ ᐃᖏᕐᕋᔪᓕᕆᓂᕐᒧᑦ ᐊᒻᒪ ᑳᓇᑕᒧᑦ 

ᐱᒋᐅᔭᐅᓂᖓᓄᑦ ᐅᐊᑦᑎᔭᐅᓂᖓᓄᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᐱᔪᕐᓄᑦ ᒥᕝᕕᐅᖃᑦᑕᕈᓐᓇᕐᓂᐊᖅᑲᑦ 

ᑕᐃᒃᑯᐊ ᓄᑖᖑᖃᑦᑕᓕᖅᑐᑦ ᓱᐱᔫᖃᑦᑕᖅᑐᐃᑦ ᖁᐊᖅᑕᖅᑐᓕᒻᒧᑦ ᑭᓯᐊᓂ ᒥᒋᐊᖃᕐᖓᑕ. ᓇᒻᒥᓂᖅ 

ᓴᓇᒍᓐᓇᖅᓯᒪᖏᓇᑦᑎᒍᑦ, ᑕᐃᒫᒃ ᑕᕝᕙ ᐅᑭᐅᖅᑕᖅᑑᑉ ᐅᐊᑦᑎᔭᐅᓂᖓᓄᑦ ᓇᒻᒥᓂᕆᔭᐅᓂᖓᓄᓪᓗ 

ᑮᓇᐅᔭᖃᖅᑎᑕᐅᒋᐊᖓ ᑕᑯᓐᓈᖅᑕᕗᑦ.  

 

ᓱᓂᕋᔭᒃ ᐃᓚᒋᔭᐅᓂᐊᖅᑲᑦᑕᐅᖅ ᐃᓱᒻᒪᖅᓴᖅᓯᐅᕈᑎᒋᒋᒐᓕᕗᑦ, ᖃᐅᔨᒪᔪᖓ ᐅᓇᓕᒃᑯᓐᓄᑦ 

ᒥᕝᕕᓕᐊᖅᑕᐅᓚᐅᖅᓯᒪᓐᓂᕐᖓᑕ, ᓱᐱᔫᖃᑦᑕᔪᔪᐃᑦ ᑕᐃᑯᖓ ᒥᖃᑦᑕᕈᓐᓇᔪᒐᓗᐊᕐᖓᑕ, ᐊᒻᒪ ᖃᖓᑕᓲᑦ 

ᓴᓇᓯᒪᓂᖏᑦ ᐊᓯᔾᔨᖁᓇᕐᓂᐊᖅᑑᒐᓗᐊᑦ ᐅᔭᕋᓛᓕᒻᒧᑦ ᑐᐊᐸᒻᒧᑦ ᒥᕝᕕᒻᒧᑦ ᒥᖃᑦᑕᕈᓐᓇᓛᕐᖓᑕ. 

 

ᑭᓯᐊᓂ ᑖᓐᓇ ᓯᕗᓪᓕᐅᑎᑕᐅᔾᔮᕙᓪᓚᐃᖏᑦᑐᖅ ᖃᖓᑕᓲᓕᕆᔨᐅᔪᓄᑦ ᒫᓐᓇ, ᐅᖃᕈᓐᓇᖅᑐᖓ 

ᐅᖃᖃᑎᒋᖃᑦᑕᖅᑕᕋᓗᐊᕗᑦ ᒐᕙᒪᑐᐊᒃᑯᑦ, ᑮᓇᐅᔭᐃᑦ ᐃᓕᐅᖅᑲᐃᑲᓐᓂᕆᐊᖃᕐᓂᕋᖅᑐᒋᑦ ᓄᓇᕗᒻᒧᑦ, ᐊᒻᒪ 

ᑐᙵᓱᑦᑎᑕᐅᓪᓚᕆᒃᑲᔭᕐᖓᑕᑦᑕᐅᖅ ᐃᓕᐅᖅᑲᐃᒃᑲᓐᓂᓂᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᓚᐅᙱᑦᑎᐊᕋᒪ ᐱᓂᐊᕐᓂᕋᖅᑐᓂᑦ, ᑎᑎᕋᖅᑕᐅᒍᓐᓇᕐᓂᐊᕐᖓᑦ 

ᑲᑎᒪᔾᔪᑎᓄᑦ, ᒥᓂᔅᑕ ᓯᕗᓪᓕᕐᓅᖃᑕᐅᑎᒍᓐᓇᖅᑲᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᖃᓄᕈᓘᔮᓗᒃ 

ᖃᐅᔨᕋᑦᑕ ᐱᒍᓐᓇᑕᑦᑎᓐᓂᒃ ᒐᕙᒪᑐᖃᒃᑯᓐᓂᑦ ᑲᑐᔾᔭᕆᔭᑦᑎᓐᓂᒃ ᒐᕙᒪᑐᖃᒃᑯᓐᓄᑦ ᐋᖅᑭᑦᑕᐅᒋᐊᖃᕐᓛᕐᖓᑦ 

ᐋᖅᑭᑦᑕᐅᒋᐊᖃᓛᕐᖓᑦ. 

 

ᐃᖅᑲᓇᐃᔭᖅᑎᐅᖃᑎᒃᑲᓗ ᐱᒐᓱᐊᓪᓚᕆᑉᐸᑦᑐᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᑖᖅᑎᑦᑎᒐᓱᐊᖅᑐᑕ, 

ᓄᑖᕈᕆᐊᖅᓯᒐᓱᐊᖅᑐᑕᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᓕᐅᕆᐊᖃᕐᒪᖓᑕ ᑖᒃᑯᐊ ᓴᓂᕋᔭᒻᒥᐅᑦ ᕼᐊᒻᒪᓚᒃᑯᖏᑦ ᑖᓐᓇ 

ᑕᑯᔭᐅᑎᒃᑲᓐᓂᕋᓱᓪᓗᑎᒍᑦ ᓴᓂᕋᔭᒃ? ᐄ’, ᐅᖃᖅᑲᐅᔪᑦ ᕿᒡᒍᖅᑕᖃᙱᒻᒪᑦ, ᐊᖏᖃᑎᒋᓇᓱᒃᑲᓗᐊᖅᐸᒋᑦ ᑕᐃᒪ 

ᑖᒃᑯᐊ ᒐᕙᒪᑐᖃᒃᑯᓐᓄᑦ ᐅᓇᑕᖅᑐᒃᓴᓕᕆᔨᒃᑯᓐᓄᑦ ᐅᖃᐅᓯᖃᓕᕈᔅᓯ ᑖᒃᑯᓂᖓ ᖃᓄᖅ ᑕᒪᓐᓇ ᐅᑭᐅᖅᑕᖅᑐᒥᑦ 

ᓴᐳᔾᔭᐅᓇᓱᖕᓂᑦ ᐊᒻᒪ ᓇᒻᒥᓂᖅᓱᕆᐊᕋᓱᖕᓂᑦ ᓴᓂᕋᔭᒃ ᐃᓚᐅᑎᑦᑐᓐᓇᖅᐱᐅ ᓯᕗᓪᓕᖅᐹᖑᖃᑕᐅᓗᓂ? 

 

ᑖᓐᓇ ᑮᓇᐅᔭᖃᙱᓐᓂᕋᖅᑲᐅᒐᔅᓯ ᑕᒪᒃᑯᓄᖓ ᕿᖅᑯᓄᑦ ᒥᑦᑕᕐᕕᖕᓄᑦ, ᑕᐃᒪ ᑖᒃᑯᐊ ᒐᕙᒪᑐᖃᒃᑯᑦ 

ᐅᓇᑕᖅᑐᒃᓴᓕᕆᔨᒃᑯᓪᓗ ᑕᐃᒪ ᑮᓇᐅᔭᖃᕈᓇᑦᑎᐊᕐᒪᑕ ᑕᐃᒪᓐᓇ ᐊᔭᐅᖅᑐᐃᔪᓐᓇᕋᔭᖅᐲᑦ ᑖᒃᑯᓐᓄᖓ? 

ᐅᕝᕙᓘᓐᓃᑦ ᖃᓄᒃᑲᓐᓂᒃ ᐱᔭᕆᐊᖃᖅᐸᑦ ᓴᓂᕋᔭᖕᒥᐅᑦ ᑖᓐᓇ ᐱᔾᔪᑎᒋᓗᒍ ᐃᖏᕐᕋᔪᓕᕆᓂᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔭᐅᖅᑐᕋᓱᑦᑕᕗᑦ ᓴᓂᕋᔭᒃ ᐅᖃᐅᓯᕆᖃᑦᑕᖅᑕᕗᑦ 

ᐅᓇᑕᖅᑐᒃᓴᒃᑯᓐᓄᑦ ᓴᓇᔭᐅᓂᑰᓪᓗᓂ, ᑕᑭᓂᖓ ᖃᐅᔨᒪᔭᐅᓪᓗᓂ, ᐅᓇᑕᖅᑭᒃᑯᑦ ᐱᖁᑎᖓᓂᒃ ᓴᓂᐊᓃᔅᓱᑎᑦ, 

ᑖᒃᑯᐊ ᐅᓇᑕᖅᑐᔅᓴᐃᑦ ᐅᖃᓪᓚᖃᑎᒋᓕᕋᐃᒐᑦᑎᒍᑦ ᑕᐃᒪᓐᓇᐃᓕᐅᖃᑦᑕᖅᑐᒍᑦ, ᐊᒻᒪᓗ ᑖᓐᓇ ᓯᕗᓕᐅᖅᑎᕗᑦ 

ᐅᖃᐅᓯᖃᖃᑦᑕᕐᒪᑦ ᑖᒃᑯᓂᖓ. 

 

ᑖᓐᓇ ᐱᖃᑕᐅᖃᑦᑕᖅᑐᖅ, ᓴᓂᕋᔭᒃ ᐅᖃᐅᓯᐅᖃᑦᑕᖅᑐᖅ ᖃᓄᖅ ᑕᒪᒃᑯᐊ ᐋᖅᑭᒋᐊᕌᕐᔪᑐᐃᓐᓇᕆᐊᓖᑦ 

ᐃᓚᖏᓐᓄᑦ ᓲᕐᓗ ᒐᕙᒪᑐᖃᒃᑯᑦ ᑮᓇᐅᔭᓕᕐᔪᐊᒻᒪᕆᐅᒻᒪᑕ, ᑮᓇᐅᔭᖅᑐᖏᓐᓂᖅᓴᒥᑦ ᕿᓂᕋᓱᖃᑦᑕᕐᒥᒻᒪᑕ. ᑖᓐᓇ 

ᓴᓂᕋᔭᒃ ᐅᖃᐅᓯᖃᑦᑕᖅᑐᖅ ᑕᕝᕙ ᐋᖅᑭᒋᐊᕌᕐᔪᒃᑯᔅᓯᐅᒃ ᐊᔪᕈᓐᓃᕋᔭᖅᑐᑦ ᐅᓇᑕᖅᑐᔅᓴᓄ ᐃᑲᔪᕐᔪᐊᕋᔭᖅᑐᖅ 

ᓴᓂᕋᔭᒻᒥᐅᑕᓄᑦ, ᐊᒻᒪᓗ ᑕᐃᓐᓇ ᐅᖃᓪᓚᖃᑦᑕᖅᐳᒍᑦ ᑖᒃᑯᐊ ᒥᔅᓵᓄᑦ ᑖᓐᓇ ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᒃ 

ᓴᖅᑮᒻᒪᑦ. 

 

ᕼᐊᒻᒪᓚᒃᑯᑦ ᖃᓄᐃᓕᐅᕆᐊᓪᓚᕆᙱᖅᑰᖅᑐᖅ ᒫᓐᓇ, ᑭᓯᐊᓂ ᐊᑕᐅᓯᕐᒥᒃ ᐅᖃᐅᓯᖃᕈᒪᒍᑦᑕ ᐅᕙᓐᓄᓪᓘᓐᓃᑦ, 

ᐅᕝᕙᓘᓐᓃᑦ ᓯᕗᓕᖅᑎᐅᑦᑎᓐᓄᑦ ᑎᑎᕋᕈᓐᓇᖅᑐᑦ ᑖᓐᓇ ᖃᓄᖅ ᐱᒻᒪᕆᐅᓂᖓᓂᑦ ᑕᒪᒃᑯᓐᓄᓪᓘᓐᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᒪᓐᓇ ᑕᑯᔭᐅᖁᓗᐊᒨᒐᓗᐊᖅᑕᕋᑦᑕᐅᖅ ᐱᕚᓪᓕᖅᑎᑦᑎᕚᓪᓕᕋᔭᕐᒪᑦ 

ᓴᓂᕋᔭᖕᒥᐅᑕᑐᐃᓐᓇᐅᖏᑦᑐᓄᑦ, ᕿᑭᖅᑖᓘᑉ ᐅᐊᓐᓇᖓᓄᑦ, ᑭᕙᓪᓕᕐᒧᑦ, ᕿᑎᕐᒥᐅᓄᑦ, ᑕᒪᐃᓐᓄᑦᑎᐊᖅ 

ᐊᒃᑐᐃᑦᑎᐊᕋᔭᖅᑐᖅ. ᐊᒡᓛᓪᓘᓐᓃᖃᐃ ᐃᖏᕐᕋᔪᓕᕆᓂᖅ ᑕᒪᓐᓇ ᑎᒻᒥᓲᖃᕐᕕᖃᖃᑦᑕᓚᐅᙱᑦᑐᐃᑦ ᓴᓂᕋᔭᖕᒥ 

ᓇᐅᔮᓄᑦ, ᓴᓂᕋᔭᕐᒥᑦ ᑰᒑᕐᕈᒻᒧᑦ, ᓴᓂᕋᔭᖕᒥᑦ ᐃᒃᐱᐊᕐᔪᒻᒧᑦ, ᒪᑯᐊ ᓴᖅᑭᑦᑎᐊᕋᔭᖅᑐᒃᓴᐅᒻᒪᑕ ᐱᔾᔪᑎᒋᓪᓗ 

ᕿᑎᐊᓐᓃᓐᓂᖓᓄᑦ. 

 

ᑖᓐᓇ ᐅᖃᐅᓯᒃᓴᑐᐃᓐᓇᐅᑎᓪᓗᒍ, ᑕᐃᒪᓕ ᑕᒪᒃᑯᐊ ᑕᕝᕙᓂ ᐅᓇ ᑕᑯᓪᓗᒍ ᑲᖏᖅᖠᓂᕐᒧᑦ 

ᐋᖅᑭᒋᐊᖅᑕᐅᔾᔪᑎᖓᓄᑦ ᑮᓇᐅᔭᖅᑑᑎᒋᔪᒪᔭᓯ, ᑕᐅᕗᖓᑲᓪᓚᒃ ᐊᕐᕌᒍᒐᓴᓐᓄᑦ ᑎᑭᒻᒪᑦ, ᑕᐃᒪᓕᑭᐊᖅ 

ᑕᐃᒪᓐᓇᐅᓂᐊᖅᑎᓪᓗᒍ ᓇᓗᓇᐃᔭᐅᑎᔅᓯᓐᓂᑦ ᑕᐃᓐᓇ ᐋᖅᑭᑦᑕᐅᓚᐅᖅᓯᒪᒻᒪᑦ 1993-ᒥ ᑕᕝᕙᓂ 

ᐅᖃᑐᐃᓐᓇᕐᓗᖓ. 

 

ᖃᓄᒃᑲᓐᓂᖅ ᖃᐅᔨᓴᒃᑲᓐᓂᕈᓐᓇᖅᐱᓯ ᑕᒪᒃᑯᐊ ᕿᑯᐃᑦ ᐊᑭᑐᔫᑎᓪᓗᒋᑦ ᑕᒪᐅᙵᖅᑎᑕᐅᓇᓱᓐᓂᖏᑦ, ᖃᓄᖅᑐᖅ 

ᐅᖃᓚᐅᕐᓚᒍ? ᑐᑭᓯᓇᖅᐹ?  

 

>> ᐃᓪᓚᖅᑐᖅ 

 

ᑕᑯᔭᐅᑦᑎᐊᖁᒐᓗᐊᕋᒃᑯ ᑖᓐᓇ ᓴᓂᕋᔭᒃ ᐱᔪᓐᓇᕐᓂᖓᓂᒃ, ᐄ, ᑎᑎᕋᕈᓐᓇᖅᐳᖓ ᑎᑎᕋᕆᐊᖃᕈᒪ, ᐊᑏᓕᑭᐊᖅ 

ᒥᓂᔅᑕ ᑎᑎᕋᔭᓕᕈᓂ ᑖᒃᑯᓄᖓ ᐅᕙᖓᑦᑕᐅᖅ ᐃᓚᐅᑎᑦᑐᓐᓇᕋᔭᖅᐱᖓ ᑕᐃᒪᓐᓇ ᐊᐱᕆᖅᑳᖤᕈᒪ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᐃᕐᓂᖅ. ᖃᖓᑦᑕᕈᔪᒻᒪᕆᑉᐳᖓ ᐄ’. 

 

>> ᐃᓪᓚᖅᑐᑦ 

 

ᑕᐃᒪᓕᑭᐊᖅ ᑕᒪᓐᓇ ᐅᓇ ᐅᖃᐅᓯᐅᖃᑦᑕᖅᑎᓪᓗᓂ ᐃᖃᓗᐃᑦ ᒥᑦᑕᕐᕕᖓ ᐊᖏᔫᒻᒪᑦ 

ᐋᖅᑭᒋᐊᕆᐊᖃᖅᐸᒃᖢᓂᓗ ᑕᕝᕙᓂ ᐅᖃᖅᓯᒪᒻᒪᑦ P3 ᐋᖅᑭᒋᐊᕈᑎᒃᓴᖏᓐᓄᑦ, ᐃᖏᕐᕋᔾᔪᑎᒃᓴᖏᓐᓄᑦ ᑕᑯᓪᓗᒍ. 

ᓴᓂᕋᔭᐅᑦᑕᐅᖅ ᒥᑦᑕᕐᕕᖓ, ᐋᒡᒐ ᓴᓂᕋᔭᐅᑉ ᐅᑕᖅᑭᕕᖓ, ᐅᑕᖅᑭᕕᒃ ᓄᑕᐅᙱᓛᖑᖃᑕᐅᖅᑰᕐᒥᒻᒪᑦ ᐸᕐᓇᐅᑎᒧᑦ 

ᐃᓕᓯᒪᒐᓗᐊᖅᐹ? ᓇᒦᑉᐸᑭᐊᖅ ᐊᑭᑐᔫᑎᓄᑦ ᑮᓇᐅᔭᖅᑑᑎᓄᑦ ᓇᒥ ᐸᕐᓇᐅᑎᒦᒻᒪᖔᑕ ᑕᕝᕙ ᑐᑭᓯᔪᒪᓕᕆᕗᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ’, ᐊᖏᖃᑎᒋᔭᕋ ᓴᓂᕋᔭᐅᑉ 

ᐅᑕᖅᑭᕕᖓ ᓄᑕᐅᙱᓕᖃᑕᐅᒻᒥᔪᖅ, ᐊᒻᒪᓗ ᐸᖅᑭᔭᐅᑦᑎᐊᖅᓯᒪᔪᓪᓛᓘᒻᒪᑦ ᐊᖅᑯ ᖁᔭᓐᓇᒦᖅᐸᒃᑲ ᑕᑉᐹᓂ 

ᐸᖅᑭᑦᑎᐊᖃᑦᑕᕐᓂᖏᓐᓄᑦ. ᑕᒪᒃᑯᐊ ᐸᕐᓇᐸᓪᓕᐊᓕᖅᓱᑎᒍᑦ ᓇᓪᓕᐊᑦ ᓄᓇᓕᓐᓄᑦ ᑕᐃᒪᓐᓇ ᐊᑐᖃᑦᑕᕋᑦᑎᒍ 20 

ᐊᕐᕌᒍᓄᑦ ᑭᙴᒪᒋᔭᐅᔪᓂᑦ ᖃᐅᔨᓴᕐᓂᖅ, ᑕᐃᑰᓇ ᑕᕝᕘᓇ ᐱᓇᓱᖃᑦᑕᖅᓱᑕ ᑕᐃᒪᓐᓇᐃᓕᖓᓪᓗᑕ. 

 

ᑕᕝᕙᓂ ᓱᕋᔅᓯᒪᔪᖃᕈᓂ ᑕᕝᕘᓇᑦᑕᐅᖅ ᓱᓕ ᑮᓇᐅᔭᓂ ᑐᔅᓯᕋᕐᕕᒋᔭᑦᑎᒍᑦ ᑭᓲᓂᕋᖅᑕᐅᖃᐅᔪᐃᓐᓇ, ᒥᑭᔫᑎᓄᑦ 

ᐊᑭᑐᔫᑎᓄᑦ, ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐱᖁᑎᓕᕆᔨᒃᑯᑦ ᐋᖅᑭᒋᐊᖅᓯᑲᓐᓂᖃᑦᑕᖅᓱᑕ ᑕᐃᒪᓐᓇ, ᑕᐃᒪᓐᓇ 

ᐱᓕᕆᐊᔨᐊᓐᓄᑉᐳᑦ ᑕᕝᕘᓇ ᐋᖅᑭᔅᓯᒋᐊᖃᑦᑕᕐᒪᑕ ᑕᐃᒪᓐᓇᓕᖓᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᐃᓐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐸᖅᑭᑦᑎᑲᕐᓚᕈᓘᖕᒪᑕ ᐊᔪᙱᑉᐸᓵᕋᒪ ᓄᑕᐅᙱᑦᑐᓂᑦ 

ᐋᖅᑭᐅᒪᑎᑦᑎᓂᖅ, ᑕᐃᒪᓕᑭᐊᖅ ᐃᒡᓗᓕᐅᑉ ᐅᑕᖅᑭᕕᖓ, ᑭᐅᓵᙱᑲᓗᐊᖅᐸᒻᒪᑦ ᓴᓂᕋᔭᒃ ᑕᑉᐹᓂ 

ᖁᑦᑎᓐᓂᖅᐹᖑᖃᑕᐅᔪᖅ ᒥᑦᑕᕐᕕᒃ ᐋᖅᑭᒋᐊᕋᔅᓴ. 

 

ᐅᖃᕈᓐᓇᖅᐱᓪᓕᑭᐊᖅ ᑕᐃᒪ ᐃᒡᓗᓕᐅᑉ ᒥᑦᑕᕐᕕᖓ ᖃᓄᐃᓕᖓᒻᒪᖔᕐᓕ ᐸᕐᓇᐅᒦᑉᐸ? ᓯᕗᓂᒃᓴᑦᑎᓐᓄᑦ 

ᑖᔅᓱᒥᖓ ᑕᒡᕙ ᐊᐱᕆᓕᕆᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ ᓄᑖᖑᓂᖅᓴᐅᒐᓗᐊᖅᓱᓂ ᑭᓯᐊᓂ ᐊᑐᖅᑐᓪᓛᓘᖅᑰᕐᒥᒻᒪᑦ 

ᓱᕋᑦᑎᒐᓛᒃᓯᒪᔪᖃᐅᓕᖅᓱᓂ ᐋᖅᑭᒋᐊᕆᐊᖃᖅᑐᓂᑦ. 

 

ᐊᒻᒪᓗ ᑕᐃᓐᓇ, ᑲᐃᓪᓗᐊᕈᑎᖃᕐᕕᒃ, ᐃᓄᑦᑎᑐᐊᓯ ᐳᐃᒍᑲᐅᑦᑐᕆᓪᓗᒍ, ᑲᐃᓪᓗᐊᕈᑎᓄᑦ ᐊᑐᖅᑕᐅᓲᖅᑖᕋᑖᖅᓱᓂ 

ᑕᐃᒃᑯᐊ ᐊᔭᐅᕈᑎᓄᑦ ᑕᐃᒃᑯᐊ ᐱᓱᒍᓐᓇᖏᑦᑐᓄᑦ ᑕᐃᓐᓇ ᓴᓇᔭᐅᕋᑖᖅᑲᐅᓪᓗᓂ ᑕᒫᓂ ᐊᕐᕌᒍᒋᔭᑦᑎᓐᓂᑦ 

ᐱᔭᕇᖅᑕᐅᔪᐊᐃᓐᓅᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐃᓛᒃ ᖁᔭᓕᓐᓇᖅᑐᖅ ᑖᓐᓇ ᐳᔪᖅᑐᔪᐸᓘᖕᒪᑦ ᒪᔪᕋᕋᓱᒃᖢᒍ ᑕᐃᑲᓂ 

ᑎᑭᓵᖅᑐᓄᑦ, ᐊᒻᒪ ᐊᐅᓪᓚᕋᓱᑦᑐᓄᑦ, ᑖᓐᓇ ᑕᑯᓪᓗᒍ ᐱᕈᖅᐸᓪᓕᐊᖃᑕᐅᓂᖅᐹᖑᒥᒻᒪᑦ ᐃᒡᓗᓕᒃ, ᑖᓐᓇ 

ᓂᓪᓕᐅᑎᒋᔪᒪᕋᑖᕐᒥᒐᒃᑯ. ᑕᐃᒪᓕ ᖃᖓ ᑖᓐᓇ ᒥᑦᑕᕐᕕᖓ ᑕᑭᖠᒋᐊᖅᑕᐅᔪᓐᓇᖏᒃᑲᓗᐊᕐᒪᖔᖅ ᑕᕝᕙ 

ᐊᐱᕆᓕᕆᕗᖓ, ᐅᕝᕙᓘᓐᓃᑦ ᐃᑯᒪᖏᑦ ᖃᖓ ᐸᕐᓇᐅᑎᒦᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᐱᕆᖅᑰᕐᒪᑦ ᐃᒡᓗᓕᒻᒧᑦ? ᕼᐄ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ’ ᑐᖏᓕᕐᒪ, ᑐᖓᓕᒃᑲᓐᓂᐊ ᐅᓂᒃᑳᖅᑲᐅᒻᒪᑦ ᑖᓐᓇ ᐱᖃᓯᐅᑎᔭᐅᓂᐊᖅᑐᖅ 

ᒥᑭᑦᑑᑎᓄᑦ ᐊᑭᑐᔫᑎᔪᒃᑯᑦ ᐃᒃᑯᒻᒪᖅᑯᑎᖏᑦ ᐋᖅᑭᒋᐊᒃᑲᓐᓂᐊᕐᔪᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖃᐃᕐᓂᖅ. 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑦᑕᕐᕕᖓ ᑕᒃᖠᒋᐊᖅᑕᐅᓂᐊᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒃᓯᕋᙱᑦᑐᒍᑦ ᑕᒫᓂ ᐊᕐᕌᒍᒥ 2025-2026-ᒥᑦ 

ᑕᑭᓪᓕᒋᐊᖅᑎᑦᑎᓗᑕ ᒥᑦᑕᕐᕕᓂᒃ, ᑖᓐᓇ ᐸᕐᓇᒃᓯᒪᙱᑦᑐᒍᑦ ᒫᓐᓇ ᑖᒃᑯᓄᖓ ᓇᒥᑐᐃᓐᓇᖅ, ᐃᒡᓗᓕᒃ 

ᐱᖃᓯᐅᑎᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖃᐅᓯᒃᓴᖃᑐᐃᓐᓇᓕᖅᑐᖓ ᐊᑭᑐᔪᖅᑐᑎᒃᓴᐃᑦ ᑖᒃᑯᐊ 

ᐱᓪᓗᒋᑦ. ᐊᒥᑦᑐᕐᒥᐅᑦ ᓯᕗᓪᓕᐅᔾᔭᐅᖃᓯᐅᔾᔭᐅᔭᕆᐊᓕᒃ ᑕᒪᒃᑯᐊ ᐊᑭᑐᔪᖅᑐᕈᑏᑦ ᐅᖃᐅᓯᕆᔭᐅᑎᓪᓗᒋᑦ.  

 

ᓄᑖᕐᓂᒃ ᑕᑯᔪᒥᓇᖅ ᓴᓂᕋᔭᒃ ᐃᒡᓗᓕᓪᓗ ᓴᓇᕕᐅᓪᓗᐊᖅᑐᑦ. ᐊᑭᑐᔪᖅᑐᕈᑎᒃᓴᓂᑦ ᐅᖃᐅᓯᖃᖅᑎᓪᓗᑕ ᑕᐃᓐᓇ 

ᓄᓇᓕᒃ ᑭᒡᒐᖅᑐᖅᑕᕋ, ᑕᐃᒪᙵᓕᒫᖅ ᐳᐃᒍᐃᑯᒋᔭᐅᖃᑦᑕᕐᒪᑦ. ᑕᐃᒪᐃᓐᓂᖓᓄᑦ ᑕᒪᓐᓇ ᐃᓛᒃ 

ᑕᐃᒪᐃᓕᔪᒪᑐᐃᓐᓇᖅᑐᖓ. ᓯᕗᓪᓕᐅᔾᔭᐅᓂᐊᖅᐳᑦ ᐊᑭᑐᔪᖅᑐᕈᑎᒃᓴᐃᑦ ᐱᓕᕆᐊᕆᔭᐅᓕᖅᐸᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. ᐊᐱᖅᑯᑎᙳᑳᓪᓚᒻᒪᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑕᒪᒃᑯᐊ ᒥᕝᕕᓕᕆᓂᖅ 

ᑮᓇᐅᔭᓕᖅᓯᓂᕐᓗ ᑕᒪᒃᑯᐊ ᐊᔅᓱᕉᑎᖃᑦᑕᖅᑕᕗᑦ. ᓴᓂᕋᔭᒃ ᒫᓐᓇᕈᓘᓚᐅᖅᑐᖅ ᐃᒃᓯᕚᖅᑎᓪᓗᑕ ᒐᕙᒪᓂᒃ $6-

ᒥᓕᐊᓐ ᑮᓇᐅᔭᓂᑦ ᐊᑐᓚᐅᖅᑐᖅ ᑕᒪᓐᓇ ᒥᕝᕕᖓ ᖄᓕᖅᓱᑲᓐᓂᖅᑕᐅᓪᓗᓂ ᐃᑯᒪᖏᓪᓗ ᐋᖅᑭᒃᓱᖅᑕᐅᓪᓗᑎᑦ. 

ᑕᐃᒪᐃᓐᓇᓱᖃᑦᑕᖅᑐᒍᑦ 15 ᐊᕐᕌᒍᑦ ᐊᓂᒍᑕᒫᑦ ᑕᐃᒪ ᒥᕝᕕᖓ ᓴᓇᔭᐅᑲᓐᓂᖅᓯᒪᓕᖅᑐᖅ. ᐊᒻᒪᓗ ᐅᖃᕈᒪᓪᓗᖓ 

ᓄᓇᓕᓕᒫᑦ ᐱᕐᔪᐊᓕᒫᑦᑎᐊ ᐊᒻᒪᓗ ᓯᕗᓪᓕᐅᔾᔭᐅᔪᐃᓐᓇᐅᓪᓗᑎᒃ ᐃᖏᕐᕋᔾᔪᑎᕆᓂᖅ ᐱᔪᑎᒋᓪᓗᒍ.  

 

ᐃᖅᑲᓇᐃᔭᖅᑎᒃᑲ ᖃᐅᔨᒪᑦᑎᐊᖁᔭᒃᑲ ᖃᖓᑕᓲᖅ ᒥᑦᑐᓐᓇᖃᑦᑕᕐᓂᐊᕐᒪᑕ ᑕᒪᕐᒥᒃ ᓄᓇᓕᓐᓄᑦ. ᑮᓇᐅᔭᑦ 

ᐊᑐᕈᒫᖅᑐᓕᕆᑎᓪᓗᑕ ᐅᓄᖅᑐᓂᑦ ᐱᓕᕆᐊᒃᓴᑦᑎᓐᓂ ᐱᓕᕆᖃᑎᖃᖃᑦᑕᖅᑐᒍᑦ ᑕᐃᒪ ᒪᓕᒐᓕᐅᖅᑎᒃᑲ 

ᓇᓗᓇᐃᖅᓯᕕᒋᔪᒪᕙᒃᑲ ᑭᓱᓕᒫᑦ ᓄᓇᓕᓕᒫᑦᑎᐊᑦ ᓯᕗᓪᓕᐅᑎᓯᒪᔭᕗ. ᐊᒻᒪᓗ ᐅᐱᒋᑦᑎᐊᖅᑐᒍᑦ ᑕᐃᒃᑯᐊ 

ᐱᓕᕆᐊᕆᕙᓪᓕᐊᔭᕗᑦ. ᑮᓇᐅᔭᓂᓪᓗ ᑐᒃᓯᕋᖃᑦᑕᖅᑐᑕ ᖃᖓᑕᓲᑦ ᒥᖃᑦᑕᕐᓂᐊᕐᒪᑕ ᓇᓂᓕᒫᖅ ᒫᓐᓇᓗ 

ᑕᐃᒪᐃᑦᑐᐃᓐᓇᐅᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᓚᒥᖃᐃ ᒪᓕᑐᐃᓐᓇᖅᑐᖅᑕᐅᖓᐃ. ᐊᓯᐊᓄᑦ ᓄᑦᑎᓚᐅᙱᓂᑦᑎᓐᓂ 

ᐊᒻᒪᓗ ᕿᑯᓕᖅᓱᐃᓂᖅ ᐱᔾᔪᑎᒋᓪᓗᒍ $1.5−ᒥᓕᐊᓐ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᑲᖏᖅᖠᓂᕐᒥ ᒥᕝᕕᒃ 

ᕿᑯᖅᑕᐅᑲᓐᓂᕈᓐᓇᕐᓂᐊᕐᒪᑦ. ᑲᑎᓕᒫᕐᓗᒍ ᖃᔅᓯᑐᕐᓂᐊᖅᐸ ᑲᖏᖅᖠᓂᕐᒥ ᑕᐃᓐᓇ ᕿᑯᓕᖅᑕᐅᔪᒪᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᖃᑦᓯᐅᓂᐊᕐᒪᖔᖅ ᓇᓗᔪᖓ 

ᑕᐃᒪᐃᓐᓂᖓᓄᑦ ᑖᒃᑯᓂᖓ ᑐᔅᓯᕋᐅᑎᖃᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖅᓯᑎᒋᐊᒃᑲᓂᕐᓗᒍ. ᖄᖓᒍᑦ ᕿᑐᓕᖅᑕᐅᑲᓐᓂᖅᑐᓂ 

ᑕᐃᒪᓐᓇᑐᐃᓐᓇᖅ ᓄᑖᕐᒥᒃ ᑕᐃᒪᓐᓇᑦᑕᐅ ᑮᓇᐅᔭᖅᑐᖅᑎᒋᕚ? ᑐᖏᓕᕋ ᐋᒃᑳᓚᓵᖅᑐᖅ. ᐊᑭᑐᓂᖅᓴᖅ. 

ᖄᓕᖅᓱᖅᑕᐅᒃᑲᓐᓂᕌᖓᑦ. ᑕᐃᒪᓐᓇᓕ ᑐᑭᓯᕙᓪᓚᐃᔪᒍᑦ ᖄᓕᖅᓱᖅᑕᐅᒃᑲᓐᓂᕈᓂᑦ ᐊᑭᑐᓂᖅᓴᖅ.  

 

$1.5−ᒥᓕᐊᓐ ᑮᓇᐅᔭᓂᑦ ᑐᔅᓯᕌᖃᕋᕕᑦ ᑎᑎᕋᐅᔭᖅᑕᐅᒃᑲᓐᓂᕈᓐᓇᕐᓂᐊᕐᒪᑦ ᑭᓯᐊᓂ ᓇᓗᔪᑎᑦ ᑕᒫᓂ 

$50−ᒥᓕᐊᓐ ᑮᓇᐅᔭᓃᒃᑲᔭᖅᑐᖅ. ᐄ’, ᑕᐃᒪᐃᑦᑑᒻᒪᑦ ᑮᓇᐅᔭᓂᒃ ᑐᒃᓯᕋᖅᑐᒍᑦ ᖃᑦᓯᕌᕋᔭᕐᒪᖔᖅ ᓴᓇᒃᑲᓂᕐᓗᒍ 

$60−$90−ᒥᓕᐊᓐ ᑮᓇᐅᔭᑦ ᑎᑭᓪᓗᒍ ᐊᑭᖃᑐᐃᓐᓇᕆᐊᓕᒃ. ᐊᒻᒪᓗ ᑕᒪᒃᑯᓂᖓ ᐱᓯᒪᓕᕈᑦᑕ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐅᐸᒍᑎᓇᔭᖅᑕᕗᑦ ᐃᑲᔫᑎᔅᓴᐃᑦ ᑕᐃᒃᑯᐊ ᑮᓇᐅᔭᑦ ᐃᓚᙵᕈᒥᓇᕐᒪᑕ. ᐊᑎᖁᑎᓐᓂᑦ, ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᓈᓴᐅᑎᖃᐅᑦᑎᐊᕆᕙ ᐅᕙᓐᓄᑦ? ᐅᑎᕐᕕᒋᔪᒪᓪᓗᒍ 

ᐅᑯᐊ ᒪᑐᐃᖅᓯᔾᔪᑎᒃ 1 ᐊᒻᒪᓗ 2 ᕿᑭᖅᑕᕐᔪᐊᕐᒥ ᐱᓕᕆᐊᖑᔪᑦ. ᓈᓴᐅᑏᑦ ᑕᑯᓐᓇᕐᓗᒋᑦ 

ᓄᑖᙳᕆᐊᖅᑕᐅᓚᐅᖅᓯᒪᔪᖅ ᔮᓐᓄᐊᕆᒥ 11 ᑕᖅᑭᐅᓕᖅᑐᑦ ᐊᓂᒍᖅᑐᑦ. ᐱᓕᕆᐊᖏᑦ ᐱᓯᔭᕇᖅᑕᐅᓯᒪᙱᑦᑐᑦ 

ᑐᖓᐅᑦᑎᓯᒪᒻᒪᑕ ᓈᓴᐅᑎᖏᑦ ᐱᔭᕇᖅᑕᐅᓯᒪᙱᒻᒪᑦ. 10, ᖁᓕᐅᓕᖅᑐᑦ ᑕᖅᑮᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕐᒪ ᐃᑲᔪᖅᑎᐊ ᑭᐅᖁᓪᓗᒍ 

ᑖᔅᓱᒧᖓ. ᒥᔅᑕ ᕼᐊᑭᓐᔅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ. 

 

ᕼᐊᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᕆᔭᕗᑦ ᐱᖃᑎᒋᓪᓗᑎᒃᑯᑦ ᓴᓇᔨᒋᔭᐅᔪᑦ. ᑕᐃᓐᓇ 

ᒥᕝᕕᒃ ᐊᑐᑦᑎᐊᕐᓂᐊᖅᐸᑦ ᐃᑲᔫᑕᐅᒃᑲᓐᓂᕈᓐᓇᕐᓂᐊᖅᐸᑦ ᐃᖃᓗᓕᕆᔨᒃᑯᓐᓄᑦ ᑕᐃᒪᐃᓐᓇᐃᑦᑑᑎᓪᓗᒍ 

ᐋᖅᑭᒐᓱᓚᐅᖅᓯᒪᒐᑦᑎᒃᑯᑦ ᐸᓇᐃᓂᕐᒧᑦ ᐱᓕᕆᐊᕆᔭᕗᑦ ᐱᔭᕇᖅᐸᓪᓕᐊᓕᖅᑐᑦ ᓈᓴᐅᑎᖏᑦ 

ᐋᖅᑭᒃᓱᖅᐸᓪᓕᐊᖏᓐᓇᖅᑕᕗᑦ ᑕᒫᓂ $240 – $315−ᒥᓕᐊᓐ ᑮᓇᐅᔭᓂᑦ ᐊᑭᖃᕐᓗᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅᒧᐊᓚᐅᙱᓐᓂᖏᓐᓂ. ᓈᓴᐅᑏᑦ ᖃᑦᓯᑦ $240-$15−ᒥᓕᐊᓐ 

ᑮᓇᐅᔭᑦ −ᓚᖅᑲᐅᕖᑦ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᑐᑭᓯᓇᖅᓯᑎᒃᑲᙱᒐᓐᓂ. $53−ᒥᓕᐊᓐ ᑮᓇᐅᔭᑦ 

ᑕᒫᓂ $200-$300-ᒥᓕᐊᓂᑦ ᑮᓇᐅᔭᑦ ᐊᑭᑦᑐᑲᓐᓂᕋᔭᖅᑐᑦ ᓇᓕᖅᑯᑕᖅᑕᐅᓯᒪᓂᖏᑦ ᒪᓕᒃᖢᒋᑦ. ᑲᓇᑕᐅᑉ 

ᒐᕙᒪᒃᑯᖏᑦ 75%−ᒥ ᓱᓕ ᑮᓇᐅᔭᓕᖅᓯᒍᒪᓂᖓ ᓱᓕ ᑲᔪᓯᕙ?. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ ᓱᓕ. ᑕᐃᒃᑯᐊ $200-

300−ᒥᓕᐊᖏᓐᓃᑦᑐᑦ ᑮᓇᐅᔭᑦ ᑕᐃᒃᑯᐊ 75% ᐃᓕᓂᐊᖅᑕᖏᑦ ᒫᓐᓇ ᑖᒃᑯᐊ ᐊᑐᖅᑕᕗᑦ. 

ᐅᖃᓪᓚᖃᑎᒋᒃᑲᓐᓂᕆᐊᖃᕐᓂᐊᖅᑕᕗᑦ ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᑦ. ᑖᒃᑯᐊ ᑎᑎᕌᓂᒃᑯᑦᑎᒃᑯᑦ 

ᐋᑐᕚᒧᙵᐅᔾᔪᑎᒋᓂᐊᖅᑕᕗᑦ ᑕᐃᒃᑯᐊ ᑲᑎᒪᖃᑎᒋᔪᓐᓇᕐᓂᐊᕋᑦᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᓕᒃᑲᓐᓂᕆᐊᒃᓴᖅ. ᐅᑯᐊ ᓈᓴᐅᑏᑦ ᑕᑯᓐᓇᒃᑲᓐᓂᒥᕐᓗᒋᑦ 

$40-ᒥᓕᐊᓐ ᑮᓇᐅᔭᓂᑦ ᐅᖃᐅᓯᖃᕐᒪᑦ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᕐᓗᑎᑦ ᐊᒻᒪᓗ $13.3−ᒥᓕᐊᓐ ᑮᓇᐅᔭᑦ 

ᓄᓇᕗᑦ ᒐᕙᒪᒃᑯᖏᓐᓃᓐᖔᕐᓗᑎᑦ. ᑮᓇᐅᔭᖅᑐᕈᑎᖏᑦ ᑲᑎᓕᒫᕐᓗᒋᑦ $28−ᒥᓕᐊᖑᔪᑦ ᑮᓇᐅᔭᑦ $7−ᒥᓕᐊᓐ 

ᑮᓇᐅᔭᑦ ᑕᖅᑳᓐᖔᖅᖢᑎᒃ. ᑕᖅᑳᓐᖔᖅᖢᓪᓗ $1.6−ᒥᓕᐊᖑᓪᓗᓂ ᑮᓇᐅᔭᑦ. ᖃᑦᓯᑐᖅᓯᒪᓕᖅᐸᑦ ᐅᓪᓗᒥ? ᑖᓐᓇ 

ᐱᓕᕆᐊᖑᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

58 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᐅᕙᓃᑦᑑᒐᓗᐊᖏᒃᑯᐊ 

ᑎᑎᖅᑲᑦ ᕿᓂᖅᑕᒃᑲ. ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑎᖏᑦ $400,495.000. ᐊᕐᕌᒎᑉ ᐃᓱᐊᓄᑦ ᑖᒃᑯᐊ ᓈᓴᖅᓯᒪᔭᕗᑦ 

ᑲᑎᒃᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒐᕕᑦ ᐅᐊᑦᑎᐊᖅ ᑐᖏᓕᕋᓘᓐᓂᒃᑭᐊᖅ ᑖᒃᑯᐊ 

ᐋᖅᑭᓱᒃᑕᐅᕐᖓᓚᐅᖅᓯᒪᔪᑦ ᐃᓚᓯᓂᐊᓚᐅᖅᑐᑦ ᑮᓇᐅᔭᖅᑐᕈᑎᖏᓪᓗ ᐊᑭᑦᑐᖅᐸᑕ ᑲᓇᑕᐅᑉ ᒐᕙᒪᒃᑯᖏᓐᓂ 

ᑮᓇᐅᔭᓂᒃ ᑐᔅᓯᕌᖃᕐᓂᐊᖅᑐᑦ. ᐅᓇ ᐊᒡᒍᖅᓯᒪᔪᖅ? ᐅᓇ ᒪᕐᕈᐃᓕᖓᔪᖅ, ᓯᕗᓪᓕᖅᐹᖅ ᓴᓇᔭᐅᓚᐅᕐᓗᓂ ᐊᒻᒪᓗ 

ᐊᑭᑐᔪᖅᑐᕈᑎᔅᓴᖏᑦ $53−ᒥᓕᐊᓐ ᑮᓇᐅᔭᑦ ᑖᒃᑯᓂᖓᔅᓴᐃᓐᓇᖅ ᐃᖅᑲᓇᐃᔮᖃᕐᓂᐊᕐᓗᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ $4-ᒥᓕᐊᓐ ᑮᓇᐅᔭᑦ 

ᑕᕝᕙᓃᖃᑕᐅᔪᖅ $2-ᒥᓕᐊᓂᒃ ᑮᓇᐅᔭᓂᑦ ᐊᑐᖅᓯᒪᓕᖅᑐᒍᑦ. ᓈᓴᐅᑏᑦ ᐅᓄᖅᑐᓪᓛᓘᒻᒪᑕ ᐅᑯᐊ. 

ᓇᓗᓇᐃᖅᓯᑲᓐᓂᕈᒪᓪᓗᖓ ᑎᑎᖅᑲᑎᒍᑦ. ᖃᑦᓯᑖᓚᓂᒃ ᐊᑐᖅᓯᒪᓕᕐᒪᖔᑕ ᐅᓪᓗᒥᒧᑦ ᑎᑭᒃᖢᒍ. 

ᒪᕐᕈᐃᓕᖓᕙᓪᓕᐊᖑᔮᕐᔪᑦᑐᖑᓇ ᐊᒻᒪᓗ ᑎᑎᕋᐅᔭᖅᑕᐅᓯᒪᓂᖓ ᓲᕐᓗ $240−ᒥᓕᐊᓐ $300−ᒥᓕᐊᖏᓐᓃᑉᐸᑦ 

ᑮᓇᐅᔭᑦ ᐊᔾᔨᒌᙱᓐᓇᔭᕐᒪᑕ ᑲᓇᑕᐅᑉ ᒐᕙᒪᒃᑯᖏᑦᑎᒍᓪᓗ ᑮᓇᐅᔭᖁᑎᖏᓐᓂ ᐊᓯᙱᓐᓃᕌᕆᐊᖃᖅᖢᑎᒃ. 

ᑕᐃᒃᑯᐊ $52-ᒥᓕᐊᓐ ᑮᓇᐅᔭᑦ ᐊᑐᕈᒪᔭᕗᑦ ᐅᖃᐅᓯᕆᕙᓪᓕᐊᔭᕗᑦ ᒫᓐᓇ ᐊᒻᒪᓗ ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᑦ 

ᐅᖃᓪᓚᖃᑎᒋᓂᐊᖅᑐᑎᒃᑯᑦ ᑕᒪᑐᒪ ᒥᒃᓵᓄᑦ. ᓯᕗᒧᐊᑉᐸᓪᓕᐊᔾᔪᑎᒋᔪᓐᓇᕐᓂᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᒃᓴᖅ ᖃᓄᐃᑦᑑᓂᐊᕐᒪᖔᑦ ᒥᓂᔅᑕᓗ ᐅᖃᓵᕐᒥᒻᒪᑦ 

ᑐᑭᓯᐅᑦᓯᐊᕈᒃᑯ ᐃᒻᒪᖃ ᓯᕗᒧᐊᙱᑐᐃᓐᓇᕆᐊᖃᕐᖓᑦ ᑖᓐᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᐊᓂᒍᒪᔭᕗᑦ ᐱᔪᒪᔭᕗᑦ ᐱᓕᕆᐊᕆᔭᕗᑦ. 

ᑮᓇᐅᔭᐃᑦ ᐱᒃᑲᓐᓂᕆᐊᖃᕐᓂᐊᖅᑐᒍᑦ. ᑕᒪᓐᓇ ᐅᖃᖃᑎᖃᕆᐊᖃᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖃ ᓇᓗᓇᐃᖅᓯᓕᖅᑐᖅ $53−ᒥᓕᐊᓐ ᑮᓇᐅᔭᑦ ᒫᓐᓇ ᑕᐅᑐᑦᑕᕗᑦ 

ᐊᓯᔾᔨᖅᓯᒪᕚᑦ ᐱᓕᕆᐊᒃᓴᖓ? ᑐᑭᓯᒍᒪᔭᒃᑯᑦ ᑐᒡᓕᐊᓂ ᓴᓇᐅᔭᒃᑲᓐᓂᕐᓗᓯ ᑭᓯᐊᓂᐅᒋᐊᖃᕋᔭᖅᑐᖅ? 

ᐋᖅᑭᑉᐸᓪᓕᐊᓗᒋᑦ $300−ᒥᓕᐊᓐ ᑮᓇᐅᔭᑦ ᑕᒪᓐᓇ ᑐᒡᓕᐊᓂᑦ $53−ᒥᓕᐊᓐ ᑮᓇᐅᔭᑦ ᒫᓐᓇ ᑮᓇᐅᔭᖃᖅᑐᖅ. 

ᑖᓐᓇ ᐱᐊᓂᐊᑦᑕᐅᕙᒻᒪᑦ ᑮᓇᐅᔭᐅᑉ ᐃᓗᐊᓂ. ᐅᕝᕙᓘᓐᓃᑦ ᐊᓯᔾᔨᕐᓂᐊᖅᐸ ᐱᓕᕆᐊᒃᓴᖅ ᑮᓇᐅᔭᖅ ᐅᕝᕙᓘᓐᓃᑦ 

ᒥᓂᔅᑕ ᑐᒃᓯᕋᕐᓂᐊᖅᐸ ᑮᓇᐅᔭᖅᑑᑎᒃᓴᓂᑦ ᑖᔅᓱᒧᖓ ᐱᒋᐊᕈᑎᖓᓄᑦ. ᑕᐃᒫᒃ ᑕᐃᔭᐅᙱᑦᑑᒐᓗᐊᖅ ᑕᕝᕙ 

ᑕᐃᒐᒃᑯ. ᐅᖃᐅᓯᐅᖅᑲᐅᒻᒪᑦ ᒥᓂᔅᑕ ᖃᓄᐃᔅᓴᖏᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $53−ᒥᓕᐊᓐ ᑮᓇᐅᔭᑦ ᓈᒻᒪᙱᑦᑐᖅ 

ᐊᓯᔾᔨᕆᐊᖃᖅᑐᖅ ᐱᓕᕆᐊᖑᓂᐊ ᖃᓄᐃᑦᑑᓂᐊᕐᒪᖔᖅ ᑕᕝᕙ ᐃᓚᒋᔮ ᐅᑎᕐᕕᒋᔭᕆᐊᖃᖅᑕᕗᑦ ᑲᓇᑕᐅᑉ 

ᒐᕙᒪᒃᑯᖏᑦ ᐅᖃᖃᑎᒋᓗᑎᒍ ᓯᕗᒧᐊᒍᑎᒃᓴᐃᑦ ᐃᓱᒪᒋᓗᒍ.  

 

ᐸᕐᓇᓐᓂᖅ ᑖᒃᑯᐊ ᐱᒻᒪᕆᐅᓂᖓᓂᒃ. ᑕᐃᑲᙵᑦ ᐱᓗᑕ ᓇᓗᓇᙱᑦᑐᒥᒃ ᐅᖃᕋᓱᒃᑲᓗᐊᖅᑐᖓ ᑕᒪᓐᓇ 

ᐸᕐᓇᒃᑕᐅᔪᖅ ᑎᑎᕋᐅᔭᖅᑕᐅᓂᖓ ᐱᓕᕆᐊᒃᓴᖅ ᖃᓄᐃᑦᑑᓂᐊᕐᒪᖔᑦ ᐊᖏᓪᓕᕚᓪᓕᕐᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖅᑑᑏᑦ ᒪᑉᐱᖅᑐᒐᐃᑦ 3, ᐊᑭᖏᑦ. ᒥᓂᔅᑕ ᐅᖃᖅᑲᐅᒻᒪᑦ 

ᑮᓇᐅᔭᖅ ᓴᓇᔭᐅᓂᖓᓄᑦ ᐊᒥᒐᕐᒪᑦ. ᓄᓇᓖᑦ ᒐᕙᒪᒃᑯᓪᓗ ᐱᔨᑦᓯᕋᖅᑏᑦ ᐊᒥᒐᕐᓂᕆᔭᖏᑦ ᑮᓇᐅᔭᐃᑦ 

ᐊᕝᕙᓘᓐᓃᑦ ᒥᑭᓪᓕᒋᐊᕐᓗᒍ ᐱᓕᕆᐊᖑᓇᔭᖅᑐᖅ.  

 

ᓇᓗᓇᐃᖅᓯᐊᓂᑦᑐᐃᑦ ᑮᓇᐅᔭᖅ ᐊᒥᒐᕐᓂᖓ ᐱᓕᕆᖃᑎᒌᓐᓂᕐᒧᑦ ᐱᓗᒍ. ᒥᑭᓪᓕᒋᐊᕐᓗᒍᓘᓐᓃᑦ ᐱᓕᕆᐊᖑᓂᐊ 

ᑕᒪᓐᓇ ᐱᕙᓪᓕᐊᒍᑎᒋᔭᐅᓂᖓ 1, ᐱᕙᓪᓕᐊᒍᑎᒋᔭᐅᓂᖓ 2−ᓗ ᐱᔾᔪᑎᒋᓗᒋᑦ ᓴᖅᑭᑕᐅᑉᐸᑦ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᕐᒪ ᑐᒡᓕᐊ ᑭᐅᔪᓐᓇᖅᐸ 

ᒥᔅᑕ ᕼᐋᑭᓐᔅ?  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $52-ᒥᓕᐊᓐ ᑮᓇᐅᔭᑦ ᑕᐅᑐᑦᑕᕗᑦ ᑖᒃᑯᐊ ᑎᑎᕋᐅᔭᖅᑏᑦ 

ᓄᓇᓕᓐᓂ ᒐᕙᒪᓂᓪᓗ ᐱᔨᑦᑎᖅᑎᒃᑯᓐᓂ ᑖᒃᑯᐊ ᖃᓄᖅ ᒥᑭᓪᓕᕙᓪᓕᐊᒃᑲᓐᓂᕈᓐᓇᕐᒪᖔᖅ ᑮᓇᐅᔭᐃᑦ ᒪᓕᒡᓗᒋᑦ 

ᐊᒻᒪ ᖃᓄᖅ ᐊᑐᖅᑕᐅᔪᓐᓇᕐᓂᖓ ᕿᒥᕐᕈᓗᒍ.  

 

ᑖᒃᑯᐊ 240, 314/315 ᐅᖃᐅᓯᕆᖅᑲᐅᔭᒃᑲ ᑕᐃᒃᑯᐊ ᓈᓴᐅᑏᑦ ᑖᒃᑯᐊ ᐱᔭᐅᔪᒪᔪᐃᑦ ᑐᓚᒃᑕᕐᕕᒻᒧᑦ 

ᐅᖃᐅᓯᖃᖅᑎᓪᓗᒋᑦ. ᑕᐃᒪᓐᓇ ᐊᑐᖅᑕᐅᔪᓐᓇᕋᔭᕐᓂᖓ ᑕᒪᓐᓇ ᐊᖏᓪᓕᒋᐊᕐᓂᖓ ᑕᐅᑐᒃᓗᒍ ᓴᓇᔭᐅᓂᖓ ᐊᒻᒪ 

ᐊᑐᐃᓐᓇᐅᔪᐃᑦ ᓴᓇᔭᐅᕝᕕᔅᓵ ᐃᖅᑲᖓᓗ ᖃᓄᐃᑦᑑᒻᒪᖔᑦ ᓯᔾᔭᒥ. ᑕᒪᓐᓇ ᒥᑭᓪᓕᒋᐊᕐᓗᒍ ᐅᕝᕙᓘᓐᓃᑦ 

ᐃᓗᐃᑦᑑᓗᒍ ᐅᕝᕙᓘᓐᓃᑦ ᑖᓐᓇ ᓄᖅᑲᑐᐃᓐᓇᕆᐊᖃᕐᒪᑦ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᔪᓯᙱᑉᐸᑦ ᑐᓚᒃᑕᕐᕕᒃ ᓯᕗᒧᐊᒍᓐᓃᕐᓗᓂ ᑖᓐᓇ 

ᑮᓇᐅᔭᖅ 75/25 ᑮᓇᐅᔭᖃᖅᑎᑕᐅᑎᓪᓗᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᐃᒪᓐᓇᐃᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ ᒪᑉᐱᒐᖅ 3, ᐅᖃᐅᓯᕆᔭᕗᑦ ᐊᑭᖓ ᐊᑭᑦᑐᐸᓪᓕᐊᓂᖓ 

ᓴᓇᔭᐅᓂᖓᓄᑦ ᐃᒻᒪᖄ ᐱᑕᖃᖅᑐᖅ ᐅᖓᑖᓄᐊᕐᓂᐊᕐᒪᑦ ᐅᓪᓗᖅᓯᐅᑏᑦ ᑖᒃᑯᐊ ᑳᓇᑕᐅᑉ ᑮᓇᐅᔭᖏᑦᑕ 

ᑭᒡᓕᐊᓄᑦ. ᑖᒃᑯᐊ ᐊᓯᔾᔨᕆᐊᖃᕋᔭᕐᒪᑕ ᑖᓐᓇ ᐅᖓᕙᖅᑕᐅᓂᐊᖅᐸ ᐅᕝᕙᓘᓐᓃᑦ ᑕᕝᕙ ᑮᓇᐅᔭᒃᑲᓐᓂᖅ 

ᑐᒃᓯᕋᕐᓂᕐᒧᑦ ᐊᑕᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒋᔭᕋ ᐱᓪᓗᒍ, 

ᑎᑎᕋᐅᔭᖅᑕᐅᕙᓪᓕᐊᓂᐊ ᑕᐃᒪᓐᓇ ᐋᖅᑎᒃᓯᒪᓂᕆᔮ ᓴᓇᓂᐊᕈᑦᑕ ᐅᖃᐅᓯᖃᕆᐊᖃᕐᓗᑕ ᑲᓇᑕᐅᑉ 

ᒐᕙᒪᒃᑯᖏᓐᓂᒃ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᒥᓂᔅᑕ ᓇᓗᓇᐃᕐᕕᒋᔪᒪᓪᓗᒍ ᑐᓴᐅᒪᑎᑕᐅᔪᒪᔪᒍᑦ 

ᖃᓄᐃᓕᐅᖅᐸᓪᓕᐊᒻᒪᖔᑦ. ᒫᓐᓇ ᓯᑕᒪᑦ ᐊᕐᕌᒍᐃᑦ ᓯᑕᒪᑦ ᑕᖅᑮᑦ ᑮᓇᐅᔭᐃᑦ ᐊᕐᕌᒍᒥ ᐊᕐᕌᒍᒧᑦ ᓄᑖᒧᑦ 

ᐃᓱᒪᒋᔭᐅᓇᔭᖅᐸᑦ ᑖᒃᑯᐊ ᐅᕙᖓᓕ ᑐᓴᒃᑲᓐᓂᕈᒪᓇᔭᖅᑐᖓ ᐃᓱᒪᒋᓐᓇᖅᓯᑉᐸᑦ ᑕᕝᕙ ᐅᖃᐅᓯᒃᓴᖅ. 

ᖁᔭᓐᓇᒦᕈᒪᕙᕋ ᒥᓂᔅᑕ ᐅᖃᐅᓯᖏᑦᑕ ᒥᔅᓵᓄᑦ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᐸᕋ ᑖᒃᑯᐊ 

ᖃᓄᐃᓕᐅᖅᐸᓪᓕᐊᒻᒪᖔᑕ ᑕᒪᓐᓇ ᐱᓕᕆᐊᕆᖃᑕᐅᔭᕗᑦ ᑕᒪᓐᓇ ᑮᓇᐅᔭᖃᒃᑲᓐᓂᕆᐊᖃᕐᓂᐊᕐᒪᑦ ᐅᕝᕙᓘᓐᓃᑦ 

ᐊᖏᕈᒻᒥᑦ ᓄᑖᒥᑦ ᑖᒃᑯᐊ ᖃᐅᔨᒪᑎᓐᓂᐊᖅᐸᑉᓯ ᑲᑎᒪᕝᕕᒻᒥᑦ ᖃᓄᐃᓕᐅᓕᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᓄᑖᖅ ᓇᓗᓇᐃᕐᓗᒍ $300-ᒥᓕᐊᓐ ᑮᓇᐅᔭᑦ ᖃᓄᖅ ᐊᕐᕌᒎᑉ ᐃᓗᐊᓂ 

ᐊᑐᖅᑕᐅᖃᑦᑕᕋᔭᖅᐸ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐸᕐᓇᒃᑕᐅᕙᓪᓕᐊᔪᐃᑦ ᑖᒃᑯᐊ 

ᑎᑎᕋᐅᔭᖅᓯᒪᔪᐃᑦ ᒫᓐᓇ ᓵᓐᓃᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᒻᒪᖄ $300-ᒥᓕᐊᓐ ᐱᖓᓱᐃᑦ ᑕᖅᑮᑦ ᐊᐅᓪᓛᕐᓗᓂ? ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᖓᓱᐃᑦ ᑕᖅᑮᑦ ᐅᖓᑖᓃᑦᑐᑦ 

ᓇᓃᒻᒪᖔᑦ ᕿᑭᖅᑖᓘᑉ ᐃᒪᖓᖓᓃᖕᒪᑦ. ᑕᒪᓐᓇ ᐱᖓᓱᐃᑦ ᑕᖅᑮᑦ ᐅᖓᑖᓂ ᐊᑐᖃᑦᑕᕋᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑕᕝᕙ ᐊᐱᕆᔾᔪᑎᒋᔭᕋ ᑕᕝᕙ ᒥᑦᑕᕐᕖᑦ ᑕᒃᖠᒋᐊᕆᐊᓖᑦ ᐊᖏᓂᖅᓴᐃᑦ 

ᐊᑭᓗᓐᓂᖅᓴᐃᑦ ᑖᒃᑯᐊ ᒥᑦᑕᕐᕖᑦ ᐊᕐᕌᒍᓗᒃᑖᖅ ᐊᑐᖃᑦᑕᕐᒪᑕ. ᒥᑦᑕᕐᕕᓗᒃᑖᖅ ᐊᕐᕌᒍᓗᒃᑖᖅ ᐊᐅᓪᓛᖅᑐᐃᑦ 

ᖃᐅᑕᒫᑦ ᐃᓚᖏᑦ ᖃᖓᑕᓲᑦ. ᑕᐃᒪᓐᓇ ᒥᑦᑕᕐᕖᑦ $300-ᒥᓕᐊᓐᒧᑦ ᑐᓚᑦᑕᕐᕕᒃ ᑖᓐᓇ ᑕᓪᓕᒪᐃᑦ ᑕᖅᑮᑦ 

ᐊᐅᓪᓛᕋᔭᖅᑐᒥ ᖃᓄᖅ ᑕᒪᓐᓇ ᐃᓱᒪᒋᒻᒪᖔᕐᓂ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕙᓪᓕᐊᓂᕐᒧᑦ ᑮᓇᐅᔭᐃᑦ ᑕᒫᓂ 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᐱᖃᙱᑎᓪᓗᑕ ᑖᒃᑯᐊ ᑕᐅᑐᒃᑯᑦᑎᒍ ᐊᑯᑭᑦᑐᕐᒥᐅᑦ ᑕᑯᓪᓗᒋᑦ ᐊᒃᑯᐊ 

ᐱᕙᓪᓕᐊᔪᓪᓚᕇᑦ. ᑕᒪᓐᓇ ᑮᓇᐅᔭᓕᐅᕈᑎᔅᓴᕐᒧᑦ ᐊᑕᔪᖅ ᐊᔪᖅᑎᓪᓗᑕ ᐅᒥᐊᑦ ᐃᖃᓗᐃᑦ ᑲᒪᒋᔭᐅᓂᖏᑦ 

ᓄᓇᕘᒥ. ᑕᒪᓐᓇ ᐊᕐᕌᒍᓗᒃᑖᖅ ᒪᑐᐃᖓᙱᑦᑑᒐᓗᐊᖅ ᑭᓯᐊᓂ ᐊᔾᔨᒌᙱᑦᑐᒥ ᐃᓱᒪᒋᓗᒋᑦ ᑐᓚᑦᑕᕐᕖᑦ ᑕᒪᓐᓇ 

ᐃᓱᒪᒋᓪᓗᒍ ᐱᕙᓪᓕᐊᓂᕐᒧᑦ ᐅᕙᓐᓂᓪᓗ ᑐᓚᑦᑕᕐᕕᒃ ᑮᓇᐅᔭᖅᑐᖅ ᐱᐅᓂᐊᖅᑐᖅ ᐊᑐᕐᓗᒍ.  

 

ᑖᓐᓇ ᑮᓇᐅᔭᖃᖅᑎᒃᑯᑦᑎᒍ ᖃᓄᖅ ᓅᐸᓐᓛᓐ ᐱᕙᓪᓕᐊᓯᒪᒻᒪᖔᖅ ᑕᕆᐅᕐᒥᑦ ᐊᑯᑭᑦᑐᕐᒥᐅᓪᓗ ᑕᐃᒪᓐᓇ ᑕᒫᓂ 

ᐱᔪᓐᓇᖅᑐᖅ ᐱᕚᓪᓕᕈᑎᔅᓴᓪᓚᕇᑦ ᓄᓇᕗᒻᒥ. ᐅᖃᕈᓐᓇᖅᑐᒍᑦ ᑖᒃᑯᐊ ᒥᑦᑕᕐᕕᒃ ᐊᒻᒪ ᑐᓚᑦᑕᕐᕕᒃ ᐊᔾᔨᒌᙱᑦᑐᐃᑦ 

ᑖᒃᑯᐊ ᐅᕙᓂ ᐅᖃᐅᓯᖏᑦ ᐊᔾᔨᒌᙱᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᓐᓂ ᓯᕗᓪᓕᖅᐸᖅ, ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐃᓕᑕᕆᒃᑲᓐᓂᕈᓐᓇᕋᕕᙵ. ᑖᓐᓇ ᐊᑭᑐᔪᒻᒪᕆᐊᓗᒃ 

ᓇᓗᓇᐃᑦᑎᐊᕈᓐᓇᖅᐸᐅᖃᐃ ᒥᓂᔅᑕᐅᑉ ᑐᓚᑦᑕᕐᕕᒃ ᓴᓇᔭᐅᓇᓱᑦᑐᖅ ᐊᑭᓪᓚᑦᑖᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐅᖃᖅᑳᖅᑑᒐᓗᐊᖅ $240-320-ᒥᓕᐊᓐ ᑕᒫᓃᑦᑐᖅᑲᐃ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐅᖃᖅᑲᐅᔭᕗᑦ $240-315-ᒥᓕᐊᓐ ᑮᓇᐅᔭᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑖᓐᓇ ᐊᖏᖅᑕᐅᓯᒫᓂᑦᑑᖅ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ 

ᒐᕙᒪᑐᖃᒃᑯᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ $53-ᒥᓕᐊᓐ ᐊᖏᖅᑕᐅᓯᒪᔪᖅ, $40 ᒥᓕᐊᓐ 

ᒍᕙᒪᑐᖃᒃᑯᓃᙶᕐᓂᐊᖅᓱᓂ $13-ᒥᓕᐊᓐ. ᒫᓐᓇᒧᑦ ᑮᓇᐃᔭᖅ ᐊᑐᖅᓯᒪᔭᕗᑦ ᑮᓇᐅᔭᖅ ᐊᑐᕐᓂᐊᖅᑕᕗᑦ $4-

ᒥᓕᐊᓐᒨᖓᓯᒪᓪᓗᓂ ᑮᓇᐅᔭᑦ ᒫᓐᓇ ᖃᐅᔨᒪᓕᖅᑐᒍᑦ ᑖᓐᓇ $53-ᒥᓕᐊᓐ ᑮᓇᐅᔭᑦ ᐊᒥᒐᕐᓂᐊᕐᒪ. ᑕᐃᒪᓐᓇ 

ᒐᕙᒪᑐᖃᒃᑯᓐᓄᑦ ᐅᖃᓪᓚᒋᐊᖅᑐᕆᐊᖅᑐᕆᐊᖃᕐᓂᐊᑐᒍ ᖃᓄᖅ ᑮᓇᐅᔭᖅᑖᑲᓐᕈᓐᓇᕋᑦᑕᑭᐊᖅ ᐱᔾᔪᑎᒋᓪᓗᒍ 

ᑖᔅᓱᒪᐅᑉ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂ ᐃᖃᓗᓐᓂ ᑐᓚᑦᑕᕐᕕᖃᖅᑐᖅ ᐊᑐᖅᑕᐅᔪᓐᓇᖏᑦᑑᖅ ᑕᒪᒃᑯᓄᖓ 

ᐃᖃᓪᓕᐊᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐃᓛᒃ ᑖᓐᓇ ᐊᑐᖅᑕᐅᔪᓐᓇᖅᑑᒐᓗᐊᖅ ᑭᓯᐊᓂ 

ᑖᒃᑯᐊ ᐃᖃᓗᒐᓱᒐᓱᖃᑦᑕᖅᑐᐃᑦ ᖃᓕᕋᓕᒐᓱᖃᑦᑕᖅᑐᐃᑦ ᓅᒃᒧᓪᓘᓐᓃᑦ ᓂᐅᐸᓐᓛᒧᓪᓘᓐᓃᑦ 

ᕿᓚᒥᐅᓂᖅᓴᐅᖃᑦᑕᕋᔭᕐᒪᑦ ᑕᒪᐅᙵᕋᓱᓪᓗᑎᒃ. ᑕᐃᓐᓇ ᕿᑭᖅᑕᕐᔪᐊᖅ ᕿᓚᒥᐅᓂᖅᐹᖑᒐᔭᕐᒪᑦ ᑖᒃᑯᐊ 

ᐅᒥᐊᕐᔪᐊᑦ ᑕᐅᓇᓂ OA ᐊᒻᒪᓗ OB ᐃᖃᓗᒐᓱᖃᑦᑕᖅᑕᖏᓐᓂᑦ. ᑕᕝᕙ ᑕᕝᕘᓇ ᑕᐃᒪᓐᓇ ᐸᕐᓇᒐᓱᒃᓯᒪᔭᕗᑦ 

ᑖᔅᓱᒪᐅᑉ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐅᓇ ᐃᖏᕐᕋᔪᓕᕆᓂᕐᒧᑦ ᐱᔾᔪᑎᖃᙱᑦᑑᒐᓗᐊᖅ ᑐᓚᑦᑕᕕᒻᒧᑦ ᐱᓕᕆᓂᐅᔪᒧᑦ 

ᐱᔾᔪᑎᖃᕐᖓᑦ. ᓴᓂᓕᕆᔭᖓᓄᑦ ᑰᑕᖓ ᕿᑭᖅᑕᓃᒃᑯᓐᓄᑦ ᐊᒥᓲᓂᖅᓴᓂᒃ ᑰᑕᑖᕈᓐᓇᕋᔭᕐᖓᑕ ᒐᕙᒪᒃᑯᑦ 

ᕿᑭᖅᑕᓂᒃᑯᓪᓗ ᐊᖏᖅᑕᐅᓂᖅᑲᑕ ᑰᑕᑖᒃᑲᓐᓂᕈᓐᓇᓂᖅᑲᑕ. ᑕᐃᓐᓇ ᓇᒻᒥᓂᖃᐅᑎᓕᓐᓄᑐᐊᖑᒐᔭᖅᑐᖅ ᑰᑕ, 

ᕿᑭᖅᑕᓃᒃᑯᓄᓪᓘᓐᓃᑦ ᐅᕝᕙᓘᓐᓃᑦ ᓄᓇᕗᓕᒫᒧᑦ ᑐᕌᖓᒐᔭᖅᑲ ᓄᓇᕗᑦ ᐃᒪᖓᓃᒻᒪᑕ? ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑰᑕᓕᕆᓂᖅ ᐃᒫᒃ ᐃᖏᕐᕋᓲᖑᔪᖅ 

ᖃᓕᕋᓕᓐᓄᑦ ᐊᒻᒪ ᑭᖑᑉᐸᓐᓄᑦ. ᓚᐃᓴᖏᑦ ᓇᒻᒥᓂᖃᐅᑎᓕᓐᓅᖅᑕᐅᖃᑦᑕᖅᑐᐃᑦ ᐊᒻᒪ ᐃᖃᓗᒐᓱᒍᓇᖅᑐᑎᒃ 

ᑰᑕᑖᕆᓯᒪᔭᖏᓐᓂᑦ.  

 

ᐃᖃᓗᒐᓱᓕᕋᐃᒻᒪᑕ ᓄᓈᕈᔾᔨᒋᐊᖃᓲᖑᒻᒪᑕ ᑕᐃᒪᐃᒐᓱᐊᖅᑯᒍᑦ ᑕᕝᕙ ᑐᓚᑦᑕᕐᕕᓕᐅᕋᓱᑉᐳᒍᑦ 

ᓂᐅᕋᐃᕕᖃᕈᓐᓇᓛᕐᖓᑕ ᑕᕝᕘᓇᓗ ᑮᓇᐅᔭᓕᐅᕈᑎᔅᓴᐅᒐᔭᖅᑐᑎᒃ ᐃᖅᑲᓇᐃᔮᓪᓗ ᓴᖅᑭᐊᒐᔭᖅᑐᑎᒃ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

62 

ᐃᒃᓯᕙᐅᑕᖅ: ᒪ’ᓇ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᑲᑎᓪᓗᒋᑦ ᐊᑭᑐᔪᖅᑐᕈᑎᔅᓴᑦ, 

$29,180,000 ᐊᖏᖅᑭᓯᐅᒃ?  

 

>>ᐊᖏᖅᑐᑦ  

 

ᒫᓐᓇ 20-ᒥᓂᔅᓯᒥᒃ ᓄᖅᑲᖓᑲᐃᓐᓇᓚᐅᕐᓗᑕ ᒪᑉᐱᕐᓂᐊᑐᐃᓐᓇᖅᑲᕗᑦ. ... 

 

>>ᓄᖅᑲᖓᑲᐃᓐᓇᖅᑐᓐ 18:30 ᑎᑭᓪᓗᒍ 18:59 

 

ᐃᒃᓯᕙᐅᑕᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᑕᐃᒫ? ᑐᙵᓱᒃᑲᓐᓂᓕᕆᒥᒋᔅᓰ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᓕᕐᓕ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕ ᓵᑦᑎᓃᑦᑐᖅ. ᐱᕙᓪᓕᐊᔪᓕᕆᔨᒃᑯᓐᓃᑦᑐᒍᑦ 

ᐊᐱᖅᑯᑎᔅᓴᓕᑦᑕᖃᖅᑳ? ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ ᒥᔅᑕ ᐱᓕᕆᔨᑎᓪᓗ. ᖃᒪᓂ’ᑐᐊᕐᓕᑭᐊᖅ ᐱᓪᓗᒍ, ᐅᓇ 

ᐃᓪᓗ ᓇᒻᒥᓂᕆᔭᐅᒻᒪᑦ ᓄᓇᕗᑦ ᒐᕙᒪᖓᓄᑦ ᓇᒻᒥᓂᖃᐅᑎᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᒃᑯᑦ ᐅᕝᕙᓘᓐᓃᑦ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᒃᑯᑎᒍᑦ. ᑕᑯᓚᐅᖅᓯᒪᙱᑦᑎᐊᕋᒃᑯ ᓴᓇᒋᐊᖅᑕᐅᑎᓪᓗᒍ ᐅᕙᖓ 

ᐃᖅᑲᓇᐃᒪᓂᒫᖏᓐᓂ. ᑖᓐᓇ ᐃᓱᒪᖅᓴᖅᓯᐅᒍᑎᒋᔭᐅᙱᑉᐸ ᓱᒻᒪᑦ ᐃᓱᒪᖅᓴᖅᓯᐅᕈᑎᒋᔭᐅᖏᓚᖅ 

ᓴᓇᒋᐊᖅᑕᐅᒋᐊᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᔩᓐᓄᑦ ᐊᓯᐊᓂᖔᖅ 

ᒪᐅᙵᖁᔨᒐᓗᐊᖅᑐᖓ ᖃᓄᐃᔅᓴᖏᒃᑯᕕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑲᑦ ᓄᑖᒥᑦ ᐱᓕᕆᔨᖓᓂ ᑖᕗᙵᖁᔨᓗᑕ?  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏᑦ ᑖᕗᙵᐅᑎᓚᐅᕐᒥᐅᒃ. ᒥᓂᔅᑕ ᐊᕿᐊᕉᖅ ᑖᓐᓇ ᓄᑖᙳᔪᖅ 

ᑭᓇᐅᒻᒪᖔᖅ ᓇᓗᓇᐃᕈᓐᓇᖅᑭᐅᖅ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᐅᙵᕋᑖᖅᑐᖅ ᑖᓐᓇ ᐋᑕᒻ ᐱᓱ. ᒥᓂᔅᑕᐅᑉ 

ᑐᖓᓕᖓ ᑐᖓᓕᒃᑲᓐᓂᖓ. ᐃᓯᑲᐃᓐᓇᖅᓯᒪᔭᖓ ᑖᒃᑯᓄᖓ ᐱᕙᓪᓕᐊᔪᓕᕆᔨᒃᑯᑦ ᒥᔅᓵᓄᑦ. ᐊᐱᕆᕋᑖᕐᒪᑦ ᑖᒃᑯᐊ 

ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ−ᑯᑦ ᐃᓪᓗᖁᑎᒋᒻᒪᒍ ᐊᒻᒪᓗ ᓇᒻᒥᓂᖅ ᐋᖅᑭᒃᓱᐃᔪᓐᓇᖅᓱᑎᑦ 

ᐅᕙᑦᑎᒎᖃᑦᑕᙱᑦᑐᑦ ᑖᒃᑯᐊ ᐃᓪᓗᐃᑦ ᐋᖅᑭᑦᑕᐅᒋᐊᖃᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᖅᓯᑦᑎᐊᕋᕕᑦ. ᐊᓯᐊᓄᑦ ᓅᒋᐊᓗᖓ, 

ᓄᓇᒧᑦ ᖃᓂᓐᓂᖅᓴᐅᔪᓂᒃ ᐃᖃᓗᓕᕆᓂᕐᒥᒃ ᐅᖃᐅᓯᖃᕐᓗᖓ. ᐱᕙᓪᓕᐊᔪᑎᑕᐅᒐᓱᓪᓗᓂ ᐱᓕᕆᐊᙳᕙ 

ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑭᑐᕈᑦᑐᕈᑎᔅᓴᓕᕆᒐᑦᑕ. 

ᐊᐅᓚᒍᑎᖓ ᐅᖃᐅᓯᕆᓗᒍ. ᓄᓇᒧᑦ ᖃᓂᔅᓴᓂᖅᓴᓂᑦ ᐃᖃᓗᓕᕆᑎᑦᑎᖃᑦᑕᖅᑐᒍᑦ ᐃᖃᓗᓕᕆᔨᒃᑯᑦ 

ᓇᑦᑎᓕᕆᔨᒃᑯᑦ ᐱᓕᕆᕕᖓᓄᑦ ᑲᒪᒋᔭᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ’, ᑕᐃᒪᐃᑦᑐᒋᐊᑖᕋᒃᑯᐃᓛᒃ, ᐊᑭᑐᔪᑦ ᐸᕐᓇᑕᖅ ᐅᕝᕙᓘᓐᓃᑦ 

ᐃᓪᓗᓕᐅᑦᑐᖃᕆᐊᖅᓵᖃᓪᓘᓐᓃᑦ? ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ’, ᑕᐃᒫᒃ ᐃᓯᒪᕋᑖᖅᑐᖓ. ᐊᑭᑐᔪᖅᑐᕈᑎᓂᒃ ᐅᖃᐅᓯᖃᕋᑦᑕ. 

ᖃᓄᐃᓘᖅᑑᖃᕐᒪᖔᖅ ᓄᓇᓕᒧᑦ ᖃᓂᔅᓴᓂᖅᓴᐅᔪᓂᒃ ᐃᖃᓗᓕᕆᓂᕐᒥᑦ, ᖃᒪᓂᑦᑐᐊᖅ ᖃᓂᒋᔭᖓᓂ 

ᐊᔾᔨᒌᙱᑦᑐᕈᓘᔭᒻᒪᕆᓐᓂᑦ ᐃᖃᓗᖁᑎᖃᕐᖓᑕ ᐃᖃᓗᓕᕆᓂᕐᒧᑦ ᐱᔭᐅᒍᓐᓇᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᑦᑐᓄᑦ ᐱᒋᐊᖅᑎᑕᐅᒍᓐᓇᖅᑐᓄᑦ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓ ᖃᐅᔨᒋᐊᖁᒍᓐᓇᖅᑕᕗᑦ ᑕᐃᒪᐃᑦᑐᓂᑦ ᐱᕙᓪᓕᐊᑎᑦᑎᒍᓐᓇᕐᒪᖔᑖ 

ᓄᓇᕗᒻᒥ. ᑲᑎᒪᔩᑦ ᑲᑎᒪᓕᕋᐃᒻᒪᑕ ᐅᖃᐅᓯᕆᓲᖓᖓ ᓴᖅᑭᐸᓪᓕᐊᖁᓇᖅᑑᒐᓗᐊᑦ, ᑮᓇᐅᔭᓕᐅᕈᑕᐅᓂᐊᕐᓗᑎᑦ 

ᐃᖃᓗᒐᓱᑦᑐᖃᖃᑦᑕᕈᒪᑉᐸᑦ. ᐱᐅᓂᖅᓴᐅᒐᔭᖅᑐᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑎᑐᒍᑦ 

ᑲᒪᒋᔭᐅᑉᐸᑕ. ᐊᑭᑐᔪᖅᑐᕈᑎᔅᓴᖏᑦ ᑕᐃᒃᑯᐊ ᑲᒪᒋᕙᙱᓇᑦᑎᒍᑦ ᓇᒻᒥᓂᖅ ᑯᐊᐳᕇᓴᐅᔪᒧᑦ ᑲᒪᒋᔭᐅᓲᙳᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᐃᒪᓘᓚᐅᙱᓂᕐᓂᑦ ᓇᓗᓇᐃᖅᓯᑦᑎᐊᖁᔨᑐᐃᓐᓇᕋᒪ. ᖃᓄᖅ 

ᐊᔾᔨᒌᙱᒻᒪᑎᒃ ᐃᓪᓗᓕᐅᕐᓗᓂᖅ ᐃᖃᓗᓕᕆᕕᔅᓴᓂᑦ ᐊᒻᒪᓗ ᕿᑭᑦᑕᕐᔪᐊᑉ ᑐᓚᑦᑕᕕᔅᓴᖓᓄᑦ $300-ᒥᓕᐊᓐ 

ᑮᓇᐅᔭᑦ ᑮᓇᐅᔭᓕᐅᕈᑎᔅᓴᐅᒐᔭᕐᒥᒻᒪᑦᑕᐅ ᖃᒪᓂ’ᑐᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑭᖅᑕᕐᔪᐊᖅ ᑐᓚᑦᑕᕐᕕᖓᓗ ᑖᓇ 

ᓄᓈᖅᓯᖃᑦᑕᕐᕕᐅᑐᐃᓐᓇᕋᔭᖅᑐᖅ ᐃᖃᓗᑦᑕᒥᓂᐅᔪᓄᑦ ᐃᒪᕕᒻᒥ. ᑕᐃᒪᐃᑦᑐᒥᑦ ᐱᖁᑎᓕᐅᕈᒪᓚᐅᕋᑦᑕ 

ᓂᐅᕋᐃᕕᐅᖃᑦᑕᕋᔭᖅᑐᒥᑦ. ᓄᓇᒧᑦ ᖃᓂᔅᓴᓂᖅᓴᐃᑦ ᐃᖃᓗᓕᕆᔪᑦ ᒥᑭᓂᖅᓴᐅᓲᙳᒻᒪᑕ ᓄᓇᕘᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᖓᓄᑦ ᑲᒪᒋᔭᐅᒍᓐᓇᕈᒫᖅᑐᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᕚᑉᐸ ᓄᙳᑉᐸᓪᓕᐊᓂᐊᓕᕐᒥᒻᒪᑦ, ᓄᓇᒧᑦ ᖃᓂᔅᓴᖅᑐᒥ 

ᐃᖃᓗᓕᕆᓂᕐᒥᑦ ᓴᖅᑭᖅᑕᐅᔪᖃᓚᐅᖅᓯᒪᔫᔮᙱᒻᒪᑦ ᐊᑭᑐᔪᖅᑐᕈᑎᔅᓴᖏᓐᓂᓪᓗ ᐃᓕᐅᖅᑲᐃᔪᖃᔫᔮᕋᓂ. 

ᑮᓇᐅᔭᓕᐅᕋᓱᑦᑎᐅᔪᓄᑦ ᐃᖃᓗᒐᓱᓐᓂᕐᒧᑦ ᑕᒪᓐᓇᐃᓛᒃ ᐅᒡᒍᓇᕕᐅᑎᒻᒪᑦ. ᐱᓕᕆᕕᖓ 

ᐱᒃᑲᓐᓂᕈᓐᓇᖏᒃᑲᓗᐊᖅᑲᖅᑲᐃᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᑐᐊᒥ ᐱᑎᑦᑎᒐᓱᓐᙱᓪᓗᑎᑦ. 

ᐱᓕᕆᕕᖔ ᐱᓕᕆᒃᑲᓐᓂᕈᓐᓇᖏᒻᒪᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ 

ᑐᑭᒧᐊᒍᑎᔅᓴᖃᕋᓗᐊᖅᑐᒍᑦ ᒪᓕᒐᓕᐅᕐᕕᒻᒧᑦ ᓴᖅᑭᓚᐅᖅᓯᒪᔭᕐᓂᑦ. ᑕᐃᑲᓂ ᑕᑯᔅᓴᐅᑎᑦᑎᔪᑦ ᐱᓕᕆᕕᖓ 

ᓱᒐᓱᐊᕐᒪᖔᖅ ᑭᓯᐊᓂ ᐅᕙᖓ ᓵᖓᓃᖏᒻᒪᑕ, ᑕᑯᔭᐅᑎᒍᓐᓇᑕᒃᑲ ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐱᓕᕆᔨᖏᓘᓐᓃᑦ ᓴᓂᐊᓃᑦᑐᑦ 

ᖃᕋᓴᐅᔭᕋᓛᙱᓃᙱᒪᖅᑲᐃ ᐊᐱᖅᑯᑎᒐ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᑕᖃᖅᑐᒋᙱᑕᕋ, ᐊᐱᕆᓕᕐᓚᒍ ᒥᓂᔅᑕ ᐊᕿᐊᕈᖅ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᙳᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓯᒪᙱᓇᑦᑎᒍ. 

ᐊᑭᑐᔪᖅᑐᕈᑎᔅᓴᑐᐊᑦᑎᓐᓂ ᓇᔅᓴᖅᓯᖅᑲᐅᒐᑦᑕ. ᐃᖃᓗᓕᕆᓂᕐᓗ ᓇᑦᑎᓕᕐᓂᕐᒧᓪᓗ ᑐᑭᒧᐊᒍᑎᔅᓴᖅ 

ᑕᑭᔪᐊᓘᒻᒥᒻᒪᑦᑕ ᐅᐃᔾᔪᔪᑲᓪᓚᐅᒥᒻᒪᑦ. ᐊᔾᔨᖓᓂ ᐱᑎᒍᓐᓇᖅᑕᕋ ᒪᓕᒐᓕᐅᖅᑎ. ᑕᑯᔅᓴᐅᑎᑦᑎᔪᑦ ᑕᐃᑲᓂ 

ᐱᓕᕆᕕᕗᑦ ᓱᒐᓱᐊᕐᒪᖔᑦᑕ ᓄᓇᒧᑦ ᖃᓂᖅᓴᓂᖅᓴᐅᔪᒥᑦ ᐃᖃᓗᓕᕆᓂᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᓅᒋᐊᓕᕐᓚᖓ ᐱᕙᓪᓕᐊᔪᓕᕆᓂᕐᒥᑦ ᓱᓕ 

ᐊᐱᖅᑯᑎᖃᕐᓗᖓ. ᑮᓇᐅᔭᓂᑦ ᐊᑐᐃᓐᓇᖅᑕᖃᖅᑲᑦ ᖃᒪᓂ’ᑐᐊᕐᒧᑦ. ᐃᓛᒃ, ᑮᓇᐅᔭᓂᑦ ᓴᖅᑭᐊᔪᖃᓚᐅᖅᓯᒪᒻᒪᑦ 

ᐅᔭᕋᕐᓂᐊᕐᕕᑦ ᐱᒋᐊᕐᖓᑕ 2008−ᙳᑎᓪᓗᒍ ᓇᒻᒥᓂᖃᐅᑎᓂᓪᓗ ᓴᖅᑭᐊᔪᖃᖃᑦᑕᖅᓯᒪᓪᓗᓂ ᖃᒪᓂ’ᑐᐊᕐᒥ.  

 

ᑭᓯᐊᓂᓕ, ᓱᒃᑲᓐᓂᕈᓐᓇᖃᒃᑭᐊᖓᐃ ᐱᕙᓪᓕᐊᔪᓕᕆᔨᒃᑯᑦ ᐊᐅᓚᔾᔭᐃᒋᐊᕋᓱᓪᓗᑎᑦ ᐅᕝᕙᓘᓐᓃᑦ ᓄᑖᓂ 

ᓇᒻᒥᓂᖃᐅᑎᓂᑦ ᓴᖅᑭᖅᑎᒋᒐᓱᓪᓗᑎᑦ ᖃᒪᓂ’ᑐᐊᕐᒥ ᐊᔾᔨᒌᙱᕈᓘᔭᖅᑐᓂᒃ ᑮᓇᐅᔭᓕᐅᕈᑎᖃᓛᕐᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ ᑭᐅᔪᓐᓇᖅᑕᐃ? ᐊᑭᑐᔪᖅᑐᕈᑎᔅᓴᐅᓂᖓ, 

ᐊᑭᑐᔪᖅᑐᕐᓂᖓ ᑖᓐᓇ ᐅᖃᐅᓯᕆᓗᒍ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᙳᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᕕᕗᑦ ᐊᔾᔨᒌᙱᑦᑐᓂᑦ 

ᐱᓕᕆᔾᔪᑎᖃᕐᖓᑕ ᓇᒻᒥᓂᖃᐅᑎᓂᑦ ᐱᒍᒪᓕᖅᑎᑦᑎᒍᑕᐅᒐᓱᑦᑐᓂᑦ. ᑐᑭᒧᐊᒍᑎᔅᓴᓂᑦᑕᐅᖅ 

ᐱᒋᐊᖅᑎᑦᑎᒍᑎᔅᓴᐅᔪᓂᒃ ᑮᓇᐅᔭᖅᑕᖃᑦᑕᕆᕗᖅ ᐊᒻᒪᓗ ᐱᕙᓪᓕᐊᔪᓕᕆᓂᒃᑯᑎᒍᑦᑕᐅᖅ ᐱᑕᖃᕆᓪᓗᓂ. 

ᑲᔪᖏᖅᓴᖃᖅᑲ ᓄᓇᕗᒻᒥᐅᑕᐃᑦ ᓇᒻᒥᓂᖃᐅᑎᓂᒃ ᐱᒋᐊᖅᑎᑦᑎᖃᑦᑕᖁᓪᓗᒋᑦ. ᑕᐃᒪ ᐊᑭᑐᔪᓂᒃ ᑕᐃᒃᑯᐊ 

ᓇᒻᒥᓂᖃᐅᑏᑦ ᓴᓇᒍᓐᓇᕋᔭᕐᖓᑕ. ᐅᕙᒍᓪᓕ ᐱᓕᕆᕕᖓᑕ ᐊᑭᑐᔪᖅᑐᕈᑎᖏᑎᒍᑦ, ᐸᕐᓇᐅᑎᑕᖃᖅᓯᒪᙱᑦᑐᑦ 

ᑕᐃᒪᐃᓕᖓᔪᓂᑦ. ᐊᑭᑐᔪᖅᑐᖅᑐᓂᒃ ᑕᐃᒫᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑭᒡᒐᖅᑐᖅᑕᒃᑲ ᑕᕝᕙᓂ ᐱᕙᓪᓕᐊᔪᓕᕆᓂᕐᒥᑦ 

ᓴᖅᑭᑦᑎᔪᒪᖃᑦᑕᕋᓗᐊᖅᑎᓪᓗᒋᑦ ᓇᑭᑦ ᐱᒋᐊᕐᓂᐊᕐᒪᖔᖅ ᐃᖃᓗᓕᕆᓂᕐᒥᓪᓘᓐᓃᑦ, ᓂᕿᓕᕆᕝᕕᒻᒥᓘᓐᓃᑦ 

ᑖᒃᑯᐊ ᓂᕐᔪᑎᖃᑦᑎᐊᖅᑎᓪᓗᒋᑦ ᑕᒪᕐᒥᒃ ᑭᒡᒐᖅᑐᖅᑕᒃᑲ. ᒥᓂᔅᑕᖃᐃ ᑎᑎᕋᕐᕕᐊ ᐃᓱᒪᖅᓴᖅᓯᐅᖅᓯᒪᕗᖅ 

ᑕᒪᒃᑯᓄᖓ ᓄᓇᓕᕋᓛᙳᓂᖅᓴᐅᔪᓄᑦ ᐃᖅᑲᓇᐃᔭᒃᓴᓂᒃ ᐱᑕᖃᓗᐊᙱᑦᑐᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ, ᑖᓐᓇ ᖃᒪᓂᐊᑦᑐᐊᕐᒥ ᒥᔅᑕ ᓴᒪᐃᓚᒃ ᑭᐅᓚᐅᕋᓗᐊᖅᑖ ᑖᓐᓇ ᐊᔾᔨᒋᑉᐹᒻᒪᒍ 

ᑭᐅᒃᑲᓐᓂᒥᐊᖅᑐᐊᓘᓚᐅᕐᓕ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓕᖓᔪᒥᖅᑲᐃ ᑭᐅᒍᒃᑯ ᑖᓐᓇ ᓯᕗᓪᓕᖅ 

ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ ᑎᓕᓯᒪᒐᒃᑭᑦ ᑖᔅᓱᒥᖓ ᓴᖅᑮᖁᔨᓪᓗᒋᑦ ᑕᒪᒃᑯᓂᖓ 

ᐃᖃᓗᒐᓱᖃᑦᑕᕐᓂᐊᖅᑐᓄᑦ ᑕᓯᕐᒥᑦ ᑕᓯᕐᒦᑦᑐᓂᑦ.  

 

ᐊᒻᒪᓗ ᑕᐃᒃᑰᓇ ᐱᕙᓪᓕᐊᔪᓕᕆᔨᒃᑯᑎᒍᑦ ᑮᓇᐅᔭᓂᑦ ᐊᑐᐃᓐᓇᖃᖃᑦᑕᖅᑐᒍᑦ ᑕᒪᒃᑯᓄᖓ ᓇᒻᒥᓂᖅᑖᕈᒪᔪᓄᑦ 

ᓇᒻᒥᓂᓕᐅᕈᒪᔪᓄᑦ ᓲᕐᓗᒃ ᐱᓕᕆᕝᕕᑉ ᐸᕐᓇᐅᑎᓕᐅᕈᑎ ᐅᕝᕙᓘᓐᓃᑦ ᐃᒪᓐᓇ ᐃᓱᒪᖃᕈᑎᒃ ᓄᓇᓕᓕᒫᑦ ᑕᕝᕙᓂ 

ᐱᕙᓪᓕᐊᔪᓕᕆᔨᕋᓛᓂᑦ ᓴᖅᑮᓯᒪᔪᒍᑦ ᕼᐊᒻᒪᓚᒃᑯᑎᒍᑦ ᑕᐃᑰᓇ ᑕᒪᒃᑯᐊ ᓴᖅᑭᑕᐅᒍᒪᒐᔭᖅᑐᓂᒃ ᑭᒃᑯᓐᓄᑦ 

ᐱᔪᓐᓇᕋᒪᑎᑭᐊᖅ ᐃᑲᔫᑎᓂᒃ ᓴᖅᑭᔮᖅᑎᑦᑎᖃᑦᑕᕐᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑭᐅᔾᔪᑎᖓ ᐅᖃᓵᒻᒪᑦ ᓄᓇᓕᓕᒫᑦ ᐱᕙᓪᓕᐊᔪᓕᕆᔨᓂᑦ ᓴᓇᔨᖃᕐᒪᑕ 

ᑭᐅᔾᔪᑎᒋᓵᖅᑕᖓᑕ ᐃᓚᖓᓂ ᑖᒃᑯᐊ ᓇᒻᒥᓂᖃᖅᑐᓄᑦ ᐱᕙᓪᓕᐊᑎᑦᑎᔨᒃᑯᑦ ᑎᓕᓯᒪᔭᖏᑦ ᐱᒋᐊᖅᓯᒪᓕᖅᐸᑦ, 

ᓄᓇᓕᓐᓄᑦ ᐳᓚᕋᓕᖅᐸᑦ? ᐅᕝᕙᓘᕝᕙ ᐋᒡᒐ ᓱᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᐱᕙᓪᓕᐊᔪᓕᕆᔨᒃᑯᑦ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔭᖅᑎᕗᑦ ᐊᕕᑦᑐᖅᓯᒪᔪᓃᑦᑐᐃᑦ 

ᐃᑲᔪᕆᐊᒃᑲᓐᓂᖃᑦᑕᖅᑐᐃᑦ ᑖᒃᑯᓄᖓ, ᐊᒻᒪᓗ ᓇᒻᒥᓂᖅᑖᕈᒪᔪᓄᑦ ᓄᓇᓕᓐᓄᑦ ᒪᕐᕈᐃᖅᓱᖅᑰᖃᑦᑕᖅᑐᑦ 

ᐳᓛᕆᐊᕆᐊᖃᖃᑦᑕᖅᓱᑎᒃ ᓄᓇᓕᖁᑎᖏᓐᓄᑦ ᑕᐃᒪᓐᓇ ᐱᕚᓪᓕᕈᑎᒃᓴᓂᑦ ᐃᑲᔫᑎᒃᓴᕈᔪᓐᓂᑦ 

ᓴᖅᑭᔮᖅᑎᑦᑎᓇᓱᒃᓱᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒪ ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒪᓗ ᓱᓕ ᐊᔾᔨᒋᕐᓚᐅᔭᖅᑕᖓ ᐃᒡᓗᓕᖕᒥᑦ ᐃᖃᓗᓕᕆᕝᕕᒃᓴᒥᑦ 

ᐱᓇᓱᓚᐅᖅᓯᒪᒐᓗᐊᕐᒪᑕ ᐃᒡᓗᖁᑎᖄᓂᒃᑲᓗᐊᖅᖢᑎᒃ, ᑐᓗᖅᑕᕈᑎᖃᕐᓂᖕᒥᓐᓄᑦ ᐃᖏᕐᕋᓯᒋᐊᕈᓐᓇᖏᒻᒪᑦ, 

ᑕᐃᓐᓇᖃᐃ ᕿᒥᕐᕈᓯᒪᕕᓯᐅᒃ ᖃᓄᖅ ᐱᒋᐊᕈᓐᓇᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ, 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᖃᐅᔨᒪᓇᒍ ᑭᓯᐊᓂ 

ᑎᓕᕆᔪᓐᓇᕐᓂᐊᖅᑐᖓ ᐃᖅᑲᓇᐃᔭᖅᑎᓐᓂ ᑖᓐᓇ ᑕᑯᓇᒋᐊᖅᑕᐅᔪᓐᓇᕈᓂ, ᖃᓄᖅᑑᒃᑲᓐᓂᕋᔅᓴᐅᒻᒪᒃᑭᐊᖅ, 

ᐊᒻᒪᓗ ᑭᒃᑯᓐᓄᑦ ᐱᓕᕆᐊᕆᔭᐅᔪᓐᓇᕋᔭᕐᒪᒃᑭᐊᖅ ᑕᑯᓇᑦᑕᐅᒍᓐᓇᖅᑎᓐᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᓕᕆᓂᕐᒧᑐᐃᓐᓇᖅ ᑐᕌᖓᖅᑰᔨᔪᒥᒃ ᐅᖃᖃᑦᑕᕋᔅᓴᑦ ᐃᒡᓗᓕᐅᑉ ᖃᓂᒋᔮ 

ᑕᕆᐅᖓ ᓂᕆᔭᐅᕙᑦᑐᓂᑦ ᐃᖃᓗᑐᐃᓐᓇᐅᖏᑦᑐᓂᑦ ᐱᑕᖃᐅᕐᓂᖓᓄᑦ ᑕᒪᒃᑯᓄᖓᖃᐃ ᓵᑎᑕᐅᔪᓐᓇᕋᔭᖅᐳᑦ, 

ᐅᕝᕙᓘᓐᓃᑦ ᓲᕐᓗ, ᓴᐃᓐᓈᓖᑦ ᐃᒪᕐᒥᐅᑕᐃᑦ ᐱᑕᖃᐅᕕᒡᔪᐊᕐᒪᑦ ᑕᒪᒃᑯᓄᖓᖔᖅ ᓵᓐᓇᓱᒃᑲᓗᐊᕐᒥᑉᐸᑕᓕᖃᐃ 

ᑐᓗᖅᑕᕈᑎᓂᑦ ᐱᑕᖃᕋᔭᕆᕗᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓂᕐᔪᑏᑦ ᓂᕆᔭᐅᓂᐊᕐᓗᑎᒃ 

ᓂᐅᖅᑯᑕᐅᓂᐊᖅᑎᓪᓗᒋᑦ ᐊᔾᔨᒌᙱᐊᕐᔪᖕᒪᑕ ᑕᕝᕗᖓ ᖃᓪᓗᓈᓄᑦ ᐅᕝᕙᓘᓐᓃᑦ ᓂᐅᕕᕐᕕᓐᓄᑦ 

ᓂᐅᕕᐊᔅᓴᖃᕐᓂᐊᑐᐊᕈᔅᓯ, ᑕᒪᒃᑯᐊ ᒐᕙᒪᑐᖃᒃᑯ ᐱᖁᔭᖏᑦᑎᒍᑦ, ᑲᓇᑕᒥᑦ ᓂᕿᓄᑦ ᖃᐅᔨᓴᖅᑎᒃᑯᑎᒍᑦ ᑕᒪᒃᑯᐊ 

ᐱᓕᕆᐊᕆᔭᐅᒋᐊᖃᖅᓱᑎᑦ ᐊᒻᒪ ᑭᓱᒃᑲᓐᓂᕐᓂᑦ ᐱᔭᕆᐊᖃᖅᑐᓄᑦ ᐱᓪᓚᕆᖃᑦᑕᕐᒪᑕ ᑕᒪᒃᑯᐊ, ᑖᓐᓇ 

ᑐᓗᕈᑎᕐᔪᐊᖑᖃᑦᑕᕐᒪᑦ, ᑭᓯᐊᓂ ᑕᐃᒪᓐᓇ ᐋᖅᑭᔅᓯᒪᒻᒪᑦ ᑳᓇᑕᓕᒫᒧᑦ ᐅᕝᕙᓘᓐᓃᑦ ᓄᓇᕐᔪᐊᒧᑦ ᓂᕆᔭᔅᓴᓂᑦ 

ᐊᑐᐃᓐᓇᖃᕐᓂᐊᕈᔅᓯ ᑖᒃᑯᐊ ᐊᑦᑕᕐᓇᖏᒃᑲᓗᐊᕐᒪᑕᑭᐊᖅ ᐱᔭᕆᐊᖃᖃᑦᑕᕐᒪᑕ. 

 

ᑐᓗᕈᑕᐅᙱᓐᓂᖅᓴᐅᖃᑦᑕᖅᑐᖅ ᑕᐃᒪᓐᓇ ᓲᕐᓗ ᓄᓇᕗᑦ ᐃᓗᐊᓂ ᓂᕐᔪᑎᑦᑎᓐᓂᑦ ᓂᕆᔭᔅᓴ 

ᓂᐅᕐᕈᑎᖃᖅᑐᖃᕐᓂᐊᕈᑎᓂ ᑖᒃᑯᐊ ᐱᖁᔮᓗᐃᑦ ᐊᑐᖏᓐᓂᖅᓴᐅᒍᓐᓇᓲᖑᓪᓗᑎᑦ, ᑭᓯᐊᓂ 

ᐊᐅᓚᑕᐅᒋᔭᕆᐊᖃᖅᑕᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᓘᓐᓃᑦ ᖃᐅᔨᓴᖅᑕᐅᓗᑎᑦ ᑕᒪᒃᑯᐊ 

ᑕᐃᒪᐃᓐᓇᐃᒍᓐᓇᖅᓯᒪᓪᓗᑎᑦ ᑭᓯᐊᓂ. ᓄᓇᕗᒻᒥᐅᖃᑎᒌᓪᓗᑕ ᓂᐅᕐᕈᑎᖃᕐᓗᑕ ᑖᓐᓇᓕ ᐱᖁᔭᕐᓄᑦ 

ᓴᐅᔭᐅᓯᒪᙱᓐᓂᖅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑐᑭᓯᑎᒋᐊᓪᓚᒃᑲᓐᓂᕋᕕᖓ, ᐊᒻᒪᓗ ᐃᒪᓐᓇᐃᓕᔪᒪᓪᓗᖓ 

ᓂᕆᖃᑦᑕᕋᑦᑎᒍᑦ ᑕᐃᒃᑯᐊ ᐆᒪᔪᕗᑦ ᓱᓕ ᐅᓗᕆᐊᓇᙱᒻᒪᑕ ᑭᓯᐊᓂ. ᐊᓯᐊᓂᒡᓕ ᖃᓪᓗᓇᐅᔭᖔᕐᓗᖓ. 

(ᑐᓵᔨᑎᒎᓕᖅᑐᖅ) ᐱᓕᕆᕕᓯ 2025-2026 ᐊᑭᑐᔪᖅᑐᕈᑎᔅᓴᐃᑦ $750,000.00-ᓂᑦ ᐃᓚᖃᖅᑐᑦ 

ᐱᕙᓪᓕᐊᔪᓕᕆᓂᕐᒧᑦ ᐊᑐᖅᑐᑦ ᓄᑖᙳᕆᐊᕈᑏᑦ ᑮᓇᐅᔭᖃᖅᑎᑕᐅᓪᓗᑎᒃ. ᑭᓱᓂᒃ ᐱᓕᕆᐊᖃᖃᑦᑕᖅᐸᑦ 

ᑖᒃᑯᓇᙵᑦ ᑮᓇᐅᔭᓂᒃ ᐊᑐᕐᓂᐊᕈᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 2025-2026-ᒧᑦ ᐸᕐᓇᒐᓱᑦᑕᕗᑦ ᑕᐃᓐᓇ 

ᒫᒡᒍᓚ ᐊᓂᒃᓴᖅ ᐳᓚᕋᕐᕕᒃ ᓇᑎᖓ ᐊᒻᒪᓗ ᑐᙵᕕᐊ ᐋᖅᑭᒋᐊᖃᕐᒪᑦ ᐊᕐᕕᐊᓂᑦ, ᐋᖅᑭᒐᓱᒃᓯᒪᓪᓗᑎᒍᑦ, 

ᐅᓂᒃᑳᕐᕕᒃ ᐳᓚᕋᕐᕕᒃ ᖁᓛᒃ, ᐊᒻᒪᓗ ᓴᓂᕋᖏᑦ ᐋᖅᑭᒃᓱᕆᐊᖃᖅᓯᒪᓪᓗᑎᑦ ᑕᕝᕙᓂ ᐃᖃᓗᓐᓂ. ᐊᒻᒪᓗ ᓇᑎᕐᓇᖅ 

ᐸᓚᕋᕝᕕᒃ ᐃᒐᓛᒃ, ᒪᑐᒃ, ᐅᐊᑦᑎᔾᔪᑎᖏᑦ ᐋᖅᑭᒋᐊᕆᐊᖃᖅᑐᐃᑦ ᒥᑦᑎᒪᑕᓕᒻᒥ. ᐊᒻᒪᓗ ᐊᒻᒫᓕ ᐳᓚᕋᕝᕕᒃ ᑖᒃᑯᐊ 

ᐊᒥᐊᕆᐊᖃᖅᓱᑎᒃ ᐸᓐᓂᖅᑑᒥ, ᐊᒻᒪᓗ ᐅᑭᐅᖅᑕᖅᑐᒥᑦ ᐳᓚᕋᕝᕕᒃ ᓇᑎᖓ ᐊᓯᔾᔨᑦᑕᕆᐊᖃᕐᒪᑦ ᐃᖃᓗᑦᑑᑦᑎᐊᕐᒥ, 

ᑖᒃᑯᐊ ᑕᕝᕙ $750,000.00−ᒧᑦ ᐊᑐᕋᓱᓐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. ᐅᖃᐱᓛᓵᒐᓗᐊᖅᑐᑦ ᖃᓄᖅ ᑭᓱᒃᑯᑦᑎᖏᑎᒍᑦ 

ᐋᖅᑭᒃᑕᐅᕙᓪᓕᐊᔪᓐᓇᕆᐊᒃᓴᖏᓐᓂᑦ ᑭᓯᐊᓂ (ᑐᓵᔨᑎᒎᓕᖅᑐᖅ) ᑖᒃᑯᓄᖓ ᑮᓇᐅᔭ ᐊᑐᕈᒫᕐᓂᐊᖅᑐᑦ 

ᐊᑐᖅᑕᐅᔪᓐᓇᖅᐸᑦ, ᐃᒡᓗᕐᔪᐊᑦ ᓇᖕᒥᓂᕆᔭᐅᔪᑦ ᐊᑐᖅᑐᐊᔪᓐᓘᓐᓃᑦ ᓄᓇᕗᒻᒥ ᓇᒻᒥᓂᓕᕆᓂᕐᒧᑦ 

ᑯᐊᐳᕇᓴᖏᓐᓄᑦ ᐊᒻᒪᓗ ᐊᑖᓂ ᓇᒻᒥᓂᕆᔭᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒐᕙᒪᒃᑯᑦ ᑯᐊᐳᕇᓴᖏᑦ 

ᑖᒃᑯᓇᙵᑦ ᐃᒡᓗᓂ ᑲᒪᔨᐅᖃᑦᑕᖅᑐᑦ ᐱᖁᔭᕐᔪᐊᖅᑎᒍᑦ ᑕᐃᒪᓐᓇ ᐱᖁᑎᖏᓐᓂᑦ ᒪᑭᑕᕙᒌᖅᑐᓂᒃ 

ᐱᓕᕆᐊᖃᕈᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. ᐊᒻᒪ ᐊᔾᔨᒋᙱᑦᑎᐊᒻᒪᕆᒻᒥᔭᖓ, ᓇᖕᒥᖃᖅᑐᐃᑦ 

ᒪᑭᑉᐸᓪᓕᐊᑎᓪᓗᒋᑦ ᓇᒻᒥᓂᒥᓐᓄᑦ ᐊᓯᐊᓂ ᐃᒻᒪᖃ ᓂᐅᕕᕐᕕᒻᒥᓪᓘᓐᓃᑦ ᐱᑖᕆᐊᖃᕐᓂᓗᑎᒃ ᐃᒻᒥᖕᓂᑦ 

ᐱᔪᓐᓇᖏᑉᐸᑕ ᐃᑲᔪᖅᑕᐅᔪᓐᓇᕆᕙᑦ ᑕᒪᒃᑯᓄᖓ ᒪᑭᑉᐸᓪᓕᐊᔾᔪᑎᒃᓴᓄᑦ ᓇᒻᒥᓂᕆᔭᒥᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ’, ᖁᔭᓐᓇᒦᒃ ᐃᒃᓯᕙᐅᑖᖅ. ᐄ’, ᐊᔾᔨᒌᙱᑦᑑᑎᓄᑦ 

ᐃᑲᔪᖅᑕᐅᔪᓐᓇᖅᑎᐊᖅᑐᑦ ᓲᕐᓗᒃ ᐅᕙᒍᑦ ᐱᕙᓪᓕᐊᔪᓕᕆᔨᒃᑯᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

ᑮᓇᐅᔭᖏᑦᑎᒍᑦ ᑕᐃᓐᓇ ᐅᖃᐅᓯᕆᖅᑲᐅᔭᕋ, ᖃᓄᖅᑑᕈᑎᓕᐊᖑᓯᒪᔪᖅ ᑮᓇᐅᔭᓕᐅᕋᓱᐊᓂᕐᒧᑦ 

ᐱᓕᕆᐊᔅᓴᖓᑎᒍᑦ, ᓄᓇᕗᒻᒥ ᓇᖕᒥᓂᓕᓐᓄᑦ ᐃᑲᔫᑏᑦ ᐊᑐᐊᖅᑐᐊᕐᕕᒃ, ᑕᕝᕗᖓ ᐊᑐᖅᑐᐊᕈᓐᓇᖅᓱᑎᒃ 

ᑮᓇᐅᔭᓂᒃ. 

 

ᐊᒻᒪᓗ ᓯᓚᑎᖒᑦᑎᓐᓂᓪᓗ ᑳᓇᑕᒥ, CANOR−ᖑᓂᕋᖅᑕᐅᔪᖅ ᐊᒻᒪᓗ ᐃᓄᓐᓃᖔᖅᑐᖅ ᐃᓄᒃ ᐊᑐᖅᑐᐊᕐᕕᒃ 

ᑮᓇᐅᔭᓄᑦ ᐊᑐᖅᑐᐊᖅᑎᑦᑎᔪᓐᓇᖅᓱᑎᒃ ᑕᒪᒃᑯᓂᖓ ᐊᔾᔨᒌᙱᑦᑐᓂᑦ ᓇᒻᒥᓂᕆᔭᐅᔪᓂᑦ ᐱᕚᓪᓕᕈᑎᒃᓴᓂᑦ 

ᐊᑐᐃᓐᓇᖅᑕᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᐊᑎᖁᑎᒃᑲ ᓄᖑᒻᒪᑕ. (ᑐᓵᔨᑎᒎᓕᖅᑐᖅ) ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ 

ᓇᐃᓪᓕᑎᖅᓯᒪᔪᑦ ᐱᕙᓪᓕᐊᔪᓕᕆᓂᖅ ᐊᑭᑐᔪᖅᑐᕈᑎᒃᓴᑦ ᑮᓇᐅᔭᖅᑐᕈᑎᖏᑦ $750,000.00. K-2-ᒧᑦ ᐅᑎᕐᓂᖅ. 

ᓇᐃᓪᓕᑎᖅᓯᒪᔪᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᑎᓕᕆᔩᓪᓗ ᐊᑭᑐᔪᖅᑐᕈᑏᑦ ᑮᓇᐅᔭᖅᑐᕈᑎᖏᑦ 

$29,930,000.00 ᑮᓇᐅᔭᑦ. ᐃᓱᓕᑉᐳᒍᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᔭᕇᖅᐳᑦ. 

ᓇᐃᓪᓕᑎᖅᓯᒪᔪᓂᒃ ᐅᖃᐅᓯᒃᓴᖃᖅᐲᑦ ᒥᔅᑕ ᐊᕿᐊᕈᖅ?. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᔪᓯᔪᐊᐃᓐᓅᒻᒪᑦ ᐊᓕᐊᓇᐃᒍᓱᑦᑎᐊᖅᐳᖓ 

ᐊᒻᒪᓗ ᐅᐱᒍᓱᑉᐳᖓ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᒃᑲ ᑕᒫᓃᒍᓐᓇᕐᒪᑕ ᐃᑲᔪᖅᑐᖅᓱᑎᒡᓗ, ᐊᒻᒪᓗ ᑕᐃᒃᑯᐊ 

ᓴᖅᑭᔮᙱᑦᑐᑦ ᓄᓇᓕᓐᓄᑦ ᑐᕌᖓᔪᕐᔪᐊᕌᓗᐃᑦ. 

 

ᑖᓐᓇ ᑭᖑᓪᓕᖅᐹᕆᓕᕋᒃᑯ ᐃᖏᕐᕋᔪᓕᕆᔨᒃᑯᑦ ᒥᔅᓵᓄᑦ, ᐊᓕᐊᓇᐃᒋᑦᑎᐊᖅᓯᒪᓪᓗᒍ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ 

ᐃᖅᑲᓇᐃᔭᖅᑎᖏᑦ ᐊᒃᓱᐊᓗᒃ ᐱᕚᓪᓕᕈᑎᓯᒪᒻᒪᑕ ᓄᓇᕗᒻᒥ, ᑲᔪᓯᓂᐊᖅᑐᖅ ᖃᐅᔨᒪᓪᓗᒍ ᑕᕝᕙᓂ ᓄᓇᕗᑦ 

ᐃᓗᐊᓂ, ᑭᓯᐊᓂ ᓇᒻᒥᓂᖅ ᖁᔭᓐᓇᒦᕈᒪᑦᑎᐊᕋᒃᑭᑦ ᑕᐃᒃᑯᐊ ᐱᓕᕆᕐᔪᐊᖃᑦᑕᕐᒪᑕ. 

 

ᐊᒻᒪᓗ  ᖃᐅᔨᒪᓪᓗᒍ ᐱᓕᕆᔾᔪᐊᕐᓂᖅᑐᑦ ᑭᓯᐊᓂ ᒥᓂᔅᑕᖃᓕᕋᓗᐊᖅᑎᓪᓗᒍ, ᑭᓯᐊᓂ ᑖᒃᑯᐊ 

ᖁᔭᓐᓇᒦᕈᒪᑦᑎᐊᖅᓱᒋᑦ ᐊᒻᒪᓗ ᓂᕆᐅᑦᑎᐊᖅᐳᖓ ᑖᒃᑯᐊ ᑲᔪᓯᑎᑕᐅᓂᐊᖅᑐᐃᑦ, ᐊᒻᒪᓗ 

ᖁᔭᓐᓇᒦᒃᑲᓐᓂᑦᑎᐊᖅᓱᓯ ᑖᒃᑯᓂᖓ ᐃᑲᔪᖅᑐᖃᑦᑕᕋᔅᓯ ᑕᐃᒪᓐᓇ ᑭᓯᐊᓂ ᐱᓕᕆᖃᑎᒌᔅᓱᑕ ᑕᒪᒃᑯᐊ 

ᓴᖅᑭᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. 5 ᒥᓂᑦᒥᒃ ᓄᖅᑲᖓᓚᐅᑲᓐᓂᐊᖅᐳᒍᑦ. ᒪᓕᒐᓕᕆᔨᒃᑯᑦ ᑖᒃᑯᓄᖓ ᓴᖑᓂᐊᓕᕐᒥᒐᑦᑕ. 

 

>>ᓄᖅᑲᖓᑲᐃᓐᓇᖅᑐᓐ 19:21ᒥ ᐊᓱᐃᓛᒃ ᑲᑎᒪᒃᑲᓐᓂᓕᖅᖢᑎᒃ 19:28ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᒃᑯᑦ ᒪᓕᒐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᓐᓂᑦ ᐅᖃᐅᓯᖃᕐᓂᐊᕋᑦᑕ. ᒥᔅᑕ 

ᐊᕿᐊᕈᖅ, ᑖᒃᑯᐊ ᒪᑐᐃᖅᓯᔾᔪᑎᑎᑦ ᐅᖃᐅᓯᕆᔪᓐᓇᖅᓯᔭᑎᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᐅᙵᖅᑯᖓ ᑲᑎᒪᔨᐅᖃᑎᑦᑎᓐᓄᑦ 

ᓴᖅᑭᑎᒍᒪᓪᓗᒍ ᑖᒃᑯᐊ ᒪᓕᒐᓕᕆᔨᒃᑯᑦ 2025-2026 ᐊᑭᑐᔫᑎᖓᓄᑦ ᑮᓇᐅᔭᓄᑦ. (ᑐᓵᔨᑎᒎᓕᖅᑐᖅ) 

ᐊᖏᖅᑕᐅᔪᒪᔪᒍᑦ $6,945,000-ᓂᒃ ᒪᓕᒐᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᑦ 2025-2026 ᐊᕐᕌᒍᐊᓂ.  

 

ᒪᓕᒐᓕᕆᔨᒃᑯᑦ ᑎᓴᒪᐃᓕᖓᔪᓂᒃ ᐊᑭᑐᔪᖅᑐᕈᑎᔅᓴᓂᒃ ᐱᖃᖅᐳᑦ ᐃᖅᑲᖅᑐᐃᕖᑦ ᐊᒻᒪᓗ ᐊᓄᓪᓚᒃᓰᕕᓐᓄᑦ 

ᑐᕌᖓᔪᑦ ᖁᕐᓗᖅᑐᕐᒥ ᐃᓚᕗᑦ ᐊᒻᒪᓗ ᓄᑖᙳᕆᐊᖅᑎᑕᐅᕙᓪᓕᐊᔪᓄᑦ ᑮᓇᐅᔭᖅᑐᕈᑏᑦ ᓴᐃᓕᒃᑲᓐᓂᐅᑎᓄᑦ 

$3.4-ᒥᓕᐊᓐᓂᒃ ᑐᒃᓯᕋᖅᑐᒍᑦ.  

 

ᔮᒃᓴᓐ ᐊᑐᖅᑕᕋᒃᓴᖏᑦ ᐃᖅᑲᖅᑐᐃᕕᓐᓄᑦ ᐊᓄᓪᓚᒃᓰᕕᓕᕆᓂᕐᒧᓪᓗ ᑐᕌᖓᔪᑦ ᓄᑖᙳᕆᐊᖅᑎᑕᐅᖁᓪᓗᒋᑦ 

ᐱᕙᓪᓕᐊᔾᔪᓯᖏᑦ ᓴᓇᕐᕈᑎᖏᓪᓗ. ᓇᓃᓕᕐᒪᖔᖅ ᖃᐅᔨᒪᖃᑦᑕᕐᓂᐊᕋᑦᑕ ᐸᖅᑭᔭᕗᑦ ᐃᑲᔪᖅᑐᕐᓗᑎᒃᑯᓪᓗ 

ᒪᓕᒐᓕᕆᔨᒃᑯᑦ ᐱᓕᕆᐊᖏᑦ.  

 

ᖃᕆᓴᐅᔭᐃᑦ ᐊᐅᓚᑕᐅᓂᖏᓐᓄᑦ ᐊᒻᒪ ᐃᖅᑲᖅᑐᐃᕖᑦ ᐊᓄᓪᓚᒃᓰᕕᓐᓄᓪᓗ ᑐᕌᖓᔪᑦ $428,000 

ᓄᑖᖑᕐᕆᐊᖅᑎᑕᐅᖁᓪᓗᒍ ᖁᕐᓗᖅᑐᕐᒥ ᐃᓚᕗᑦ. ᑖᓐᓇ ᑭᖑᕙᕆᐊᖅᑎᑕᖃᑦᑕᖅᓯᒪᔪᖅ ᓄᕙᒡᔪᐊᕐᓇᖅ 

ᐱᔾᔪᑎᒋᓪᓗᒍ ᐊᒻᒪᓗ ᐊᑭᑦᑐᖅᐸᑲᓪᓚᒃᑐᐊᓘᓚᐅᖅᓯᒪᑎᓪᓗᒋᑦ ᑐᒃᓯᕋᐅᑏᑦ.  

 

ᒪᓕᒐᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑕᒪᒃᑯᓂᖓ ᓵᙶᔪᑦ ᐊᒻᒪᓗ ᑲᒪᒋᔭᐅᓪᓗᑎᒃ 

ᑐᐊᕕᕐᓇᖅᑐᒃᑯᑦ ᑲᒪᒋᔭᐅᔭᕆᐊᓖᑦ ᐅᐊᔭᕈᔪᐃᓪᓗ ᐊᒻᒪᓗ ᓄᑖᙳᕆᐊᖅᑎᑕᐅᓗᑎᒃ ᐃᓚᔭᐅᓗᑎᒃ ᑎᑎᕋᕐᕕᖓᑦ. 

ᐊᒻᒪ ᑖᒃᑯᐊ ᑳᓐᑐᕌᒃᓴᙳᖅᑎᑕᐅᓂᐊᖅᖢᑎᒃ. ᑳᓐᑐᕌᒃᓴᐃᑦ ᑐᓐᓂᖅᑯᑕᐅᓚᐅᖅᓯᒪᔪᑦ ᐄᐳᕈ 2024-ᒥ ᐊᒻᒪ 

ᐱᒋᐊᓚᐅᖅᑐᑦ ᐃᖅᑲᓇᐃᔭᓯᒋᐊᓚᐅᖅᖢᑎᒃ ᓰᑏᕝᕙᒥ 2024-ᒥ ᐅᒥᐊᕐᔪᐊᖅᑕᖃᓚᐅᖅᑎᓪᓗᒍ.  

8 ᓄᓇᕗᒻᒥ ᓇᒥᓂᖅ ᓄᓇᕗᑦ ᒐᕙᒪᒃᑯᓐᓄᑦ ᓇᒻᒥᓂᕆᔭᐅᔪᑦ ᐃᓪᓗᕐᔪᐊᑦ ᒪᓕᒐᓕᕆᔨᒃᑯᑦ ᐊᓄᓪᓚᒃᓰᕖᑦ ᐊᒻᒪᓗ 

ᐃᖅᑲᖅᑐᐃᕕᓕᕆᔨ ᓄᑕᐅᔪᓐᓃᐸᓪᓕᐊᒻᒪᑕ ᓄᑕᐅᔪᓐᓃᐸᓪᓕᐊᒻᒪᑕ ᐊᒻᒪᓗ ᑮᓇᐅᔭᐃᖃᑦᑕᕆᐊᖃᖅᖢᑎᒃᑯᑦ 

ᐱᐅᖏᓐᓇᕈᓐᓇᕐᓂᐊᕐᒪᑕ.  

 

ᑕᒪᓐᓇ ᑲᑎᒪᒋᓪᓗᑎᒃᑯᑦ $1-ᒥᓕᐊᓐᓂᒃ ᑮᓇᐅᔭᓂᑦ ᑐᒃᓯᕋᖅᑐᒍᑦ ᓄᑖᙳᕆᐊᕈᑎᓄᑦ ᐊᑐᕐᓂᐊᖅᑐᑦ. 

ᐃᓚᓕᐅᓪᓗᒋᑦ ᑮᓇᐅᔭᑦ ᓄᑖᙳᕆᐊᕆᐊᓖᑦ ᑎᑎᕋᕐᕖᑦ ᐱᓕᕆᐊᕆᔭᕗᓪᓗ ᓄᓇᑦᑎᓐᓄᓪᓗ ᐊᑐᕐᓂᐊᖅᑐᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᐅᓄᖅᓯᕙᓪᓕᐊᓂᖏᑦ ᐊᒻᒪᓗ ᑲᖏᖅᖠᓂᕐᒥ ᒪᒥᓴᕐᕕᐅᑉ ᓇᑎᖓ ᐊᓯᔾᔨᖅᑕᐅᓂᕆᓪᓗᓂ.  

 

ᒪᓕᒐᓕᕆᔨᒃᑯᑦ ᐊᖏᖅᑕᐅᔪᒪᒻᒥᔪᑦ $2-ᒥᓕᐊᓐᑖᓚᓂᒃ ᒥᑭᓐᓂᖅᓴᓄᑦ ᐊᑭᑐᔪᓄᑦ ᐊᑐᕋᔭᖅᑐᑦ ᐅᑯᐊᖑᕗᑦ: 

ᑮᓇᐅᔭᑦ ᐊᓯᔾᔨᖅᑕᐅᓂᐊᕐᒪᑕ ᒪᕐᕉᒃ ᓄᓇᓯᐅᑏᒃ $125,000 ᐊᓄᓪᓚᒃᓰᕕᓐᓄᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᐊᒻᒪᓗ 

$65,000 ᓄᓇᓯᐅᑎᑖᕈᓐᓇᕐᓂᐊᕐᒪᑕ ᐊᓄᓪᓚᒃᓰᕕᓕᕆᔩᑦ. $100,000-ᑖᓚᑦ ᐊᑐᖅᑕᐅᓂᐊᕐᒥᔪᑦ ᓄᓇᓯᐅᑎᓕᒫᑦ 

ᓴᓇᔾᔪᑎᒃᓴᖏᓐᓄᑦ.  

 

ᐊᒻᒪᓗ ᒪᑯᐊ ᐃᖅᑲᖅᑐᐃᕕᓐᓂ ᐊᑐᖅᑕᐅᕙᒃᑐᑦ ᐅᐊᔭᓅᖅᑐᑦ ᓄᑕᐅᔪᓐᓃᐸᓕᐊᔪᑦ 

ᓄᑖᙳᕆᐊᖅᑎᑕᐅᔭᕆᐊᖃᖅᖢᑎᒡᓗ. ᑖᒃᑯᐊ ᓄᑖᙳᕆᐊᕈᑎᒃᓴᖏᑦ ᑕᒫᓂ $250,000-ᖑᔪᑦ 

ᓄᑖᙳᕆᐊᖅᑎᑕᐅᓗᑎᒃ ᓂᐱᓕᐅᕈᑏᑦ ᐃᑲᔪᖅ ᑖᒃᑯᐊ ᐊᑐᖅᑕᐅᖃᑦᑕᕐᒪᑕ ᐃᖅᑲᖅᑐᐃᕕᒻᒥ ᑎᑎᕋᖅᑎᓄᑦ 

ᑕᓚᕖᓴᒃᑯᑦ ᑲᑎᒪᔾᔪᑎᒃᓴᐃᑦ ᐊᒻᒪᓗ ᑕᒪᒃᑯᐊ ᓴᖅᑭᑕᐅᖃᑦᑕᖅᑐᑦ ᑐᓵᔩᓪᓗ ᐊᑐᖅᑕᖏᑦ ᒪᑯᐊ ᖃᓂᙴᑏᑦ 

ᐊᓯᖏᓪᓗ.  

 

ᐊᓄᓪᓚᒃᓰᕕᓕᕆᕕᒃ $250,000-ᓂᒃ ᐱᔪᒪᔪᑦ ᐃᓕᓯᔪᒪᓪᓗᑎᒃ ᓯᓄᔨ ᐅᖄᓚᐅᑎᓂᒃ ᐊᓯᖏᓐᓂᓪᓗ ᑲᖏᖅᖠᓂᕐᒥ 

ᒪᒥᓴᕐᕕᒻᒥ ᐊᑐᖅᑕᐅᓂᐊᖅᑐᑦ. ᑖᒃᑯᐊ ᖃᕆᓴᐅᔭᕋᓛᑦ ᐊᑐᖅᑕᐅᓪᓗᑎᒃ ᐊᓄᓪᓚᒃᓯᐊᕆᔭᐅᔪᑦ ᐃᓚᖏᓐᓂᒃ 

ᐅᖃᓪᓚᖃᑎᖃᕈᓐᓇᖅᑐᑦ ᑕᒪᓐᓇ ᐃᑲᔫᑕᐅᒻᒪᑦ ᒪᒥᑉᐸᓪᓕᐊᓂᖏᓐᓄᑦ. ᒫᓐᓇ ᑖᒃᑯᐊ ᐊᑐᖅᑕᐅᑦᑎᐊᖅᑐᑦ 

ᐋᖅᑭᒋᐊᕐᕕᒻᒥ.  

 

ᑲᖏᖅᖠᓂᕐᒥ ᒪᒥᓴᕐᕕᒃ ᐃᖅᑲᖅᑐᐃᕕᓕᕆᔨᒃᑯᑦ ᑎᒥᓕᒫᒥᒃ ᖃᐅᔨᓴᐅᒻᒥᑦ ᓂᐅᕕᕈᒪᔪᑦ. ᑕᐃᓐᓇ ᐊᑐᖅᑕᐅᔫᑉ 

ᐊᔨᐸᓗᒐᓗᐊᖓ ᑕᐃᑲᓂ ᐋᖅᑭᒋᐊᕐᕕᒻᒥ ᐊᑐᖅᑕᐅᔪᖅ ᐊᒻᒪᓗ ᐃᖃᓗᓐᓂ ᐊᕐᓇᓄᑦ ᒪᒃᑯᒃᑐᓄᓪᓗ 

ᒪᒃᑯᒃᑐᒃᑯᕕᓐᓄᑦᑕᐅᖅ ᐊᑐᖃᑦᑕᕐᒥᔪᑦ. ᒫᓐᓇ ᐊᓐᓄᕋᐃᔭᖅᓯᖃᑦᑕᕈᒪᒍᓐᓃᕋᑦᑕ ᑖᑯᓂᖓᖔᖅ ᐊᑐᖃᑦᑕᕈᒪᔪᒍᑦ 

ᖃᐅᔨᓴᐅᑎᓂᒃ.  

 

ᑕᐃᒪᓐᓇ ᕿᓂᕐᓂᖅ ᐊᑐᖅᑕᐅᔪᓐᓃᖅᐸᓪᓕᐊᒻᒪᑦ ᐊᒻᒪᓗ ᒪᑭᑦᑎᐊᕐᓂᖅᓴᐅᓪᓗᑎᒃ ᐃᖅᑲᓇᐃᔭᖅᑏᑦ ᐊᒻᒪᓗ 

ᑎᒍᓯᒪᔭᖏᑦ ᐃᑲᔫᑕᐅᔪᓐᓇᕐᓂᐊᖅᑐᑦ ᐃᖅᑲᓇᐃᔭᖅᑎᓄᑦ ᐸᖅᑭᔭᑦᑎᓐᓄᓪᓗ ᑲᖏᖅᖠᓂᕐᒥ. ᑖᓐᓇ ᐊᔾᔨᓕᐅᕈᑦ 

$400,000-ᖏᓐᓂ ᐊᑭᖃᕐᓂᐊᖅᑐᑦ.  

 

ᑐᒃᓯᕌᖃᕐᒥᔪᒍᑦ $550,000-ᓂᒃ ᐃᖃᓗᓐᓂ ᐊᓄᓪᓚᒃᓰᕖᑦ ᓄᑖᙳᕆᐊᖅᑎᑕᐅᔪᓐᓇᕐᓂᐊᕐᒪᑕ ᑕᐃᑲᓂ 

ᐊᐅᓚᒃᓯᕕᒻᒥ ᐊᓂᒍᐃᓕᖅᑐᒥᒃ ᐋᖅᑭᒋᐊᕐᕕᒻᒥ ᐊᒻᒪᓗ ᐊᐅᓚᑕᐅᔪᖅ ᑕᕝᕙᓂ ᐊᒻᒪ ᐅᐊᔭᓅᖅᑐᑦ ᖁᖁᐊᕈᑎ 

ᐊᑐᖅᑕᐅᖃᑦᑕᖅᑐᑦ ᐋᖅᑭᒋᐊᕐᕕᒻᒥ. ᐃᖅᑲᓇᐃᔭᖅᑎᓄᑦ ᑕᐃᑲᓂ ᐊᓂᒍᐃᓕᖅᑐᓂᒃ ᐃᖅᑲᓇᐃᔭᖅᑐᑦ ᐊᕐᓇᐃᑦ 

ᐊᓄᓪᓚᒃᓰᕕᖓᓐᓂ ᒪᒃᑯᒃᑐᒃᑯᕕᓪᓗ.  

 

ᑭᖑᓪᓕᖅ $325,000 ᑐᒃᓯᕋᕐᒥᔪᒍᑦ ᖃᕆᓴᐅᔭᓄᑦ ᐊᑐᖅᑐᒃᓴᑦ ᐱᖁᑎᕐᔪᐊᓄᓪᓗ ᐃᓗᐃᒃᑲᓂᒃ 

ᓂᐅᕕᕈᓐᓇᕐᓂᐊᕋᑦᑕ 200-ᖏᓐᓃᒃᑐᓂᒃ ᖃᕆᓴᐅᔭᕐᓂᒃ ᓄᑕᐅᔪᓐᓃᐸᓪᓕᐊᒻᒪᑕ ᒫᓐᓇ ᐊᑐᖅᑕᐅᔪᑦ. ᐊᒻᒪᓗ ᒪᑯᐊ 

ᖃᕆᓴᐅᔭᓕᕆᓂᕐᒧᑦ ᑐᕌᖓᔪᑦ ᐅᐊᔭᓕᖅᓱᖅᑕᐅᓗᑎᒃ ᐊᑐᖅᑐᐊᖅᑕᑦ ᐃᒡᓗᕐᔪᐊᑦ. ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 

ᐊᐱᖅᑯᑎᒃᓴᖃᕐᓂᕈᔅᓯ ᑕᕝᕙᐅᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐹ? ᐊᑏ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᓐᓄᒃᑯᑦ ᖁᕕᐊᓱᒃᑐᖓ ᑲᑎᒪᔨᕋᓛᑦ ᑭᒡᒐᖅᑐᖅᖢᒋᑦ 

ᐃᓄᓕᕆᓂᖅ ᑲᑎᒪᔨᕋᓛᖏᑦ ᑮᓇᐅᔭᖅᑑᑏᑦ 2025-2026 ᑮᓇᐅᔭᖅᑑᑎᖏᑦ. ᓯᕗᒧᐊᖏᓐᓃᑦᑐᓂᒃ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᖃᐃᖁᓯᒪᖏᑦᑕᕗᑦ, ᑕᒪᓐᓇ ᖁᕕᐊᒋᕙᕗᑦ. ᒥᔅ ᑯᕇᔅᑏᓐ ᐅᐃᔅᕘᑦ, ᑕᕝᕗᖓ ᑐᒡᓕᕆᔭᐅᔪᖅ 

ᐃᖅᑲᖅᑐᐃᔨᓕᕆᔨᒃᑯᓐᓄᑦ.  

 

ᐃᒃᓯᕙᐅᑖᖅ, ᑖᓐᓇ ᐅᐱᓐᓇᖅᑐᖅ ᑕᐅᑐᒐᒃᓴᑦᑎᐊᕙᒃ, ᐃᔾᔪᐊᕐᓗᒍ ᐱᓕᕆᑦᓯᐊᖅᑐᖅ. ᑖᓐᓇ ᐱᖃᑎᐊᓗᒐ 

ᐃᓂᖓᓃᓕᕐᒪᑦ ᑕᕝᕙᓂ. ᑖᒃᑯᐊ ᑮᓇᐅᔭᖅᑑᑎᖏᑦ 2025-2026 ᐊᕐᕌᒍᖓᓂ, $600,945,000.00. 

ᐊᖏᓪᓕᕚᓪᓕᖅᑐᖅ 56.4%, 2024-2025 ᐊᕐᕌᒍᖓᓂ. ᑕᒪᓐᓇ ᐱᔾᔪᑎᖃᖅᑐᖅ ᐊᖏᓪᓕᒋᐊᕐᓂᖅ ᑮᓇᐅᔭᐃᑦ, 

ᐊᖅᑭᒋᐊᕈᑏᑦ ᐊᐅᓪᓛᖅ ᐊᕐᕌᒎᑉ ᐃᓗᐊᓂ. 

 

ᒪᓕᒐᓕᐅᖅᑏᑦ ᑮᓇᐅᔭᖅᑑᑏᑦ 2025-2026 ᐊᑭᑐᔫᑏᑦ, $428,000.00 ᐱᖃᖅᑐᐃᑦ ᑖᓐᓇ 

ᐋᖅᑭᒋᐊᖅᑕᐅᔪᖃᖁᓪᓗᒍ ᖁᓪᓗᖅᑑᖅ ᐃᓚᕗᑦ. ᐃᒡᓗ ᑖᒃᑯᐊ ᕿᒥᕐᕈᑎᓪᓗᑕ 2023-2024 ᑮᓇᐅᔭᖏᓐᓂᑦ, 

ᒪᓕᒐᓕᐅᖅᑏᑦ ᐃᓱᒪᒋᔭᖃᓚᐅᖅᑐᐃᑦ ᓯᕿᓂᕐᒧᑦ ᖃᐅᒻᒪᖅᑯᑎᓕᐅᕈᑏᑦ ᐊᒻᒪ ᐊᓯᖏᑦ. ᖃᐅᒻᒪᖅᑯᑎᓕᐅᕈᓐᓇᕐᓂᖅ 

ᑖᓐᓇᓗ ᐃᓚᕗᑦ ᐊᓄᓪᓚᒃᓰᕕᒃ ᐃᓚᒋᔭᐅᓪᓗᓂ.  

 

ᒥᓂᔅᑕ ᑲᑎᒪᔨᕋᓛᓅᓚᐅᖅᑎᓐᓇᖅᑎᓪᓗᒍ ᑐᒃᓯᕋᓚᐅᖅᑐᐃᑦ ᐅᓂᒃᑲᖓᓂ ᖃᓄᐃᓕᖓᓕᕐᒪᖔᑦ, ᑖᒃᑯᐊ ᐊᑭᑐᔫᑏᑦ 

2025-2026 $3,467,000.00. ᐃᖅᑲᖅᑐᐃᕖᑦ ᐃᑭᐊᖅᑯᑎᒃᑯᑦ ᐊᖅᑯᑎᖏᑦ ᖃᕆᑕᐅᔭᒃᑯᑦ, ᑕᒪᒃᑯᐊ 

ᓄᑖᖑᖅᑎᕆᔪᐃᑦ ᖃᕆᑕᐅᔭᒃᑯᑦ ᐃᑲᔪᕈᓐᓇᖁᓪᓗᒋᑦ ᐃᖅᑲᖅᑐᐃᕖᑦ ᐊᓄᒡᓚᒃᓰᕕᓕᕆᔩᓪᓗ. ᑐᓴᕈᒪᓂᐊᖅᐳᑦ 

ᒪᓕᒐᓕᐅᖅᑎ ᖃᓄᐃᓕᐅᓕᕐᒪᖔᑖ. 

 

ᒪᓕᒐᓕᐅᖅᑏᑦ ᓇᓗᓇᐃᖅᓯᕗᑦ ᑮᓇᐅᔭᖅᑑᑏᑦ 2025 ᐊᑭᑐᔫᑏᑦ, $1-ᒥᓕᐊᓐ ᑮᓇᐅᔭᑦ ᓄᑖᖅ ᐋᖅᑭᒋᐊᕈᑎᖏᑦ 

ᐊᕐᕌᒍᑕᒫᑦ ᐊᐅᓪᓛᕐᓂᖓᓄᑦ. ᐊᒻᒪ ᑮᓇᐅᔭᑦ ᑲᔪᓯᑎᓪᓗᒍ, ᑕᒪᒃᑯᐊ ᒪᕐᕉᖕᓂᑦ ᐊᕐᕕᓂᓕᐅᔪᐃᑦ ᑖᒃᑯᐊ 

ᐊᓄᒡᓚᒃᓰᕕᐅᔪᐃᑦ 7-ᖑᔪᐃᑦ ᐃᒡᓗᐃᑦ. ᐊᒻᒪ ᓄᓇᕗᒃᑯᑦ ᐃᖅᑲᖅᑐᐃᕕᖓᑦ, ᑖᒃᑯᐊ ᒪᓕᒐᓕᐅᖅᑏᑦ ᑐᓴᕈᒪᔪᐃᑦ 

ᖃᓄᐃᓕᕐᒪᖔᑕ ᑕᒪᓐᓇ.  

 

ᒪᓕᒐᓕᐅᖅᑏᑦ ᓇᓗᓇᐃᖅᓯᔪᑦ 2025-2026 ᐊᑭᑐᔫᑏᑦ ᑮᓇᐅᔭᑦ ᒥᑭᓐᓂᖅᓴᓄᑦ ᐊᑭᑐᔪᓄᑦ. ᑕᕝᕙ ᒪᑐᐃᕋᓄᑦ 

2025-2026 ᑮᓇᐅᔭᖅᑑᑎᖏᑦ ᐃᖅᑲᖅᑐᐃᔪᓕᕆᔨᒃᑯᓐᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᒪᑐᐃᕐᓂᖓᓂᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕ ᐅᖃᖅᑲᐅᑎᓪᓗᒍ (ᑐᓵᔨᑎᒎᓕᖅᑐᖅ) ᓄᑕᐅᖏᑦᑐᐃᑦ 

ᓄᓇᓯᐅᑏᑦ ᖃᓄᓪᓚᒃᓰᕖᑦ, ᐊᓄᓪᓚᒃᓯᖅᑐᐃᑦ ᐊᒡᒐᔭᖅᑕᐅᔾᔪᑎᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐅᖃᐅᓯᕆᓵᖅᑕᖓᑕ ᐃᓚᖓ ᑐᓴᑦᑎᐊᙱᑦᑐᖓᓗᑭᐊᖅ $65,000−ᓚᓵᕐᒪᑕ ᑕᕝᕙᓂ ᐅᒃᑯᐃᕈᑎᖏᓐᓂᑦ 

ᑎᑎᖅᑲᓂ ᐱᓯᒪᔭᑦᑎᓐᓂ $85,000−ᓚᓯᒪᓪᓗᓂ. ᑖᓐᓇ ᑐᑭᓯᓇᖅᓯᑎᒋᐊᕈᓐᓇᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᕆᐊᕈᓐᓇᕈᖕᓂ. ᒥᓂᔅᑕ ᒪᑐᐃᕈᑎᓐᓄᑦ, ᒥᔅᑕ ᒪᓕᑭᒧᑦ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᒪᒥᐊᓇᖅ, $65,000.00−ᓚᖅᑲᐅᒐᒪ. 

$85,0000.00-ᖑᔭᕆᐊᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎ 20, ᑲᑎᒪᓂᑐᐃᓐᓇᖅ ᐅᓂᒃᑳᖓ. ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔩᑦ ᐱᓕᕆᐊᖃᖅᑎᓯᔪᐃᑦ ᐱᖁᔭᖅ 61, ᒫᓐᓇ 

ᐱᕚᓪᓕᖅᓯᒪᔪᒍᑦ. ᒫᓐᓇ ᐅᓂᒃᑳᖓ ᑲᑎᒪᓂᑐᐃᓐᓇᖅ. ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᑐᒡᓕᖅᑕᐅᕙ? ᒥᔅᑕ ᔪᐊᓇᓯ. ᐱᖁᔭᖅ ᓈᒻᒪᒃᑐᖅ. ᓈᒻᒪᒃᓴᖅᑐᐃᑦ. ᐊᑭᕋᖅᑐᖅᑐᐃᑦ. 

ᓅᑕᐅᔪᖅ ᑲᔪᓯᕗᖅ. ᑲᑎᒪᔾᔪᑏᑦ ᐱᖓᔪᖏᓐᓂᑦ ᐅᖃᓕᒫᕐᓂᖅ ᐱᖁᔭᐃᑦ. ᐱᖁᔭᐃᑦ 22, ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 51 

• ᒪᓕᒐᒃᓴᖅ 52 

• ᒪᓕᒐᒃᓴᖅ 53 

• ᒪᓕᒐᒃᓴᖅ 54 

• ᒪᓕᒐᒃᓴᖅ 55 

• ᒪᓕᒐᒃᓴᖅ 56 

• ᒪᓕᒐᒃᓴᖅ 58 



ᐊᐃᑉᐱᖅ, ᓄᕕᐱᕆ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

• ᒪᓕᒐᒃᓴᖅ 61 

• ᒪᓕᒐᒃᓴᖅ 65 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑕᒪᓐᓇ ᐱᔪᓐᓇᐅᑎᒐ ᐊᑐᖅᖢᒍ, ᐱᖁᔭᖅ 37-6(2) ᑲᑎᒪᓂᑐᐃᓐᓇᖅ ᓄᖅᑲᖔᖅᑐᖅ. 

ᐱᖓᑦᓯᖅ ᓅᕖᕝᕙ 6, 10-ᒧᐊᖅᐸᑦ ᐅᓪᓛᒃᑯᑦ. ᐃᖅᓱᑦᑏ. 

 

>>ᑲᑎᒪᓂᖅ ᓄᖅᑲᖅᑐᖅ 19:43ᒧᐊᖅᑎᓪᓗᒍ



 

 

 


